
ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᒃᓯᕙᐅᑕᐅᖃᑕᐅᔪᖅ, 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐳ. 

ᑎᑎᖅᑲᒃᑯᑦ ᐊᐱᖅᑯᑎᑦ 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᐅᑐᐱᕆ 25, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ 
ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ 
ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᔭᕋ ᐊᑭᓱᒃ ᒪᑐᐃᕐᓂᖓᓄᑦ ᑐᒃᓯᐊᓂᕐᒥᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᒪᓕᒐᓕᐅᖅᑎᐅᖃᑎᒃᑲ, ᒫᓐᓇ ᐱᒋᐊᓕᓵᖅᑎᓪᓗᑕ 
ᑐᓐᖓᓱᒃᑎᑎᖅᑳᕈᒪᔪᖓ ᐳᓛᖅᑎᑯᓗᒃᑎᓐᓂᒃ. ᑕᐃᓐᓇ ᑲᒥᓴᓇᕆᔭᐅᔪᖅ ᑕᐅᕙᓂ ᓄᓇᑦᑎᐊᑉ ᒐᕙᒪᒃᑯᖏᓐᓂ, 
ᐃᓕᓴᕆᔪᒪᔭᕋ ᑑᓂ ᕕᑦᕗᑦ ᐊᒻᒪ ᑐᓐᖓᓱᒃᑎᐊᖁᓪᓗᒍ ᑕᕝᕗᖓ ᒪᓕᒐᓕᐅᖅᕕᒻᒧᑦ. ᑐᓐᖓᓱᒋᑦ. 
 
>>ᐸᑦᑕᖅᑐᑦ 
 
ᒫᓐᓇ ᐱᒋᐊᓚᐅᓐᖏᓂᑦᑎᓐᓂ, ᐊᐱᕆᔪᒪᓪᓗᒍ ᒪᓕᒐᓕᐅᖅᑎᖓᑦ, ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑖᒃᓱᒧᖓ 
ᑐᑭᓕᐊᖅᓯᑎᔾᔪᑕᐅᓚᐅᖅᑐᒧᑦ ᐃᑉᐸᔅᓴᖅ ᐃᖃᓗᐃᑦ ᐱᖓᓐᓇᖓᓄᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᖅᑎᑦᑎᔩ, ᑖᓐᓇ ᐊᑐᓐᖏᑲᐃᓐᓇᕈᓇᖅᑲᐅᔫᒐᓗᐊᖅ. ᖁᕕᐊᒃᓱᑐᖓ ᓂᑯᕕᑦᑕᕆᐊᔅᓴᖅ ᐅᓪᓗᒥ 
ᕿᒥᕐᕈᓇᓚᐅᕐᕋᒃᑭᓐ ᐅᖃᐅᓯᕆᔭᐅᓚᐅᖅᑐᓐ ᐱᖓᔪᐊᓐᓂ. ᐅᖃᕈᒪᔪᖓ ᓲᕐᓗ ᐅᖃᐅᓯᕆᓚᐅᖅᑕᒃᑲ ᓱᓕ 
ᓱᕐᕋᒍᒪᖏᑕᒃᑲ. 
 

ᐅᖃᖅᑎᐅᑉ ᐋᖅᑭᑦᑕᖓ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ, ᐊᒻᒪᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ. ᐃᑉᐸᔅᓴᖅ ᑖᓐᓇ ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ ᑐᑭᓕᐊᔅᓯᑎᔾᔪᑎᖃᑦᑐᓂ ᓂᑯᕕᓚᐅᕐᖓᑦ ᐅᖃᕈᑕᐅᓚᐅᖅᑎᓪᓗᒍ ᑕᕝᕙᓂ ᒪᓕᒐᓕᐅᖅᕕᒻᒥ ᐊᒃᑑᕙ 
23, 2007. ᑖᓐᓇᓗ ᑐᑭᓕᐊᒃᓯᑎᔾᔪᑕᐅᒋᐊᓚᐅᖅᑐᖅ ᑐᓐᖓᕕᖃᑦᑐᓂ ᒪᓕᒐᕐᒥᒃ 23(i) ᑕᕝᕙᓂ ᒪᓕᒐᑦᑕ ᐃᓗᐊᓂ. 
ᓇᓗᓇᐃᖅᓯᓪᓗᓂᓗ ᑖᒃᑯᐊ ᒪᓕᒐᓕᐅᖅᑎᑦ ᓇᓕᐊᑐᐃᓐᓇᖅ ᐃᔨᖅᓯᒪᔪᒥᓪᓘᓐᓃᑦ ᑐᓐᖓᕕᖃᑦᑎᐊᖏᑦᑐᒥᒃ 
ᐱᑦᔪᑎᖃᑦᑐᒥᒃ ᐊᑐᖁᔨᓯᒪᓐᖏᑦᑐᑎᒃ. ᓇᓕᐊᓐᓄᑐᐃᓐᓇᖅ ᒪᓕᒐᓕᐅᖅᑎᒧᓐ. ᕿᒥᕐᕈᓯᒪᒐᒃᑭᓐ ᑖᒃᑯᐊ 
ᑲᑎᒪᔾᔪᑎᒥᓂᖅᐳᓐ ᐱᑦᔪᑎᒋᓪᓗᒍ ᐅᖃᕈᑕᐅᔪᖅ.  

(ᑐᓵᔨᒃᑯᑦ) ᑖᒃᑯᐊ ᓴᖅᑭᑦᑐᓐ ᐊᐱᖅᓱᖃᑦᑕᓚᐅᖅᑎᓪᓗᒍ ᑲᖏᖅᖠᓂᕐᒥ ᐅᐊᓐᓇᖓᓂ ᒪᓕᒐᓕᐅᖅᑎᐅᖃᑕᐅᔪᖅ, 
ᒪᓕᒐᓕᐅᖅᑎᖓᓐ, ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᔾᔪᑎᒋᓪᓗᒍ ᐊᒡᓚᕕᒻᒥ 
ᐊᖏᔪᖅᑳᕆᔭᖓᓐᓄᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᓐ ᑯᐊᐳᕋᐃᓴᖓᓐᓄᑦ.  
 
ᑕᐃᒃᓱᒪᓂ ᐊᐱᖅᓱᖅᑕᐅᑎᓪᓗᒍ ᑲᖏᖅᖠᓂᕐᒧᑦ ᐅᐊᓐᓇᖓᓄᑦ ᒪᓕᒐᓕᐅᖅᑎᖓ ᐅᖃᓚᐅᕐᒪᓐ 
ᐊᖏᖃᑎᒌᒍᓐᓇᕐᓂᖏᓐᓄᑦ ᐊᒡᓚᕕᒻᒥ ᐊᖓᔪᖅᑳᖅ ᐊᒻᒪᓗ ᓯᕗᓪᓕᖅᑎᐅᔪᖅ ᑕᒪᓐᓇ ᑲᒪᒋᔭᐅᖏᓪᓗᓂ 
ᑕᒪᑐᒥᖓᓕᕆᖁᓪᓗᒋᑦ. ᐃᖃᓗᐃᑦ ᐱᖓᓐᓇᖓᓄᑦ ᒪᓕᒐᓕᐅᖅᑎ ᐅᖃᓚᐅᕐᒪᑦ, ᓲᕐᓗ ᐃᔨᖅᓯᒪᔪᒥᒃ, 
ᑕᑯᒃᓴᐅᖏᑦᑐᒥᒃ ᐱᔾᔪᑎᖃᖅᖢᓂ. ᐱᖁᔭᕐᔪᐊᖏᑦ ᒪᓕᒐᓕᐅᖅᑏᑦ ᑲᓇᑕᒥ ᓇᓗᓇᐃᖅᓯᓯᒪᖕᒪᑕ ᓇᓛᒎᓐᖏᑦᑐᒃᑯᑦ 
ᐱᐊᕆᓂᖃᕐᓂᕋᐃᔪᑦ ᑕᒪᒃᑯᐊ ᒪᓕᒐᓕᐅᖅᑯᐅᖃᑎᒥᖕᓄᑦ ᐊᔾᔨᒋᓐᖏᒻᒪᒍ ᐃᓕᓴᖅᓯᓂᖅ ᒪᓕᒐᓕᐅᖅᑎᐅᖃᑎᒥᓂᒃ. 
 
ᑐᑭᖓ ᑕᒪᓐᓇ ᒪᓕᒃᓯᒪᔪᖅ ᐊᑐᖅᑕᐅᓂᖏᑦ ᒪᓕᒐᖁᑎᒋᔭᒃᑲ ᑕᐃᒃᑯᓇᓂ ᓯᕗᓂᒃᑎᓐᓂᑦ 
ᐃᓱᒪᓕᐅᕈᑎᒋᖃᑦᑕᓚᐅᖅᑕᕐᓄᑦ, ᑕᒪᓐᓇ ᓴᖅᑭᖅᓯᒪᔪᖅ ᐅᖃᐅᓯᕐᓂᒃ ᐊᑐᒃᑎᐊᖃᑦᑕᓚᐅᓐᖏᓐᓂᖓᓂ ᑕᐃᑲᓂ 
ᑲᑎᒪᑎᓪᓗᒋᑦ. 
 
ᑕᒪᓐᓇ ᕿᒥᕐᕈᓇᖅᖢᒍ ᒥᓂᔅᑕ ᑭᐅᖃᑦᑕᖅᑐᓂ ᒪᓕᒐᓕᐅᖅᑎᐅ ᐊᐱᖅᓱᖃᑦᑕᖅᑕᖓᓄᑦ ᓯᐊᕐᒪᖅᓯᒪᔪᓂᒃ 
ᑭᐅᖃᑦᑕᓚᐅᕐᒪᑦ. 
 
ᑕᒪᓐᓇ ᐱᔾᔪᑎᐅᔪᖅ, ᕿᒥᕐᕈᓇᒃᖢᒍ ᑲᖏᖅᖠᓂᐅᑉ ᐅᐊᖕᓇᖓᓄᑦ ᓇᓗᓇᐃᖅᓯᒪᔪᓂᒃ ᐊᐱᖅᑯᑎᓂᒃ 
ᑐᓂᓯᓚᐅᓐᖏᒻᒪᑦ ᒥᓂᔅᑕᒧᑦ, ᐱᔾᔪᑎᒋᓪᓗᒍ ᖃᓄᖅ ᐊᖏᖃᑎᒌᒍᓐᓇᓚᐅᓐᖏᓐᓂᖏᒃ ᑎᑎᕋᕐᕕᖕᒥᑦ 
ᐊᖓᔪᖅᑳᖑᓚᐅᖅᑐᖅ ᐊᒻᒪᓗᑦᑕᐅᖅ ᓯᕗᓕᖅᑎ ᑕᒪᑐᒧᖓ ᐃᓱᒪᓕᐅᑎᒋᔭᖓᓄᑦ ᐋᖅᑭᒃᓯᔾᔪᑕᐅᓂᖓᓂᑦ. 
 
ᑖᒃᑯᐊ ᖃᐅᔨᒐᓱᐊᖅᑎᓪᓗᒋᑦ ᐃᓂᖅᑎᕈᑕᐅᔪᒧᑦ ᑕᒪᓐᓇ ᖃᐅᔨᓴᕐᓂᕐᔪᐊᖑᓐᖏᒻᒪᑦ, ᑭᓯᐊᓂ ᑐᓐᖓᕕᒋᔭᖓ 
ᐃᓂᖅᑎᕆᔾᔪᑎᐅᔪᖅ ᑕᒪᒃᑯᐊ ᑐᓐᖓᕕᖃᕈᓐᓇᖏᒻᒪᑕ ᐊᔾᔨᒋᓐᖏᑕᖓᓂᑦ. ᐃᓱᒪᔪᖓ ᑖᒃᑯᐊ ᐃᓱᒪᓕᐅᕈᑎᒋᔭᒃᑲ 
ᑭᒡᓕᓕᐅᖅᓯᒪᓐᖏᓪᓗᑎᒃ ᐊᐃᕙᐅᑎᒋᔭᐅᔪᓂᒃ, ᐅᖃᖃᑎᒌᒍᑕᐅᓃᒃᑐᓂᒃ ᐱᔾᔪᑎᒋᓪᓗᒋᑦ. 
 
(ᑐᓵᔨᑎᒎᕈᓐᓃᖅᑐᖅ) ᐊᒻᒪᑦᑕᐅᖅ ᐃᖅᑲᐃᑎᔪᒪᓪᓗᒍ ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑖᓐᓇ 
ᐊᐱᖅᓱᕐᓇᐅᖃᑦᑕᖅᑐᖅ ᐊᑐᕆᐊᖃᕐᖓᑦ ᐊᐱᖅᓱᕐᓗᓂ ᐊᐱᖅᑯᑎᓂᒃ. 
 
ᐊᒻᒪᑦᑕᐅᖅ ᐃᓱᒪᒋᔭᐅᒃᑲᓐᓂᖁᓪᓗᒍ ᐊᑲᐅᓂᖅᓴᒃᑯᑦ ᐱᓕᕆᔾᔪᑕᐅᔪᓐᓇᕐᖓᑦ ᑕᒪᓐᓇ ᐃᓱᒫᓘᓇᕈᑎᒋᔭᖓᓄᑦ 
ᓇᓗᓇᓐᖏᑦᑎᐊᖅᑐᒥᒃ ᐊᐱᖅᓱᖃᑦᑕᖅᑲᑕ ᑖᒃᑯᓄᖓ ᐱᓕᕆᑎᓪᓗᒋᑦ ᓇᓕᐊᓐᓄᑦ ᒥᓂᔅᑕᐅᔪᒧᑦ. ᐊᒻᒪᑦᑕᐅᖅ ᑖᓐᓇ 
ᑭᐅᕝᕕᖃᕈᓐᓇᕐᓗᓂ ᐊᐱᖅᑯᑕᐅᔪᒧᑦ. 
 
(ᑐᓵᔨᑎᒍᑦ) ᑕᐃᒪᓕ ᒐᕙᒪᒃᑯᑦ ᓇᓗᓇᐃᖅᑕᐅᓚᐅᖅᑎᓪᓗᒋᑦ ᐱᓕᕆᐊᕆᔭᖏᑦ ᐱᑦᑎᐊᓐᖏᓐᓂᐅᒻᒪᑦ 
ᒪᓕᒐᓕᐅᖅᑎᐅᖃᑎᒥᓂᒃ ᐊᓯᒥᓂᒃ ᐃᓱᒪᓕᐅᕐᓂᕋᐃᓪᓗᑎᒃ ᓇᓛᒎᓐᖏᑦᑐᒃᑯᑦ. 
 
ᐃᖅᑲᐃᑎᑦᑎᒍᒪᔪᖓ ᒪᓕᒐᓕᐅᖅᑎᒃᑯᑦ ᑖᒃᑯᐊ ᒪᓕᒐᕆᔭᐅᒻᒪᑕ ᐱᖁᔭᕐᔪᐊᓕᕆᔨᒃᑯᓐᓄᑦ ᐅᖃᐅᓯᕆᔭᐅᔪᑦ 
ᐊᓯᐊᓄᑦ ᒪᓕᒐᓕᐅᖅᑎᒧᑦ ᐊᓯᐊᓄᑦ ᒪᓕᒐᓕᐅᖅᑎᐅᖃᑎᖓᑕ ᓱᓕᓂᖓᓄᑦ, ᐃᓗᐃᑦᑑᑦᑎᐊᕐᓂᖓᓄᑦ 
ᐊᐱᖅᓲᑎᖃᖅᑎᓪᓗᒋᑦ ᑖᒃᑯᐊ ᐋᖅᑭᑦᑎᐊᖅᓯᒪᓐᖏᒻᒪᑕ. ᒪᓕᒐᓕᐅᖅᑎᐅᖃᑕᐅᔪᖅ ᑖᓐᓇ ᐲᖅᓯᖁᔭᐅᓂᐊᖅᑐᖅ 
ᐅᖃᐅᓯᕆᓚᐅᖅᑕᒥᓂᒃ ᑕᐃᒪᓐᓇᐃᓐᓂᕋᐃᓪᓗᓂ ᓇᓕᐊ ᒐᕙᒪᑎᒍᑦ ᒪᓕᒐᓕᐅᖅᑎᐅᖃᑎᖓᓂᑦ ᐊᓯᐊᓂᑦ¹  
 
¹ᑲᓇᑕᐅᑉ ᐱᖁᔭᓕᐅᕐᕕᐊᑕ ᐃᓕᖅᑯᓯᖏᑦ, ᒪᑉᐱᒐᖅ 522.  
 
ᑖᒃᓱᒨᓇ, ᑕᕝᕘᓇ ᐃᓂᖅᑎᕈᑎᑕᖃᓐᖏᑦᑐᖅ ᒪᓕᒍᓐᓃᖅᑐᖃᖅᑎᓪᓗᒍ. ᖁᔭᓐᓇᒦᒃ. 
 
(ᑐᓵᔨᒃ ᓄᖅᑲᖅᑐᖅ) ᑲᑎᒪᔾᔪᑎᔅᓴᑦᑎᓐᓄᑦ. ᒥᓂᔅᑕᐃᑦ ᐅᖃᐅᓯᔅᓴᖏᑦ. (ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐆᒻᒪᖅᑯᑎᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

ᐊᖓᔪᖅᑳᑉ ᐅᖃᐅᓯᖓ 086 - 2(4): ᐃᓚᒌᑦᑐᑦ ᐅᖓᓯᒃᑲᓗᐊᖅᑎᓪᓗᒋᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲᓗ ᐅᓐᓄᓴᒃᑯᑦ. 
ᐅᓪᓗᒥ ᐅᖃᐅᓯᖃᕈᒪᔪᖓ ᑐᓴᖅᑎᑦᑎᓗᖓ ᐱᓕᕆᔾᔪᑎᐅᔪᖅ ᑖᓐᓇ ᓴᖅᑭᑕᐅᓯᒪᔪᖅ ᑐᓐᖓᕕᒋᔭᐅᓂᐊᕐᒪᑦ 
ᐅᖓᓯᒌᒍᑎᒃ ᓄᓇᕗᒻᒥ ᐃᓕᓐᓂᐊᕈᑕᐅᖃᑦᑕᖅᑐᑦ ᐅᑭᐅᖅᑕᖅᑐᒥ. 
 
ᖁᕕᐊᓱᒃᑐᖓ ᑐᓴᖅᑎᑦᑎᔭᕆᐊᒃᓴᖅ, ᐅᖃᖅᑎᑦᑎᔩ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᑐᓂᔭᐅᓚᐅᕐᒪᑦ $600-
ᑕᐅᓴᓂᒃ ᑮᓇᐅᔭᓂᒃ ᑐᓂᕐᕈᓯᐊᓂᒃ ᐱᐅᓯᒋᐊᖅᑕᐅᖁᓪᓗᒋᑦ ᐅᖓᓯᒌᒃᑲᓗᐊᕐᓗᑎᒃ ᐃᓕᓐᓂᐊᖃᑦᑕᖁᓪᓗᒋᑦ. ᑖᒃᑯᐊ 
ᑎᑎᕋᕆᐅᖅᓴᕐᕕᖃᕈᓐᓇᕐᓗᑎᒃ ᐅᑭᐅᖅᑕᖅᑐᓕᒫᒥᑦ ᖃᕋᓴᐅᔭᑎᒍᑦ. 
 
ᐅᖃᖅᑎᑦᑎᔩ, ᑖᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖓᓐᓄᑦ ᑎᑎᕋᕆᐅᖅᓴᓂᕐᒧᓪᓗ ᐱᓕᒻᒪᕆᐅᖅᓴᓂᕐᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒧᑦ ᐃᓅᓯᓕᕆᔨᒃᑯᑦ ᑲᓇᑕᒥ ᐱᔭᐅᔪᖅ. 
 
ᐅᖃᖅᑎᑦᑎᔩ, ᐱᓕᕆᕕᐅᔪᖅ ᑖᒃᑯᐊ ᓯᕗᓪᓕᖅᐹᒥ ᖃᕋᓴᐅᔭᒃᑯᑦ ᐃᓕᓐᓂᐊᖅᑎᑦᑎᓚᐅᖅᑐᑦ. ᐃᓕᓐᓂᐊᕐᕕᐊᓗᖕᒥ 
ᐃᓕᓐᓂᐊᖅᑏᑦ ᐱᖓᓱᓂᑦ ᓄᓇᓕᓐᓂᑦ ᐃᓚᐅᓚᐅᖅᑐᑦ ᑕᓚᕖᓴᒃᑯᓪᓗ ᑲᑎᒪᖃᑎᖃᖃᑦᑕᖅᑐᑎᒃ ᑎᓴᒪᓂᒃ 
ᓄᓇᓕᓐᓂᑦ. ᐃᓐᓇᑐᖃᐃᑦ ᑕᓪᓕᒪᖓᓐᓃᑦᑐᑦ ᐊᒻᒪ ᐅᐊᔭᓕᕆᔨᐅᔪᑦ 6-ᒋᔭᖓᓃᑦᑐᑎᒃ. 
 
ᑖᒃᑯᐊ ᑕᐃᒪᓐᓇᐃᓕᖓᑎᓪᓗᒋᑦ ᐃᓕᓐᓂᐊᖅᑏᑦ ᐃᓕᓐᓂᐊᖃᑦᑕᕈᓐᓇᕐᓂᐊᖅᑐᑦ ᖁᕝᕙᓯᓐᓂᖅᓴᒃᑯᑦ ᐊᒻᒪ 
ᓇᐃᓴᐅᑎᑖᖃᑦᑕᕐᓗᑎᒃ ᐊᒻᒪᓗᑦᑕᐅᖅ ᓴᓇᔭᕆᐅᕆᐅᖅᓴᓂᕐᒧᑦ ᐃᓕᓐᓂᐊᒐᒃᓴᐅᓂᐊᖅᑐᓂᒃ ᕿᒥᕐᕈᓇᒍᓐᓇᖅᓯᔪᑦ 
ᐊᖏᕐᕋᒥᓂᒃ ᕿᒪᐃᓚᐅᓐᖏᓪᓗᑎᒃ. 
 
ᐅᖃᖅᑎᑦᑎᔩ, ᐅᒃᐱᕈᓱᒃᑐᖓ ᖃᕋᓴᐅᔭᒃᑯᑦ ᓴᓇᕐᕈᑎᐅᔪᖅ ᐃᓕᓐᓂᐊᕈᑎᐅᔪᖅ ᑎᑎᕋᕆᐅᖅᓴᔾᔪᑕᐅᔪᓐᓇᕐᓂᐊᕐᒪᑦ. 
ᐅᐊᔭᒃᑰᖅᑐᑦ ᑕᒪᒃᑯᐊ ᐃᓕᓐᓂᐊᕈᑎᐅᔪᑦ ᐃᑲᔪᖅᑐᐃᔾᔪᙱᖃᕐᓂᐊᖅᑐᑦ ᐃᓕᓐᓂᐊᕐᕕᓐᓂᑦ ᐃᓕᓐᓂᐊᕈᑎᒃᓴᖏᓐᓄᑦ 
ᓄᓇᓕᓐᓂᓗ.  
 
ᐅᖃᖅᑎᑦᑎᔩ ᖃᐅᔨᒪᔪᒃᓴᐅᒐᕕᑦ ᑖᓐᓇ ᐱᓕᕆᐊᕆᔭᐅᔪᖅ ᐊᔪᕈᓐᓃᖅᓴᐅᖁᑕᐅᒻᒪᑦ ᑕᐃᒃᑯᐊ ᖃᕋᓴᐅᔭᒃᑯᑦ 
ᐃᓕᓐᓂᐊᕈᑎᐅᔪᑦ ᓴᓇᕐᕈᑕᐅᖃᑦᑕᕐᓗᑎ ᑕᒫᓂ ᓄᓇᕗᒻᒥ ᐃᓕᓐᓂᐊᕈᑕᐅᓗᑎᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᕗᑦ ᐊᐃᑉᐹᓂ, ᒥᓂᔅᑐᐃᑦ ᐅᖃᐅᓯᒃᓴᖏᑦ. 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 087 - 2(4): ᕿᑭᖅᑕᓂ ᐋᓐᓂᐊᕕᒃ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᕕᐊᓱᑦᑐᖓ ᑐᓴᖅᑎᑦᑎᔭᕆᐊᒃᓴᖅ 
ᒪᓕᒐᓕᐅᖅᑎᐅᖃᑎᓐᓂ ᐅᓪᓗᒥ ᑖᒃᑯᐊ ᑮᓇᐅᔭᓂᑦ ᐅᑎᖅᑎᑕᐅᒻᒪᑕ. ᐅᖃᐅᓯᖃᕈᒪᓪᓗ ᕿᑭᖅᑕᓂ ᐋᓐᓂᐊᕕᒃ 
ᒪᑐᐃᖅᑕᐅᓚᐅᕐᓂᖓᓄᑦ ᐅᓪᓗᑐᐃᓐᓇᐅᑎᓪᓗᒍ ᐊᑦᑑᕙ 19-ᒥᑦ. 
 
ᐊᒃᓱᐊᓗᒃ ᑖᓐᓇ ᓴᖅᑭᑕᐅᓚᐅᖅᑐᖅ ᐋᓐᓂᐊᕕᒻᒥ ᐱᔭᕆᐅᖅᑐᑦ ᓄᓇᕗᒻᒥ ᕿᑭᖅᑖᓗᒻᒥᓗ. ᒪᐃᔭᐅᔪᖅ. ᕿᑭᖅᑖᓗᒃ 
ᑯᐊᐳᕇᓴᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᑭᒡᒐᖅᑐᐃᔪᑦ ᑕᐃᒃᑯᐊ ᐅᐸᒍᑎᓯᒪᓚᐅᖅᑐᑦ ᐃᓚᒋᔭᐅᓚᐅᖅᑐᑦ  

ᒪᑐᐃᖅᓯᑎᓪᓗᑕ ᒫᓐᓇ ᖁᔭᓕᔪᒪᕗᖓ ᑕᐃᒃᑯᓄᖓ ᐸᕐᓇᐃᓚᐅᖅᑐᓄᑦ ᐊᒻᒪ ᐃᓅᓕᓴᐃᔨᓄᑦ ᑕᒪᓐᓇ 
ᓯᕗᒧᐊᑦᑎᐊᓂᐊᕐᒪᑦ ᐃᖅᑲᓇᐃᔭᖃᑎᒌᑦᑎᐊᖅᖢᑎᑦ. 
 
ᐅᖃᖅᑎᑦᑎᔩ, ᑕᐅᑐᓐᖑᐊᖅᑐᒍᑦ ᐱᔨᑦᓯᕈᒪᓪᓗᑕ ᐱᐅᔪᓂᑦ ᐃᓅᓴᐃᓂᒃᑯᑦ ᐊᒻᒪ ᐊᔾᔨᐅᒥᒋᔭᐅᖁᓪᓗᑕ ᑲᓇᑕᒥ 
ᑕᒪᒃᑯᐊ ᑐᓐᖓᕕᒋᔭᕗᑦ ᐱᐅᔪᒥᑦ ᓴᖅᑭᑦᑎᓯᒪᒻᒪᑦ ᓲᕐᓗ ᐃᓚᒌᑦ ᐱᔨᑦᓯᖅᑕᐅᓗᑎ ᑲᑐᔾᔨᖃᑎᒌᓪᓗᑎᑦ ᐅᐱᒍᓱᓪᓗᑎ 
ᐊᔾᔨᒌᖏᓐᓂᕆᔭᒥᓐᓂ ᓯᕗᑲᑕᖅᑎᐅᓗᑎ ᑲᔪᖏᖅᓴᐃᓗᑎ ᐃᓕᓐᓂᐊᖏᓐᓇᓂᕐᒥᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ. 
 
ᑖᓐᓇᐅᕗᖅ ᑕᒪᒃᑯᐊ ᓄᑖᑦ ᐱᔨᑦᓯᕈᑕᐅᖃᑦᑕᓂᐊᕐᑐᑦ ᐃᓅᓕᓴᐃᖃᑦᑕᕐᖢᑎᑦ ᐅᐸᒍᑎᖃᑦᑕᖅᑐᓂᑦ ᑕᒪᒃᑯᐊ 
ᐃᑉᐱᒍᓱᓪᓗᑎ ᐃᓕᖅᑯᓯᕆᔭᑦᑎᓐᓂ ᐊᒻᒪ ᐅᓂᒃᓯᒪᖏᑦᑐᓄᑦ ᑕᑯᔭᕐᑐᕐᕕᐅᔪᓐᓇᕐᓗᑎ ᐱᓚᑦᑐᐃᕕᖃᕐᖢᑎᑦ ᐊᒻᒪ 
ᐃᕐᓂᓱᒃᓰᕕᖃᕐᖢᓂ ᑐᓵᕋᒃᓴᕗᑦ ᑕᒪᒃᑯᐊ ᓯᐊᒻᒪᖅᓯᒪᔪᑦ ᐱᓕᕆᐊᓄᑦ ᐱᔨᒃᓯᕈᑎᓄᓪᓗ ᓇᒻᒥᓂᖅ 
ᐃᓕᓐᓂᐊᑎᑦᑐᒪᖃᑦᑕᕋᑦᑎᒍᑦ ᐃᓄᖁᑎᕗᑦ ᓯᕕᑐᔪᒧᑦ ᓱᕐᕌᓂᐊᖏᒻᒪᑕ. 
 
ᐅᖃᖅᑎᑦᑎᔩ, ᑖᒃᑯᐊ ᐱᓪᓚᑦᑖᓂᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᓄᐃᖏᑦᑎᐊᕋᓱᐊᕐᓂᒧᓪᓗ ᐃᓅᓯᓕᕆᓂᕐᒧᓪᓗ 
ᓯᕗᓪᓕᐅᔾᔭᐅᔪᑦ ᐱᓪᓚᑦᑖᖑᖁᓪᓗᒋᑦ. ᓄᓇᓖᓪᓗ ᒐᕙᒪᒃᑯᑦ ᐊᑦᑐᐊᖃᑎᒌᓐᓂᖅᓴᐅᖁᓪᓗᒋᑦ ᑐᕌᒐᒃᓴᖃᕐᓂᐊᕐᒪᑎᒃ 
ᑎᑭᒐᓱᐊᕈᓐᓇᓂᐊᕐᒪᑎᒃ ᑐᕌᒐᒃᓴᖏᓐᓄᑦ. 
 
ᐊᒃᓱᐊᓗᒃ ᐅᐱᓐᓇᓚᐅᖅᑐᖅ ᓄᓇᕗᒻᒥᐅᓄᑦ ᐊᒃᓱᐊᓗᓪᓗ ᖁᕕᐊᓱᒍᑎᒋᓪᓗᒋᑦ ᐃᓕᒃᓯᓐᓄᑦ ᑐᓴᕐᑎᑉᐸᕋ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
 >>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐊᒡᓘᒃᑲᖅ ᒥᓂᔅᑐᐃᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ ᐱᖓᔪᐊᑦ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖃᒪᓂᖅᑐᐊᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 191 - 2(4): ᕿᓂᖅᑏᑦ ᖃᒪᓂᖅᑐᐊᕐᒥ ᑲᔪᓯᑦᑎᐊᖅᑐᑦ (ᓯᒪᐃᓚᒃ) 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. ᖁᕕᐊᓱᕕᒃᔪᐊᖅᑐᖓ ᐅᖃᕈᓐᓇᕋᒪ ᒫᓐᓇᐅᔪᖅ ᑕᐃᒃᑯᐊ 
ᖃᒪᓂᑦᑐᐊᒥᑦ ᕿᓂᒐᐅᔪᑯᓘᓚᐅᖅᑐᑦ ᐃᑉᐸᒃᓴᖅ ᐅᓐᓄᓴᓕᕋᓗᐊᖅᑎᓪᓗᒍ ᓇᓂᔭᐅᓚᐅᕐᒪᑕ ᖃᓄᐃᖏᑎᐊᕐᖢᑎᒃ. 
 
>>ᐸᑦᑕᑐᖅᑐᑦ 
 
(ᑐᓵᔨᒃᑯᑦ) ᐊᒻᒪ ᖁᔭᓐᓇᒦᕈᒪᔭᒃᑲ ᐅᓄᑲᓪᓚᑦᑐᑦ. ᐊᒃᓱᐊᓗᒃ ᐃᓚᐅᓂᖃᓚᐅᖅᑐᑦ ᕿᓂᖅᑐᓂᑦ ᐸᓕᓯᒃᑯᓪᓗ 
ᖃᒪᓂᑦᑐᐊᒥᑦ ᑕᐃᒃᑯᐊ ᓯᕗᒃᑲᑕᖅᑎᐅᓚᐅᖅᑐᑦ ᕿᓂᖅᑎᓄᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᖃᓚᐅᖅᑐᑦ 
ᐊᖏᔪᖅᑳᖃᕐᕕᒻᒥ ᖁᔭᓐᓇᒦᕈᒪᔭᒃᑲ ᓄᓇᕗᒻᒥ ᑕᐃᒃᑯᐊ ᐅᑕᖅᑭᓚᐅᖅᑐᑦ ᐊᒻᒪᓗᑦᑕᐅᖅ ᑕᐃᒃᑯᐊ 
ᐸᖅᓴᐃᖃᑕᐅᖃᑦᑕᓚᐅᖅᑐᑦ ᒪᕐᕉᓐᓄ ᑕᐃᒃᑯᓄᖓ ᒪᒃᑯᑦᑑᓐᓄᒃ ᐊᒻᒪᓗᑦᑕᐅᖅ ᑕᐃᒃᑯᐊ ᐅᓇᑕᖅᑐᒃᓴᓐᖑᐊᑦ ᐊᒻᒪᓗ 
ᐊᕐᓇᐃᑦ ᓂᕿᓕᐅᖃᑦᑕᓚᐅᖅᑐᑦ ᑕᖁᐊᒃᓴᓕᐅᖃᑦᑕᓚᐅᖅᑐᑦ ᓄᓇᓕᓕᕆᔨᒃᑯᑦ ᐊᒻᒪᓗᑦᑕᐅᖅ ᐸᖅᓴᐃᔩᑦ, 
ᕿᓂᖅᑏᑦ ᐊᒻᒪᓗᑦᑕᐅᖅ ᒪᕐᕉᒃ ᐅᔭᕋᓐᓂᐊᖅᑎᐅᔪᒃᐃᖅᑲᓇᐃᔭᖅᑐᑦ ᖃᒪᓂᑦᑐᐊᒥᑦ ᑕᐃᒃᑯᐊ ᐅᖄᓚᐅᑎᓂᑦ 
ᖁᒻᒧᐊᑦᑎᑕᐅᓯᒪᔪᒃᑯᑦ ᑐᓂᓯᓚᐅᕐᒪᑕ ᐊᒻᒪ ᓂᓪᓕᓱᐃᑦᑐᓂᑦ ᐅᓄᑲᓪᓚᑦᑐᓂᑦ. 

ᐊᒻᒪᓗ ᐊᑮᓚᐅᐃᖅᑐᑦ ᖃᖓᑕᓲᒥᑦ ᐅᓪᓗᓕᒫᒧᑦ ᐊᑐᖅᑕᐅᓂᐊᖅᑐᒥᑦ ᕿᓂᖅᑎᓪᓗᒋᑦ ᐊᒻᒪᓗᑦᑕᐅᖅ ᑕᐃᒃᑯᐊ 
ᐅᔭᕋᓐᓂᐊᖅᑏᑦ ᐊᑭᓖᖃᑕᐅᓂᐊᕐᒥᔪᑦ. 
 
ᖃᐅᑉᐸᓐᖑᖅᑎᓪᓗᒍ ᑖᒃᑯᐊ Eagle Mine-ᑯᑦ ᐅᔭᕋᓐᓂᐊᑎᒃᑯᑦ ᓴᓇᒻᒪᑕ ᐊᖅᑯᓯᐅᖅᑐᑦ ᓇᓂᓕ ᓇᓂᓯᓚᐅᖅᑐᑦ 
ᐱᓱᒃᑑᓐᓂᒃ ᑕᐃᒃᑯᐊ ᐊᖏᕐᕋᐅᓕᖅᑑᓐᓂᒃ ᖁᔭᓐᓇᒦᖅᑕᕐᕗᑦ ᑕᐃᒃᑯᐊ ᕿᓂᑦᑎᐊᓚᐅᖅᑐᑦ ᐊᓯᐅᓯᒪᔪᓂᒃ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓯᒪᐃᓚᒃ. ᓄᓇᓕᒃᓯ ᖁᕕᐊᖃᑎᒋᕙᕗᑦ. ᑲᑎᒪᔾᔪᑎᒃᓴᑎᓐᓄᑦ ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᒥᔅᑕ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 192 - 2(4): ᕿᑭᖅᑕᖅᔪᐊᕐᒥ ᐃᓕᓐᓂᐊᖅᑏᑦ ᓂᓪᓕᖃᑕᐅᓂᖏᑦ (ᐋᕆᐊᒃ) 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᓂᑯᕕᑦᑐᖓ ᐃᓕᓴᖅᓯᔪᒪᓪᓗᖓ 
ᐱᓕᕆᐊᕆᓯᒪᔭᖓᓐᓂ 40-ᐅᔪᓂᑦ ᐃᓕᓐᓂᐊᖅᑐᑦ ᐃᓄᒃᓱᐃᑦ ᐃᓄᒃᓯᐅᑏᑦ ᐃᓕᓐᓂᐊᕐᕕᖓᓐᓄᑦ. ᐃᓄᒃᓱᐃᑦ 
ᐃᓕᓐᓂᐊᕐᕕᖓᓐᓄᑦ ᕿᑭᕐᑕᖅᔪᐊᒥᑦ ᐅᕙᓐᓄᑦ ᑎᑎᕋᖃᑦᑕᓚᐅᕐᒪᑕ ᓴᖅᑭᖃᑦᑕᓚᐅᖅᑕᒃᑲ ᑎᑎᕋᐅᓯᐊᕆᓚᐅᖅᑕᒃᑲ. 
 
ᐊᔭᐅᖅᑐᖅᐸᕋ ᒥᓂᔅᑕᖓᓐ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓪᓗ ᑖᒃᑯᐊ ᐅᖃᓕᒫᖅᑕᐅᖁᓪᓗᒋᑦ 
ᐃᕐᖐᓐᓇᖅ ᐱᔪᓐᓇᖅᓯᑐᐊᖅᐸᑕ. 
 
ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑕᐅᔪᓐ ᑲᑎᒪᔨᖏᓐ ᑕᐃᒪᓐᖓᑦ ᑐᓴᐃᓐᓇᖃᑦᑕᕋᑦᑕ ᓂᕈᐊᖅᑕᐅᕕᒋᓯᒪᔭᑦᑎᓐᓂ 
ᓴᖅᑭᑦᑎᖃᑦᑕᕐᒪᑕ ᐃᓱᒫᓘᑎᒥᓐᓂᒃ ᐱᐅᓯᒋᐊᖁᔭᖏᓐᓂᒃ ᐊᒻᒪᓗᒃᑕᐅᖅ ᐱᒻᒪᕆᐅᔾᔪᑎᒋᔭᖏᓐᓂᒃ ᓄᓇᓕᓐᓂ.  
 
ᐅᖃᖅᑎᑦᑎᔩ, ᐱᑐᐃᓐᓇᐅᖏᑦᑐᒃᑯᑦ ᖁᕕᐊᓱᒃᐳᒍᑦ 40-ᐅᔪᑦ ᓂᕈᐊᖅᑕᐅᕕᒋᓯᒪᔭᑦᑎᓃᖔᖅᑐᓐ ᑎᑎᕋᓚᐅᕐᒪᑕ 
ᐊᑕᐅᓯᕐᒥᒃ ᑎᑎᕋᖅᖢᑎᒃ, ᑎᑎᕋᐅᓯᖃᑦᖢᑎᑐᒃ ᐃᓕᓐᓂᒃ ᑐᓂᔭᐅᓪᓗᑎᒃ. ᐅᕙᖓ ᐃᑉᐱᒍᓱᒃᑲᒪ ᐃᑲᔪᕈᑎᐅᔪᖅ 
ᐱᒻᒪᕆᐅᔪᖅ ᒪᓕᒐᓕᐅᖅᕕᐅᑉ ᐃᓗᐊᓄ ᓴᖅᑭᑦᑐᒪᓪᓗᒍ. 
 
ᐅᖃᖅᑎᑦᑎᔩ, ᓂᕈᐊᖅᑎᒋᓯᒪᔭᒃᑲᑦ ᑎᑎᖅᑲᓂᒃ ᐊᐅᓚᑦᑎᑦᑎᓚᐅᖅᑐᓐ ᑕᐃᒃᑯᐊ ᓂᕈᐊᖅᑎᑐᑕᐊᕆᓐᖏᑕᒃᑲ 
ᐃᓕᓐᓂᐊᖅᑏᓐ ᐃᓄᒃᓱᐃᓐ ᐃᓕᓐᓂᐊᖅᕕᖓᓂᒃ ᐃᓕᓐᓂᐊᖅᑐᓐ ᓯᕗᓕᖅᑎᐅᔪᒫᖅᑐᓐ ᓄᓇᑦᑎᓐᓂ, ᓄᓇᕗᒻᒥᓗ. 
ᑎᑎᕋᐅᓯᖃᑦᑐᓐ ᐊᒃᓱᕉᓴᐅᑎᒋᔭᖏᓐᓂᒃ ᒫᓐᓇ ᐃᓕᓐᓂᐊᖅᕕᖓᑕ ᐃᓗᐊᓃᑦᑐᓂᒃ. ᐅᓄᖅᑐᓪᓗ ᐅᖃᖅᖢᑎᒃ, 
ᐃᓕᓐᓂᐊᖅᕕᖓ ᐱᑐᖃᐅᓗᐊᕐᓕᕐᒪᓐ ᐊᒻᒪ ᓱᕋᑦᑎᓕᖅᖢᓂ. ᐊᒻᒪ ᑎᑎᕋᖅᓯᒪᓪᓗᑎᒃ 
ᐅᖃᓕᒫᒐᖃᕝᕕᖃᑦᑎᐊᕐᕈᒪᒻᒪᑕ ᑕᐃᒃᑯᐊ ᐊᓯᒥᓐᓂ, ᐃᓛᒃ ᐃᓕᓐᓂᐊᕐᕕᒻᒥ 
ᑕᕝᕙᓂᒃᓴᐃᓐᓈᖃᑎᖃᖃᑦᑕᕈᓐᓇᓂᐊᕐᒪᑕ ᐊᒻᒪᓗᒃᑕᐅᖅ ᓄᑖᒥᒃ ᓂᕿᓕᐅᖅᕕᑦᑖᕈᒪᔪᓐ ᓴᓇᕕᒃᓴᖅᑖᕈᒪᓪᓗᑎᓪᓗ. 
ᐱᒻᒪᕆᐅᒻᒪᑕ ᐱᓕᒻᒪᔅᓴᕈᑎᒃ ᐃᓅᓯᖏᓐᓂ. 
 
ᐅᖃᖅᑎᑦᑎᔩ, ᐃᓕᓐᓂᐊᖅᑎᓐ ᑕᑯᔪᒪᔪᑦ ᐊᖏᓂᖅᓴᒥᒃ ᐃᓕᓐᓂᐊᕐᕕᒻᒥᒃ ᐊᒻᒪ ᐃᖃᐃᓕᓴᖅᕕᒻᒥᑦ ᐊᒻᒪ 
ᐊᑦᑕᓇᓐᖏᓂᖅᓴᒥᒃ ᐊᓃᕋᔭᒃᕕᒃᓴᒥᒃ.  
 
ᐅᖃᖅᑎᑦᑎᔩ, ᑕᒪᒃᑯᐊ ᓴᖅᑭᑕᐅᔪᓐ ᒪᓕᒃᓯᒪᓂᐊᖅᑐᔅᓴᐅᖏᑦᑑᒐᓗᐊᓐ ᒐᕙᒪᒃᑯᑦ ᑕᐅᑐᓐᖑᐊᖅᑕᖏᓐᓄᑦ 
ᑮᓇᐅᔭᖅᑐᕈᑎᔅᓴᖏᓐᓄᓪᓘᓐᓃᑦ. ᐆᑦᑑᑎᒋᓗᒍ, ᓲᕐᓗ ᐃᒥᖅᕕᖃᓪᓗᑎᒃ, ᔫᔅᒥᒃ ᐃᒥᖃᑦᑕᕐᓗᑎᒃ ᐊᒻᒪᓗᒃᑕᐅᖅ  

ᐱᓐᖑᐊᖅᕕᖃᓪᓗᑎᒃ ᖃᕋᓴᐅᔭᒃᑯᑦ. ᑕᒪᒃᑯᐊ ᐊᔪᓐᓇᕐᓂᐊᖅᑐᔅᓴᐅᔫᒐᓗᐊᓐ ᑮᓇᐅᔭᓕᕆᓐᓇᐅᑉ ᐃᓗᐊᓂ 
ᑮᓇᐅᔭᑭᔅᓴᖃᑦᑕᕋᑦᑕ. 
 
ᐅᖃᖅᑎᑦᑎᔩ, ᑖᒃᑯᐊ.. 
 
ᐅᖃᖅᑎ: ᒥᔅᑕ ᐋᕆᐊᒃ, ᓯᕿᓐᖑᔭᐃᓐ ᓄᖑᒻᒥᒻᒪᑦ ᐱᔭᕇᕈᒪᒍᕕᑦ ᐊᐱᕆᔪᓐᓇᑎᓐᓂᐊᖅᑲᒋᑦ 
ᒪᓕᒐᓕᐅᖅᑎᐅᖃᑎᓐᓄᑦ. ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲᓗ ᐃᓕᒃᓯᓐᓄᓕᒫᖅ ᐊᖏᖅᑕᐅᔪᒪᓕᕋᓗᐊᕐᕆᕗᖓ 
ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᖅᑎᐅᖃᑎᓯ ᐊᐱᕆᒻᒪᓐ ᑕᒪᑦᓯᓐᓂᒃ ᐊᖏᖅᑕᐅᔪᒪᓪᓗᓂ 
ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᒻᒪᖔᖅ. ᐋᒡᒑᖅᑐᖃᖏᒻᒪᓐ, ᖁᔭᓐᓇᒦᒃ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ 
ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ, ᓂᕈᐊᖅᑕᐅᓯᒪᔫᖃᑎᒃᑲ.   
 
(ᑐᓵᔨᒃᑯᑦ) ᐅᖃᖅᑏ, ᑕᐃᒃᑯᐊ ᐃᓄᒃᓱᒻᒧᓐ ᐃᓕᓐᓂᐊᕐᕆᐊᖃᑦᑕᖅᑐᓐ ᐊᒃᓱᐊᓗᒃ ᐊᑐᓕᖁᔭᓕᐅᖅᑎᐊᖅᓯᒪᔪᓐ 
ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᕈᑎᓕᕆᔨᖏᓐᓄᑦ ᐃᓱᒪᔅᓴᖅᓯᐅᕈᑎᒋᔭᐅᖃᓯᐅᔾᔭᐅᖁᓪᓗᒋᑦ.  
 
ᐊᒻᒪᓗ ᖁᕕᐊᓱᒃᑐᖓ ᑖᒃᑯᐊ ᐃᓄᒃᓱᐃᓐ ᐃᓕᓐᓂᐊᖅᕕᖓᓂ ᐃᓕᓴᖅᑏᓐ ᐃᓱᒪᒋᔭᒥᓂᒃ, ᐃᓱᒫᓘᑎᒋᔭᒥᓂᓪᓗ 
ᓂᓪᓕᐅᑎᖃᕈᓐᓇᕐᒪᑕ. ᐊᔭᐅᖅᐸᕋ ᑖᓐᓇ ᒥᓂᔅᑕᕆᔭᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᓐ ᑕᐃᒃᑯᐊ 
ᐅᖃᓕᒫᖅᑕᐅᖁᓪᓗᒋᑦ ᑎᑎᕋᖅᑕᐅᓚᐅᖅᑐᓐ ᐃᓱᒪᔅᓴᖅᓯᐅᕈᑎᖃᕐᓂᐊᓕᖅᑎᓪᓗᒋᓐ ᐸᕐᓇᐃᓂᐊᖅᑎᓪᓗᒋᓪᓗ 
ᐃᓕᓐᓂᐊᕐᕕᒃᓴᒥᒃ ᕿᑭᖅᑕᕐᔪᐊᕐᒧᓐ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᑲᑎᒪᒡᔪᑎᔅᓴᕗᑦ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᕿᑎᐊᓄᑦ ᒥᔅᑕ ᑐᑐ. 

ᑲᓇᑕᒥᒃ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᑕᐸᐃᕋᒪ, ᐅᑉᐱᕈᓱᓐᖏᓐᓇᒪᓗ ᑕᐃᓐᓇ ᑲᓇᑕᐅᑉ 
ᒐᕙᒪᒃᑯᖏᑦᑕ ᐅᓇᑕᖅᑐᔅᓴᓕᕆᔨᖏᑦ ᓂᐅᕕᕈᒪᒻᒪᑕ ᐅᑭᐅᖅᑕᖅᑐᒥ ᐃᓄᖃᖏᓪᓗᑎᒃ 
ᓇᐅᖅᓯᑐᖅᑎᒋᔭᐅᓂᐊᖅᑐᓂᒃ.  
 
ᑕᐃᒪ ᐃᖅᑲᐃᑐᐃᓐᓇᕆᕗᖓ ᐊᓯᖏᓐᓂᒃ ᐃᓱᒪᓕᐅᕈᑎᒋᔭᐅᖃᑦᑕᖅᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂ. 
ᖃᐅᔨᒪᔭᐅᔪᔅᓴᐅᕗᑦ ᐃᖃᓗᐃᑦ ᑲᓇᓐᓇᖓᓄᑦ ᒪᓕᒐᓕᐅᖅᑎ ᑕᐃᒃᑯᐊ ᓯᓚᓐᓂᐊᖃᑦᑕᕐᒪᑕ 
ᐅᖓᓯᑦᑐᖅᔪᐊᕐᒪᕆᐊᓗᒻᒥᒃ ᑎᑎᕋᖅᕕᖃᑦᖢᓂ ᐊᐱᓚᐅᖅᓯᒪᖏᑦᑐᒥᓪᓘᓐᓃᑦ ᓯᓚᓐᓂᐊᖅᑎᖃᖃᑦᑕᕋᑦᑕ.  
 
ᐅᖃᖅᑏ, ᓄᓇᕗᒻᒥᐅᓐ ᑕᒪᑐᒥᖓ ᓴᐳᑎᔭᐅᑦᑎᐊᖅᓯᒪᔪᒪᔫᒐᓗᐊᑦ. ᑭᓯᐊᓂᓕ ᑖᓐᓇ ᑐᓴᓚᐅᖅᑕᕗᓐ ᓇᐅᒃ 
ᑐᑭᖃᔮᖏᑦᑐᖅ.  

ᐅᖃᖅᑏ, ᑕᐃᒃᑯᐊ ᒐᕙᒪᒃᑯᓐᓂᑦ ᐊᐅᓚᑦᑎᔩᓐ ᖃᐅᔨᓵᕆᓚᐅᖅᑕᒥᓐᓂᒃ ᓴᖅᑭᑦᑎᓚᐅᖅᓯᒪᔪᓐ ᐊᑐᕈᒪᓪᓗᑎᒃ 
ᐃᓐᓄᒃᑕᐅᓯᒪᖏᑦᑐᓂᒃ ᓇᐅᑦᑎᖅᓱᖅᑎᒋᔭᐅᓇᔭᖅᑐᓂᒃ ᑕᒪᒃᑯᓂᖓ ᐅᑭᐅᖅᑕᖅᑐᒥᓐ ᐃᖢᖅᑭᔮᕈᑎᒋᖏᑕᒃᑲ 
ᑕᐃᒃᑯᐊ ᓴᖅᑭᓚᐅᖅᑑᒐᓗᐊᓐ.  
 
ᐃᒪᐃᓕᖓᒻᒪᑕ, ᐱᔭᕇᖅᑕᐅᑎᓪᓗᒍ ᐅᖃᐅᑎᓂᐊᖅᑕᒃᑲ ᑕᐃᒃᑯᐊ ᐱᐊᓐᑎᒑᓐ-ᒥ ᒐᕙᒪᓕᕆᔨᕐᔪᐊᑦ ᐅᖃᖅᓯᒪᒻᒪᑕ 
ᑖᓐᓇᒎᖅ ᓇᐅᑦᑎᖅᓲᑦ ᐊᒃᓱᐋᓗᒃ ᐃᑲᔪᕐᓂᖃᕐᓂᐊᖅᑐᖅ Afghanistan-ᒥ ᐅᓇᑕᖅᑐᐋᓘᑎᓪᓗᒍ ᖃᖓᑕᓲᖑᒻᒪᑦ 
ᓯᓚᑦᑎᐊᕙᐅᓐᖏᑎᓪᓗᒍ ᖃᖓᑦᑕᕈᓐᓇᖅᑐᖅ ᓱᕐᓗᓗ ᐊᐱᑎᓪᓗᒍ ᖃᓐᓂᑎᓪᓗᒍ ᒪᖁᑦᑎᓪᓗᒍ ᓯᑯᖃᕐᑎᓪᓗᒍ 
ᖃᖓᑦᑕᖅᑎᑕᐅᔪᓐᓇᖏᑦᑐᖅ ᐊᒻᒪᓗ ᒥᑦᑐᓐᓇᖏᖢᓂ.  
 
ᑕᒫᓂ ᒪᖁᕐᐸᑦᑐᒍ, ᐊᐳᑎᖃᕐᑐᒍᑦ, ᑕᖅᓯᐸᑦᑐᒍᑦ, ᓯᑯᖃᕐᑐᒍᑦ ᐊᓄᕆᒃᑳᓘᓪᓗᑕᓗ ᑕᐃᓐᓇᓕ ᑕᐃᓐᓇ ᖃᖓᑕᓲᒃ 
ᓇᐅᖅᑎᖅᓲᖅᑎᒋᔭᐅᔪᒪᔪᖅ ᐅᓇᑕᖅᑐᔅᓴᓄᑦ ᐃᑲᔪᕐᓂᖃᔾᔮᖏᑦᑎᐊᖅᑐᑦ. ᑖᓐᓇ ᐊᔾᔨᓕᐅᕈᑎᖃᕋᓗᐊᕐᒪᑦ 30,000 
feet-ᒥᓪᓗ ᖁᑦᑎᑦᑎᒋᔪᒥᑦ ᖃᖓᑕᔪᓐᓇᕐᑐᓂ ᓯᓚᑦᑎᐊᕙᐅᑉᐸᑦ ᑭᓯᐊᓂ ᐊᒻᒪᓗ ᐅᓪᓗᒃᑯᑦ. ᒪᒥᐊᓇᖅᑑᒐᓗᐊᖅ 
ᑕᐃᒃᑯᐊ ᐅᓇᑕᖅᑐᔅᓴᓕᕆᔩᑦ ᐋᑐᕚᒥ ᑐᓴᖅᑎᓐᓂᐊᕋᒃᑭᑦ ᑕᒫᓂ 24-ᓂᑦ ᐃᑲᕐᕋᓂ ᑖᓲᖑᔪᒍᑦ ᐅᑭᐅᖑᑎᓪᓗᒍ. 
 
ᐅᖃᖅᑏ, ᓂᕆᐅᓐᓂᖃᑦᑎᐊᓂᖅᓴᐅᓚᐅᕋᓗᐊᖅᑐᒍᑦ ᐱᑦᑎᐊᕐᓂᐊᕈᑎᑦ ᖃᓄᖏᓴᖅᑕᐅᓂᐊᕈᑦᑕ 
ᐅᓇᑕᖅᑕᐅᓂᐊᕈᑦᑕᓗ.  
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᑐᑐ. ᒥᔅᑕ ᑐᑐ. ᒥᔅᑕ ᑐᑐ. ᖁᔭᓐᓇᒦᒃ, ᓯᕿᓐᖑᔭᐃᑦ ᓄᖑᓯᒪᓕᕐᒥᒻᒪᑦ ᐊᐱᕆᔪᒪᒍᕕᑦ 
ᐱᔭᕇᕈᒪᓗᑎᑦ ᐊᐱᕆᔪᓐᓇᖅᑐᑎᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ, ᐊᑏ ᑲᒪᑦᑎᐊᕐᓂᐊᕈᑦᑕ.... 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᑐᑐ. ᒥᔅᑕ ᑐᑐ. ᐊᖏᖅᑕᐅᓚᐅᖅᑳᕐᓗᑎᑦ ᑭᓯᐊᓂ ᐃᓘᓇᖏᓐᓄᑦ 
ᐱᒋᐊᕈᓐᓇᓂᐊᖅᑐᑎᑦ.  
 
>>ᐃᓪᓚᖅᑐᑦ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐅᖃᓕᒫᕋᔅᓴᒃᑲ ᐱᔭᕇᕐᓂᐊᕋᒃᑭ.  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᐅᖃᑎᓯ ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᑕᒪᔅᓯᓐᓄᑦ ᐱᔭᕇᕈᒪᓪᓗᓂ 
ᐅᖃᐅᓯᔅᓴᒥᓄᑦ. ᐊᒡᒑᖅᑐᖃᕐᒪᖔᖅ? ᐊᒡᒑᖅᑐᖃᓐᖏᒻᒪᑦ ᐱᒋᐊᒃᑲᓐᓂᕈᓐᓇᖅᑐᑎᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᖅᑲᐃᑲᓐᓂᑐᐃᓐᓇᖅᐳᖓ ᐅᖃᓕᒪᐅᑎᒪ ᒥᔅᓵᓄᑦ. 

ᐅᖃᖅᑏ, ᑕᐃᒪᓐᓇ ᑲᒪᑦᑎᐊᕐᓂᐊᕈᑦᑕ ᐊᒻᒪᓗ ᐅᑭᐅᖅᑕᖅᑐ ᑲᓇᑕᐅᒥᐅᖃᑕᐅᑎᑕᐅᓂᐊᖅᐸᑦ, ᐊᑏ 
ᐱᑦᑎᐊᓚᐅᖅᑕ ᕿᓂᖅᑎᖃᕆᐊᖃᕐᑐᒍᑦ ᖃᖓᑕᓲᒥᑦ ᓄᓇᕗᒻᒦᖏᓐᓇᕋᔭᖅᑐᖅ ᐃᑲᕐᕋᒐᓵᓗᓐᓂ ᐅᑕᖅᑭᖃᑦᑕᕋᑦᑕ 
ᖃᖓᑕᓲᒻᒥ ᐸᖅᓴᖅᑕᐅᔪᖃᕆᐊᖃᕐᓂᐊᑎᓪᓗᒍ ᕿᓂᖅᑕᐅᔪᖃᕆᐊᖃᕐᑎᓪᓗᒍᓗ ᐊᒻᒪᓗ ᐅᑭᐅᖅᑕᖅᑐᒥ 
ᒫᓂᒥᐅᑕᐅᓯᒪᒐᒥ ᑐᑭᓯᐊᓪᓗᐊᖅᑐᖅ ᒪᑯᐊ ᐃᓄᐃᑦ ᐆᒪᔪᑦ ᑐᑭᓯᑦᑎᐊᓂᖅᓴᐅᓲᑦ ᖃᓄᐃᑉᐸᓪᓕᐊᓕᕋᓗᐊᕐᒪᖔᖅ 
ᐊᒻᒪᓗ ᖃᓄᐃᓕᒋᐊᕐᕕᔅᓴᖃᕐᑐᑎᑦ. 
 
ᐊᑏ, ᐅᖃᖅᑏ ᑕᒪᒃᑯᐊ ᐃᓱᒪᒋᑦᑎᐊᓚᐅᕐᓚᕗᑦ ᐊᑏ, ᒪᓕᒐᓕᐅᖅᑎᐅᖃᑎᒃᑲ ᑕᐃᒃᑯᐊ ᖃᖓᑕᓲᑦ 
ᐃᓄᖃᓐᖏᖢᑎᑦ ᐱᔪᒪᓐᖏᓚᐅᕐᓚᕗᑦ ᐋᑐᕚᓗ ᐅᖄᓚᕕᒋᓗᑎᒃᑯ ᐃᓄᖔᕐᓂᑦ ᐊᑐᕈᒪᓪᓗᑕ, ᑎᑎᕋᕐᕕᒋᔭᐅᖁᔭᒃᑲ 
ᐅᓇᑕᖅᑐᔅᓴᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᑲᒪᔨᐅᓲᑦ ᑕᐃᒃᑯᐊ ᑕᐅᓇᓂ ᓄᓇᓖᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᒪᑉᓴᓛᖅ. 

ᖃᓄᐃᓐᖏᓯᐊᕐᓂᕐᒥᓪᓗ ᓄᓇᕗᒥ (ᒪᑉᓴᓚᒃ) 
 
ᒪᑉᓴᓛᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᐅᖃᐅᓯᖃᕈᒪᓪᓗᖓ ᒫᓐᓇᕈᓘᓚᐅᖅᑐᖅ 
ᓴᖅᑭᓚᐅᖅᓯᒪᔪᒥᑦ ᒪᓕᒐᓕᐅᕐᕕᐅᑉ ᐃᓗᐊᓂ.  
 
ᐅᖃᖅᑏ, ᖃᐅᔨᒪᔪᔅᓴᐅᕗᑎᑦ ᐅᓄᖅᑐᑦ ᐃᖅᑲᐅᒪᔪᔅᓴᐅᕗᑦ ᓱᕈᓯᐅᓂᕐᒥᓂᑦ ᐃᓕᓐᓂᐊᕆᐊᓚᐅᖅᓯᒪᒐᑦᑕ ᐊᒻᒪᓗ 
ᐃᓄᐃᑦ ᐱᖅᑯᓯᖏᓐᓂ ᕿᒪᐃᔭᕆᐊᖃᓚᐅᖅᓯᒪᓪᓗᑕ ᑕᐃᑯᖓ ᐃᓕᓐᓂᐊᕆᐊᖅᑎᑕᐅᒐᑦᑕ 
ᐊᖏᕐᕋᕆᓐᖏᑕᑦᑎᓐᓄᑦ.  
 
ᐊᕐᕌᒍᒐᓴᐅᓕᖅᑐᑦ ᐊᐅᓪᓚᖅᑎᑕᐅᓚᐅᖅᓯᒪᔪᒍᑦ ᓄᓇᑎᓐᓂ ᐃᓚᑦᑎᓂᓪᓗ ᕿᒪᐃᓪᓗᑕ ᐃᓕᓐᓂᐊᕆᐊᕐᓂᐊᕋᑦᑕ 
ᐊᒻᒪᓗ ᑕᐃᑲᓂ ᓄᓇᖃᕆᐊᖃᓚᐅᖅᑐᒍᑦ ᖃᓪᓗᓈᑎᑐᓪᓗ ᐱᐅᓯᖃᕆᐊᖃᓱᑕ. ᐅᓄᖅᑐᑦ ᐃᓅᓯᖏᑦ 
ᓯᖁᒥᑕᐅᓚᐅᖅᓯᒪᔪᑦ ᔭᒐᐃᒥᓂᑦ ᐱᖅᑯᓯᑐᖃᕐᒥᓐᓂᑦ ᐃᓄᑦᑎᑑᕈᓐᓇᐃᓪᓕᓚᐅᖅᑐᑦ, ᐃᓄᐃᑦ ᐱᖅᑯᓯᖏᓐᓂ 
ᖃᐅᔨᒪᓐᖏᑦᑐᑦ, ᐃᓕᓐᓂᐊᕆᐊᖅᑎᑕᐅᔪᓐᓇᓚᐅᓐᖏᑦᑐᑎᓪᓗ ᐊᓈᓇᒃᑯᒥᓂᑦ ᓂᖏᐅᕐᒥᓂᓪᓗ. 
 
ᐅᖃᖅᑏ, ᐊᕐᕌᒍᒐᓴᐅᓕᖅᑐᑦ ᓄᓇᕗᒻᒥᐅᓪᓗ ᐃᓅᓯᕐᒥᓂᑦ ᐅᓄᖅᑐᑦ ᑎᒍᓯᒃᑲᓐᓂᕙᓪᓕᐊᓕᑕᐃᓐᓇᖅᑐᑦ 
ᑕᐃᒪᓐᖓᓂᐋᓗᒃ ᐊᐃᕙᐅᑎᒋᔪᒪᔭᕗᑦ ᑕᒪᒃᑯᓂᖓ ᔭᒐᐃᓂᕐᒥᒍᑦ ᐃᓅᓯᖓ ᓱᖅᑯᖅᑎᖅᑕᐅᔪᖅ ᐃᓱᒪᖓᓗ. 
 
ᐅᖃᖅᑏ, ᑕᐃᒃᑯᐊ ᐃᓅᓯᓕᕆᔩᓐ ᐊᒻᒪᓗ ᐃᓱᒪᓕᕆᔩᓐ ᓄᓇᑦᑎᓐᓂ ᐃᓅᓐᖏᑦᑐᓐ. ᑐᑭᓯᐅᒪᔪᔅᓴᐅᖏᑦᑐᓐ 
ᖃᐅᔨᒪᖏᑐᓪᓗ ᐃᓄᐃᑦ ᐱᖅᑯᓯᑐᖃᖏᓐᓂᒃ.  

ᑕᐃᒃᑯᐊ ᐊᐅᓚᔾᔪᑎᒋᕙᑦᑕᕗᑦ ᒪᓕᒐᕐᔪᐊᓐ ᐃᓱᒪᒋᔭᖃᖏᑦᑐᓐ ᐅᕙᑦᑎᓐᓂᒃ ᐃᓄᓐᓂᒃ. ᐃᓱᒫᓘᑎᖃᓪᓚᕆᑦᑐᖓ 
ᓄᓇᕗᒻᒥᐅᓐ ᐃᓄᓕᕆᔨᒃᑯᓐᓅᕌᖓᒥᒃ ᐃᓅᓯᓕᕆᔭᐅᔭᕆᐊᖃᕌᖓᒥᓪᓗ ᐃᓱᒪᓕᕆᔭᐅᔭᕆᐊᖃᕈᑎᓪᓗ ᖃᓪᓗᓈᑎᑐᑦ 
ᑭᓯᐊᓂ ᐃᓱᒫᓘᑎᒋᔭᖏᑦ ᑲᒪᒋᔭᐅᓗᑎᐅᔭᕆᐊᖃᓲᓐ ᐊᒻᒪᓗ ᖃᓪᓗᓈᑎᑐᑦ ᑲᒪᒋᔭᐅᔾᔪᓯᖃᑦᖢᑎᒃ. ᑕᒪᓐᓇ 
ᓈᒻᒪᖏᑦᑐᖅ. 
 
ᐅᖃᖅᑏ, ᐃᓄᒃ ᐊᒃᓱᕈᖅᑎᓪᓗᒍ ᐃᓗᒥᐅᑕᖃᐅᑦᑎᓪᓗᒍ ᐊᔪᓐᓇᓂᖅᓴᖅᔪᐊᕐᒪᕆᐊᓗᒃ ᐅᖃᐅᓯᓐᖓᐅᑎᒋᖏᑕᒥᓂᒃ 
ᐊᑐᕐᓗᓂ ᐃᓅᓯᓕᕆᔭᐅᔭᕆᐊᖃᑦᑎᓪᓗᒍ. ᐊᒻᒪᓗ ᐊᓯᐊᓂᒃ ᐱᖅᑯᓯᕆᖏᑕᒥᓂᒃ ᐊᑐᕆᐊᔅᓴᖅ ᑭᓇᒧᓐ 
ᐊᒃᓱᕈᓐᓇᕆᐊᓪᓚᑲᓐᓂᓲᓐ ᑕᐃᒫᒃ ᐱᐅᓯᒋᖏᒪᔾᔪᓐ.  
 
ᐅᖃᖅᑎ: ᓯᕿᓐᖑᔭᐃᑦᑕᐅᖅ ᓄᖑᒻᒥᒻᒪᓐ. ᐅᐃᒍᓯᔪᒪᒍᕕᑦ ᐊᐱᕆᑎᓐᓂᐊᖅᑲᒋᑦ ᒪᓕᒐᓕᐅᖅᑎᐅᖃᑎᓐᓄᑦ. ᒥᔅᑕ 
ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒃᑲ ᑖᓐᓇ ᐅᖃᐅᓯᕆᔭᕋ ᐱᐊᓂᒍᒪᓪᓗᒍ ᐊᐱᕆᔪᒪᕙᒃᑲ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᓕᒐᓕᐅᖅᑎᐅᖃᑎᓯ ᐊᐱᕆᒻᒪᓐ ᐱᔭᕇᕈᓐᓇᕈᒪᓪᓗᓂ ᐊᖏᖅᑕᐅᔪᒪᓪᓗᓂ 
ᑕᒪᑦᓯᓐᓄᑦ ᐱᔭᕇᕈᓐᓇᕈᒪᓪᓗᓂ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᒻᒪᖔᖅ. ᐋᒡᒑᖅᑐᖃᖏᒻᒪᓐ, ᑲᔪᓯᒋᐊᕈᓐᓇᖅᑯᑎᑦ, 
ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 
 
(ᑐᓵᔨᒃᑯᑦ) ᑕᒪᓐᓇ ᐊᓯᔾᔨᕆᐊᖃᓕᖅᑐᖅ ᒐᕙᒪᒃᑯᑦ ᐊᔭᐅᖅᑐᐸᒃᑲ, ᐃᓄᐃᑦ ᐱᖅᑯᓯᖏᑦ ᑐᓐᖓᕕᖏᓪᓗ 
ᐃᓚᐅᑎᑕᐅᑉᐸᑕ ᐃᓘᓐᓇᖏᓐᓄᑦ ᐃᓱᒪᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐋᖅᑭᒃᑕᐅᓯᒪᔪᓄᑦ. 7-ᕙᓐ ᓄᓇᕗᒻᒥᐅᓐ 
ᒫᓐᓇᕈᓘᓚᐅᖅᑐᖅ ᐃᓱᒪᓕᕆᓂᕐᒥᒃ ᐃᓕᓐᓂᐊᖅᑕᒥᓐᓂᒃ ᐱᓇᓱᐊᕈᓯᐅᓚᐅᖅᑐᒥᒃ ᐱᔭᕇᖅᓯᓚᐅᖅᑐᓐ. ᑕᒪᓐᓇ 
ᖁᕕᐊᓇᖅᑐᖕ `. ᑕᒪᓐᓇ ᐃᖏᕐᕋᓯᒋᐊᑦᑎᐊᕙᐅᑎᐊᓗᒃ ᐊᒻᒪᓗ ᑲᔪᓯᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᓪᓗᖅᑑᒧᓐ ᒪᓕᒐᓕᐅᖅᑎ, ᒥᔅᑕ 
ᐃᕝᕙᕈᑕᐃᓚᒃ. 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᐅᖃᐅᓯᖃᕈᒪᓪᓗᖓ ᒪᒃᑯᑦᑐᑦ 
ᓄᓇᕗᒻᒥᐅᑕᐃᓐ ᑭᓐᖒᒪᔭᖏᑕ ᒥᒃᓵᓄᑦ.  
 
ᐅᖃᖅᑏ, ᐊᐃᑉᐱᐅᑎᓪᓗᒍ ᓇᖏᖅᓯᓚᐅᖅᓯᒪᔪᖓ ᐅᖃᐅᓯᖃᕈᒪᓪᓗᖓ ᐃᒥᐊᓗᓕᕆᓂᕐᒧᓐ ᐱᖁᔭᕐᔪᐊᖅᑎᒍᑦ 
ᓂᕈᐊᖅᑎᑦᑎᓂᖅ ᓄᓇᑦᑎᓐᓂ ᐊᒻᒪᓗ ᒪᒃᑯᑦᑐᓐ ᐃᓅᓯᕐᒥᒃ ᓂᕆᐅᓐᓂᖃᒻᒪᑕ.  

ᐅᖃᖅᑏ, ᐃᓚᖏᑦ ᓂᕈᐊᖅᑎᒃᑲ ᐃᓱᒫᓘᑎᒥᓐᓂ ᐅᕙᓐᓄᑦ ᐅᖃᐅᑎᖃᖅᓯᒪᔪᓐ. ᒪᑯᐊ ᐃᓐᓇᐃᑦ ᐊᒻᒪᓗ ᒪᒃᑯᑦᑐᓐ 
ᑲᑎᓐᖓᑦᑎᐊᕈᓐᓃᕐᒪᑕ ᑲᑎᓐᖓᓂᖅᓴᐅᖃᑦᑕᓚᐅᖅᓯᒪᒐᓗᐊᖅᑎᓪᓗᒋᑦ. ᒪᓕᒐᓕᐅᖅᑎᐅᓪᓗᑕ ᒪᒃᑯᑦᑐᕗᑦ 
ᐃᑲᔪᓐᓂᖅᓴᐅᔭᕆᐊᖃᑦᑕᕗᓐ ᐊᓯᔾᔨᖅᓯᓗᑕᓗ. ᒪᒃᑯᑦᑐᕗᓐ ᐃᓐᓇᑎᓐᓂᒃ ᐱᖃᑎᖃᖃᑦᑕᕆᐊᓖᓐ 
ᐊᖑᓇᓱᒋᐅᔅᓴᓂᐊᕐᒪᑕ. ᐊᓐᓇᐅᒪᓂᕐᒥᓪᓗ ᐃᓕᓐᓂᐊᕐᓗᑎᒃ ᐱᖅᑯᓯᕐᒥᓐᓂᓪᓗ. 
 
ᐅᖃᖅᑏ, ᐅᓄᖅᑑᕗᓐ ᒪᒃᑯᑦᑐᑦ ᐅᓪᓗᒥ ᐱᕋᔭᐅᑎᒋᖃᑦᑕᓕᖅᑕᖏᓐ. ᐃᒥᐊᓗᒃ ᐋᖓᔮᓐᓇᖅᑐᓐ, ᐃᓂᒃᖠᐅᓗᐊᕐᓂᖅ, 
ᐱᓐᖑᐊᖅᕕᖃᐅᖏᓐᓂᒃ ᐊᒻᒪᓗ ᒪᒃᑯᑦᑐᓄᑦ ᑐᕌᖓᔪᓂᒃ ᐱᑕᖃᐅᖏᓗᐊᕐᓂᖓᓂᒃ.  
 
ᐅᖃᖅᑏ, ᒪᒃᑯᑦᑐᕗᑦ ᐱᖁᑎᕐᔪᐊᖃᐅᑦᑎᒋᐊᖃᑦᑕᕗᓐ ᐅᐸᖃᑦᑕᓂᐊᕐᒪᑕ ᐊᒻᒪᓗ ᐃᓚᐅᖃᑦᑕᓂᐊᕐᒪᑕ 
ᐃᖃᐃᔭᖅᑎᓪᓗᒋᑦ ᐱᓐᖑᐊᑎᓪᓗᒋᑦ ᐊᒻᒪᓗ ᑲᑎᖃᑦᑕᕐᓗᑎᒃ ᐃᓅᓯᖃᑦᑎᐊᕐᓇᖅᑐᒥᒃ ᐊᕙᓗᖃᓪᓗᑎᒃ ᐊᒻᒪᓗ 
ᐱᕋᔭᓐᖏᓂᖅᓴᐅᓕᕋᔭᕐᒪᑕ. 
 
ᐅᖃᖅᑏ, ᖃᓄᐃᓕᐅᖅᑎᑦᑎᕈᓘᔭᕈᓐᓇᖅᑐᒍᓐ ᒪᒃᑯᑦᑐᖁᑎᑦᑎᓐᓂᒃ ᐊᕐᕌᒍᓕᒫᖅ. ᑭᓱᓗᒃᑖᑦ ᐊᐅᓚᑕᕗᓐ ᓲᕐᓗ 
ᕿᓚᒥᑯᓘᖃᑦᑕᕐᒪᑕ. ᐊᐅᓚᖅᓯᒪᑎᑕᐅᖃᑦᑕᕐᓗᑎᓪᓗ ᐊᐅᔭᒃᑯᑦ, ᐅᑭᐅᒃᑯᓐ, ᐅᐱᕐᖔᒃᑯᑦ, ᐅᑭᐅᒃᓵᑯᓪᓗ. 
ᓂᕆᐅᓐᓂᖃᑦᑐᑦ ᒪᒃᑯᑦᑐᖁᑎᕗᓐ ᓄᓇᑦᑎᓐᓂ.  
 
ᐊᑏ, ᒐᕙᒪᒃᑯᑦ ᐊᔭᐅᖅᐸᒃᑲ ᐃᓱᒪᒋᔭᐅᔾᔫᒥᖁᓪᓗᒋᑦ ᒪᒃᑯᑦᑐᑦ ᑭᓐᖒᒪᔭᖏᓐ ᐊᒻᒪᓗ ᓯᕗᓪᓕᐅᔾᔭᐅᓂᖅᓴᐅᓗᑎ `ᖕ. 
ᓯᕗᓪᓕᐅᔾᔭᐅᑎᑕᐅᔭᕆᐊᖃᑦᑐᑎᖕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᑦᑎᑦᑐᒧᓐ ᒪᓕᒐᓕᐅᖅᑎ, ᒥᔅᑕ 
ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓪᓗᒥ ᓇᖏᖅᓯᔾᔪᑎᖃᖅᑐᖃ ᖁᔭᓕᔪᒪᓪᓗᖓ ᐅᓄᖅᑐᓂᒃ 
ᐃᓄᖕᓂᒡᓗ ᖃᓪᓗᓈᓂᒡᓗ ᐃᑲᔪᓚᐅᖅᑐᓂᒃ ᑖᒃᓱᒥᖓ ᕿᓂᖅᑎᓪᓗᑕ ᑎᒍᐊᖅᑎᒋᓐᖏᑕᕐᓂᒃ ᐊᑖᑕᓐᓂᒃ ᐃᓅᑭ 
ᑯᓄᖕᒥᑦ, ᐃᓪᓗᓕᖕᒥᐅᑕᕐᒥᑦ. ᑖᓐᓇᐃᓛᒃ ᖃᐅᔨᒪᒐᔅᓯ ᐅᐱᕐᖔᒃᑯᑦ ᐊᓯᐅᖅᑲᓚᐅᖅᓯᒪᖕᒪᑦ.  
 
ᐅᖃᖅᑎᑦᑎᔩ, ᐃᖅᑲᐅᒪᒐᔅᓯ ᑖᓐᓇ ᑐᒃᑐᓕᐊᖅᑐᓂ ᐊᓯᐅᓚᐅᖅᓯᒪᒻᒪᑦ ᐊᒻᒪᓗ ᐊᑯᓂᑲᓪᓚᒃ ᑕᖅᑭᓕᒫᐸᓗᒃ 
ᐊᓯᐅᖅᑲᓪᓗᓂ. 
 
ᐅᖃᖅᑎᑦᑎᔩ, ᒪᕐᕉᒃ ᖃᖓᑕᓲᒃ ᓇᓂᓯᔪᓐᓇᓚᐅᓐᖏᒻᒪᑎᒃ ᑖᒃᓱᒥᖓ ᐃᓅᑭᒥᒃ, ᐊᒻᒪᓗ ᑖᒃᑯᐊ ᐱᔨᑦᑎᕋᖅᑎᐅᔪᑦ 
ᐃᓚᐅᓂᖃᓚᐅᕐᒪᑕ ᐅᓇᑕᖅᑐᒃᓴᒃᑯᑦ ᖃᖓᑕᓲᖁᑎᖏᑦ, ᑭᓯᐊᓂᓕ ᑭᖑᓂᐊᒍᑦ ᓄᖅᑲᖅᑎᑕᐅᓕᓚᐅᕐᒪᑕ.  
 
ᑭᓯᐊᓂ ᑕᐃᒪᓐᓇᐃᒃᑲᓗᐊᖅᑎᓪᓗᒍ ᐅᖃᖅᑎᑦᑎᔩ, ᑖᒃᑯᐊ ᓄᓇᓕᖏᑦ ᐃᒡᓗᓕᖕᒥᐅᑦ ᑕᒪᑐᒥᖓ 
ᓄᖅᑲᕈᑎᖃᓚᐅᓐᖏᒻᒪᑕ. ᑖᒃᑯᐊᓗ ᐃᑲᔪᖅᑕᐅᔪᒻᒪᕆᐅᓚᐅᖅᑐᑎᒃ ᓇᑭᑐᐃᓐᓇᕈᓘᔮᓗᒃ ᑕᒫᓐᖓᑦ ᓄᓇᕗᒻᒥ. ᒫᓐᓇ 
ᐊᑎᕐᓂᒃ ᑕᐃᓯᔪᐃᓐᓇᐅᔪᓐᓇᖏᒃᑲᓗᐊᖅᑐᖓ ᑖᒃᑯᓂᖓ ᐃᑲᔪᓚᐅᖅᑐᓂᒃ ᖃᓄᑐᐃᓐᓇᓕᒫᖅ ᑭᓯᐊᓂ ᐃᓚᖏᓐᓂ 
ᐃᓕᑕᖅᓯᐊᕐᔪᒍᒪᓪᓗᖓ.  
 
ᑖᒃᑯᐊ ᐃᓅᑭᐅᑉ ᖃᑕᕐᖑᑎᖏᓐᓂᑦ ᐅᕙᓐᓂᓪᓗ ᖁᔭᓐᓇᒦᕐᔪᐊᕈᒪᕗᒍᑦ ᑖᒃᑯᐊ ᐅᑯᐊ: ᐃᒡᓗᓕᖕᒥᐅᑦ ᐊᒻᒪᓗ ᑖᒃᑯᐊ 
ᕿᓂᖅᑎᖏᑦ. ᑖᒃᑯᐊ ᕿᓂᖅᑏᑦ ᐃᓱᒪᖃᑦᑎᐊᖅᑐᐊᓘᓚᐅᕐᒥᒻᒪᑕ ᑕᐃᑲᓂ ᐊᑯᓂᑲᓪᓚᒃ ᑖᒃᑯᐊ ᓄᓇᒥ 
ᕿᓂᖅᑎᐅᔪᑦ ᕿᓂᖅᑎᓪᓗᒋᑦ ᐃᓚᖏᑦ ᑖᒃᑯᐊ ᐊᖏᕐᕋᖅᓯᒪᔪᑦ ᓂᕿᖃᕈᓐᓃᓚᐅᕐᒪᑕ ᐃᓛᒃ 
ᓂᕿᖃᑦᑎᐊᖃᑦᑕᕈᓐᓃᓚᐅᕐᒪᑕ, ᑖᒃᑯᐊ ᑐᓂᓯᓚᐅᕐᒪᑕ ᓂᕿᓂᒃ. 
 



ᕿᑎᖅᑰ, ᐅᑐᐱᕆ 25, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  1897 
 

 

ᐅᖃᖅᑎᑦᑎᔩ, ᑖᒃᑯᐊ ᖁᔭᓐᓇᒦᕈᒪᔭᒃᑲ ᐅᓇᖅᑐᖅᓴᒃᑯᑦ ᕿᓂᖅᑎᖁᑎᖏᑦ, ᒥᓂᔅᑕ ᑖᓐᓇ ᒐᕙᒪᓕᕆᔨᒃᑯᓐᓄᑦ 
ᐊᒻᒪᓗ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔨᐅᔪᖅ, ᑭᐊᓐ ᕗᐊᕆᒃᑯᓪᓗ ᑖᒃᑯᐊ, ᓄᐊᑎᐅᕋᒃᑯᑦ, ᑖᒃᑯᐊ ᖃᖓᑕᓲᒥᑦ 
ᐊᑐᐃᓐᓇᐅᑎᑦᑎᓚᐅᕐᒪᑕ ᐃᐊ ᐃᓄᐃᑦ, ᑖᒃᑯᐊᓗ ᐃᓄᐃᑦ ᖃᖓᑕᓲᖅᑎᖏᑦ. 
 
ᐅᖃᖅᑎ: ᒥᔅᑕ ᐹᓇᐸᔅ ᓯᕿᓐᖑᔭᐃᑦ ᓄᖑᒻᒥᒻᒪᑦ. ᐊᐱᕆᔪᒪᒍᕕᑦ ᒪᓕᒐᓕᐅᖅᑎᐅᖃᑎᓐᓂᒃ ᐊᐱᕆᑎᓐᓂᐊᖅᐸᒋᑦ 
ᑲᔪᓯᔪᒪᒍᕕᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ ᑲᑎᒪᔨᐅᖃᑎᓐᓂᒃ ᑖᒃᑯᐊ ᐱᔭᕇᕈᒪᓪᓗᒍ ᐅᖃᐅᓯᒃᓴᒃᑲ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᓯ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ 
ᐅᖃᐅᓯᔅᓴᒥᓂᑦ ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ, ᑲᔪᓯᒋᐊᕈᓐᓇᖅᑐᑎᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᒃᑲ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᐅᓄᖅᑐᑦᑕᐅᖅ ᐃᓄᐃᑦ 
ᑕᒡᕙᓂ ᐃᖃᓗᓐᓂ ᐃᑲᔪᓚᐅᕐᒪᑕ ᐊᒻᒪ ᑲᖏᖅᖠᓂᕐᒥᐅᑦ. 
 
ᑖᓐᓇᑦᑕᐅᖅ ᖁᔭᓐᓇᒦᕐᔪᐊᕈᒪᔭᕋ ᓗᐃ ᑕᐹᕐᔪᒃ ᑖᓐᓇ ᓯᕗᓪᓕᖅᐸᐅᓪᓗᓂ ᓇᓂᓯᓚᐅᕐᒪᑦ ᐱᖁᑎᖏᓐᓂᑦ.  
 
ᑖᒃᑯᐊᓗ ᖁᔭᓐᓇᒦᕈᒪᒻᒥᔭᒃᑲ (Advance Explorations) ᕇᑯ ᕙᐃᒥᐅᑦ ᑕᒪᒃᑯᐊ ᑖᒃᑯᓂᖓ 
ᖃᖓᑕᓲᖃᖅᑎᑦᑎᓚᐅᕐᒪᑕ ᐊᒻᒪᓗ ᖁᓕᒥᒎᖃᖅᑎᑦᑎᓪᓗᑎᒃ. 
 
(ᑐᓵᔨᑎᒍᑦ): ᐅᖃᖅᑏ, ᖃᐅᔨᒪᔪᐃᓐᓇᐅᔪᒍᑦ ᓄᓇᕗᑦ ᑐᓐᖓᓇᓐᖏᑦᑐᐊᓘᔪᓐᓇᕐᒪᑦ. ᑕᐃᒪᐃᑦᑐᒧᑦ 
ᑎᑭᓚᐅᓐᖏᓐᓂᕐᓂᑦ ᐊᑏ ᐅᖃᐅᔾᔨᖃᑦᑕᕆᑦ ᓇᒧᓐᖓᐅᓂᐊᕐᒪᖔᖅᐱᑦ ᐊᒻᒪᓗ ᔭᒐᓐᓂᕈᕕᑦ ᓅᑦᑕᐃᓕᒋᑦ, 
ᑕᐃᒪᐃᓕᐅᓚᐅᕐᒪᑦ ᐃᓄᑭ ᐊᒻᒪᓗ ᐱᐅᓕᔭᐅᓚᐅᖅᖢᓂ. ᐃᓐᓇᖅᐳᑦ ᐃᓕᕝᕕᒋᔪᓐᓇᖅᑕᕗᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑲᑎᒪᔾᔪᑎᔅᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖃᓗᐃᑦ 
(ᑲᓇᓐᓇᖓᓄᑦ), ᒥᓂᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 197 - 2(4): ᖃᐅᔨᓴᖃᑦᑕᕐᓂᖅ ᐅᑭᐅᑕᖅᑑᑉ ᐃᒪᖏᓐᓂ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᖃᓐᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 
ᐅᖃᑲᐃᓐᓇᕈᒪᑐᐃᓐᓇᖅᑐᖓ ᒥᔅᑕ ᑐᑐ ᐅᖃᐅᓯᕆᖅᑲᐅᔭᖓᓂᑦ ᐅᖃᓕᒫᖅᑐᓂ,  
 
ᐅᖃᖅᑏ, ᐱᓇᓱᐊᕈᐅᑉ ᐱᒋᐊᖓᕐᓂᕆᓚᐅᖅᑕᖓᓂ ᐅᖃᐅᓯᖃᓚᐅᕋᒪᑦ ᐱᕙᓪᓕᐊᔪᓕᕆᔩᑦ ᐅᖃᐅᓯᖃᕐᓂᖏᓐᓂ 
ᓄᓇᕗᒻᒥ ᐊᒻᒪ ᐅᑭᐅᑕᖅᑐᒥᑦ. ᓰᐲᓰᒃᑯᑦ ᐅᓂᒃᑲᐅᓯᐅᖃᓚᐅᖅᑐᖅ ᐅᓇᑕᖅᑐᒃᓴᓕᕆᔨᒃᑯᑦ ᕿᒥᕈᓇᕐᒪᑕ 
ᐃᓄᖃᓐᖏᑦᑐᓂᑦ ᖃᖓᑕᓲᖅᑖᕆᐊᒃᓴᖅ, ᑐᑐ ᐅᖃᐅᓯᕆᖃᑖᖅᑕᖓ. 
 
ᐃᓚᓯᒋᐊᒃᑲᓐᓂᐊᖅᔪᒍᒪᑐᐃᓐᓇᖅᑐᖓ ᒪᓕᒐᓕᐅᖅᑎᐅᑉ ᐅᖃᖅᑲᐅᔭᖓᓂᒃ ᐃᓱᒪᔭᖏᓪᓗ ᐊᖏᖃᑎᒋᓪᓗᒋᑦ. 
ᐃᓱᒪᒋᔭᖏᑦ ᑕᐃᒃᑯᐊ ᖃᖓᑕᓱᖅᑎᖃᖏᑦᑐᑦ ᐊᖁᑎᖃᖏᑦᑐᑦ ᑕᒫᓃᒐᔭᖅᐸᑕ ᐅᑭᐅᓄᑦ ᑕᓪᓕᒪᓂᒃ 
ᐃᓕᒐᔭᖅᑐᔅᓴᐅᔪᑦ ᑭᓯᐊᓂ ᐅᖃᕈᒪᔪᖓ ᖃᐅᔨᓴᖅᑎᐅᓪᓚᕆᓐᓂᐊᕐᒪᑕ ᐅᑭᐅᖅᑕᖅᑐᒥ ᐃᒪᖏᓐᓂᒃ.  

ᑕᐃᒃᑯᐊ antiquated-ᑯᓐᓄᑦ ᑎᒻᒥᓲᖏᓐᓄᑦ. ᑕᐃᒃᑯᐊ ᖃᐅᔨᒪᔭᑎᓐ ᓱᓇᐅᒻᒪᖔᑕ. 40-ᓂᑦ ᐅᑭᐅᖃᓕᖅᑐᖅ 
ᖃᖓᑕᓲᖅ. ᑕᐃᒪ ᐅᑭᐅᖅᑕᖅᑐᒥ ᐃᒪᖏᓐᓂ ᑖᓐᓇ ᐅᑭᐅᖅᑕᖅᑐᒥ ᖃᐅᔨᓴᖅᑎ ᐊᓛᓯᑲᒥ, ᔫᑳᓐ ᑭᓪᓕᖓᒍᑦ 
ᑕᐅᕘᓇ ᓛᐸᑐᐊ ᐃᓚᖓᒍᑦ, ᐅᐊᓐᓇᖓᒍᑦ ᐊᒻᒪ ᓴᐳᔾᔨᓯᒪᖃᑦᑕᖅᖢᑎᒃ ᐅᑭᐅᖅᑕᖅᑐᒥ ᐃᒪᖏᓐᓂ.  
 
ᑕᕝᕙ ᐅᓇ ᐆᑑᑎᑦᑎᐊᕙᒃ, ᐊᐅᔭᖅ ᑕᐃᓐᓇ Viking ᑕᐃᒃᑯᐊ ᖁᕕᐊᓱᒃᖢᑎᒃ ᑕᐅᕙᓐᖓᑦ ᑎᑭᑦᑐᕈᓘᓚᐅᖅᓯᒪᒻᒪᑕ 
ᐃᖃᓗᒃᑑᑦᐊᕐᒧᓐ. ᐃᖅᑲᓗᒃᑑᑦᑎᐊᕐᒦᓚᐅᕐᒪᑕ ᐊᒻᒪ ᐅᖅᓱᖅᑑᒧᓐ. ᑲᓇᑕᐅᑉ ᒐᕙᒪᒃᑯᖏᑦ ᖃᐅᔨᓚᐅᖏᒻᒪᑕ 
ᐅᑭᐅᖅᑕᖅᑑᑉ ᐃᒪᖓᓐᓃᓐᓂᖏᓐᓂᒃ. ᑕᐃᒃᑯᐊ ᖁᕕᐊᓱᒃᑏᑦ ᑕᐅᕘᓇ ᐊᖁᓚᐅᕐᒪᑕ ᖃᐅᔨᒪᓚᐅᖅᖢᑎᒃ, 
ᖃᐅᔨᒪᔭᐅᓚᐅᖏᑦᖢᑎᒃ ᑕᒫᓂ ᓄᓇᑦᑎᓐᓃᓚᐅᖅᑐᓐ ᐃᒪᑦᑎᓐᓂ.  
 
ᑕᐃᒪ ᖁᑦᑎᑦᑐᒥᐅᓐ ᐅᖃᖅᑏ, ᑕᐃᒃᑯᐊ ᑕᕆᐅᑉ ᐊᑭᐊᓂᑦ ᑎᑭᑦᑐᓐ ᐅᒥᐊᒃᑯᓐ ᑕᑉᐹᓐᖓᑦ ᑲᓇᓐᓇᖓᓂᒃ ᐊᑯᑭᑦᑑᑉ 
ᐊᒻᒪᓗ ᐅᑎᖅᑎᑕᐅᓚᐅᖅᑐᓐ ᓄᓇᖏᓐᓄᑦ. ᑕᒪᓐᓇ ᑲᓐᖑᓇᕐᒪᓐ. ᑕᐃᒃᑯᐊ ᑕᐃᒪᓐᓇ ᐃᑎᕈᓐᓇᓚᐅᖅᓯᒪᓂᖏᓐᓄᑦ 
ᐊᒻᒪ ᐅᑭᐅᓄᑦ ᑕᓪᓕᒪᓄᑦ ᑕᐃᒪᐃᑦᑐᒪᒃᑲᓂᓐᖏᓇᑦᑕ ᑖᒃᑯᐊ ᒥᐊᓂᕆᔭᐅᑦᑎᐊᕐᓗᑎᒃ ᐃᒪᖁᑎᕗᓐ.  
 
ᐅᖃᖅᑏ, ᑖᓐᓇ ᑭᖑᕙᓗᐊᒐᓛᒻᒪᓐ ᑕᒪᓐᓇ ᐊᒻᒪ ᑕᒪᓐᓇ ᐅᖅᑰᓇᖅᓯᕙᓪᓕᐊᓂᖅ ᐊᓯᔾᔨᐸᓪᓕᐊᓂᖅ ᓯᓚᑦᑎᓐᓂ 
ᑖᒃᑯᐊᓗ ᐱᓕᕆᕝᕕᐅᔪᑦ ᖃᐅᔨᓴᕈᑕᐅᖃᑦᑕᖅᑐᓐ ᐃᓕᖓᑦᑎᐊᕐᕆᐊᖃᓚᐅᖅᑑᒐᓗᐊᓐ ᐅᑭᐅᓐ ᑕᓪᓕᒪᓄᑦ 
ᐃᓗᐊᓂᐅᖏᑦᑐᖅ. ᐊᒻᒪ ᑎᑎᕋᓐᓂᐊᖅᑐᖓ ᒥᓂᔅᑕᐅᔪᒧᓐ ᑕᒪᑦᓱᒧᖓᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐲᑯ. ᑲᑎᒪᒡᔪᑎᔅᓴᕗᑦ 3, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 198 - 2(4): ᐃᓄᒃᑎᑑᖅᑐᑦ ᒪᓕᒐᐃᑦ ᓴᓐᖏᑦᑐᑦ ᓄᓇᓕᓐᓄᑦ 

ᐅᖃᖃᑎᒌᒍᑕᐅᔭᕆᐊᓖᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋᓕ ᐅᓇ ᖃᐅᔨᒪᒐᑦᑕ ᑕᐃᒪ ᒫᓐᓇᓵᖑᓚᐅᖅᑐᖅ ᐅᑭᐅᖏᓛᖅ, 
ᐅᐱᓐᖓᔅᓵᖅ ᐃᓄᐃᑦ ᐅᖃᐅᓯᖏᑦ ᓴᐳᒻᒥᔭᐅᒋᐊᖃᓐᓂᖏᓐᓂᒃ ᐊᒻᒪᓗ ᑖᒃᑯᐊ ᓇᓕᐊᒃ ᐅᖃᐅᓰᓐ 
ᐊᑐᖅᑕᐅᒋᐊᖃᒻᒪᖔᑕ ᓄᓇᕗᒻᒥ ᑖᒃᑯᐊ ᓴᖅᑭᑕᐅᓚᐅᖅᑎᓪᓗᒋᑦ. 
 
ᒫᓐᓇᓕ ᐃᒫᒃ ᐅᖃᕈᒪᔪᖓ ᓯᕗᓪᓕᖅᐹᒥ, ᐃᓄᐃᑦ ᐅᖃᐅᓯᖓ, ᐃᓐᓇᐃᑦ ᐅᖃᖃᑦᑕᕐᒪᑕ ᓴᐳᒻᒥᔭᐅᒋᐊᓕᒃ. ᓲᖅ, 
ᓴᐳᒻᒥᔭᐅᒋᐊᖃᑉᐸ? ᐃᓄᐃᑦ ᐅᖃᐅᓯᖓ, ᓲᕐᓗ ᐊᐅᓚᔨᓐᖏᑕᕗᑦ ᖃᖓ ᐱᒋᐊᖅᑐᒥᓂᐅᒻᒪᖔᓐ. ᐃᓕᓐᓂᐊᕐᕕᒻᒥᓗ  
ᐃᓕᓐᓂᐊᖅᑕᐅᓪᓗᓂ ᑭᓯᐊᓂ ᐃᓕᒃᑎᔪᕕᓂᐅᓂᕋᖅᑕᐅᓂᖅ ᐊᔪᖅᖢᑕ thousand of years ᐅᑭᐅᓂᒃ ᑕᒫᓂ 
ᐃᓄᐃᑦ ᐅᖃᐅᓯᖓ ᐊᑦᔨᒌᖏᒃᑲᓗᐊᖅᖢᓂ ᑕᒪᐅᖓ ᑎᑭᑦᖢᒍ ᓲᕐᓗ ᐱᔪᓐᓇᓂᕐᒥᒃ ᓴᖅᑭᑎᑦᑎᓯᒪᒻᒪᓐ ᐊᒥᓱᓂᒃ. 
ᑕᐃᒪ ᒫᓐᓇ ᐅᖃᕈᓐᓇᖅᐳᖓ ᐃᓄᒃᑎᑐᑦ. ᐃᓅᑉ ᐅᖃᐅᓯᖓ ᓴᐳᒻᒥᔭᐅᒋᐊᓕᒃ.  

ᑭᓯᐊᓂ ᑖᒃᑯᐊ ᓯᕗᓪᓕᖅᐹᒥᒃ congratulate-ᒍᒪᔭᕋ ᒥᓂᔅᑕ ᓴᖅᑭᑦᑎᓚᐅᕐᒪᓐ Bill 6-ᒥᒃ. ᑖᓐᓇ ᐃᓄᐃᑦ 
Language Protection ᐊᒻᒪ Bill 7 Official Language Act. ᑭᓯᐊᓂ ᐃᓄᐃᑦ ᐅᖃᖃᑦᑕᖅᑐᓐ ᐃᓄᐃᑦ 
ᐅᖃᐅᓯᖓᓐ ᓴᓐᖏᑦᑎᒋᐊᕆᐊᓕᒃ ᓴᐳᒻᒥᔭᐅᓂᖓ. ᓴᓐᖏᑦᑎᒋᐊᖅᓯᐅᒎᖅ ᐊᒻᒪ congratulate-ᒍᒪᔭᒃᑲ ᑖᒃᑯᐊ 
ᐊᔭᐅᖅᑎᓐ ᑲᑎᒪᕐᔪᐊᕐᑎᑦᑎᓚᐅᕐᒪᑕ ᓯᕗᓪᓕᖅᐹᒥ ᐃᖃᓗᓐᓂ.  
 
ᑭᓯᐊᓂ ᐆᒥᖓ ᐅᖃᒃᑲᓂᕐᓚᖓ, Mr. Speaker, ᐃᓄᐃᑦ ᐅᖃᐅᓯᖓ ᓴᓐᖏᔪᒥᒃ ᐱᓯᒻᒥᓂᐊᕐᕈᑦᑎᒍ, ᓴᓐᖏᔫᓪᓗᓂ 
Bill ᐋᖅᑭᒋᐊᒃᑲᓐᓂᕆᐊᕆᒃ. ᓴᓐᖐᓗᐊᕐᒪᒡᒎᖅ ᑐᓴᖃᑦᑕᖅᑲᐅᔪᒍᑦ. ᐃᓐᓇᕐᓄᑦ ᐅᖃᐅᑎᔭᐅᖅᑲᐅᔪᖓ 
ᐱᖁᔭᑐᐃᓐᓇᐅᖏᑦᑐᒥᒎᖅ ᐱᓕᕆᑕ ᐃᓄᐃᑦ ᐅᖃᐅᓯᖓ ᓴᐳᒻᒥᓇᓱᓪᓗᒍ.  
 
ᐃᓕᓐᓂᐊᕐᕕᒃᑖᓚᐅᖅᑕᒎᖅ ᐃᓄᒃᑎᑐᑦ ᓄᓇᓕᓐᓂ. ᐃᓄᐃᑦ ᐅᖃᐅᓯᖓ, ᐃᓕᖅᑯᓯᖓ 
ᐃᓕᓐᓂᐊᖅᑕᐅᖃᑦᑕᓂᐊᕐᒪᓐ ᒪᒃᑯᑦᑐᓄᑦ. ᑖᓐᓇ ᐱᑦᔪᑎᒋᓪᓗᒍ, Mr. Speaker, ᐅᖃᕈᒪᔪᖓ, ᐊᔭᐅᖅᑎᑦ, ᑖᓐᓇ 
ᓴᓐᖏᑦᑎᒋᐊᕐᓂᐊᕐᕈᑦᑎᒍ ᐃᓄᐃᑦ ᐅᖃᐅᓯᖓ ᓄᓇᓕᓕᒫᓄᑦ ᐳᓛᕆᐊᕆᐊᖃᓚᖓᔪᓯ ᑕᐃᓐᖏᒃᑲᓗᐊᖅᐸᓐ 
ᑐᓴᓚᐅᖏᑦᑐᒍᓪᓕ ᐃᓕᒃᓯᓐᓂᒃ ᖃᐅᓚᐅᖏᓇᑦᓯ ᐅᕗᖓᓕ ᐃᖃᓗᓐᓄᑦ ᑲᑎᒪᔭᖅᑐᓂᖅ ᑲᖏᖅᖠᓂᕐᒧᓪᓗ, 
ᐃᖃᓗᒃᑑᑦᑎᐊᕐᒧᓪᓗ ᐊᔪᖅᖢᑕ.  
 
ᑕᐃᒪ ᒫᓐᓇ ᐅᖃᑉᐳᖓ, Mr. Speaker, ᑖᒃᑯᓄᖓ serious-ᖑᓂᐊᕐᕈᑦᑕ ᐱᒻᒪᕆᐅᑎᓐᓂᐊᕐᕈᑦᑎᒍ ᐃᓄᐃᑦ 
ᐅᖃᐅᓯᖓ. ᑖᒃᑯᐊ ᐊᔭᐅᖅᑎᒃᑯᑦ ᐃᖏᕐᕋᔭᕆᐊᓖᓐ ᓇᒧᓕᒫᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᒪᒥᐊᓇᖅ ᓇᓂᑲᐃᓐᓇᕐᓚᒍᐃ. ᒪᓕᒐᓕᐅᖅᑎ 
ᐊᒥᑦᑐᕐᒧᑦ. ᒥᔅᑕ ᑕᐹᕐᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 199 - 2(4): ᐃᓕᑕᖅᓯᓂᖅ ᓘᓯᐊᓐ ᐅᑲᓕᐊᓐᓅᓚᐅᖅᑐᒥᒃ (ᑕᐹᕐᔪᒃ) 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᓇᖏᖅᓯᔾᔪᑎᒋᒍᒪᒻᒥᔭᕋᑦᑕᐅᖅ ᑖᓐᓇ ᑕᕝᕙᓂ 
ᐃᓕᓴᕆᔭᐅᖁᓪᓗᒍᓗ ᖁᔭᓕᔭᕆᐊᖃᖅᑰᕋᑦᑎᒍᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᓯᕗᓪᓕᕐᒥᑦ 
ᖁᔭᓐᓇᒦᕌᓪᓚᓚᐅᕐᓗᒍ ᑕᐃᓐᓇ ᖁᔭᓐᓇᒦᕈᔾᔨᖅᑲᐅᔪᖅ ᕿᓂᓚᐅᖅᓯᒪᔪᓂᑦ ᐊᒻᒪᓗ ᖁᔭᓐᓇᒦᖃᑎᒋᕙᕋ. 
 
ᐅᓇᓕ ᐅᖃᐅᓯᕆᔪᒪᔭᕋ, ᐃᓄᑦᑎᒍᑦ ᐊᑯᓂᕈᓗᖏᓛᒃ ᖃᓪᓗᓈᖑᖅᓴᔭᐅᖏᓐᓇᕋᑦᑕ ᑕᒪᒃᑯᐊᓗ 
ᐃᓕᖅᑯᓯᕆᖏᑕᑦᑎᓐᓂ ᓲᕐᓗ, ᐃᓕᖅᑯᓯᕋᓗᐊᕗᓪᓘᓐᓃᑦ ᓇᕐᕈᒋᓕᕆᔭᐅᖂᖓᓱᖅᑐᑎᒍ ᒫᓐᓇ 
ᐅᑎᖅᔫᒥᓐᓂᓇᓱᐊᓕᕋᑦᑎᒍᑦ. ᒪᓕᒐᐃᓪᓗ ᓄᓇᑖᖅᓯᒪᓕᖅᑎᓪᓗᑕᓗ ᑖᓐᓇ ᕿᒪᑦᑎᒋᓵᓚᐅᖅᑕᕗᑦ ᓘᓯᐊᓐ 
ᐅᑲᓕᐊᓐᓄᒃ ᑖᓐᓇ ᑕᐃᔪᒪᒻᒪᕆᑦᑐᒍ ᖁᔭᓐᓇᒦᖅᑕᐅᔭᕆᐊᖃᕋᓱᒋᓪᓗᒍ ᐊᒃᓱᕈᒻᒪᕆᓚᐅᖅᒪᑦ ᐃᓄᐃᑦ ᐱᖅᑯᓯᖏᓐᓂ 
ᐃᓕᖅᑯᓯᖏᓐᓂᓪᓗ. 
 
ᒫᓐᓇᐅᔪᖅ ᐃᓕᓴᕆᔭᐅᓯᒪᔭᕆᐊᖃᕐᓂᖏᓐᓂ ᐊᒻᒪᓗ ᐃᓄᐃᑦ ᓇᒻᒥᓂᖅ ᓇᖏᖅᓯᔾᔫᒥᒍᑎᒃ ᑕᒪᒃᑯᐊ 
ᐱᓇᓱᐊᒋᐊᖃᕐᑕᒥᓐᓂᒃ ᐅᑕᖅᑭᑐᐃᓐᓇᕈᓐᓃᕐᓗᑎᒃ ᐱᔨᑦᑎᕋᖅᑕᐅᑐᐃᓐᓇᕈᓐᓃᕐᓗᑎ ᐊᒃᓱᕉᑎᖃᒻᒪᕆᓚᐅᕐᒪᑦ. ᑖᓐᓇ 
ᐃᓕᓴᕆᔭᐅᓯᒪᑦᑎᐊᖅᑐᖅ ᐊᒻᒪᓗ ᐃᓛᒃ Honorary Doctor ᒪᓕᒐᓕᐅᕐᓂᕐᒧᑦ ᑕᒪᒃᑯᓂᖓ 
ᐃᓕᓴᕆᔭᐅᔾᔪᑎᖃᑦᑎᐊᓚᐅᖅᑐᓂᖢ. 
 
ᑖᒃᑯᐊ, ᑕᐃᓐᓇ ᓯᑎᐱᕆ ᐱᒋᐊᓕᓵᖅᑎᓪᓗᒍ ᑕᖅᑭᒋᓚᐅᖅᑕᑎᓐᓂ ᕿᒪᑦᑎᒋᓚᐅᕐᒥᒐᑦᑎᒍᑦ ᐊᒻᒪᓗ ᐃᓚᖏᑦ 
ᑖᒃᑯᐊ ᐊᒃᓱᕈᓚᐅᕐᒥᔫᒐᓗᐊᑦ ᑭᓯᐊᓂ ᒫᓐᓇ ᐊᓂᒍᖅᓯᒪᓕᕐᒥᒻᒪᑦ. ᑖᓐᓇᓗ ᐃᓕᓴᕆᔭᐅᖁᓪᓗᒍ ᐊᒻᒪᓗ 
ᒪᓕᒐᓕᐅᕐᕕᐅᑉ ᐃᓗᐊᓂ ᑕᕝᕙᓂ ᐅᖃᕈᒪᓪᓗᖓ ᑖᓐᓇ ᓇᐅᖑᓕᕋᓗᐊᖅᑎᓪᓗᒍ ᑮᖑᕚᕆᔭᖏᑦ ᑕᐃᒃᑯᐊ 
ᕿᒪᑦᑕᖏᑦ ᖁᔭᓐᓇᒦᕈᒪᒻᒪᕆᑉᐸᒃᑲ ᑖᒃᓱᒥᖓ ᖃᐃᑦᑎᔭᐅᓯᒪᓚᐅᕋᑦᑕ ᐃᑲᔪᕐᓂᖃᒻᒪᕆᓚᐅᖅᑎᓪᓗᒍᓗ ᑕᒪᓐᓇ 
ᐊᒃᓱᕈᓐᓇᑰᖅᑎᓪᓗᑕ ᐱᓇᓱᐊᕆᔭᑦᑎᓐᓂ ᒫᓐᓇ ᐊᑐᖅᑐᓂᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ 
ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 200 - 2(4): ᐊᖏᕐᕋᕆᔭᓂ ᐋᓐᓂᖅᑎᕆᓂᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ ᑖᓐᓇ ᐊᕐᓇᐅᔪᖅ ᓄᓇᓕᑦᑎᓐᓂ ᐃᓕᑕᕆᔭᐅᖁᓪᓗᒍ 
ᑖᓐᓇ ᓲᕐᓗ ᓂᖓᕐᓂᐅᖃᑦᑕᖅᑐᓄᑦ ᐱᑦᑎᐊᖏᓐᓂᐅᖃᑦᑕᖅᑐᓄᑦ ᓄᓇᕗᒻᒥ. ᐊᕐᓇᐃᓪᓗ ᐊᒻᒪᓗ ᓄᑕᖅᑲᑦ 
ᐱᔾᔪᑎᒋᓪᓗᒋᑦ ᑲᑉᐱᐊᓵᖅᑕᐅᖃᑦᑕᑎᓪᓗᒋᑦ ᐃᓄᐃᑦ ᐱᖏᓐᓂ ᓄᓇᓕᓐᓂ. 
 
ᐅᖃᖅᑎᑦᑎᔩ, ᑕᒪᒃᑯᐊ ᒪᓕᒐᓕᐅᖅᑏᑦ ᑕᒪᕐᒥᒃ ᖄᖏᖅᑎᑦᑎᓚᐅᕐᒪᑕ ᓅᕕᕙᒥᑦ 2005-ᒥᑦ ᑕᒪᓐᓇ ᓲᕐᓗ 
ᐱᓕᕆᐊᕆᓇᓱᓪᓚᑖᖅᑐᒍ ᓂᖓᕐᓂᐅᖃᑦᑕᖅᑐᖅ ᐊᔾᔨᒌᖏᑦᑐᑦ ᒫᓐᓇᓵᖑᖅᑕᐅᔪᖅ ᐅᑭᐅᒥᑦ ᑖᓐᓇ 
ᐊᖏᖅᑕᐅᓚᐅᕐᒪᑦ ᓄᖅᑲᑎᑦᑎᓇᓱᐊᕐᓂᖅ ᓂᖓᕐᓂᐅᖃᑦᑕᖅᑐᖅ ᐱᖁᔭᖅ. ᓄᓇᕗᒻᒥᐅᑦ ᐱᕋᓪᓚᑦᑕᐅᖃᑦᑕᑎᓪᓗᒋᑦ. 
 
ᐅᖃᖅᑎᑦᑎᔩ, ᑕᒪᓐᓇ ᐊᔪᕐᓇᖃᑦᑕᕐᒪᑦ ᐱᕋᓪᓚᒃᕕᐅᔪᓄᑦ ᑕᒪᓐᓇ ᐅᖃᐅᓯᕆᓪᓗᒍᓗ ᐊᒃᓱᕈᖃᑦᑕᕐᒪᑕ ᐊᒻᒪᓗ 
ᐅᑭᐅᓄᑦ ᐊᒥᓱᓄᑦ ᑕᑯᓯᒪᒐᑦᑕ ᑖᒃᑯᐊ ᐊᒥᓱᒻᒪᕆᐊᓘᒻᒪᑕ ᐱᑦᑎᐊᖏᒃᕕᐅᖃᑦᑕᖅᓯᒪᔪᑦ ᐊᒻᒪᓗ ᑕᒪᓐᓇ 
ᐊᒃᓱᕈᖃᑦᑕᖅᑐᑎᑦ ᐃᓅᓯᖏᓐᓂ ᑕᒪᓐᓇ. 
 
ᐅᖃᖅᑎᑦᑎᔩ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕐᕋᒍᑕᒫᖅᓯᐅᑎᖏᓐᓂ ᑲᑎᒪᓚᐅᕐᒪᑕ ᐱᓇᓱᐊᕈᓯᐅᖅᑲᐅᔪᒥᑦ 
ᑖᓐᓇ ᕗᐊᓐᑎ ᐋᒃᓚᒃ ᓴᖅᑭᒪᕆᓚᐅᕐᒪᑦ ᑕᒪᓐᓇ ᐅᖃᐅᓯᕆᓪᓗᓂᐅᒃ ᐅᑭᐅᓄᑦ 14-ᓂᑦ ᑕᒪᓐᓇ ᐱᓕᕆᐊᕆᓪᓗᒍ 
ᓂᖓᕐᓂᐅᖃᑦᑕᖅᑐᖅ ᐊᒻᒪᓗ ᓄᑕᕋᖏᑦ ᖃᐅᑕᒫᑦ ᓵᑕᐅᓯᒪᖃᑦᑕᓚᐅᕐᒪᑕ ᑕᒪᓐᓇ ᓴᕈᒪᒋᑦᑎᐊᖅᑕᕗᑦ 
ᐅᖃᓪᓚᒍᓐᓇᓚᐅᕐᒪᑦ. 
 
ᐅᖃᖅᑎᑦᑎᔩ, ᐅᖃᓚᐅᕐᒪᑦ ᐊᕙᓪᓚᒃ ᑭᖑᓂᐊᒍᑦ ᐅᖃᐅᑎᓚᐅᕐᒫᖓ ᑲᑉᐱᐊᓱᖃᑦᑕᓚᐅᕐᒪᑦ ᐅᖃᕆᐊᒃᓴᖅ ᐊᒻᒪᓗ 
ᐊᒃᓱᕈᓐᓇᖅᖢᓂ ᑕᒪᓐᓇ ᐅᖃᓚᐅᖅᑐᖅ ᑕᒪᓐᓇ ᐃᑲᔫᑕᐅᔪᓐᓇᓂᐊᕐᒪᑦ ᐃᓚᖏᓐᓄᑦ ᖃᑕᖑᑎᖏᓐᓄᓪᓗ ᑕᒪᓐᓇ 
ᐱᕋᔭᓐᓂᐅᖃᑦᑕᖅᑐᖅ ᓂᖓᕐᓂᐅᖃᑦᑕᖅᑐᖅ. 
 
ᐅᖃᖅᑎᑦᑎᔩ ᑕᒪᓐᓇ ᓲᕐᓗ ᐃᓱᒪᒋᔪᓐᓇᖏᓐᓇᑦᑎᒍᑦ ᐊᒃᓱᕈᓐᓂᕆᓚᐅᖅᑕᖓ ᐋᕝᕙᓚᒃ ᑕᒪᓐᓇ 
ᐊᒃᓱᕈᓚᐅᖅᑎᓪᓗᒍ ᐃᓱᒪᓕᐅᖅᑎᓪᓗᒍ ᓂᓪᓕᕈᓐᓇᓂᕐᒥᑦ ᐊᒻᒪᓗ ᐃᓚᓐᓈᖏᑦ ᒪᓕᒐᓕᐅᖅᑏᑦ. ᑕᒪᓐᓇ 
ᐃᑲᔪᖅᑐᖅᑕᕋ ᓲᕐᓗ ᑲᑉᐱᐊᓱᖏᑎᐊᕐᓗᓂ ᐃᓱᒪᓕᐅᕆᓚᐅᕐᒪᑦ ᐊᒻᒪᓗ ᐃᖅᑲᐃᑎᑦᑕᒃᑲ ᒪᓕᒐᓕᐅᖅᑏᑦ ᑕᒫᓂ 
ᓂᑭᕕᖓᐅᑎᒋᔪᓐᓇᕋᑦᑎᒍᑦ ᑕᒪᒃᑯᐊ ᐱᕋᓪᓚᒃᕕᐅᖃᑦᑕᖅᑐᑦ ᓂᖓᕐᓂᐅᖃᑦᑕᖅᑐᑦ ᐋᓐᓂᖅᑎᕆᓂᖅ. 
 
ᐅᖃᖅᑎᑦᑎᔩ, ᑖᒃᑯᐊᓗ ᐃᓚᒃᑲ ᑖᓐᓇ ᖁᕕᐊᓱᖃᑎᒋᔪᒪᔭᕋ ᕗᐊᓐᑎ ᐋᒃᓚ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ. ᒥᓂᔅᑕ ᐊᒡᓘᒃᑲᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 201 - 2(4): ᐃᓅᓱᒃᑐᑦ ᑲᑐᔾᔨᖃᑎᒌᖓᑦ ᐅᖅᓱᖅᑑᒥ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᑦᑕᐅᖅ ᓇᓗᓇᐃᖅᓯᒪᔪᒪᔪᖓ ᑖᒃᑯᐊ 
ᐅᖅᓱᖅᑑᒥ ᐃᓕᑕᕆᔪᒪᓪᓗᒋᑦ ᒪᒃᑯᑦᑐᑦ ᐅᖅᓱᖅᑑᒥ ᑕᐃᒃᑯᐊ ᑲᑎᒪᔨᕋᓛᖏᑦ ᒪᒃᑯᑦᑐᑦ ᐊᒻᒪ ᐊᒡᓘᒃᑲᖅ ᐊᒻᒪ ᔭᐃᒥ. 
 
ᑖᒃᑯᐊ 7-ᖑᒻᒪᑦ ᑲᑎᒪᔨᕋᓛᖑᔪ ᒪᒃᑯᑦᑐᑦ ᓯᕗᓕᖅᑎᐅᓂᕐᒧᑦ ᐱᓕᕆᐊᓖᑦ. ᐱᓕᕆᐊᖃᑐᐃᓐᓇᖃᑦᑕᖏᑦᑐᑦ 7-
ᖑᓪᓗᑎᑦ ᑭᓯᐊᓂ ᐅᖃᖃᑎᖃᖃᑦᑕᖅᓯᒪᒻᒪᑕ ᐃᓕᓐᓂᐊᕕᖏᓐᓂ ᐅᖃᓪᓚᒋᐊᖅᑐᖃᑦᑕᖅᑐᑎᑦ ᒪᒃᑯᑦᑐᓄᑦ 
ᓄᓇᓕᖏᓐᓂ.  
 
ᑖᒃᑯᐊ ᐊᒃᓱᕈᖅᑐᑎᑦ ᐱᓕᕆᔪᒻᒪᕇᑦ ᑕᐃᑲᓂ ᒪᒃᑯᑦᑐᓕᕆᕝᕕᒻᒥ ᐊᒻᒪᓗ ᑮᓇᐅᔭᖅᑖᕈᓐᓇᓚᐅᕐᒪᑕ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᑕᐅᕙᓂ ᕿᑎᕐᒥᐅᓂ ᐊᒻᒪᓗ ᕿᒥᕐᕈᓪᓗᑎᑦ ᐃᒡᓗᔪᐊᕐᑖᕋᓱᑦᑐᑎᑦ ᐊᒻᒪᓗ ᐱᓕᕆᐊᖃᕈᒪᓪᓗᑎᑦ 
ᑕᒪᒃᑯᓄᖓ ᓵᑕᐅᓯᒪᔾᔪᑎᒋᔭᖏᓐᓄᑦ ᐊᒃᓱᕈᓐᓇᖅᑐᓂᑦ ᓄᓇᓕᓐᓂ ᐅᓪᓗᒥ ᐃᓅᑦᑎᐊᕋᓱᓂᕐᒧᑦ ᑎᒥᑦᑎᐊᕋᓱᓐᓂᕐᒧᑦ 
ᐃᓕᓐᓂᐊᓂᕐᒧᑦ ᐃᑲᔪᖅᑐᐃᖃᑎᒌᓐᓂᕐᒧᑦ ᐊᑯᓐᓇᖏᓐᓂ.  
 
ᐅᖃᖅᑎᑦᑎᔩ, ᐊᒻᒪ ᖁᕕᐊᓱᖃᑎᒋᔪᒪᔭᒃᑲ ᑖᒃᑯᐊ ᐅᖃᕐᕕᒋᔪᓐᓇᕐᓗᓯᐅᒃ ᐱᓕᕆᐊᕆᔭᐅᔪᓂᑦ ᒐᕙᒪᒃᑯᓐᓂ 
ᑕᐃᒃᑯᐊ ᓄᓇᓕᓐᓂ ᐃᑲᔪᖅᑕᐅᔪᓐᓇᓂᐊᕐᒪᑕ ᑕᐃᔅᓱᒪᓂ ᐅᖃᓚᐅᕐᒪᑕ ᖃᐃᓪᓗᑎᑦ ᒪᒃᑯᑦᑐᑦ ᐱᒋᐊᕈᒪᓕᕌᖓᒥ 
ᐊᒃᓱᕈᕐᓂᒃᑯᑦ ᐊᖅᑯᓵᖅᓯᒪᑎᓪᓗᒋᑦ ᐊᒻᒪ ᐃᑲᔪᖅᑐᖃᑦᑕᕆᐊᖃᕋᑎᒍ ᐱᒋᐊᕈᒪᔭᖏᓐᓂ ᓄᓇᓕᓐᓂ ᐊᒻᒪᑦᑕᐅᖅ 
ᖁᔭᓐᓇᒦᕈᒪᔭᒃᑲ ᐃᓕᓐᓂᐊᕐᕕᒃ ᓄᓇᓕᓐᓂ ᐊᑭᓕᖅᑐᖅᑕᐅᖏᑦᑐᑎᑦ ᐃᑲᕐᕋ ᖄᖏᕋᓗᐊᖅᑎᓪᓗᒍ ᐃᑲᔪᖅᑎᓪᓗᑎᑦ 
ᒪᒃᑯᑦᑐᓂᑦ ᐱᒋᐊᓕᓵᖅᑎᓪᓗᒋᑦ ᑕᒪᒃᑯᓂᖓ ᐃᓱᒪᒋᔭᖏᓐᓂ ᐱᔪᒪᔭᖏᓐᓂ ᐊᑐᕈᒪᔭᖏᓐᓂ ᒪᒃᑯᑦᑐᐃᑦ 
ᐃᑲᔪᖅᑕᐅᑎᓪᓗᒋᑦ. 
 
ᐊᒻᒪᑦᑕᐅᖅ ᖁᔭᓐᓇᒦᕈᒪᔭᒃᑲᑦᑕᐅᖅ ᑕᐃᒃᑯᐊ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑐᓕᕆᔨᕋᓛᑦ ᑲᑎᒪᔨᖏᑦ ᓄᓇᓕᖓᓐᓂ. 
ᑕᒪᓐᓇ ᐱᐅᔪᒻᒪᕆᐋᓘᒻᒪᑦ ᑕᐅᑐᑦᑐᒋᑦ ᐅᓪᓗᒥᒧᑦ ᐃᒪᓐᓇ ᐊᐅᓗᔾᔪᑎᓪᓗᒋᑦ ᐃᓚᐅᓪᓚᑖᖅᑎᓪᓗᒋᑦ ᐱᒻᒪᕆᐅᔪᓂᑦ 
ᒪᒃᑯᑐᓄ ᐊᑦᑐᐊᔪᓂᑦ ᐱᓕᕆᐊᕆᔭᐅᓪᓗᑎᑦ ᒪᒃᑯᑦᑐᓄᑦ ᐃᒻᒥᓐᓄᑦ ᑕᒪᒃᑯᐊ ᐱᒋᐊᕈᑕᐅᔪᑦ.  
 
ᑕᐃᒪ, ᐊᒻᒪ ᐊᒥᓲᓂᖅᓴᐅᖁᓪᓗᒋᑦ ᒪᒃᑯᑦᑐᑦ ᐅᕕᒃᑲᐃᑦ ᐃᓚᐅᓂᖅᓴᐅᖁᓪᓗᒋᑦ ᓂᐱᖏᑦ ᑐᓵᔭᐅᖁᓪᓗᑎᒍᓪᓗ 
ᖁᕕᐊᓱᖃᑎᒋᕙᒃᑲ ᑕᐃᒃᑯᐊ ᐅᖅᓱᖅᑑᕐᒥᐅᑕᐃᑦ ᑕᐃᒪᓐᓇ ᐱᒋᐊᖅᑎᑦᑎᓯᒪᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑲᑎᒪᔾᔪᑎᔅᓴᕗᑦ 3. ᑲᑎᒪᔾᔪᑎᔅᓴᕗᑦ 4. 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒥ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

ᓯᕗᓕᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᑎᑦᑎᔪᒪᓪᓗᖓᑦᑕᐅᖅ ᑕᒫᓃᑦᑐᑯᓗᒻᒥ ᑖᓐᓇ 
ᐳᓛᕆᐊᖅᑐᑯᓘᕙᑦᑐᖅ ᑭᒡᒐᑐᓐᖑᐊᑕᖅᓯᓇᖅᑕᕋ, ᓯᓕᔅᑏᓐ ᐃᕿᔾᔪᒃ. ᑐᓐᖓᓱᖁᑦᑎᐊᖅᑲᕋ ᑕᒫᓂ ᑲᑎᒪᑎᓪᓗᑕ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᒻᒪᑦᑕᐅᖅ ᓇᑎᓕᒻᒧᑦ ᒪᓕᒐᓕᐅᖅᑎ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒥ ᐃᓄᑦᑎᑑᖅᑰᕋᑦᑕ ᒪᓕᒐᓕᐅᕐᕕᐅᑉ ᐃᓗᐊᓂ 
ᐳᐃᒍᕋᒃᑯ, ᑖᓐᓇ ᐅᖅᓱᖅᑑᕐᒥᐅᑕᖅ ᐃᓕᑕᕆᔪᒪᔭᕋ ᑕᒫᓃᒻᒪᑦ ᕆᐱᑲ ᐃᑯᐊᓛᖅ, ᐅᕝᕙ. ᑖᓐᓇ ᑎᑭᖃᑎᒋᓚᐅᕐᒪᒋᑦ 
ᐲᐳᓗ ᐴᓯ ᐃᑉᐸᔅᓵᓂ ᐃᖃᓗᒻᒧᑦ ᑎᑭᒻᒪᑦ ᑐᓐᖓᕼᐅᖁᕙᕋ ᑖᒃᑯᐊᓗ ᒪᕐᕉᒃ ᑕᒫᓃᑦᑐᑦ ᑐᓂ-ᓗ ᓯᓕᔅᑏᓐ-ᓗ 
ᐃᓕᑕᕆᕙᒃᑲᑦᑕᐅᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᕐᕕᒻᒧᑦ ᑐᓐᖓᓱᒋᔅᓯ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ 
ᒪᓕᒐᓕᐅᕐᕕᒻᒧᑦ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ, ᐱᖃᑎᒋᔭᕋ ᐊᒻᒪᓗ ᐃᓪᓚᖃᑎᒋᓲᕆᓪᓗᒍ 
ᑖᓐᓇ ᐱᖃᑎᒋᓪᓗᒍ ᒪᓕᒐᓕᐅᖅᑎᐅᖃᑦᑕᓚᐅᖅᓯᒪᔪᖅ, ᒥᓂᔅᑕᐅᓯᒪᔪᖅ, ᐅᖃᖅᑎᐅᓯᒪᔪᖅ, ᑲᒥᓯᓇᐅᓪᓗᓂ, 
ᐃᖅᓱᖅᑎᐅᖃᑦᑕᖅᓯᒪᓪᓗᓂ, ᐱᔭᔅᓴᓕᒫᑦᑎᐊᑦ ᐃᖅᑲᓇᐃᔮᔅᓴᓕᒫᑦ ᒪᓕᒐᓕᐅᕐᕕᐅᑉ ᐃᓗᐊᓂ ᐱᓯᒪᓕᖅᑕᖏᑦ 
ᑕᐅᕙᓂ ᔭᓗᓇᐃᕝ-ᒥᑦ. ᖁᔭᓐᓇᒦᕈᒪᔭᕋ ᑕᕝᕗᖓ ᑐᓂᕐᕈᓯᕆᐊᖅᑐᖅᓯᒪᒻᒪᑦ ᓄᓇᕗᒻᒧᑦ ᑕᐅᕙᒃᑯᓇᓐᖓᑦ 
ᒐᕙᒪᒃᑯᖏᓐᓂ ᓄᓇᑦᓯᐊᑉ ᑕᒪᐅᓐᖓᖅᓯᒪᓪᓗᓂ, ᐱᖃᑎᐋᓗᑉᐳᑦ ᒥᔅᑕ ᑑᓂ ᕕᑦᕗᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑕᕝᕘᓇᑦᑕᐅᖅ ᐃᓕᓴᖅᓯᔪᒪᓪᓗᖓ ᑕᒡᕙᓂ ᓂᕈᐊᖅᑕᐅᕕᒋᓯᒪᔭᕐᒪ ᐃᓗᐊᓃᑦᑐᖅ, ᐊᒻᒪ 
ᑖᓐᓇ ᑕᒡᕙᓃᑦᑐᖅ. ᑖᒃᑯᐊ ᓇᒻᒥᓂᕆᓪᓗᒋᑦ ᐃᓚᒋᓪᓗᒋᑦ, ᐊᔭᑐᐊᑦᑎᐊᕋ ᑭᕙᓪᓕᕐᒥ ᑕᒫᓃᒻᒪᑦ ᐃᒪᓕ ᖃᐅᒪᒃ, 
ᑕᓐᖓᓱᑦᑎᐊᕆᑦ, ᖁᔭᓐᓇᒦᒃ. ᐊᒻᒪ ᑕᐃᒃᑯᐊ ᐃᓕᓴᕆᔭᐅᖅᑲᐅᔪᑦᑕᐅᖅ ᖁᔭᓐᓇᒦᑦᑎᐊᖅᑕᒃᑲ ᐊᑯᓂ ᑕᒫᓂ 
ᓄᓇᕗᒻᒥ ᐱᓕᕆᓯᒪᒻᒪᑕ ᓄᓇᑦᓯᐊᕐᒧᑦ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 5. ᒥᔅ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔ, ᐅᖃᖅᑎᑦᑎᔩ. ᐃᓛᑦᑕᐅᖅ ᐅᕙᖓᑦᑕᐅᖅ 
ᐃᓕᓴᖅᓯᔪᒪᓪᓗᖓᐅᓪᓗᖓ. ᐃᓕᑕᕆᔭᒃᓴᕗᑦ ᐊᒥᓲᓗᐊᖃᑦᑕᖏᒻᒪᑕ ᑕᐅᕙᓐᖓᑦ ᑭᕙᓪᓕᕐᒦᓐᖔᖅᑐᑦ.  

ᐃᓕᓴᕆᔭᐅᕌᓂᖅᑲᐅᔫᒐᓗᐊᖅ ᖃᐅᔨᒪᔭᕋ, ᑭᓯᐊᓂ ᐱᒻᒪᕆᐅᒻᒪᑦ ᐊᒻᒪ ᒪᒃᑯᑦᑑᑎᓪᓗᑕ ᒪᓐᓇ ᐊᑐᓕᓵᓚᐅᓐᖏᒻᒪᑦ 
(decentralization) ᓄᑦᑎᑦᑎᕆᓂᖅ.  
 
ᒪᒃᑯᑦᑎᓪᓗᑕᑦᑕᐅᖅ ᓄᑦᑎᖅᑎᑕᐅᕐᔪᐊᖃᑦᑕᖅᑐᐊᓘᓚᐅᖅᑐᑦ ᑕᒪᒃᑯᐊ ᐊᑦᑎᖅᑐᒥᑦ ᓴᓇᔪᑦ, ᓇᒧᑐᐃᓐᓇᕈᓘᔮᓗᒃ 
ᓅᑎᖅᑎᑕᐅᖃᑦᑕᓚᐅᖅᓯᒪᒻᒪᑕ. ᐊᒻᒪ ᐅᕙᒍᑦᑕᐅᖅ ᒪᒃᑯᑦᑎᐊᒻᒪᕆᑦᑎᓪᓗᑕ ᓄᑦᑎᖅᑕᐅᓚᐅᖅᓯᒪᔪᒍᑦ (Federal 
Government)-ᑯᑦ ᑕᐃᒪᐅᑎᓪᓗᒋᑦ. ᐅᐃᖃᖅᑎᓐᓇᑕ ᐃᓕᓐᓂᐊᒐᒃᓴᓂᒐᓱᑦᑎᓪᓗᑕ ᓱᓕ. ᐱᖓᓲᓚᐅᖅᓯᒪᒐᑦᑕ 
ᑕᐃᒪ ᑰᔾᔪᐊᕌᓗᒻᒥ, ᑭᔾᔪᐊᕌᓗᒃ ᑕᐃᔭᐅᒻᒪᑦ ᑭᕙᓪᓕᕐᒥᐅᑎᒍᓪᓕ ᑰᔾᔪᐊᕐᒥᑦ ᑕᐃᕙᑦᑕᕗᑦ ᑕᐃᑲᓂ ᕗᐊᖅ ᑦᓲᑦᓯᐅᒥ 
ᓴᓇᔭᖅᑐᖅᑎᑕᐅᓪᓗᑕ. 
 
ᑕᐃᒃᑯᐊᒎᖅ ᐅᓇᑕᖅᑐᔅᓴᐃᑦ ᐲᕐᓂᐊᓕᕐᒪᑕ ᑕᐅᕙᓐᖓᑦ. ᐊᔪᕈᓐᓃᖅᓴᓚᐅᖅᓯᒪᒐᑦᑕ ᐋᓐᓂᐊᕐᕕᒻᒥ ᐊᒻᒪ 
ᐃᑲᔪᕐᔪᐊᖅᓯᒪᔪᖅ ᑕᐃᔪᒪᓪᓗᕈ ᐱᒻᒪᕆᐅᓂᖓᓂ ᐃᕐᓂᓱᒃᓰᓂᕐᒧᑦ ᐃᑲᔪᕐᔪᐊᖅᓯᒪᒻᒪᑦ ᑕᐅᕙᓂ ᑰᔾᔪᐊᕌᓗᒻᒥ. 
ᐊᑎᖃᓚᐅᖅᑐᖅ ᑕᐃᒪᓐᓇ ᐃᒥᓖᓐ ᐅᑦᓕᐊᖅ ᑰᓕ ᐅᐃᑖᕋᒥ ᖃᐅᒪᓐᖑᓵᓚᐅᖅᑐᖅ ᑕᐃᑲ ᑕᐅᕙᓃᑦᑐᖅ. 
ᐱᖓᓲᓚᐅᖅᓯᒪᒐᑦᑕ ᑕᐃᒃᓱᒪᓂ ᐅᕙᖓᓕ ᐅᐃᖃᖅᑳᖅᑎᓐᓇᖓ ᓇᕖᓐᓂᐊ ᓄᖄᓪᓚᒃ ᕗᐊᑦ-ᖑᓚᐅᖅᓯᒪᒐᓗᐊᕋᒪ 
ᒫᓐᓇ ᐳᕋᐅᓐᖑᓕᕐᒥᒐᑕ. ᑕᐃᓐᓇ ᐱᖓᔪᒋᓚᐅᖅᑕᑯᓗᑉᐳᑦᑕᐅᖅ ᔩᓐ ᑐᐱᐅᓚᐅᖅᓯᒪᔪᖅ ᔩᓐ ᑐᐱᖅ ᑕᒍᕐᓈᖅ, 
ᑭᓯᐊᓂᑦᑕᐅᖅ ᐅᐃᖃᕐᓂᕐᒥᒐᓂᒥ ᐊᓐᖓᕐᒥᑦ ᑕᐃᔭᐅᖃᑦᑕᓕᓚᐅᕐᒪᑦ. 
 
ᖁᔭᓐᓇᒦᕈᒪᔭᕋ ᑕᐃᓐᓇ ᑕᐃᒪᓐᖓᓗᑦᑖᖅ ᐱᖃᓐᓇᕆᒐᒃᑯ ᐊᒻᒪ ᒫᓐᓇ ᓄᓕᕇᓕᖅᑐᒍᒃ, ᐃᕐᓂᐊᓂᑦ ᓂᖓᐅᑖᕋᒪ 
ᑕᐃᒪᓐᖓᓂᑦ ᓄᓕᕇᓕᕋᑦᑕ ᓴᕆᒪᕆᑦᑎᐊᖅᑐᕈ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐳᕋᐅᓐ, ᒪᓕᒐᓕᐅᖅᑎ ᑎᑭᕋᕐᔪᐊᕐᒧᑦ ᐊᒻᒪ ᑲᖏᖅᖠᓂᐅᑉ ᓂᒋᐊᓄᑦ. ᑐᓐᖓᓱᑦᑎᐊᕆᑦ 
ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᓄᑦ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 245 - 2(4): ᐃᖅᑲᓇᐃᔮᒃᓴᓂᑦ ᑐᓴᖅᑎᑦᑎᒍᑎᑦ ᐃᒡᓗᒃᓴᖃᓐᖏᑎᑕᐅᔪᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕᒧᑦ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎ. ᑕᕝᕙᓂ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐅᖃᖅᑎᓪᓗᒍ ᕿᒥᕐᕈᓂᐊᕐᓂᕋᓚᐅᕐᖓᑕ ᐃᓚᒋᐊᕈᑕᐅᔪᓂᒃ ᑮᓇᐅᔭᓂᒃ, ᓇᑭᑦ 
ᑮᓇᐅᔭᖅᑖᑲᓐᓂᕈᓐᓇᕐᒪᖔᑦ ᑖᒃᑯᓄᖓ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᖅᑎᐅᔪᓄᑦ. ᖃᐅᔨᓴᕐᓂᕐᒧᑦ ᑕᒪᒃᑯᓄᖓ 
ᖃᕋᓴᐅᔭᓕᕆᓂᕐᒧᑦ ᐊᑭᑐᔫᑎᓄᑦ. ᖃᐅᔨᒪᔪᐃᓐᓇᐅᔪᒍᓂᓛᒃ ᑕᐃᒃᑯᐊ ᑲᔪᓯᓯᒪᔪᓪᓗ ᐊᕐᕌᓂᓂᑦ ᑕᒪᓐᓇ 
ᐃᓱᒫᓗᒍᑎᒋᕙᑦᑐᑎᒍ. 
 
ᖃᐅᔨᒪᓪᓗᖓᓗ ᐅᖃᖅᑏ, ᑖᓐᓇ ᐱᒻᒪᕆᐅᔫᑎᒋᔭᐅᓪᓗᓂ ᒐᕙᒪᒃᑯᓐᓂᑦ ᐋᖅᑭᓯᔾᔪᑕᐅᓂᐊᕐᖓᑦ ᑕᒪᒃᑯᓂᖓ 
ᐃᓚᖏᓐᓂᑦ ᑐᑭᓯᐅᒪᔪᖓ ᐊᔾᔨᖓᓂᓪᓗ ᑕᑯᓯᒪᓪᓗᖓ ᐃᖅᑲᓇᐃᔮᔅᓴᐅᑉ (Globe and Mail)-ᒥ ᐊᒻᒪᓗ 
ᓴᖅᑭᑕᐅᓯᒪᓪᓗᓂ ᐃᓪᓗᖃᖅᑎᑕᐅᒐᓂ, ᐃᓪᓗᖃᖅᑎᑕᐅᔾᔮᒻᒥᒐᓂ. ᑕᐃᒪᓕ ᐊᐱᕆᔪᒪᔭᕋ ᒥᓂᔅᑕᐅᔪᖅ ᑖᓐᓇ 
ᐃᖅᑲᓇᐃᔮᖅ ᐱᒻᒪᕆᐊᓘᑎᓪᓗᒍ ᐊᒻᒪᓗ ᐃᖅᑲᓇᐃᔭᖅᑎᓄᒡᒎ ᐃᓪᓘᔪᑦ ᐃᓄᖃᓐᖏᑦᑐᒐᓛᓘᑎᓪᓗᒋᑦ ᓱᒻᒪᑦ 
ᐃᓪᓗᖃᖅᑎᑕᐅᓐᖏᒻᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒐᕙᒪᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ, ᐱᒻᒪᕆᐋᓗᒃ ᖃᐅᔨᒪᔭᖅᐳᑦ, ᐊᒻᒪᓗ 
ᑕᐃᒪᓐᓇᐃᑦᑐᒥᑦ ᐱᑖᕆᐅᓂᐊᑐᔅᓴᐅᒐᑦᑕ. ᑖᓐᓇᓘᓐᓃᑦ ᑐᓴᕆᐅᕋᒃᑯ ᐃᓕᓐᓂᐊᖅᑎᑕᐅᑎᓪᓗᖓ ᑕᐃᔭᐅᒻᒪᑦ 
quantanum surveyors, ᓱᓇᐅᒻᒪᖔᖅ ᑐᑭᓯᓚᐅᓐᖏᒻᒪᕆᒃᑲᒪ ᖃᐅᔨᓇᓱᒃᑲᒪ, ᑭᓯᐊᓂ ᑐᑭᓯᓵᓚᐅᕋᒃᑯ 
ᓱᓇᓪᓚᑦᑖᖑᒻᒪᖔᖅ ᐊᒻᒪ ᐊᐱᖅᑯᑕᐅᓚᐅᖅᓱᓂ ᑕᕝᕙᓂ ᐃᑉᐸᔅᓴᓘᕗᑭᐊᖅ ᐅᖓᑖᓂᓪᓘᕙᑭᐊᖅ. 
 
ᑖᓐᓇᐃᓛᒃ ᐸᕐᓇᐃᔨᐅᖃᑕᐅᓂᐊᕐᒪᑦ ᐱᒻᒪᕆᐋᓗᓐᓂᑦ ᒐᕙᒪᓗᑦᑖᑦ Department-ᖏᑕ ᐃᓗᐊᓂ ᐊᒻᒪ 
ᐃᒡᓗᔾᔪᐊᖃᕐᓂᐊᕐᒪᖔᖅ ᐃᒡᓗᕐᔪᐊᖅᓴᖓᓂᑦ ᐊᐱᖅᓱᖂᕐᒪᑦ ᑕᐃᓐᓇ Member-ᔪᖅ, ᐱᒻᒪᕆᐅᑎᓪᓗᒍ ᑖᓐᓇ 
ᐃᒡᓗᕐᔪᐊᖃᑦᑕᕆᐊᖃᕐᓂᖓᑕ ᐃᓕᑕᕆᒐᒃᑯ ᐊᒻᒪ ᒥᓂᔅᑐᑎᓪᓗᖓ ᑕᐃᑲᓂ ᑎᓕᐅᕆᓂᐊᕋᒪ ᑖᓐᓇ ᐃᓪᓗᑖᖁᓗᒍ. 
 
ᑕᐃᒪᐃᑦᑐᖅᑕᕐᓂᖅ ᐊᔪᕐᓇᓂᐊᖅᑐᓯᓇᖅᑐᖅᓴᐅᔪᖅ ᑕᒪᒃᑯᐊ ᑕᐃᒪᓐᓇ ᐃᓕᓐᓂᐊᖅᓯᒪᔪᕐᔪᐊᒻᒪᕆᐋᓗᐃᑦ 
ᐊᔪᕐᓇᑲᓴᒻᒪᑕ ᒪᐅᖓ ᑎᑭᑎᓇᓱᐊᕐᓗᒋᑦ ᓇᔭᓐᖑᐊᑐᑦ ᐃᓱᐊᖅᓴᐃᔨᓪᓗ ᑕᐃᒪᓐᓇᐃᓕᕐᒪᑦ ᑖᓐᓇ ᐃᓕᓐᓂᐊᕐᓂᖓ 
ᑕᐅᑐᔅᓱᒍ ᖁᑦᑎᑑᕐᒦᖃᑕᐅᒻᒪᑦ.  
 
ᑭᓯᐊᓂ ᑎᓕᐅᕆᓂᐊᖅᐳᖓ ᐊᒻᒪ ᑕᐃᒃᑯᐊ ᓴᓇᔩᑦ ᑐᓵᔪᔅᓴᐅᒻᒪᑕ ᑕᒪᓐᓇ ᐸᕐᓇᒋᐊᕐᓂᐊᖅᑲᕗᑦ ᑕᐃᓐᓇᖃᐃ 
ᑭᓯᐊᓂ ᑕᑯᔅᓴᐅᓛᕐᒪᑦ ᑕᑯᓚᐅᕐᒥᒐᒃᑯᑦᑕᐅᖅ ᑕᐃᑲᓂ ᐊᓕᔭᔫᓂᑦ ᐃᒡᓗᐊ ᐃᓱᒪᒋᓚᐅᕐᓂᒋᓐᓂᕋᒃᑯ ᐅᒡᒍᐊᖅᐳᖓ 
ᑕᐃᓐᓇᖃᐃ ᑭᓯᐊᓂ ᐅᒃᑯᐊᓚᐅᓐᖏᓪᓗᒍ ᓴᖅᑭᑎᓚᐅᕐᒥᓗᒍ ᐃᒪᓐᓇᐃᓂᐊᓕᖅᑐᔅᓴᐅᔪᖅ ᐃᒡᓗᐊ 
ᐃᓚᐅᔭᕆᐊᖃᕐᓂᐊᓕᕐᒪᑦ. 
 
ᖁᔭᓐᓇᒦᖅᓱᕈᓗᒍ ᓇᓗᓇᐃᖅᑎᑎᒻᒪᑦ ᑕᐃᓐᓇ Member-ᔪᖅ ᑎᓕᐅᕆᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕐᓗᒍ ᒥᓂᔅᑕ ᐅᖃᑦᑎᐊᖅᑐᐋᓘᒻᒪᑦ ᐅᖃᕋᑖᕐᖓᓪᓗ 
ᐃᓪᓗᑕᖃᕐᑎᑕᐅᒋᐊᕐᓂᐊᕐᖓᑦ. ᑕᐃᒪᓖ, ᐃᓪᓗᖃᕐᑎᑕᐅᓛᓕᖅᑳ ᑕᐃᒫᒍᒫᕐᓂᐊᖅᑳ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᔪᖅ. ᑕᑯᓚᐅᕐᒥᒐᒃᑯ 
ᐅᖃᖅᓯᒪᓚᐅᖅᑐᖏᓛᖅ ᐃᓛ, ᐃᓪᓗᖃᕐᑎᑕᐅᓂᐊᖏᓐᓂᕋᖅᑕᐅᓪᓗᓂ ᑕᑯᓚᐅᕐᒥᔭᕋᑦᑕᐅᖅ ᑭᓯᐊᓂ. ᑕᒪᒃᑯᐊ 
ᐃᖅᑲᓇᐃᔮᖑᔪᑦ ᐊᔪᓐᖏᑐᒻᒪᕆᐋᓘᔭᕆᐊᖃᕐᖓᑕ ᑕᐃᒪᐃᑦᑐᖅᑕᖃᓚᐅᖅᓯᒪᕙᓪᓚᐃᖏᒻᒪᑦ 1999-ᒥᓂᑦ.  
 
ᑕᐃᒪᐃᑦᑑᓂᖓᓄᑦ ᐃᖅᑲᓇᐃᔮᖅ ᓈᒻᒪᒃᑲᔭᖅᑐᖃᐃ ᐱᔭᕆᐊᑐᔫᓂᖓᓄᓪᓗᐃᓛᒃ ᐃᓪᓗᖃᕐᑎᓪᓗᒍ 
ᑭᓯᐊᓂᐅᓂᐊᖅᑐᖅ ᑕᐃᒪᐃᑦᑐᒥᑦ. ᐊᒥᓲᕙᓪᓚᐃᖏᒻᒪᑕ ᑕᐃᒪᐃᑦᑐᑦ ᑲᓇᑕᒥ ᑲᔪᖏᖅᑕᐅᔾᔪᑎᒋᒃᑲᓂᕐᓗᒍ 
ᐃᓪᓗᖃᕐᑎᑕᐅᖁᓛᖅᑕᕋ ᑖᓐᓇ ᐃᖅᑲᓇᐃᔮᖑᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ.  ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᒥᓂᔅᑕᐅᔪᖅ ᓇᓕᐊᑐᐃᓐᓇᕐᖏᓛᒃ 
ᕿᒥᕐᕈᔭᐃᓐᓈᓗᒋᕙᓐᖏᑕᕋᓗᐊᖏᑦ ᓴᐃᓐᓇᕆᐊᖃᓐᖏᑕᖏᑦ ᑕᒪᒃᑯᐊ ᐃᖅᑲᓇᐃᔮᔅᓴᐅᔪᑦ.  

ᐄ, ᑖᓐᓇ ᐊᔾᔨᐅᖏᑦᑑᒻᒪᑦ ᐃᖅᑲᓇᐃᔮᖑᔪᖅ ᓵᖅᑭᔮᖅᓯᒪᓪᓗᓂᓗ ᑲᓇᑕᒥ ᑐᓴᕋᔅᓴᐅᔪᓂᑦ ᐊᒻᒪᓗ ᑕᐃᒃᑯᐊ. 
ᒥᓂᔅᑕᓕᖃᐃ ᖃᐅᔨᒋᐊᕈᓐᓇᖅᑯ ᑐᓴᖅᑎᑦᑎᓛᕐᓗᓂᓗ ᐅᕙᑦᑎᓐᓂ ᖃᓄᖅ ᖃᓄᐋᓗᒃ ᓱᒻᒪᑦ ᓴᖅᑭᑕᐅᑦᑕᓂᕐᒪᖔᖅ 
ᐃᓪᓗᖃᕐᓂᐊᖏᓐᓂᕋᖅᑕᐅᖏᓪᓗᓂ ᑮᓇᐅᔭᓂᑦ ᔭᒐᐃᑐᐃᓐᓇᖅᑑᔮᕐᖓᑦ ᓴᖅᑭᔮᖅᑎᑎᓪᓗᓂ ᐃᖅᑲᓇᐃᔮᔅᓴᒥᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓄᐃᓕᓂᐊᓕᕆᕗᖓ ᑕᐃᒪ, (ᑐᓵᔨᒃᑯᑦ):  ᐃᓛᖃᐃ 
ᑖᓐᓇ ᐱᔮᖅᑯᑕᐅᓐᖏᑦᑐᒥᑦ ᑕᐃᒪᐃᓕᖓᔭᒥᓂᐅᒻᒪᑦ. ᖃᐅᔨᒪᑦᑎᐊᕆᐊᕐᓂᐊᖅᑯᖓᓗ ᑕᐃᒪᐃᒃᑲᓐᓂᖁᔨᓐᖏᓪᓗᖓ 
ᑕᒪᒃᑯᓂᖓ ᖃᐅᔨᒪᒋᐊᒃᑲᓐᓂᖃᑦᑕᖁᓪᓗᒋ ᕿᒥᕐᕈᔭᐅᑦᑎᐊᕐᓗᑎ ᐃᖅᑲᓇᐃᔮᖑᔪᑦ ᑕᐃᒪᐃᑦᑐᕈᔪᐃ ᐊᔾᔨᐅᖏᑦᑐᓂ 
ᖃᐅᔨᒪᓂᖃᕆᐊᖃᖅᑲᑕ ᐃᓪᓗᖃᖅᑎᑕᐅᖃᑦᑕᖁᓪᓗᒋᑦ ᐃᒫ, ᐊᑐᐃᓐᓇᐅᓗᐊᖃᖏᑦᑎᓪᓗᒋᑦ 
ᑕᐃᒪᐃᒐᓱᖃᑦᑕᓂᐊᕐᐳᒍᑦ. ᐊᒻᒪᓗ ᐃᓪᓗᖃᖅᑎᑕᐅᖃᑦᑕᕐᓗᑎᑦ ᑕᒪᒃᑯᐊ ᐊᔾᔨᐅᖏᑦᑐᑦ ᐃᖅᑲᓇᐃᔮᑦ. (ᑐᓵᔨᒃᑯᑦ 
ᓄᖅᑲᖅᑐ)  
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᖁᓪᓗᖅᑑᒧᑦ ᒪᓕᒐᓕᐅᖅᑎ. ᒥᔅᑕ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 246 - 2(4): ᐃᑯᒻᒪᖅᑯᑎᑦ ᖃᒥᖃᑦᑕᕐᓂᖏᑦ ᖁᕐᓗᖅᑑᒥ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐅᖃᖅᑏ, ᐊᐱᕆᔪᒪᔪᖓ ᐅᒻᒪᖅᑯᑎᓕᕆᔨᒃᑯᓐᓄ ᒥᓂᔅᑕᒧᑦ.  
 
ᐅᖃᖅᑏ, ᒥᓂᔅᑕᐅᔪᑦ ᓱᖅᑯᐃᓱᑦᑐᓱᐅᒻᒪᑦ. ᒥᓂᔅᑕᐅᔪᑦ ᑲᑎᒪᑎᓪᓗᒋᑦ ᖁᕐᓗᖅᑑᒥ, ᖃᐅᒪᕗᑦ ᖃᒥᓚᐅᕐᒪᑕ. ᑕᐃᒪᓕ 
ᐅᖃᖅᑏ, ᐱᓇᓱᐊᕈᓯᑎᒫᑲᓴ ᖁᕐᓗᖅᑑᒥ ᖃᒥᖃᑦᑕᓲᖑᒻᒪᑕ. ᐊᐱᖅᑯᑎᒋᒍᒪᔭᕋᓕ ᒥᓂᔅᑕᐅᔪᑦ ᖃᐅᔨᒪᕙ ᓱᒻᒪ 
ᖃᒥᒐᓚᐃᓐᓇᖅᑐᐊᓘᖃᑦᑕᕐᒪᖔᑕ ᓄᓇᑦᑎᓐᓂ? ᖁᔭᓐᓇᒦ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᐃᕝᔭᕈᑕᐃᓚᒃ. ᐅᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᔪᖅ ᑲᑎᒪᑎᓪᓗᑕ ᑕᐃᑲᓂ ᖁᕐᓗᖅᑑᒥ 
ᖃᒥᓚᐅᕐᓯᒪᒻᒪᑕ ᖃᐅᒻᒪᖅᑯᑎᖏᑦ ᑕᑯᔭᖅᑐᖅᑎᓪᓗᓄ ᑕᐃᑯᖓ ᐊᐅᓚᐅᑎᖃᕐᕕᖓᓄᑦ. ᑕᑯᓚᐅᖅᑐᑎᒍᓗ ᓴᓇᔪᖅ 
ᐊᐅᓚᐅᓯᕆᒋᔭᖓᑦ. ᑕᐃᒪᓕ ᖃᐅᔨᒪᔭᕋ.  
 
ᑕᐃᒃᑯᐊ ᐊᑕᐅᑦᑎᒃᑯᖅᑕᙱᓗᐊᖃᑦᑕᕐᖓᑕ ᓇᓗᓇᐃᓗᐊᕌᓗᒍᒪᙱᑕᕋᓗᐊᕋ ᐃᒫᒃ, ᑖᒃᑯᐊ ᐊᑐᖅᑕᐅᓂᕆᔭᖓᓄᑦ 
ᐊᓂᕙᓪᓕᐊᓂᖓᓗ. ᐊᑕᐅᑦᑎᑯᖅᑕᓪᓚᕆᑎᒐᓱᑦᑎᒋᒃ, ᑕᐃᒫ ᖃᒥᓚᕿᖃᑦᑕᖅᑐᑦ ᐊᑕᐅᑦᑎᑯᕐᑕᕈᓐᓃ.  

ᐊᒻᒪᓗ, ᐅᖃᖅᑏ ᐅᒻᒪᖅᑯᑎᓕᕆᔨᒃᑯᑦ ᑕᒪᔅᓱᒥᖓ ᖃᐅᔨᓴᕐᐸᓪᓕᐊᓇᓱᒃᑐ ᖃᓄᖅ 
ᐊᑕᐅᑦᑎᒃᑯᖅᑎᑦᑎᐊᕐᓂᓴᐅᔪᓐᓇᕐᒪᖔᑎᒃ ᑕᒃᑯᐊ ᑕᒪᓐᓇ ᖃᒥᖃᑦᑕᓗᐊᕐᓂᐊᙱᒻᒪᑦ.  
 
ᐃᒫ, ᐅᓪᓗᓐᓄ ᒪᕐᕉᙱᑦᑐᓄ ᖃᒥᙵᙱᑑᒐᓗᐊ ᐊᑯᓂᐊᓗᒃ ᑭᓯᐊᓂ ᐃᑲᕐᕋᒥᖅᑲᐃ ᐊᑕᐅᓯᕐᒥᖕ ᒪᕐᕉᓂᓪᓘᓐᓃᑦ 
ᑕᒪᓐᓇᐃᓛ ᐊᖅᑭᑦᑕᐅᔭᕆᐊᓕᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᓯᕗᓪᓕᕐᐹᒥᒃ ᐅᐃᒍᕆᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᖁᔭᓐᓇᒦ, ᒥᓂᔅᑕ ᐅᖃᖅᑏ. ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑲ 
ᒪᓕᒐᓕᐅᕐᕕᒻᒥᒃ ᖃᓄᑎᒋ ᑕᐃᒃᑯᐊ ᖃᓄᖅ ᐊᕐᕌᒍᖃᓕᕐᒪᖔᑕ ᐊᐅᓚᐅᑎᖏᑦ ᑕᐃᑲᓂ ᐊᐅᓚᐅᑎᖃᕐᕕᐅᔪᒥ 
ᓄᓇᓕᓕᒫᓂᒃ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᕝᔭᕈᑕᐃᓚᒃ. ᐅᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᐅᓯᐊᑦ ᒫᓐᓇ ᐱᓯᒪᙱᓐᓇᒃᑭᑦ ᖃᓄᖅ ᑕᒪᒃᑯᐊ 
ᐊᐅᓚᐅᑎᐊᓗᐃᑦ ᖃᓄᖅ ᐱᓕᕆᐊᕆᔭᐅᖃᑦᑕᕐᒪᖔᑕ ᖁᕐᓗᖅᑐᒥᑦ. ᑕᒃᑯᐊ ᑐᓴᒐᒃᓴᐃᑦ ᐱᓇᓱᒋᐊᕐᓂᐊᓕᕐᐸᒃᑲ 
ᒪᓕᒐᓕᐅᖅᑎ ᐱᓂᐊᕐᒪᖔᑦ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᒪᒥᐊᓇᖅ, ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨᑦ. ᖁᔭᓐᓇᒦᒡᓗ ᒥᓂᔅᑕ ᖃᐅᔨᒪᔪᒃᓴᐅᒐᒃᓯ 
ᒪᓕᒐᓕᐅᖅᑎᐅᖃᑎᒃᑲ ᐊᑉᐱᕐᓲᑎᖃᖃᑦᑕᕐᓯᒪᖕᒪᑕ ᖃᒥᖃᑦᑕᕐᓂᑦᑎᓐᓂᖕ ᓄᓇᑦᑎᓐᓂ. ᖃᐅᔨᒪᔪᐃᓐᓇᐅᒍᑦᑕ 
ᐊᑲᐅᓂᕐᓴᐅᒐᔪᖕᒪᑦ ᖃᓄᖅ ᐱᑐᖃᐅᑎᒋᓕᕐᒪᖔᑕ ᐊᐅᓚᐅᑎᐊᓗᐃᑦ. ᐃᑯᒻᒪᖅᑯᑎᓕᐅᕈᑏ ᓄᓇᑎᓐᓂ 
ᐅᖃᖅᑎᑦᑎᔨ.  
 
ᐃᖅᑲᐅᒪᖅᑯᕋᒪ ᒥᓂᔅᑕ ᐅᖃᐅᓯᖃᓚᐅᕐᓯᒪᖕᒪᑎ ᑐᐊᕕᕐᓇᖅᑐᒃᑯᑦ ᖃᒥᓐᓂᕐᐸᑕ ᐸᕐᓇᐅᑎᖃᕐᒪᑕ ᐃᖃᓗᖕᓄᑦ. 
ᑕᐃᒪᓕ ᑯᐊᐳᕇᓴᐅᔪᑦ ᑕᐃᒪᓐᓇᐃᑦᑐᓂ ᐸᕐᓇᐅᑎᖃᕐᐸᑦ ᓄᓇᕗ ᓄᓇᓕᓕᒫᖏᓐᓄᑦ ᐊᑐᖅᑕᐅᓂᐊᕐᑐᓂ ᖃᓄᕐᓗ 
ᐸᕐᓇᐅᖅᑎᖃᕐᐸ ᖁᕐᓗᖅᑐᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐅᒻᒪᖅᑯᑎᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑕᐃᒪ ᖃᒥᑦᑐᖃᖅᑎᓪᓗᒍ 
ᐃᒪᓐᓇᐃᓕᖃᑦᑕᕐᒪᑦ ᒪᓕᒐᓕᐅᖅᑎᓄᑦ ᓇᓗᓇᐃᕐᓯᕕᖓᑦ ᖃᒥᑦᑐᖃᕌᖓᑦ ᐃᑲᕐᕋᒧᑦ ᒪᕐᕈᓐᓄᒡᓘᓐᓃᑦ ᑕᐃᒃᑯᐊ 
ᐅᐊᔭᓕᕆᔨᑦ ᓄᓇᓕᖕᓂ ᐊᑐᓂᖅ ᐃᑭᑎᑦᑎᒃᑲᓐᓂᕈᓐᓇᖃᑦᑕᕐᒪᑕ ᕿᓚᒥᐅᔪᒃᑯᑦ ᐃᑲᕐᕋᑦ 24 ᐊᓂᒍᓚᐅᖅᑎᓐᓇᒋᑦ. 
 
ᑕᐃᒪᓕ ᖃᒥᓐᖓᓕᓐᓂᖅᐸᑕ ᐊᐅᓚᐅᑎᐊᓗᐃᓐ ᓴᓇᔭᐅᔪᓐᓇᓂᓐᖏᑉᐸᑕ ᐊᒡᒍᑐᖅᓯᒪᓂᕐᒥᒃ ᐃᖅᑲᓇᐃᔭᖅᑏᓐ 
ᑕᐅᕗᓐᖓᖃᑦᑕᖅᑐᓐ ᕿᑎᕐᒥᐅᓂ ᑕᐃᒃᑯᐊ ᐃᖃᓗᒃᑑᑦᑎᐊᕐᒦᑦᑐᓐ ᑲᖏᖅᖠᓂᕐᒥᓪᓗ ᑭᕙᓪᓕᐅᕐᒥᐅᓄᑦ  

ᑐᕌᖓᓪᓗᑎᒃ ᐳᓛᕆᐊᖃᑦᑕᖅᑐᓐ ᐃᖃᓗᓐᓂᕐᒥᐅᓐ.  
 
ᐃᖃᓗᓐᓂ ᕿᑭᖅᑖᓗᒻᒥᐅᓄᑦ ᑲᒪᓪᓗᑎᒃ ᑎᑭᑎᑦᑎᖃᑦᑕᖅᑐᓐ ᐊᑲᐅᖏᓕᐅᕈᑎᕐᔪᐊᖅᑕᖃᑉᐸᓐ ᓄᓇᓕᑦᑎᓐᓂ 
ᐱᓕᕆᔾᔪᑎᔅᓴᑲᓐᓂᕐᓂᒃ ᑎᑭᑎᑦᑎᑲᓐᓂᖃᑦᑕᖅᑐᒍᑦ ᑕᐃᒃᑯᐊ ᐊᑯᓚᐃᑦᑐᒃᑯᑦ ᐸᕐᓇᐅᑏᓐ ᓴᓇᔭᐅᖃᑦᑕᖅᑐᓐ 
ᖃᒥᓐᓂᖅᐸᑕ ᕿᓚᒻᒥᐅᔪᒃᑯ ᐊᑯᓂᐅᔪᒃᑯᓘᓐᓃᓐ. ᑖᒃᑯᐊ ᓄᓇᓕᓕᒫᓐ ᓄᓇᕗᒻᒥ, ᖁᓪᓗᖅᑐᖅ ᐱᖃᓯᐅᑎᓪᓗᒍ 
ᐸᕐᓇᐅᑎᓖᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᐱᖓᔪᐊᓐ ᐊᒻᒪᓗ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ); ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑖ. ᓂᕈᐊᖅᑎᒋᓯᒪᔭᒃᑲ ᐃᑉᐱᒍᓱᒻᒪᑕ 
ᑐᓴᐅᒪᑎᑕᐅᑦᑎᐊᓐᖏᓗᐊᕐᒪᑕᒎᖅ ᖃᓄᐃᓕᐅᖃᑦᑕᕐᒪᖔᓐ ᖃᒥᓕᕌᖓᑕ ᓄᓇᖏᓐᓂ. ᓄᓇᑦᑎᓐᓂ ᐱᓗᐊᖅᑐᒥᒃ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᑐᓴᐅᒪᖃᑦᑕᖁᓪᓗᒋᑦ ᖃᒥᓐᓂᕐᒧᑦ ᐱᑦᔪᑎᐅᔪᒥᒃ 
ᖁᓪᓗᖅᑑᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐆᒪᖅᑯᑎᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎ ᐱᒻᒪᕆᐅᔪᒥᒃ ᐅᑦᔨᕈᓱᒃᑐᖅ. 
ᑕᐃᒃᑯᐊ ᐄ, ᖃᒥᖃᑦᑕᕐᒪᑕ ᓄᓇᓕᓐᓂ ᐃᓛᓐᓂᒃᑯᑦ. ᑐᓴᐅᒪᑎᑕᐅᑦᑎᐊᖃᑦᑕᕈᒪᓪᓗᑎᒃ ᐆᒻᒪᖁᑎᓕᕆᔨᒃᑯᑦ 
ᑐᓴᐅᒪᑎᑦᑎᓇᓱᖃᑦᑕᖅᑐᓐ ᐃᖅᑲᓇᐃᔭᖅᑎᖏᑦ ᐊᖅᑯᑎᒋᔭᐅᓪᓗᑎᒃ ᓄᓇᓕᑦᑎᓐᓂ. ᓈᓚᐅᑎᒃᑯᓪᓗ 
ᑐᓴᐅᒪᑎᑦᑎᓇᓱᖃᑦᑕᖅᑐᓐ ᐃᒪᓐᓇᐃᓕᐅᕐᓂᐊᖅᑐᓐ.  
 
ᐊᐱᖅᓱᖅᑕᐅᓚᐅᖅᑎᓪᓗᖓ ᒪᓕᒐᓕᐅᖅᕕᒻᒥ ᖃᐅᔨᒋᐊᕐᓂᐊᖅᑐᖓ ᐆᒪᖅᑯᑎᓕᕆᔨᒃᑯᓐᓄ ᑕᐃᒃᑯᐊ 
ᑐᓴᐅᒪᑎᖁᓪᓗᒋᑦ, ᑐᓴᖅᑎᑕᐅᖁᓪᓗᒋ ᐆᒻᒪᖅᑯᑎᓕᕆᔨᒃᑯᑦ ᑐᓴᐅᒪᑎᑦᑎᖃᑦᑕᖁᓪᓗᒋ 
ᖁᓪᓗᖅᑐᕐᒥᐅᑐᐊᖑᓐᖏᑦᑐᓂᒃ ᖃᒥᓐᓂᒥᐊᓕᕌᖓᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᓐ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 247 - 2(4): ᐱᓕᕆᐊᒃᓴᖅ ᐃᓄᒃᓯᐅᑎᓂᑦ ᓂᕿᖃᖅᑎᑦᑎᓂᕐᒧᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑖᓐᓇ ᑐᕌᖅᑎᓐᓂᐊᖅᑕᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᓐ.  
 
ᐅᖃᖅᑎᑦᑎᔩ, ᓄᓇᓖᑦ ᑭᒡᒐᑐᖅᑕᒃᑲ ᐃᓚᖏᑦ, ᐃᓛᒃ ᐊᑭᑐᔪᐊᓘᒻᒪᑕ ᓂᐅᕕᐊᒃᓴᐃᓐ. ᓂᐅᕕᖅᕕᒻᒥᓪᓗ 
ᓂᐅᕖᓐᓇᕆᐊᔅᓴᖅ ᐊᔪᖅᓴᕐᓂᓕᖅᐸᑦᖢᓂ. ᐱᓗᐊᓐᖑᐊᖅᑐᓂ ᑕᒪᒃᑯᓄᖓ ᐅᓄᖅᑐᓂᒃ ᐃᓚᖃᑦᑐᓂᒃ ᑖᒃᑯᓇᓐᖓᓐ 
ᐃᑲᔫᓯᐊᖅᑕᖃᑦᑕᖅᑐᓂ, Income Support-ᓂᑦ. ᐊᒻᒪᓗ ᑕᒪᒃᑯᐊ ᐃᓛᖏᑦ ᐃᓐᓇᐃᑦ ᓂᐅᕕᖅᕕᒻᒥ ᓂᖀᓐᓇᕐᒥᒃ 
ᓂᕆᕙᖏᑦᖢᑎᒃ ᑕᒫᓐᖓᓐ ᐊᓐᖑᑕᐅᔪᓂᒃ ᓂᕆᒐᔪᓐᓂᖅᓴᐅᖃᑦᑕᕐᒪᑕ.  
 
ᐊᐱᕆᔪᒪᓕᖅᑐᖓᓕ ᑖᒃᓱᒧᖓ ᒥᓂᔅᑕᒧᓐ, ᐅᓇ ᐱᑦᔪᑎᒋᔭᕋ ᑕᑉᐹᓂ ᖁᑦᑎᑦᑐᒥ ᑭᒡᒐᑐᖅᑕᓐᓂ ᐃᓚᖏᑦ 
ᑐᒃᑐᑎᑕᐅᑦᑕᐃᓕᒃᖤᖅᐳᑦ. ᐃᓚᖏᑦ ᓄᓇᓕᖁᑎᒋᔭᒪ, ᑭᒡᒐᑐᖅᑕᒪ ᐃᓚᖏᑦ ᑐᒃᑐᖃᖏᑎᐊᒻᒪᕆᓕᖅᖢᑎ.  

ᑖᓐᓇᖃᐃ ᒥᓂᔅᑕ, program-ᒥᒃ ᓴᖅᑭᑦᑎᒍᓐᓇᖅᐳᖅ, ᐅᕝᕙᓘᓐᓃᑦ ᓴᖅᑭᔮᖅᑐᖃᓐᓂᖅᐸᓐ ᐃᓪᓗᒧᑦ 
ᓇᓗᓇᐃᖅᓯᔪᓐᓇᖅᐳᖅ ᖃᓄᖅ ᑖᒃᑯᐊ ᓄᓇᓖᑦ ᓂᕿᑖᕈᓐᓇᕐᒪᖔᑕ ᑐᒃᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᐊᕙᑎᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ Department-ᕗᑦ ᑮᓇᐅᔭᖃᖃᑦᑕᖅᑐᖅ ᑕᒪᒃᑯᓄᖓ 
ᓄᓇᓕᓐᓄᑦ ᓂᕿᑖᕈᒪᔪᕕᓂᐅᓐᓂᖅᐸᑕ ᑐᒃᑐᒥᓪᓘᓐᓃᑦ ᑕᒪᒃᑯᓂᖓ ᓂᕐᔪᑎᓂᒃ. ᑮᓇᐅᔭᖃᑦᑐᒍᑦ ᓴᓂᖅᕙᐃᓯᒪᔪᒍᑦ 
ᑕᒪᑦᓱᒧᖓ ᑐᕌᖓᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᑕᐃᒪ ᓄᓇᓖᑦ ᑐᒃᓯᕋᕈᑦᑕ, ᐃᓛᒃ, ᑖᒃᑯᐊᓕ HTO-ᑯᑦ 
ᓇᒻᒥᓂᖅ ᐱᕈᖅᑎᑦᑎᓂᕐᒥᓄᑦ ᑮᓇᐅᔭᓂᒃ ᐊᕐᕌᓂ ᑐᒃᑐᑖᕈᓐᓇᖅᓯᓚᐅᖅᓯᒪᒻᒪᑕ ᓇᒻᒥᓂᖅ ᖃᖓᑕᓲᒥᒃ ᐊᑐᖅᖢᑎᒃ 
ᓇᐅᔮᓂᒥᐅᑕᕐᓂᒃ ᑐᒃᑐᑎᑦᑎᓇᓱᒃᑎᐊᓚᓚᐅᖅᑐᑎᒃ ᑕᐃᑯᖓ ᓂᖀᓱᓚᐅᖅᓯᒪᒻᒪᑕ.  
 
ᑭᓯᐊᓂᓕ ᑖᓐᓇ program ᑭᓪᓕᖃᑦᑎᑕᐅᒻᒪ $10,000.00 ᓄᓇᓕᒃ ᐊᑕᐅᓯᖅ. ᑕᑉᐹᓂ ᖁᑦᑎᑦᑐᒥ 
ᐊᑭᑐᓂᖅᓴᐅᓂᕋᖅᑲᐅᒐᒃᑭᓐ ᑕᒪᒃᑯᐊ ᑭᓱᑐᐃᓐᓇᐃᓐ. ᑕᐃᒪᓕ $10,000.00 ᑖᓐᓇ ᒥᑭᓗᐊᒐᓛᒻᒪᓐ ᑕᒪᒃᑯᓄᖓ 
ᓄᓇᓕᓐᓄᑦ ᑐᒃᓯᕋᕋᓱᒃᑐᓄᑦ.  
 
ᑮᓇᐅᔭᒥᖃᐃ ᕿᓂᖅᑲᓐᓂᕈᓐᓇᕋᔭᖅᐳᖅ ᑕᒪᒃᑯᐊ ᓄᓇᓖᑦ ᑐᒃᓯᕋᖅᑐᑦ ᐱᕚᓪᓕᕈᓐᓇᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᕙᑎᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒫᓂ $45-ᑕᐅᓴᓂᒃ ᐊᑐᒃᑲᐃᓯᒪᖃᑦᑕᕋᑦᑕ ᐊᒻᒪ 
ᐅᓪᓗᒥᒧᑦ ᑖᓐᓇ ᑐᒃᓯᕋᕐᕕᐅᓯᒪᓐᖏᒻᒪᑦ ᑖᒃᑯᐊ ᓄᓇᓕᖁᑎᓂᑦ ᐆᒪᔪᓕᕆᔨᕋᓛᖏᑦ ᐆᒪᔪᕐᓂᐊᖅᑎᑦᑎᓐᓂᑦ 
ᐱᓕᕆᖃᑎᖃᕐᓗᑎᒃ ᑕᕝᕙᓐᖓᑦ ᐃᓚᖓᓂᑦ ᑎᑎᕋᕈᓐᓇᑦᑎᐊᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ.  
 
ᐊᐱᖅᑯᑦ 248 - 2(4): ᓄᓇᓕᓐᓂ ᒐᕙᒪᐃᑦ ᓄᓇᓯᐅᑎᓂᑦ ᐊᑐᖃᑦᑕᓂᕐᒧᑦ ᐊᑐᐊᒐᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᑖᒃᑯᓄᖓ ᒐᕙᒪᓕᕆᔨᒃᑯᑦ ᒥᓂᔅᑕᖓᓐᓄᑦ 
ᑐᑭᓯᑎᑦᑎᐊᕆᐊᓕᒐ ᐊᒻᒪᓗ ᐃᓱᒫᓗᓐᓇᒐᓚᖃᑦᑕᓕᕐᒪᑦ.  
 
ᐅᖃᖅᑏ, ᑕᐃᒃᑯᐊ ᓄᓇᓕᖕᓂ ᐃᖏᕐᕋᔾᔪᑏᑦ ᐊᑐᖅᑕᐅᒑᖓᑕ, ᐊᑐᖅᑕᐅᓗᐊᖃᑦᑕᖅᑑᔮᓕᕐᒪᑕ ᐃᑲᕐᕋᐃᑦ ᓴᓇᕐᕖᑦ 
ᐱᐊᓂᒃᓯᒪᓕᖅᑎᓪᓗᒋᑦ. ᑕᐃᒪᐃᑦᑎᓪᓗᒍ ᖃᐅᔨᓯᒪᓕᕋᑦᑕ ᒪᕐᕉᓐᓂᒃ ᑭᕙᓪᓕᕐᒥ ᐋᓐᓂᖅᑕᐅᔪᖃᖅᑐᒻᒪᕆᐊᓘᓪᓗᓂ 
ᒪᒃᑯᑦᑐᑯᓗᑦ, ᓄᑲᑉᐱᐊᑯᓗᑦ ᐃᖅᑲᓇᐃᔭᖅᑎᖓᓄᑦ (municipality)-ᒥ ᓴᓇᔪᖅ, ᐃᖅᑲᓇᐃᔭᖅᑐᖅ ᓄᓇᓖᑦ 
ᐃᖏᕐᕋᔾᔪᑎᖓᓄᑦ ᕼᐋᒻᒪᓚᒃᑯᑦ ᐊᑐᖅᖢᓂ. ᓴᐅᓂᖏᑦ ᓯᖁᒥᑦᓱᑎᒃ ᐃᒪᓐᓇ ᐊᒃᓱᒻᒪᕆᐊᓗᒃ ᐋᓐᓂᖅᖢᓂ. 

ᐊᒻᒪ ᒫᓐᓇ ᐊᐅᔭᖅ ᑐᓴᖅᑲᐅᓪᓗᑕ, ᖃᐅᔨᖅᑲᐅᓪᓗᑕᓗ ᑭᕙᓪᓕᕐᒥᑦ ᓱᓕ ᐃᓅᔪᓐᓃᖅᑐᖃᒻᒪᕆᖅᑲᐅᔪᖅ. ᓲᕐᓗ 
ᐊᑐᖅᑐᓂ ᓱᓕ ᑖᒃᑯᐊ ᓄᓇᓖᑦ ᕼᐋᒻᒪᓚᒃᑯᑦ ᐃᖏᕐᕋᔾᔪᑎᖓᓂᑦ. ᒥᓂᔅᑕᖃᐃ ᐅᖃᕈᓐᓇᖅᐸ 
ᓴᐳᒻᒥᔭᐅᓯᒪᒋᐊᖃᕐᒪᑕ ᐃᓄᖁᑎᕗᑦ. ᑕᐃᒪᓐᓇᑐᐃᓐᓈᓗᒃ ᐊᑐᖅᑕᐅᒋᐊᖃᕋᑎᓪᓗ, ᑮᓇᐅᔭᖏᓐᓄᑦ ᓄᓇᕗᒻᒥ 
ᓂᐅᕕᖅᑕᐅᓯᒪᒻᒪᑕ ᑕᒪᒃᑯᐊ.  
 
ᒥᓂᔅᑕᖃᐃ ᓴᖅᑭᑦᑎᒋᐊᕈᓐᓇᖅᐳᖅ ᐅᖃᖃᑎᒋᓗᒋᑦ ᓄᓇᓖᑦ ᕼᐋᒻᒪᓚᖏᑦ ᑕᒪᒃᑯᐊ 
ᐊᑐᖅᑕᐅᓗᐊᖃᑦᑕᕈᓐᓃᓚᐅᕐᓕᑦ ᐃᖅᑲᓇᐃᔭᓐᖏᑦᑐᓄᑦ, ᐊᒻᒪ ᐅᓐᓄᐊᒃᑯᑦ ᐊᑐᖅᑕᐅᖃᑦᑕᕈᓐᓃᕐᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒐᕙᒪᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ. ᐃᓛᒃ ᖃᐅᔨᒪᖅᑰᕋᑦᑕᐃᓛᒃ ᑕᒪᒃᑯᐊ ᐊᑲᐅᓐᖏᑦᑐᑦ ᓄᓇᓕᓐᓂᑦ 
ᑕᐃᒪᐃᖃᑦᑕᖅᑎᓪᓗᒋᑦ. ᑭᓯᐊᓂᑦᑕᐅᖅ ᑕᐃᒃᑯᐊ ᕼᐋᒻᒪᓚᒃᑯᑦ ᐃᒻᒥᓄᑦ ᐊᐅᓚᒻᒥᒻᒪᑕ ᒪᐃᔭᖃᖅᖢᑎᒃ, 
ᑲᑎᒪᔨᖃᖅᖢᑎᒃ ᑕᐃᒃᑯᐊ ᐃᒻᒥᓂᑦᑕᐅᖅ ᐊᐅᓚᑦᑕᕆᐊᖃᖅᑰᕋᓗᐊᕐᒪᑕ. ᑭᓯᐊᓂ ᐃᑲᔪᕆᐊᖁᔭᐅᒍᑦᑕ ᐊᒻᒪᓗ 
ᖃᓄᖅ ᓴᖅᑭᑦᑎᒋᐊᖃᕋᔭᕈᑦᑕ ᑕᒪᓐᓇ ᖃᐅᔨᓴᑦᑎᐊᖅᑳᓚᐅᕐᒥᓗᒍ ᐱᓇᔭᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᒥᓂᔅᑕ ᐱᔪᓐᓇᕐᓂᖃᖅᑰᕐᒪᑦ (advise)-ᒍᓐᓇᕐᒪᑦ ᐅᕝᕙᓘᓐᓃᑦ ᐃᒪᓐᓇ (condition)-
ᖑᕈᓐᓇᖅᑐᓂ. ᑮᓇᐅᔭᑦ ᐅᑯᐊ ᑐᓂᕐᕈᑎᒋᓚᖓᔭᑎᑦ ᓄᓇᓯᐅᑎᑖᕆᐊᖃᖅᑐᓄᑦ ᓲᕐᓗ ᐅᒃᑯᐃᓐᖔᓗᐊᖅᑎᓪᓗᒍ 
ᑐᓂᑐᐃᓐᓇᕈᓂᐅᒃ ᓇᐅᒃᑯᑐᐃᓐᓈᓗᒃ ᐊᑐᖅᑕᐅᔪᓐᓇᕐᒪᑦ. ᐃᒪᓐᓇᓕ ᐅᖃᕋᓱᑉᐳᖓ (condition)-ᓕᐅᕈᓐᓇᕋᕕᑦ 
ᐊᒻᒪ (consult)-ᒍᓐᓇᖅᑐᑎᑦ ᑕᐃᒃᑯᐊ (municipal training organization)-ᓘᓐᓃᑦ ᐅᕝᕙᓘᓐᓃᑦ ᑖᒃᑯᐊ 
ᑲᑎᒪᔨᕋᓛᑦ, ᑲᑎᒪᔨᖏᑦᑕ ᑲᑐᔾᔨᖃᑎᒌᖏᓐᓂᑦ. 
 
ᓄᓇᕗᒻᒥᐅᑦ ᐅᓗᕆᐊᓇᖅᑐᒃᑰᖁᓐᖏᓇᑦᑎᒍ ᖁᐊᖅᓵᕐᓇᖅᑐᒃᑰᖁᓐᖏᒻᒪᑕ. ᑕᒪᓐᓇ ᒪᓕᒐᖅᑖᕆᐊᖃᕐᒪᑕ (by-
law)-ᑉᐸᓪᓘᓐᓃᑦ (policy)-ᖑᑉᐸᓪᓘᓐᓃᑦ. ᑕᒪᑐᒧᖓᖃᐃ ᑎᑎᕋᕐᕕᒋᕙᓪᓕᐊᒍᓐᓇᖅᐸᑎᑦ. ᐊᒻᒪᓗ 
ᐱᕚᓪᓕᕋᔭᓐᖏᒻᒪᖔᑕ. ᐃᓅᔪᓐᓃᖅᑐᖃᕆᐊᖃᓐᖏᒻᒪᓄᑦ, ᐃᓅᔪᓐᓃᖅᑐᖃᕈᓐᓇᓚᐅᖅᑐᖅ ᐅᓐᓄᐊᒃᑯᑦ 
ᐊᑐᖅᑕᐅᓐᖏᑉᐸᑦ ᐊᐅᔭᖅ ᑕᐃᑲᓂ ᓄᓇᑦᑕ ᐃᓚᖓᓐᓂ. ᑖᓐᓇ ᐱᔾᔪᑎᒋᓪᓗᒍ ᐋᖅᑮᒋᐊᖃᓕᖅᑰᖅᑐᑦ (policy) 
ᓇᓗᓇᓐᖏᑦᑎᐊᖅᑐᓂᒃ ᓄᓇᓕᖕᒥᐅᑦ. ᑖᓐᓇᖃᐃ ᐆᒃᑐᕈᓐᓇᖅᐱᐅᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓄᓇᓕᓐᓂ ᒐᕙᒪᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ.  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᑲᒪᒋᒍᓐᓇᕈᒃᑭᑦ ᑲᒪᒋᓂᐊᖅᐸᒃᑲ 
ᖃᐅᔨᓴᑦᑎᐊᓚᐅᕐᓗᒋᒃᑭᓯᐊᓂᐅᓂᐊᕐᒥᒻᒪᑦ. ᐊᒻᒪᑦᑕᐅᖅ ᓄᓇᓕᓐᓂᑦ ᑕᒪᒃᑯᐊ (by-law)-ᖃᖃᑦᑕᕋᓗᐊᕐᓂᕐᒪᑕ 
ᑕᐃᒃᑯᐊ ᓴᓐᖏᑦᑎᒋᐊᖁᓗᒋᑦ ᑎᓕᓯᔪᓐᓇᕐᓂᕈᒪ ᑎᓕᓯᓂᐊᖅᐳᖓ. ᑕᐃᒃᑯᐊ ᓄᖅᑲᕝᕖᑦᑕᐅᖅ 
ᐊᑐᖅᑕᐅᑦᑎᐊᕐᕆᐊᖃᓐᓂᖏᑦ ᐃᑉᐱᒋᔮᓗᒋᒻᒥᒐᒃᑭᓐ. ᓇᒥᑐᐃᓐᓇᖅ ᓄᖅᑲᕝᕕᖃᖃᑦᑕᕐᒪᑕ ᐃᓚᖏᓐᓗ 
ᓄᖅᑲᓱᐃᑦᑑᓪᓗᑎᒃ. ᑕᒪᓐᓇ ᓲᖅ ᑕᐃᒪᓐᓇᐃᒻᒪᖔᖅ ᐊᒻᒪ ᑕᐃᒃᑯᐊ ᐳᑭᑦᑕᓖᑦᑕᐅᖅ ᖃᐅᔨᓴᕆᐊᖃᖅᑰᕋᓗᐊᕐᒥᒻᒪᑕ 
ᑕᒪᒃᑯᓂᖓ ᓇᑭᔅᓴᓗᐊᖃᑦᑕᖅᖢᓂᒃ ᐅᕝᕙᓘᓐᓃᑦ ᓈᓚᓐᖏᓗᐊᖃᑦᑕᖅᑐᓂᒃ.  
 
ᐄ, ᑕᒪᓐᓇ ᐊᐅᓚᑦᓱᓐᓇᕈᒃᑯ ᐊᐅᓚᓐᓇᓱᓐᓂᐊᖅᑖᓗᒐ ᐅᕙᖓ ᓴᓐᖏᓂᕐᒪ ᐃᓗᐊᓃᑐᐊᕐᓂᒥᑉᐸᓐ 
ᖃᐅᔨᓴᓚᐅᖅᑳᒥᓗᒍ ᐱᓕᕆᒋᐊᕐᓂᐊᕐᕆᕗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᑲᑦᑐᒃ. 

ᐊᐱᖅᑯᑦ 249 - 2(4): ᐆᒪᔪᓕᕆᔨᒃᓴᐅᓂᕐᒧᑦ ᐃᖅᑲᓇᐃᔮᖅ ᐃᓐᓄᒃᓯᒪᓐᖏᓐᓂᖓ (ᑲᑦᑐᒃ) 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᐊᐱᕆᒍᒪᒐᒃᑯᑦᑕᐅᖅ ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ. ᑕᐃᓐᓇ ᐅᓇ 
ᐊᐱᖅᑯᑎᒋᓂᐊᖅᑕᕋ ᑕᐃᓐᓇ ᐆᒪᔪᓕᕆᔨᕗᑦ ᑕᑲᓇᓐᖓᑦ ᓄᓇᑦᑎᓐᓂ ᐊᐅᓚᓚᐅᖅᓯᒪᒻᒪᓐ ᐋᒋᔅ ᓄᓐᖑᐊᓂ. ᓱᓕ 
ᑖᓐᓇ ᐃᓐᓄᒃᑕᐅᓚᐅᖏᒻᒪᓐ. ᐊᒻᒪᓗ ᑖᒃᑯᐊ ᐆᒪᔪᖅᓯᐅᓲᓐ, ᐆᒪᔪᓲᓐ ᐊᒥᕐᓂᒃ, ᕿᓯᕐᓂᒃ ᓂᐅᕐᕈᑎᖃᒋᐊᖃᑦᑐᑎᒃ. 
ᑖᓐᓇ ᒥᓂᔅᑕᖃᐃ ᐅᖃᐅᑎᒍᓐᓇᖅᐹᖓ ᑖᓐᓇ ᐃᓐᓄᒃᑕᐅᓚᖓᕚ ᖃᖓ. ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐆᒪᔪᓕᕆᔨᒋᖃᑦᑕᖅᑕᕗᑦ ᐊᐅᓚᕌᖓᑕ 
ᐊᓯᐊᓄᓪᓘᓐᓃᑦ ᓄᓇᒧᑦ ᐊᐅᓚᕌᖓᑕ ᐱᔭᕆᐊᑐᒐᓚᐅᖃᑦᑕᕐᒪ ᕿᓂᕋᓱᒃᖢᓂ ᐃᓂᖏᖅᑎᒋᓇᔭᖅᑕᖏᓐᓂᒃ. 
ᑕᒪᓐᓇ ᐱᓕᕆᐊᕐᕋᓗᐊᕗᑦ. ᒫᓐᓇ ᐅᖃᖅᑏ, ᑭᓯᐊᓂ ᐅᖃᕈᓐᓇᖏᑦᑐᖓ ᖃᖓ ᑕᐃᓐᓇ ᐃᓂᖏᖅᑎᔅᓴᖓᓂᒃ 
ᕿᓂᕋᓗᐊᖅᑐᒍᑦ, ᐅᖃᖅᑏ.  
 
ᑕᐃᓐᓇ ᐃᓂᖏᖅᑎᒋᔪᒫᖅᑕᖓ ᖃᖓ ᐅᖃᕈᓐᓇᖏᑦᑐᖓ ᑕᐃᑯᓐᖓᓛᕐᓂᐊᕐᓂᖓᓂᒃ. ᑭᓯᐊᓂ 
ᐱᓕᕆᐊᕐᕆᔭᕋᓗᐊᕗᑦ. ᖁᔭᓐᓇᒦᒃ, 
 
ᐅᖃᖅᑎᑦ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᑖᓐᓇ ᒥᓂᔅᑕ ᐅᖃᕋᑖᕐᒪᓐ ᑭᓯᐊᓂ ᐊᐱᕆᔪᒪᔭᕋ ᑕᒪᓐᓇᒎᖅ ᐃᓂᖏᖅᑎᔅᓴᖓᓂᒃ 
ᕿᓂᕐᒪᑕ. ᑖᓐᓇᓕ ᕿᓂᕐᓂᖓ ᖃᖓᓕᑭᐊᖅ ᐃᓱᓕᓚᖓᕙ. ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᑭᓯᒃᑲᓐᓂᓚᐅᕐᓗᒍ ᐃᖅᑲᓇᐃᔭᖅᑎᒃᑲᓄᑦ ᖃᖓ 
ᒪᑐᒃᕕᒃᓴᖃᓪᓚᑦᑖᕐᒪᖔᖅ ᑐᑭᓯᒍᒃᑯ ᐅᖃᕝᕕᒋᔪᒫᖅᐸᕋ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᓐ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 250 - 2(4): ᖃᐅᔨᓴᖃᑦᑕᕐᓂᖅ ᕿᑎᕐᒥᐅᓂ ᐋᓐᓂᐊᕕᓕᐊᕈᔾᔭᓂᑦ ᑐᔪᕐᒥᕕᒻᒥᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐃᓄᓕᕆᔨᒃᑯᓄᓪᓗ ᒥᓂᔅᑕᕆᔭᐅᔪᒧᓐ. ᐅᓄᖅᑐᓐ ᐃᖃᓗᒃᑑᑦᑎᐊᕐᒥᐅᓐ ᐃᓱᒫᓘᑎᖃᖅᓯᒪᒻᒪᑕ ᔨᐊᓗᓇᐃᕝᒥ 
ᑐᔪᕐᒥᕕᒻᒥ ᐋᓐᓂᐊᕕᓕᐊᖅᑐᓄᓂᓛᒃ ᑐᔪᕐᒥᕕᓐᓂ.  
 
ᐊᒻᒪ ᐱᓇᓱᐊᕈᓯᐅᓚᐅᖅᑐᒥ ᓴᖅᑭᒌᓚᐅᕐᕆᓪᓗᓂ. ᒪᑯᐊ, ᐃᓛ ᑐᓐᖓᓇᓐᖏᑦᑐᐊᓘᒻᒪᒡᒎᕐᖏᓐᓇ ᑐᔪᕐᒥᕕᕈᓗᒃ. 
ᐊᒻᒪᓗ ᐃᓐᓇᕐᓄᑦ ᑎᒥᒥᒍᓪᓗ ᐊᔪᕈᑎᓕᓐᓄᑦ ᐃᓗᖅᕆᔮᓐᓇᖏᑦᖢᓂ.  

ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ, ᖃᓄᖅ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᖃᐅᔨᓴᐃᖃᑦᑕᕐᒪᖔᓐ ᕿᑎᕐᒥᐅᓐ ᐋᓐᓂᐊᕕᓕᐊᖅᑐᓐ ᑲᒪᒋᔭᐅᑦᑎᐊᖃᑦᑕᕋᓗᐊᕐᒪᖔᓐ ᓄᓇᒥᓐᓂᒃ 
ᐊᐅᓚᖅᓯᒪᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᔪᑎᓐ, ᑕᐃᒃᑯᐊ 
ᐃᓱᒫᓘᑎᒋᔭᐅᖃᑦᑕᓚᐅᖅᑐᓐ ᔨᐊᓗᓇᐃᕝᒥ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ. ᐊᑯᓂᐊᓗᒃ ᑖᓐᓇ 
ᐊᒃᓱᕉᑎᒋᓯᒪᓕᕋᑦᑎᒃᑯᓐ. ᓇᐅᖅᓯᑐᖅᑕᐅᖃᑦᑕᕐᓂᖓ ᐅᖃᐱᓘᑎᒋᔭᐅᖃᑦᑕᑎᓪᓗᒍ ᑐᔪᕐᒥᔪᒥᓂᕐᓄᑦ ᑕᐃᓐᓇ 
ᐊᐅᓚᑦᑎᔨᒋᔭᐅᔪᖅ ᑳᑦᑐᓛᖃᑦᑐᒥᒃ ᐅᖃᓪᓚᖃᑎᖃᖃᑦᑕᖅᑐᖅ ᑲᒪᒋᔭᐅᓪᓗᓂ ᑕᐃᓐᓇ ᐅᖃᐱᓘᑎᒋᔭᐅᓚᐅᖅᑐᖅ.  
 
ᒫᓐᓇ ᐊᑯᓚᐃᑦᑐᒃᑯᑦ ᑕᐃᓐᓇ ᖃᐅᔨᓴᖃᑦᑕᓂᐊᖅᑕᕗᑦ ᐅᖃᐱᓘᑎᒋᔭᐅᔪᑐᐃᓐᓇᐃᑦ ᑕᐃᒃᑯᐊ ᑲᒪᒋᓐᖏᑦᖢᑎᒃᑯ 
ᐊᑯᓚᐃᑦᑐᒃᑯᑦ ᖃᐅᔨᓴᖃᑦᑕᕈᒪᓂᐊᓕᖅᑕᕗᑦ ᒪᑯᓂᖓ ᐊᑐᕆᐊᖃᕐᑕᒥᓐᓂᑦ ᐊᑐᕋᓗᐊᕐᒪᖔᑦ ᐊᒻᒪ 
ᑲᒪᒋᔭᐅᑦᑎᐊᕋᓗᐊᕐᒪᖔᖅ ᐋᓐᓂᐊᕕᓕᐊᖅᐸᑦᑐᖅ. ᖁᔭᓐᓇᒦᒃ. 
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐊᒻᒪ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᔪᓐᓇᕐᒪᑦ. ᐃᓱᒫᓘᑎᒋᔭᐅᔪᓂᒃᑯᐊ 
ᐅᖃᐅᓯᕆᔭᐅᖃᑦᑕᕈᓐᓇᕐᒪᑕ.  
 
ᐊᐃᑉᐸᖓ ᐃᓚᖓ ᒪᓕᒐᓕᐅᖅᑏᑦ ᑕᐃᒪ ᐅᖃᖃᑎᒋᒍᓐᓂ ᐃᓱᒫᓘᑎᒋᔭᐃᑦ ᑲᒪᒋᔭᐅᔪᓐᓇᖅᑐᖅ 
ᐃᒪᐃᓕᖓᓲᖑᒻᒪᑕ ᑕᐃᒃᑯᓕᒫᑦᑎᐊᑦ ᑐᓴᖃᑦᑕᕋᒃᑯ ᓂᓪᓕᐅᑎᒋᔭᐅᓂᖅᐹᖑᓲᖑᓪᓗᓂ ᑕᐃᓐᓇ ᑐᔪᕐᒥᕕᒃ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᐅᑎᖃᕈᓐᓇᖅᐸ ᖃᓄᖅ ᑕᒪᒃᑯᐊ ᐅᖃᐱᓘᑎᒋᔭᐅᔪᑦ 
ᐅᖃᐅᓯᕆᔭᐅᔪᓐᓇᖃᑦᑕᕐᒪᖔ ᒪᑯᓄᖓ ᐊᖏᔪᖅᑲᐅᑎᒋᔭᐅᔪᓄᑦ ᑲᒪᒋᔭᐅᑦᑕᐅᑎᒋᖃᑦᑕᕈᓐᓇᓂᐊᕐᒪᑕ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᐱᓗᕐᕕᐅᕈᓘᔭᖃᑦᑕᕐᒥᔪᖓ ᑐᔪᕐᒥᕕᐅᑉ 
ᒥᔅᓵᓄᑦ ᐊᒻᒪᓗ ᐅᕙᖓᑑᔪᔅᓴᐅᖏᓚᖅ.  

ᑐᕌᒐᖃᕋᑦᑕ ᑕᐃᒃᑯᐊ ᐸᖅᑭᔭᕗᑦ ᐅᕝᕙᓘᓐᓃᑦ ᑲᒪᒋᔭᕗᑦ ᐃᖢᕿᔮᑎᒍᒪᓪᓗᑎᒃᑯᑦ ᐅᖃᐱᓘᑎᖃᕐᐸᑦ 
ᑐᑦᑕᕐᕕᖃᕆᐊᖃᕐᒪᑦ ᑕᐃᒃᑯᐊᓗ ᑎᒥᓐᖑᖅᑎᑕᐅᓯᒪᔪᑦ ᖃᐅᔨᒋᐊᕐᕕᒋᖃᑦᑕᕐᖢᒋᑦ ᑕᐃᔅᓱᒪ ᐊᐅᓚᑕᐅᓂᖓᑕ 
ᒥᔅᓵᓄᑦ ᐊᒻᒪᓗ ᑕᐃᒪᐃᓕᖅᑲᐅᑎᓪᓗᖓ.  
 
ᐊᕐᕌᒍ ᐊᑕᐅᓯᖅ ᓇᑉᐸᖓᓂᓪᓗ ᒪᓕᒐᓂᑦ ᐋᖅᑭᓱᐃᓇᓱᔅᓯᒪᔪᒍᑦ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ ᐃᓄᓐᓄᑦ 
ᐅᖃᐅᓯᕆᔭᐅᔪᓐᓇᓂᐊᕐᒪᑕ ᐃᖅᑲᓇᐃᔭᖅᑎᖃᓕᖅᑐᒍᑦ ᐊᒻᒪᓗ ᐃᖅᑲᓇᐃᔭᖅᑎᓴᖅᓯᐅᖅᑐᒍᑦ ᑕᐃᒪᐃᑦᑐᓂᑦ 
ᑲᒪᔨᐅᓂᐊᖅᑐᖅ ᐃᖅᑲᓇᐃᔭᖅᑎᑎᓐᓂ. 
 
ᑕᐃᓐᓇ ᓴᖅᑭᔮᒃᑲᓐᓂᓕᕐᒪᑦ ᐊᓐᓄᓗ ᑕᒑᖅ-ᖏᓐᓇ ᐃᓄᒃᓯᒪᑲᐃᓐᓇᖅᑕᖓ ᑕᐃᓐᓇ ᐃᖅᑲᓇᐃᔮᖅ. 
ᐋᖅᑭᓱᐃᓯᒪᔪᒍᑦ ᑕᐃᒃᑯᐊ ᐅᖃᐱᓘᑎᒋᔭᐅᔪᑦ ᑲᒪᒋᔭᐅᖃᑦᑕᕈᓐᓇᓂᐊᕐᒪᑕ ᐊᕕᑦᑐᖅᓯᒪᔪᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ. 
 
ᔫᓐ-ᖑᓚᐅᖅᑐᒥ ᐅᖃᖅᑏ, ᔭᓗᓇᐃᕝ-ᓕᐊᕋᒪ ᑕᐃᑯᖓ ᐳᓛᕆᐊᓚᐅᖅᓯᒪᒐᒪ ᐋᓐᓂᐊᕕᓕᐊᖅᑐᑦ ᑐᔪᕐᒥᕕᖓᓐᓄᑦ. 
ᑕᐃᓐᓇ ᐅᖃᓪᓚᖃᑎᒋᓚᐅᖅᓯᒪᔭᒃᑲ ᐃᖅᑲᓗᒃᑑᑦᑎᐊᕐᒥᐅᑦ ᐊᒻᒪᓗ ᐅᖅᓱᖅᑑᕐᒥᐅᑦ ᑕᓗᕐᔪᐊᕐᒥᐅᓪᓗ ᑕᐃᑲᓂ 
ᑕᐃᑲᓃᒻᒪᑕ. 
 
ᑭᓯᐊᓂ ᐅᖃᓪᓚᖃᑎᒋᓚᐅᖅᖢᒋᑦ ᐅᓄᖅᑐᒻᒪᕆᐋᓗᓐᓂᑦ ᐃᓱᒫᓘᑎᒋᔭᐅᔪᓂᑦ ᑐᓴᖅᑎᑕᐅᓚᐅᖅᓯᒪᔪᖓ 
ᐅᐃᒻᒪᔪᒃᐸᓵᕋᒪᓘᓐᓃᑦ. 
 
ᐅᖃᖅᑏ, ᑕᐃᓐᓇ ᑐᔪᕐᒥᕕᒃ 20-ᓂᑦ ᐊᕐᕌᒍᖃᓕᕐᒪᑦ ᐅᓄᖅᑐᐋᓗᓐᓄᓪᓗ ᐊᖅᑯᓵᖅᑕᐅᖃᑦᑕᖅᖢᓂ 
ᐱᐅᓂᖅᓴᐅᓪᓗᑎᓪᓗ ᑕᐃᒃᑯᐊ ᕿᑭᖅᑖᓗᒻᒥᐅᑦ ᑐᔪᕐᒥᕕᒋᖃᑦᑕᖅᑕᖓᑦ Larga. ᓱᒻᒪᓪᓕᑭᐊᖅ 
ᑕᐃᒪᐃᑦᑐᖃᓐᖏᒻᒪᖔᑦᑕ ᔭᓗᓇᐃᕝ-ᒥᑦ ᑕᐃᒪᐃᓕᔭᐅᖃᑦᑕᓚᐅᕋᒪ. 
 
ᐊᐱᕆᔪᒪᔭᕋᐅᓇ ᐃᓄᓕᕆᔨᒃᑯᑦ ᒥᓂᔅᑕᖓᑦ, ᖃᓄᐃᓐᓂᐊᕐᒪᖔᖅ 20 ᐊᕐᕌᒍᓄᑦ ᐊᖏᕈᑏᑦ ᐃᓱᓕᑉᐸᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᒋᐊᓚᐅᓐᖏᓂᑦᑎᓐᓂ ᑖᓐᓇ ᑐᓪᓕᒋᔭᖓ ᐃᓚᒋᐊᕈᑦ, ᒪᒥᐊᓇᖅ 
ᑕᒻᒪᖅᑲᐅᒐᒪ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐸᕐᓇᐅᓯᐅᖅᓯᒪᔪᒍᑦ ᒫᓐᓇ ᑐᒃᓯᕋᐅᑎᓂᑦ 
ᐋᖅᑭᔅᓱᐃᓗᑕ ᐊᑐᖅᑐᔅᓴᐅᑕᐅᓂᐊᖅᑐᓂᑦ ᑕᐃᔅᓱᒧᖓ ᐃᓪᓗᒧᑦ ᐊᒻᒪᓗ ᐊᐅᓚᔾᔪᑎᖏᑦᑕ ᒪᑭᒪᐅᑕᖓᓗ 
ᐊᐅᓚᑕᐅᓂᖓ ᑖᒃᑯᐊᖑᖤᖅᐳᑦ ᑕᐃᒪᓕᖓᔪᒍᑦ ᒫᓐᓇ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᕆᔭᐅᔪᖅ. 
 
ᑕᐃᒃᑯᐊ ᐃᓱᒫᓘᑎᒋᔭᕗᑦ ᒪᑯᐊ ᐃᓪᓗᑦ ᐊᑐᖅᑐᐊᖅᑕᐅᖃᑦᑕᕐᒪᑕ ᒐᕙᒪᒃᑯᓐᓄᑦ ᐊᕐᕌᒍᖏᑦ ᐋᖅᑭᔅᓯᒪᓪᓗᑎᑦ. 
ᐊᖏᖅᓯᒪᕙᖃᐃ ᑖᓐᓇ ᒥᓂᔅᑕᕆᔭᐅᔪᖅ ᑳᓐᑐᕌᔅᓴᒥᑦ ᓴᖅᑭᑎᓗᑎᑦ ᑕᐃᒃᑯᐊ ᐃᓄᐃᑦ ᐋᓐᓂᐊᕕᓕᐊᖅᑐᑦ 
ᑲᒪᒋᔭᐅᑦᑎᐊᓂᖅᓴᐅᖃᑦᑕᓂᐊᕐᒪᑕ ᕿᑎᕐᒥᐅᑕᐃᑦ? ᖁᔭᓐᓇᒦᒃ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑐ ᐊᒡᓘᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ ᑲᓐᑐᕌᒃᓴᒥ ᓴᖅᑭᑦᑎᓂᖅ ᐊᖅᑯᑕᐅᓪᓗᓂ 
ᑕᖅᑲᒃᑯᓄᖓ ᕿᓂᖃᑦᑕᖅᑐᒍᓐ ᑲᒪᔨᐅᓂᐊᖅᑐᓂᒃ ᐊᐅᓚᔾᔪᑎᓂᓪᓗ ᒪᑭᒪᐅᑎᓂᓪᓗ ᑲᒪᓂᐊᖅᑐᓂᒃ, 
ᑭᒃᑯᓗᒃᑖᑦᑎᐊᑦ ᐆᒃᑐᕈᒪᔪᑦ ᑐᒃᓯᕌᖃᕈᒪᔪᓪᓗ ᑳᓐᑐᕌᒃᓴᐃᑦ ᐃᓗᓕᖏᓐᓂᒃ ᐱᔪᒪᑦᑎᐊᖅᑐᑦ. ᐃ, ᖁᔭᓐᓇᒦᒃ 
ᐅᖃᖅᑎ. (ᑐᓵᔨᒃᑰᕈᓐᓃᖅᑐᖅ) 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ, ᑲᑎᒪᔾᔪᑎᒃᓴᕗᑦ 6 ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ ᒥᔅᑕ 
ᐹᓇᐸᔅ 
 
ᐊᐱᖅᑯᑦ 251 - 2(4): ᐸᓖᓯᒃᑯᑦ ᑎᑎᖅᑲᖏᑦ ᐃᓄᒃᑎᑑᓕᖅᑎᑕᐅᓯᒪᓐᖏᓐᓂᖏᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖅᑎᑦᑎᔩ ᑖᓐᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐃᖅᑲᖅᑐᐃᕕᓕᕆᔨᒃᑯᑦ 
ᒥᓂᔅᑕᖓᓐᓄᑦ.  ᐃᓛᒃ Justice Minister-ᒧᑦ.   
 
ᐅᖃᖅᑎᑦᑎᔩ ᐳᓚᕋᖅᑎᓪᓗᖓ ᑕᑉᐹᓂ ᑭᒡᒐᖅᑐᕐᕕᒋᔭᓐᓂ ᐊᑕᐅᓯᐊᖏᒻᒪᕆᒃᖢᖓ ᐅᖃᐅᔾᔭᐅᖃᑦᑕᓚᐅᕋᒪ 
ᑕᒪᒃᑯᐊ ᐸᓖᓰᑦ ᑐᓵᔨᖃᕆᐊᖃᕐᓂᕆᖃᑦᑕᖅᑕᕐᓂᖏᑦᑕ ᒥᒃᓵᓄᑦ.  ᐊᒻᒪᓗ ᑕᒪᒃᑯᐊ ᓄᓇᓖᑦ ᑭᒡᒐᖅᑐᖅᑕᒃᑲ 
ᐃᓚᖏᑦ 95%-ᐸᓗᖏᖃᐃ ᐃᓅᖕᒪᑕ ᐊᒻᒪ ᐃᓚᖏᑦ ᖃᓪᓗᓈᑎᑐᑦ ᐅᖃᓪᓚᒍᓐᓇᖏᑦᑎᐊᒻᒪᕆᒃᖢᑎᒃ 
ᐃᓐᓇᑐᖃᕆᔭᕗᑦ ᑕᒪᒃᑯᐊ. 
 
ᑕᐃᒪᓕ ᑕᐃᒪᓐᓇᐃᑎᓪᓗᒍ, ᑖᓐᓇᖃᐃ ᒥᓂᔅᑑᔪᖅ ᑖᒃᑯᓂᖓ ᐸᓃᓯᒃᑯᑦ ᑲᒥᓴᓐᑯᖏᓐᓄᑦ ᑎᓕᓯᒋᐊᕈᓐᓇᖅᐳᖅ 
ᑕᒪᒃᑯᐊ ᑎᑎᖃᓕᕆᔾᔪᑕᐅᖃᑦᑕᖅᑐᐃᑦ Documents ᐊᑐᖅᑕᐅᔭᕆᐊᖃᖃᑦᑕᖅᑐᑦ ᑕᒪᒃᑯᓇᖓᑦ ᐃᓐᓇᑐᖃᕐᓂᒃ 
ᓲᕐᓗ ᐃᓄᒃᑎᑑᓕᖅᓯᒪᖃᑦᑕᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐹᓇᐸᔅ.  ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ ᒥᔅᑐ Premiere. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐃ ᑖᓐᓇ ᑐᕌᖅᑎᑕᐅᕋᑖᕋᒪ ᐃᓄᖅᑕᐅᕙᓪᓚᐃᕗᖓ ᒪᒥᐊᓇᖅ 
ᓱᖅᑯᐃᑦᑎᐊᖏᓐᓇᒃᑯ ᑖᓐᓇ ᑭᓱᑭᐊᖅ ᐸᐃᑉᐹᖅ ᓇᓕᐊᑭᐊᖅ ᐅᖃᐅᓯᕆᓇᓱᒃᑕᖓ ᑖᒃᑯᐊ ᐃᖅᑲᖅᑐᐃᔨᓕᕆᔨᒃᑯᑦ 
ᐸᐃᑉᐹᓂᒃ ᐃᓄᒃᑎᑑᓕᖅᑎᑦᑎᓯᒪᖕᒪᑕ ᑕᒪᒃᑯᓂᖓ ᓇᓕᐊᖑᖕᒪᖔᑦ ᓇᓗᒋᑲᐃᓐᓇᕋᒃᑯ ᑖᓐᓇ ᐅᖃᐅᓯᕆᔭᖓ 
ᐸᓖᓯᒃᑯᓐᓂᖔᖅᑐᖅ ᑭᓱᑭᐊᖅ ᓇᓗᓇᐃᑦᑎᐊᕈᓐᓇᖃᒍ ᑲᒪᒋᔭᐅᑎᓐᓇᓱᖕᓂᐊᕋᒃᑯ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ Premiere.  ᒪᓕᒐᓕᐅᖅᑎ ᖁᑦᑎᒃᑐᒧᑦ ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ, ᑐᑭᓯᓇᑦᑎᐊᒃᑲᓐᓂᕆᐊᕐᓂᐊᖅᐳᖓ.  ᐸᓖᓰᑦ ᓄᓇᓕᖕᓃᑦᑐᑦ 
ᐃᓄᒃᑕᖃᖏᑎᓪᓗᒍ ᑐᓵᔨᒃᑯᑦ ᑭᓯᐊᓂ ᐱᓕᕆᔭᕆᐊᖃᖃᑦᑕᕐᒪᑕ ᐊᒡᓛᓪᓘᓐᓃᑦ ᓇᖕᒥᓂᖅ ᐅᕙᖓ ᐃᓚᖓᒍᑦ  

ᐃᑲᔪᕆᐊᖃᖃᑦᑕᖅᓯᒪᔪᖓ ᑕᒪᒃᑯᓂᖓ ᐃᓐᓇᑐᖃᕐᓂᒃ ᐅᖄᓚᕝᕕᐅᔭᕌᖓᒪ. 
 
ᐃᒪᓐᓇ ᓲᕐᓗ … ᐃᓄᖕᒥᑦ ᐸᓖᓯᑕᖃᖏᑎᓪᓗᒍ 95%-ᐅᑎᓪᓗᒋᑦ ᐃᓄᐃᑦ ᓄᓇᓕᖕᓂ ᑕᒪᒃᑯᐊ ᐃᓗᐊᖏᓕᐅᕈᑎᑦ 
ᑕᕝᕙᓂ ᐃᓗᐊᓃᑦᑐᑦ ᐅᓄᖅᑑᖕᒪᑕ.  ᓲᕐᓗ ᑭᓱᒥᑭᐊᖅ ᑐᒃᓯᕋᕐᓂᐊᕈᓂ ID-ᑖᕋᓱᒃᑯᓂᓘᓐᓃᑦ ᐅᕝᕙᓘᓐᓃᑦ ᒪᑯᓂᖓ 
ᑎᑎᕋᕐᕕᒃᓴᓂ ᑎᑎᕋᖅᓯᒪᔭᕆᐊᓕᖕᓂᑦ ᑕᐃᒪᓐᓇᐃᑦᑐᓂᒃ ᐱᓕᕆᔭᕆᐊᖃᕐᓂᐊᕈᓂ ᐃᑲᔪᖅᑎᒃᓴᒥᑦ ᑭᓯᐊᓂ 
ᕿᓂᕐᓗᓂ ᐃᓐᓇᖅ ᖃᓪᓗᓈᑎᑑᕈᓐᓇᖏᑦᑐᖅ ᐱᔭᕆᐊᖃᓲᖑᖕᒪᑦ. 
 
ᑕᒪᒃᑯᐊᖃᐃᑦ ᓄᓇᓖᑦ ᒥᑭᓐᓂᖅᓴᐅᔪᐃᑦ ᐃᓄᖕᓂᑦ ᐃᓄᖃᕐᓂᖅᓴᐅᔪᐃᑦ, ᐃᓛ ᖃᓪᓗᓈᑎᑑᕈᓐᓇᖏᑦᑐᓂᒃ 
ᐃᓄᖃᕐᓂᖅᓴᐅᔪᐃᑦ ᐃᓄᖕᒥᒃ ᐸᓖᓯᑖᖅᑎᓐᓇᓱᒍᓐᓇᖅᐸᐃᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐹᓇᐸᔅ.  ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᒥᔅᑐ Premier.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐃ ᐊᓪᓚᕝᕕᒐ ᑖᓐᓇ ᒪᓕᒐᓕᕆᔨᒃᑯᑦ ᐊᓪᓚᕝᕕᖓᑦ 
ᐃᖅᑲᖅᑐᐃᓂᓕᕆᑐᐃᓐᓇᖅᐸᖏᓐᓇᑦᑕ, ᑖᒃᑯᐊ ᓇᓗᓇᐃᑦᑎᐊᕈᒪᔭᒃᑲ. ᑖᓐᓇ ᓂᕈᐊᖅᑕᐅᓯᒪᔭᕋ 
ᐊᖏᖃᑎᒋᑦᑎᐊᖅᑕᕋ ᑖᒃᑯᐊ ᓄᓇᓕᓐᓂ ᐸᓖᓯᖃᒃᑲᓐᓂᕆᐊᖃᕋᑦᑕ ᑖᒃᑯᐊ ᐸᓖᓯᒃᑯᑦ ᓄᓇᓕᓐᓅᖃᑦᑕᓂᐊᖅᑐᑦ 
ᖃᑦᑕᐃᓇᖅᑑᒐᓗᐊᑦ ᑭᓯᐊᓂ ᐃᓕᓐᓂᐊᖅᑐᓄᑦ ᐅᐸᔅᓯᖃᑦᑕᕐᓗᑎᑦ ᑕᒪᒃᑯᓂᖓ ᐃᓇᑦᑎᖃᑦᑕᕐᓗᑎᑦ ᐆᒃᑐᖁᔨᓗᑎᑦ 
ᐸᓖᓯᑖᒃᑲᓐᓂᕋᓱᒻᒪᑕ ᐃᓄᓐᓂᑦ.  
 
ᐊᒻᒪᓗ ᖁᓛᒍᑦ ᑖᒃᑯᐊ ᐃᖅᑲᓇᐃᔭᖃᑎᒋᓪᓗᑎᒍ ᐊᒻᒪ ᓄᓇᓕᓐᓂ ᐸᓖᓯᓂᑦ ᐃᑲᔪᖅᑎᓂᑦ 
ᓴᖅᑭᑎᑦᑎᒐᓱᓐᓂᐊᖅᑐᒍᑦ ᖃᐅᔨᒪᑦᑎᐊᕋᑦᑕ ᑖᒃᑯᐊ ᐸᓖᓯᒃᑯᑦ ᐃᓛᓐᓂᒃᑯᑦ ᐃᓄᑦᑎᑑᕈᓐᓇᐸᓐᖏᒻᒪᑕ. ᑕᐃᒪ 
ᐃᖅᑲᓇᐃᔭᖅᑎᖃᑦᑎᐊᖁᒐᑦᑎᒍ ᐃᓄᑦᑎᑑᕈᓐᓇᑎᐊᖅᑐᓂᑦ ᓄᓇᓕᓕᒫᓂᑦ. ᑖᓐᓇ ᑕᕝᕙ ᐸᕐᓇᐸᓪᓕᐊᓇᓱᑦᑕᕗᑦ 
ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐊᐃᑉᐹᓂᑦ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓱᓕ ᐃᓗᐊᓃᖃᓯᐅᑎᒻᒪᓂᓛᒃ ᐊᐱᖅᑯᑎᒋᓂᐊᖅᑕᕋ ᐱᖃᑖ. 
 
ᓱᕐᕋᔅᓯᒪᓐᖏᒻᒪᑦ ᑐᐊᕕᕐᓇᖅᑐᖃᕐᑎᓪᓗᒍ ᐅᖄᓚᓪᓗᓂ ᐅᕙᓐᖓᑦ ᑭᐅᔭᐅᓪᓗᓂ. ᑕᐃᒪᓐᓇ ᐅᖃᕋᑖᖅᑯᖓ 
ᐃᑲᔪᖃᑦᑕᕆᐊᖃᖅᓯᒪᓂᕋᖅᑐᖓ ᑕᒪᒃᑯᓂᖓ ᐃᓐᓇᑐᖃᕐᓂᑦ ᐅᖄᓚᔭᕌᖓᑕ ᓱᕐᓗ Respond-ᒋᐊᖃᕐᑎᓪᓗᒋᑦ 
ᐸᓖᓰᑦ. ᑖᓐᓇ ᖃᓄᐃᓕᖓᓕᖅᐸᑭᐊᖅ ᑕᒪᓐᓇ ᐅᖄᓚᖃᑦᑕᕐᓂᖅ ᓄᓇᓕᕋᓛᕐᒦᓐᖔᖅᑐᓄᑦ ᑕᒪᒃᑯᓂᖓ 
ᑐᐊᕕᕐᓇᖅᑐᖃᕐᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᖅᑲᖅᑐᐃᓂᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᐅᖄᓚᐅᓯᕆᓂᖅ ᑕᒫᓃᑦᑐᖅ ᓱᓕ ᐊᒻᒪᓗ 
ᑭᐅᔨᖏᑦ ᐃᓄᑦᑎᑑᕈᓐᓇᖅᑐᓂᑦ ᐱᓯᒪᑦᑎᓇᓱᐃᓐᓇᐸᑦᑐᑦ. ᑕᐃᒫᒃ ᑐᓴᖅᑎᑕᐅᔪᒪᑦᑎᐊᖅᑐᖓ ᑕᒪᓐᓇ 
ᐃᓄᑦᑎᑑᕈᓐᓇᖏᑦᑐᓂᑦ ᓄᓇᑦᑎᓐᓂ ᑭᐅᔭᐅᔪᓐᓇᖅᑐᖃᕐᓂᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ respond time-ᒋᖃᑦᑕᖅᑕᖓ ᐃᓛᓐᓂᒃᑯᑦ 20 minutes to half 
an hour-ᖑᖃᑦᑕᕐᒪᑦ. ᓲᖃᐃᒻᒪᑦ ᑐᓵᔨᒃᑰᕆᐊᖃᕐᑐᑎᓪᓗ  
 
ᐊᒻᒪ ᑕᒪᒃᑯᐊ ᐃᓐᓇᑐᖃᐃᑦ ᐅᖄᓚᒐᓗᐊᖅᑎᓪᓗᒋᑦ ᑕᐃᒪᓐᓇ ᐅᐸᑲᐅᑎᒋᔭᐅᕙᓐᖏᒻᒪᑕ. ᖃᓄᕐᓕᑭᐊᖅ ᑕᒪᓐᓇ 
ᐋᖅᑭᔅᓯᓯᒪᕙᑦ ᑖᒃᑯᐊ ᑕᒪᒃᑯᐊ respond time-ᒋᔭᖓ ᐸᓖᓯᒃᑯᑦ ᓱᒃᑲᓂᖅᓴᐅᖁᓪᓗᒋᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᖅᑲᖅᑐᐃᓂᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒪᓕᒐᖃᕐᖓᑕᑦᑕᐅᖅ ᑭᐅᑦᑕᐅᑎᒋᒋᐊᖃᓲᖑᓪᓗᑎᑦ 
ᑐᐊᕕᕐᓇᑐᖅᑕᖃᕋᐃᒻᒪᑦ, ᑕᐃᒫᒃ ᒪᓕᒐᕐᓂᑦ ᓱᕋᐃᔪᖃᕐᓂᕋᐃᑉᐸᑦ ᖃᐅᔨᑎᑕᐅᔪᒪᑦᑎᐊᖅᑐᖓ ᐊᒻᒪᓗ ᑖᒃᑯᐊ 
ᐊᑐᒐᖃᕐᑐᑎᑦ ᓇᓕᐊᑐᐃᓐᓇᖅ ᒪᓕᒐᒃᑯᑦ ᓱᕋᐃᕕᐅᓂᖅᑲᑕ ᑖᒃᑯᐊ ᖃᐅᔨᓴᖅᑕᐅᔪᓐᓇᖅᑕᑎᑦ.  
 
ᓇᓕᐊᑐᐃᓐᓇᖅ ᖃᐅᔨᑎᑕᐅᔪᒪᑦᑎᐊᖅᑐᖓ ᑕᐃᒪᐃᑦᑐᖃᕐᓂᖅᑲᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 252 - 2(4): ᐱᓕᕆᐊᒃᓴᖅ ᐃᓄᒃᓯᐅᑎᓂᑦ ᓂᕿᖃᖅᑎᑦᑎᓂᕐᒧᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᐃᓛ, ᑖᔅᓱᒥᖓᔅᓴᐃᓐᓇᖅ ᐊᐱᕆᔪᒪᓐᖏᒃᑲᓗᐊᖅᑐᖓ, ᑭᓯᐊᓂ 
ᑐᑭᓯᒋᐊᕈᒪᓕᕐᒥᒐᒪ. ᐃᓛ ᑕᐃᓐᓇ ᒪᓕᒐᓕᐅᖅᑎᐅᖃᑎᒪ ᐊᐱᕆᐅᑎᒋᖅᑲᐅᔭᖓ, ᑐᑦᑐᓂᑦ ᑖᒃᑯᐊ ᓄᓇᓖᑦ 
ᓂᕿᑖᕈᒪᓂᖅᐸᑕ ᑕᐃᓐᓇ ᑮᓇᐅᔭᖅ $10,000. ᑕᐃᒃᑯᐊ ᑕᑲᓇᓂ ᐆᒪᔪᓕᕆᔨᒃᑯᑦ ᑲᑎᒪᔨᖓᑦ 
ᐆᑦᑐᖅᓯᒪᒐᓗᐊᕐᒥᒻᒪᑕ ᑭᓯᐊᓂ ᑖᓐᓇ $10,000 ᒥᑭᓗᐊᕐᒪᑦ. ᑖᓐᓇ ᐊᖏᖅᑕᐅᔪᒪᔾᔪᑎᒋᓂᐊᖅᓱᒍᓗ ᑖᔅᓱᒧᖓ 
ᒥᓂᔅᑕᐅᔪᒧᑦ.  
 
ᐅᓇ ᐊᖏᖅᑕᐅᔪᒪᐅᔾᔪᑎᒋᔭᕋ ᐃᓐᓇ ᑮᓇᐅᔭᖅ ᒥᑭᓗᐊᖅᓯᒪᒻᒪᑦ ᐃᓛ, ᓇᓃᓐᓂᕗᑦ ᐱᔾᔪᑎᒋᓪᓗ, ᓴᓂᑭᓗᐊᕐᒥᐅᑦ 
ᓇᓃᓐᓂᖓ ᑕᐃᓐᓇ ᐅᖃᖅᓯᒪᒻᒪᑦ, ᓄᓇᕗᑦ ᑭᓯᐊᓂ ᐊᑐᕈᓐᓇᑐᖅ ᑕᐃᓐᓇ ᑮᓇᐅᔭᖅ $10,000 ᑕᐃᓐᓇ ᓄᓇᓖᑦ 
ᐊᑐᕈᓐᓇᖅᑕᖓ. 
 
ᐅᓇᓕ ᐊᖏᖅᑕᐅᔪᒪᐅᑎᒐ, ᒥᓂᔅᑕᖃᐃ ᐃᓕᓴᖅᓯᒍᓐᓇᐸ ᓴᓂᑭᓗᐊᕐᒥᐅᑦ ᓄᓇᕗᑦ ᓯᓚᑖᓄᑦ ᑖᔅᓱᒥᖓ ᑮᓇᐅᔭᒥᑦ 
ᐊᑐᖃᐃᓐᓇᖁᓪᓗᒋᑦ? ᓇᑯᕐᒦᒃ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦ ᐅᖃᖅᑏ. ᑕᐃᓐᓇ ᓄᓇᕘᑦ ᓯᓚᑖᓄᑦ ᐊᑐᕆᐊᖃᕐᓂᐊᕐᓂᕆᔭᖓᑦ 
ᑕᐃᒪᐃᓕᖓᓪᓚᑦᑕᕐᒪᖔᖅ ᖃᐅᔨᒪᙱᒃᑐᖓ, ᑭᓯᐊᓂ, ᓴᓂᕐᕙᐃᓯᒪᔪᒍᑦ $45,000-ᒥᒃ. ᖃᓄᕐᓕ $10,000 ᑖᓐᓇ 
ᓇᑭ ᐱᓐᓂᕐᒪᖔᒍ Limit-ᖓᑦ ᑐᓴᐅᒪᙱᓐᓇᒃᑯ. ᑭᓯᐊᓂ ᑭᓇᐅᔭᖁᑎᖃᕋᓗᐊᖅᑐᒍ ᑕᕝᕗᖓ ᐅᒃᑐᕈᓐᓇᖅᑐᐃᑦ 
ᑕᒃᑯᐊ ᑕᓯᐅᔭᕐᔪᐊ ᒪᓕᒐᓕᐅᖅᑎᖓᑕ ᐅᒪᔪᕐᓂᐊᖅᑎᖁᑎᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᕐᒥᒃ ᐅᐃᒍᕆᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔨ. ᐄ, ᐅᖃᕋᑕᕐᒪ ᑕᓐᓇᒎᖅ ᓄᓇᕘ ᓯᓚᑖᓄᑦ ᐊᑐᕈᓐᓇᕐᒪᖔᑦ ᖃᐅᔨᒪᖏᒪᒍ. 
ᑕᓐᓇᖃᐃ ᖃᐅᔨᒍᓂᐅᒃ ᓄᓇᕘᑦ ᓯᓚᑖᓂ ᐊᑐᕈᓐᓇᒪᖔᑦ. ᑕᓐᓇᖃᐃ ᐅᕙᓐᓂ ᖃᐅᔨᑎᑦᓯᓂᐊᕐᐸ? ᓇᑯᕐᒦᒃ 
ᐅᖃᖅᑎᑦᓯᔨ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᒍᒪ ᖃᐅᔨᑎᑦᑐᒫᕆᕙᕋ. [ᖁᔭᓐᓇᒦᒃ]. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑲᑦᑐᒃ.  

ᑲᑦᑐᒃ: ᓇᑯᕋᒥ ᐅᖃᖅᑎᑦᓯᔨ. ᖃᖓᑭᐊ ᖃᐅᔨᑎᓂᐊᕐᐹᖓ? ᓇᑯᕐᒦᒃ ᐅᖃᖅᑎᑦᓯᔨ.  
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦ, ᐅᖃᖅᑎ. 6-ᒧᐊᓚᐅᖅᑎᓐᓇᒍ ᖃᐅᔨᑎᒋᐊᕐᓇᐊᕐᐸᕋ. [ᖁᔭᓐᓇᒦᒃ 
ᐅᖃᖅᑏ].  
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᑲᖏᕐᓯᓂᐅᑉ ᐊᐅᓐᓇᖓᓄ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 253 - 2(4): ᖃᐅᔨᓴᖅᑎ ᐱᓪᓗᒍ ᓯᕘᖅᑐᕆᐊᖃᓐᖏᓐᓄᕐᒧᑦ ᒪᓕᒐᕐᓂᑦ (ᑰᓕ) 
 
ᑰᓕ: ᖁᔭᓐᓇᒦ, ᐅᖃᖅᑎ. ᐅᓇ ᐊᐱᖅᑯᑎᒋᔭᕋ ᑕᔅᓱᒧᖓ ᒥᓂᔅᑑᔪᒧᑦ WCB-ᓕᕆᓂᐅ ᒥᒃᓵᓄᑦ. ᐱᓗᐊᖅᑐᒥᒃ 
Safety Act, Nunavut Safety Act ᑕᐃᓐᓇ ᐅᖃᕐᓯᒪᖕᒪᑦ ᓱᐴᖅᑐᕐᓂᐅᑉ ᒥᒃᓵᓄᑦ, ᓱᐴᖅᑐᖅᑕᐃᓕᒋᐊᕐᓂᐅᑉ 
ᒥᒃᓵᓄᑦ.  
 
ᒪᓕᒐᐃᑦ ᑕᒃᑯᐊ Regulation ᑐᑭᓯᓇᑦᑎᐊᕐᖢᑎᒃ ᐊᒻᒪᓗ ᐱᐅᔫᓪᓗᑎᒃ, ᐅᕙᓂᓗ ᑲᑎᒪᕝᕖ ᐃᓗᐊᓂ 
ᐊᑐᖅᑕᐅᑦᓯᐊᓪᓚᕆᑦᑐᑎᒃ ᑭᓯᐊᓂ ᑕᐃᒃᑯᐊ ᓱᐴᖅᑐᖃᑦᑕᖅᑐᑦ ᓇᒡᓕᖕᓇᕐᓯᒪᕆᖃᑦᑕᖅᑐᑦ ᐃᒃᑭᕐᓇᖅᑎᓪᓗᒋᑦ 
ᐊᕙᓂᑲᓪᓚᕈᓗ ᐃᒃᑭᕌᓗᖕᒥ. ᐊᓂᔭᕆᐊᒃᓴᖅ ᓱᖁᑎᒃᖤᖏᑦᑎᐊᖃᑦᑕᕐᖢᑎᒃ. ᒪᓕᑦᓯᐊᕐᒪᑕ Regulations-ᓂᒃ.  
 
ᑭᓯᐊᓂᓕ ᓄᓇᕗᑦ ᐃᓚᖓᓂ ᒪᓕᑦᑎᐊᖏᒻᒪᑕ ᒥᓂᔅᑕᖃᐃ ᐅᖃᕈᓐᓇᕐᐳᖅ ᑭᓇᑯᒡᓖᒃᑯᐊ Inspector-ᖑᒐᓗᐊᕐᐸᑦ 
Tobacco ᒪᓕᒐᑦ Regulation ᑕᒃᑯᓂᖓ Inspection-ᖃᕆᐊᖃᕐᓂᖓᑕ ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᑰᓕ. ᐃᖅᑲᓇᐃᔭᖅᑐᓕᕆᓂᕐᒧᑦ ᓇᓪᓕᐅᒃᑯᒫᖅᑐᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦ, ᐅᖃᖅᑏ. ᑖᒃᑯᐊ WCB-ᒃᑯᑦ ᐊᒡᓚᒡᕕᖃᕐᒪᑕ ᐃᖃᓗᖕᓂᓗ ᐊᒻᒪ 
ᑲᖏᕐᖠᓂᕐᒥ ᑕᐃᒃᑯᐊ ᖃᐅᔨᒋᐊᕐᕕᐅᒍᓐᓇᖅᑐ. ᐊᒻᒪ ᐅᖃᖅᑏ, ᐃᑉᐸᒃᓵᓂᓵᖅ ᐊᓂᕐᕋᐅᕙᓪᓕᐊᓪᓗᖓ ᑕᐃᕕᖓ 
ᓴᓪᓕᕐᒧᑦ ᑲᖏᕐᖠᓂᐅᑉ ᒥᑦᑕᕐᕕᐊᓂ ᐅᑕᖅᑭᕕᐊᓂ ᐹᖓᓂ, ᓱᐴᖅᑐᖅᑐᓂᒃ ᖃᐅᔨᖃᑦᑕᓚᐅᕋᒪ, ᐊᒻᒪ ᐅᖃᖅᑏ 
ᑕᒪᓐᓇᑦᑕᐅᖅ ᓯᒡᒐᓕᐊᖅᑐᖃᑦᑕᕐᓂᑯᒡᓗᓂ ᓇᐃᒪᒋᐊᖅ ᖁᕕᐊᓇᖃᑦᑕᖏᒻᒪᑦ. 
 
ᖃᐅᔨᒋᐊᖅᑕᐅᑎᓚᐅᕋᑦᑎᒍ ᑕᐃᓐᓇ ᑕᐃᑲᓂ ᓱᐴᖅᑐᖃᑦᑕᖅᑐᐃᑦ ᑕᕝᕙᓂ ᑎᒻᒥᓲᒻᒦᖔᖅᑐᐃᑦ ᐱᓗᐊᖅᑐᒥᖃᐃ 
ᐊᓂᓵᕐᓱᑎᒃ ᑕᒪᐅᖓ ᐹᑦᑎᐊᖓᓂ ᓱᐴᖅᑐᖃᑦᑕᕐᒪᑕ ᐃᓂᖅᑎᖅᑕᐅᖁᓪᓗᒋᑦ ᐅᖃᓚᐅᕋᓗᐊᖅᑐᖓ, ᒥᔅᑕ 
[ᐅᖃᖅᑏ]. [ᖁᔭᓐᓇᒦᒃ]. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᓯᕗᓪᓕᕐᐹᒥ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ: Thank you. ᐅᖓᓯᓗᐊᖅᑐᒥᒃ Mr. Speaker ᖃᐅᔨᒋᐊᕆᐊᖃᖅᑯᙱᒻᒪᕆᒃᑐᖅ ᑕᓐᓇ ᒥᓂᔅᑕ. ᑕᐃᒃᑯᐊ 
Airport ᑕᐃᓐᓇ Government-ᒃᑯᑦ ᐊᐅᓚᑉᐸᓪᓚᐃᒻᒪᔾᔪᒃ ᓇᖕᒥᓂᕆᓪᓗᓂᔾᔪᒃ.  

ᑖᒃᑯᐊᖃᐃ ᒥᓂᔅᑕ  ᐅᖃᖃᑎᒋᓗᓂ ᑕᐃᒃᑯᐊ Workers Safety Committee-ᖃᕆᐊᖃᕐᒪᑕ ᐃᖅᑲᓇᐃᔭᖅᑏᑦ 
ᓴᓇᕕᓗᒃᑕ ᐃᓗᐊᓂ Directors-ᒐᓚᐃᑦ.  
 
ᑕᐃᒃᑯᐊ ᐋᖅᑭᒐᔭᕐᐸᑕ Complain-ᕕᐅᓯᒪᓕᕈᑦᑕᑦᑕᐅ ᑎᑎᖅᑲᖅᑕᕐᓯᒪᓪᓗᑕ. ᑕᐃᑯᖓ ᐃᑎᕆᐊᖅᑐᑦ 
ᓱᐴᖅᑐᖃᑦᑕᕈᓐᓃᖅᑐ ᑕᐃᒃᑯᐊ ᐊᑯᓂ ᐅᐊᒃᑲᓛᓘᖃᑦᑕᕐᒪᑦ ᓇᐃᔭᐅᒑᖓᒥ. ᑖᓐᓇ ᐱᔾᔪᑎᒋᓪᓗᒍ ᑕᐃᒃᑯᐊᖃᐃ 
ᑐᐊᕕᕐᓇᒐᓚᒃᑐᒥᒃ Safety Committee-ᑕᕐᐸᑕ ᐊᒻᒪᓗ Notice-ᖃᑦᓯᐊᓕᕐᓗᑎᒃ ᑕᐃᒃᑯᐊ Airport-ᒥᑦ 
ᐊᔪᙱᖅᑯᕋᓗᐊᕐᒪᑕ. ᓲᕐᓗᓕ ᐃᖅᑲᓇᐃᔭᖅᑐᒍᑦ ᓈᓚᑦᑎᐊᖅᑐᓪᓚᕆᐊᓘᖃᑦᑕᕐᒪᑕ ᐅᕙᓄ Building-ᓗᒃᑕᒥ 
ᑕᒃᑯᐊ ᐃᖅᑲᓇᐃᔭᖅᑐᑦ.  
 
ᑖᓐᓇ ᐱᔾᔪᑎᒋᓪᓗᒍ ᑐᐊᕕᕐᓇᒐᓚᖅᑯᕐᒪᑦ ᐊᒻᒪᓗ Violate-ᑕᐅᓕᕐᖢᓂ Smoking Band ᐃᖅᑲᓇᐃᔭᖅᑎᓄᓪᓗ 
ᐊᒻᒪᓗ Regulations ᒪᓕᒃᑕᐅᒃᑎᐊᙱᖕᒪᑕ ᒥᓂᔅᑕᖃᐃ Announce-ᒍᓐᓇᕐᓂᐊᕐᐸ ᑕᒡᕙᓂ ᑲᑎᒪᓂᑦᑎᓐᓂ ᑖᓐᓇ 
ᐋᖅᑭᒋᐊᖅᑕᐅᓯᒪᓕᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓇᓪᓕᐅᒃᑯᒫᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ): ᐄ, ᐱᒋᐊᕈᓐᓇᓂᐊᖅᑕᕋ, ᐅᖃᖅᑏ. 
 
ᐅᖃᖅᑏ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᓐ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 254 - 2(4): ᐋᓐᓂᖅᑎᕆᔪᓂᑦ ᐋᓐᓂᖅᑕᐅᓯᒪᔪᒥᓃᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ. ᑖᒃᑯᐊ 
ᓂᖓᖅᑕᐅᖃᑦᑕᖅᑐᓐ ᐋᓂᕐᑎᖅᑕᐅᖃᑦᑕᖅᑐᓐ ᐊᒻᒪᓗ ᑕᐃᒃᑯᐊ ᑎᒍᔭᐅᖃᑦᑕᖅᑐᓐ ᐃᓅᓯᓕᒫᒧᓐ 
ᐊᑭᑐᔪᒻᒪᕆᐊᓘᖃᑦᑕᕐᒪᑕ ᑎᒍᔭᐅᓯᒪᑎᓪᓗᒋᑦ.  
 
ᑕᐃᓐᓇ ᐅᕕᐊᓐᑎ ᐊᕙᓛᖅ ᐅᖃᓚᐅᕐᒪᓐ ᑖᒃᑯᐊ ᒪᓐᓇ ᓈᒻᒪᒋᔭᐅᔾᔮᕈᓐᓃᒪᒡᒎᖅ ᐋᓐᓂᖅᑎᕆᓂᐅᖃᑦᑕᖅᑐᖅ 
ᐊᖏᕐᕋᓂ ᐊᒻᒪᓗ ᑕᒪᒃᑯᐊ ᐊᒃᓱᕈᓛᖅᑎᑕᐅᓗᐊᖃᑦᑕᕐᒪᑕ ᐊᖏᕐᕋᒥ ᐃᓄᒋᔭᐅᔪᓐ ᑕᒪᓐᓇᓗ.  
 
ᑕᒪᒃᑯᐊ ᐅᖃᐅᓯᐅᕙᓪᓕᐊᓂᕋᖅᑕᐅᖃᐅᒻᒪᑕ ᑕᒪᒃᑯᐊ ᐱᕋᔭᓐᓂᐅᖃᑦᑕᖅᑐᓐ, ᓂᖓᓗᐊᖃᑦᑕᕐᓃᑦ ᑖᒃᑯᓇᓐᖓᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᖅᑲᑦᑐᐃᕕᓕᕆᓂᕐᒧᑦ ᐱᓕᕆᐊᕐᓕᒃ, [ᓯᕗᓕᖅᑎ]. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᑕᒪᔾᔭ ᐊᔪᓐᓇᑲᓴᖃᑦᑕᕐᒪᓐ ᐱᓕᕆᐊᕐᕆᓕᓪᓗᒍ 
ᑕᐃᒃᑯᐊ ᐃᖅᑲᑦᑐᒐᔅᓴᖑᖅᑎᑕᐅᖃᑦᑕᕐᓗᒋᓪᓗ ᑭᓯᐊᓂ ᒐᕙᒪᒃᑯᓐᓄᑦ ᐱᓕᕆᐊᕐᕆᔭᐅᒻᒪᑕ ᑕᒪᒃᑯᐊ.  
 
ᑕᐃᒪ ᐅᖃᖃᑎᒋᓇᓱᐊᖅᑕᕗᑦ ᑕᐃᒃᑯᐊ ᖃᓄᖅ ᐊᐅᓚᑦᑎᐊᕐᕈᓐᓇᓂᖅᓴᐅᒻᒪᖔᑦᑎᒍ ᐊᒻᒪᓗ ᐊᑕᐅᑦᑎᒃᑯᑦ ᑖᒃᑯᐊ 
ᖁᕕᐊᒋᓗᒃᑖᑕᒃᑲ ᐃᑲᔪᖅᑐᐃᖃᑦᑕᖅᑐᑦ ᒥᓂᔅᑕᐅᖃᑎᒃᑲ ᑕᒪᑦᓱᒥᖓ.  

ᑕᒪᓐᓇ ᓄᖅᑲᑎᑦᑎᓇᓱᐊᕐᓂᖅ ᓂᖓᕐᓂᐅᓗᐊᖃᑦᑕᖅᑐᓂᒃ ᐱᖁᔭᖅ ᐊᒻᒪᓗ ᑕᒪᓐᓇ ᐱᒋᐊᕋᓱᒃᓯᒪᓪᓚᑦᑖᖅᑕᕗᑦ 
ᑲᒪᒋᓪᓗᒍ ᑐᑭᓯᐅᒪᓪᓗᖓᓗ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᓄᓇᓕᓐᓂ ᒫᓐᓇ ᐃᓕᓐᓂᐊᖅᑎᑕᐅᒻᒪᑕ ᑕᕝᕙᓂ 
ᐃᖅᑲᓇᐃᔭᑎᓪᓚᕇᓐ ᓄᓇᓕᓐᓂ ᑲᑎᖃᑎᒋᓚᐅᕐᕋᒃᑭᓐ ᑲᑎᒪᔪᓐ ᑕᕝᕙᓂ ᐃᖃᓗᓐᓂ ᓂᕆᐅᑦᑐᖓ ᑕᒪᓐᓇ 
ᐋᖅᑭᒃᑕᐅᓕᖁᓪᓗᒍ ᐃᓂᓪᓚᒃᑎᐊᓂᐊᕐᒪᓐ ᐱᖁᔭᔅᓴᖅ. ᑕᒪᒃᑯᐊ ᒥᑭᓪᓕᒋᐊᕈᓱᐊᖅᖢᑎᒍ ᐱᕋᔭᓐᓂᐅᓗᐊᖃᑦᑕᖅᑐᓐ, 
ᓂᖓᕐᓂᐅᓗᐊᖃᑦᑕᖅᑐᓐ ᐋᓐᓂᖅᑎᑦᑎᕆᓃᑦ.  
 
ᑕᐃᒪ ᒪᓕᒐᓕᐅᖅᑎᐅᖃᑎᒐ ᐅᖃᐅᓯᒍᒪᔭᕋ ᐱᓕᕆᓗᐊᕈᓐᓇᖏᑦᑐᒍᑦ ᒫᓐᓇ ᐱᓪᓗᒍ ᑕᒪᓐᓇ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, [ᓯᕗᓕᖅᑎ]. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᕆᐅᑦᑐᖓ ᑕᒪᓐᓇ ᐱᖁᔭᔅᓴᐅᔪᖅ ᑲᔪᓯᑦᑎᐊᖁᔭᕗᑦ 
ᓂᖓᓗᐊᖃᑦᑕᕐᓂᕐᒧᑦ, ᐋᓐᓂᖅᑎᑦᑎᕆᓂᕐᒧᓪᓗ ᓄᖅᑲᑎᑦᑎᓇᓱᐊᕐᓂᖅ.  
 
ᐊᒻᒪᓗ ᑕᐃᒪ ᒥᓂᔅᑕ ᑐᑭᓯᐅᒪᒐᒪ ᐱᑦᔪᑎᖃᓪᓚᑦᑖᖅ. ᑕᐃᒃᑯᐊ ᐱᕋᓪᓚᒃᕕᐅᖃᑦᑕᖅᑐᑦ, ᐋᓐᓂᕐᑎᖅᑕᐅᖃᑦᑕᑐᓪᓗ 
ᑕᐃᒃᑯᐊᓗ ᐋᓐᓂᕐᑎᖅᑕᐅᓗᐊᖃᑦᑕᖅᑐᓄᑦ ᐃᑲᔪᖅᑎᐅᖃᑦᑕᖅᑐᓐ ᓄᓇᓕᓐᓂ ᓄᓇᑦᑎᓐᓂᓗ.   
 
ᒥᓂᔅᑕ ᐅᓂᒃᑳᕈᓐᓇᖅᐹ ᑲᑎᒪᔨᕈᓯᓄᓪᓗ ᖃᓄᖅ ᐃᑲᔪᕈᓐᓇᕐᒪᖔᑕ ᑕᒪᒃᑯᓄᖓ ᐱᕋᓪᓚᒃᕕᐅᓗᐊᖃᑦᑕᖅᑐᓄᑦ 
ᐋᓐᓂᕐᑎᖅᑕᐅᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᖅᑲᑦᑐᐃᕕᓕᕆᓂᕐᒧᑦ ᐱᓕᕆᐊᕐᓕᒃ, [ᓯᕗᓕᖅᑎ]. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᑖᒃᑯᐊ ᑲᑎᒪᔨᕈᓰᑦ ᐊᒥᓱᒐᓚᐃᓐ ᑲᑎᒪᔨᕈᓰᑦ 
ᖃᐅᔨᓴᖃᑦᑕᖅᑐᒍᑦ ᑐᒃᓯᕋᐅᑎᓂᒃ ᓄᓇᓕᓐᓂᑦ ᓄᓇᕗᒻᒥ.  
 
ᐊᐅᓪᓗᔨᔪᑦ ᒪᑯᓂᖓ ᒪᒥᓴᐃᓂᕐᒧᓐ, ᐱᕋᓪᓚᒃᕕᐅᖃᑦᑕᖅᑐᓄ, ᓄᓇᓖᑦ ᐱᑦᔪᔾᔭᐅᓪᓗᑎᒃ, ᐃᓚᒋᔭᐅᓪᓗᑎᒃ. ᑕᒪᓐᓇ 
ᐊᐅᓪᓗᔾᔨᔭᕗᑦ ᐅᓪᓗᒥ. ᑕᒪᓐᓇ ᐱᐅᔪᒻᒪᕆᐅᓂᐊᖅᑐᖅ ᐱᓕᕆᐊᖅ ᑕᒪᑦᓱᒧᖓ ᐃᓕᖓᔪᖅ ᐊᒻᒪᓗ 
ᐅᓂᒃᑳᖃᑦᑕᖅᑐᒍᑦ ᐊᕐᕌᒍᑕᒫᑦ ᑕᒪᒃᑯᐊ ᐱᔭᕌᖓᑦᑎᒍ.  
 
ᐊᒻᒪ ᓴᖅᑭᑦᑎᓛᖅᐸᕋ ᑕᒫᓂ ᒪᓕᒐᓕᐅᖅᕕᐅᑉ ᐃᓗᐊᓂ ᐅᓂᒃᑳᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, [ᓯᕗᓕᖅᑎ]. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᑭᐅᒻᒪᓐ ᒥᓂᔅᑕ. ᐅᖃᓕᒫᓚᐅᕐᕋᒪ ᑎᑎᕋᖅᓯᔪᓂᒃ ᑐᓴᕋᔅᓴᑎᒍᑦ. 
ᑕᐃᒃᑯᐊ ᐃᑲᔪᖅᑎᐅᔪᑦ ᐱᓕᕆᔾᔪᑏᑦ ᐋᓐᓂᕐᑎᖅᑕᐅᓗᐊᖃᑦᑕᓂᕐᒧᑦ ᐅᓂᒃᑳᖅᓯᒪᔪᑦ ᓄᓇᓕᓐᓂ ᐃᑲᔫᑎᒻᒪᕆᐅᒻᒪᑕ 
ᐊᒻᒪ ᑐᒃᓯᕋᐅᑎᓂᒃ ᐱᔪᓐᓇᖅᖢᑎᒃ ᖃᐅᔨᒐᒪ.  
 
ᐅᖃᖅᑎᑦᑎᔩ, ᑕᐃᒃᑯᐊ ᐱᕋᔭᒃᕕᐅᖃᑦᑕᖅᑐᑦ ᓄᓇᓕᓐᓂ ᐃᑲᔪᖅᑕᐅᔭᕆᖃᓪᓚᕆᖃᑦᑕᕐᒪᑕ ᐃᑲᔪᖅᑕᐅᓗᑎᓪᓗ 
ᐃᓱᒪᒃᑯᑦ ᐊᒻᒪ ᒪᓕᒐᑎᒍᑦ, ᐃᓚᖏᑎᒍᑦ. ᐃᓛᓐᓂᒃᑯᑦ ᐱᕋᔭᒡᕕᐅᔪᑦ ᐃᓕᓐᓂᐊᖅᑎᑕᐅᔭᕆᐊᖃᖅᑕᖅᖢᑎᒃ 
ᐃᖅᑲᓇᐃᔮᖅᓴᓄᑦ ᐊᐃᑉᐸᖏᓐᓄᑦ ᑎᒍᔭᐅᓯᒪᑎᓪᓗᒋᑦ ᐊᐃᑉᐸᖏᑦ ᑕᖅᑭᓄᑦ ᐱᖓᓱᓄᑦ ᐊᕐᕕᓂᓕᖕᓄᓪᓗ ᐃᒪᓐᓇ 
ᑮᓇᐅᔭᓕᐅᖏᑎᓪᓗᒋᑦ.  

ᑕᐃᒪ ᒥᓂᔅᑐ ᐅᓂᒃᑳᕈᓐᓇᖅᐹ ᒪᓕᒐᓕᐅᕐᕕᖕᒧᑦ ᑕᐃᒃᑯᐊ ᐱᕋᔭᒡᕕᐊᖃᑦᑕᖅᑐᑦ ᓄᓇᓕᖕᓂ ᐅᖓᓯᒃᑐᒥ ᐃᒪᓐᓇ 
ᑕᑭᔪᒧᑦ ᐃᑲᖅᓯᖅᑕᐅᔪᓐᓇᕐᒪᖔᑕ ᐃᓱᒪᖏᑦᑐᒍᑦ ᖃᓄᖅ ᐃᑲᔪᖅᑕᐅᓇᓱᐊᕐᓗᑎᒃ ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ ᒥᔅᑕ [ᓯᕗᓕᖅᑎ]. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ, (ᑐᓵᔨᒃᑯᑦ) ᑕᐃᒪ ᓇᓗᓇᐃᖅᓯᑲᐃᓐᓇᕐᒪᑦ 
ᒪᓕᒐᓕᐅᖅᑎᐅᖃᑎᒐ ᑖᓐᓇ ᒪᓕᒐᖅ ᐱᓪᓗᒍ ᐱᖁᔭᒃᓴᖅ ᐊᑑᑎᓕᒻᒪᕆᐊᓘᖕᒪᑦ ᐊᖅᑯᑕᐅᖃᑦᑕᖅᖢᓂᓗ 
ᒪᒥᓴᕐᓂᕐᒧᑦ ᑕᐃᒪ ᐊᐅᓪᓗᔾᔨᔪᒪᒐᑦᑕ ᑕᒪᒃᑯᓄᖓ ᑕᐃᒃᑯᓄᖓ ᐱᕋᔭᒃᑎᑐᐃᓐᓇᐅᖏᑦᑐᓄᑦ ᑭᓯᐊᓂ ᓯᕗᓂᒃᓴᒧᑦ 
ᐊᑕᐅᑦᑎᒃᑯᑦ ᐱᕋᔭᒡᕕᐅᔪᑦ ᒪᒥᓴᕆᐊᖃᖃᑦᑕᕐᒪᑕ ᑲᔪᓯᓂᐊᕐᓗᑎᒃ ᐃᓅᓯᖏᓐᓂ.  
 
ᑕᐃᒪ ᐃᓕᓐᓂᐊᖅᑎᑕᐅᔪᑦ ᒫᓐᓇ ᐅᓪᓗᒥ ᐃᒻᒪᖄ ᐅᑭᐅᖑᓂᐊᖅᑐᒧᓪᓗ ᐱᑕᖃᕐᓂᐊᖅᑐᖅ ᐃᓂᓪᓚᒃᓴᐃᓂᐊᕐᒪᑕ 
ᐋᖅᑭᒃᓱᐃᓗᑎᒃ ᑕᒪᒃᑯᓂᖓ ᐱᕋᔭᒃᑕᐅᔪᓄᑦ ᐱᕕᖃᖅᑎᑕᐅᔪᓐᓇᖁᓪᓗᒋᑦ ᑕᒪᒃᑯᓄᖓ ᐃᑲᔪᖅᑕᐅᓂᒃᓴᖏᓐᓄᑦ 
ᐊᒻᒪ ᐃᓅᓯᖏᓐᓄᑦ ᑲᔪᓯᑦᑎᐊᖁᓪᓗᒋᑦ ᐊᒻᒪ ᐱᐅᔪᒻᒪᕇᑦ ᑕᐃᒪ ᐃᓅᑦᑎᐊᖁᓪᓗᒋᑦ ᐃᓅᖃᑎᖃᑦᑎᐊᖁᓪᓗᒋᑦ 
ᓄᓇᓕᖕᓂ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᐱᖓᔪᐊᓐᓂ ᑭᖑᓪᓕᖅᐹᒥᓪᓗ ᐅᐃᒍᕆᐊᕈᑦ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖅᑲᖅᑎᑦᑎᔩ, ᑭᐅᖕᒪᑦ. ᑕᐃᒪ ᑕᐃᒃᑯᐊ ᐃᓱᒪᓂᖃᖃᑦᑕᖅᑐᑦ ᑎᒥᐅᔪᑦ 
ᑎᒥᐊᔪᓪᓗ ᑭᒡᒐᖅᑐᐃᔪᑦ ᐱᕋᔭᒃᑐᓄᓪᓗ ᐱᕋᔭᒡᕕᐅᔪᓄᑦ.  
 
ᒫᑦᓯᒥ ᐊᐱᕆᓚᐅᖅᓯᒪᒐᒃᑯ ᐋᖅᑭᒃᓯᖁᓪᓗᒋᑦ ᑕᒪᒃᑯᓄᖓ ᐱᕋᔭᒡᕕᐅᖃᑦᑕᖅᑐᓄᑦ ᐱᑕᖃᕈᓐᓇᕐᒪᖔᑦ ᒥᓂᔅᑐ 
ᐊᖓᔪᖃᐅᑎᖏᓐᓂ ᐃᑲᔪᖅᑎᖏᓐᓂ ᐃᖅᑲᓇᐃᔭᖅᑎᖏᓐᓂ ᑕᒪᒃᑯᓂᖓ ᑎᓕᓯᔪᓐᓇᖅᐹ ᐱᒋᐊᖁᔨᓗᓂ? 
ᐃᑲᔪᐃᖁᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ ᒥᔅᑕ Premeir. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ, (ᑐᓵᔨᒃᑯᑦ) ᐅᖃᖅᑲᐅᒐᒪᐃᓛᒃ ᒫᓐᓇ ᐃᒃᐱᒋᓪᓗᐊᑕᖅᑕᕗᑦ 
ᓄᓇᓕᓐᓂ ᖃᓄᐃᓕᐅᕐᓂᐅᔪᑦ ᐊᕕᒃᑐᖅᓯᒪᔪᓂᓗᐊᖑᖏᑦᑐᖅ ᐊᐅᓚᓂᖃᑦᑎᐊᕈᓐᓇᖁᓪᓗᒍ ᓄᓇᓕᓐᓂ 
ᐱᒋᐊᖃᑦᑕᖅᓯᒪᔪᖅ ᑕᒪᓐᓇ ᐃᑉᐱᒋᓗᐊᖑᐊᖅᑕᕗᑦ ᐊᐅᓪᓗᑎᓗᐊᖑᐊᖅᑕᕗᑦ ᓄᓇᓕᓐᓂ 
ᐃᑲᔪᖅᑕᐅᒋᐊᕈᓐᓇᕐᓗᑎᒃ ᐋᖅᑭᔅᓱᖅᑕᐅᓗᑎᒃ.  
 
ᐃᖅᑲᓇᐃᔭᖅᑎᖃᕐᓂᐊᕋᑦᑕ ᐊᑐᓂ ᓄᓇᓕᓐᓂ ᐃᑉᐱᒍᓱᓪᓗᐊᑕᕐᓂᐊᖅᑐᑦ ᑖᒃᑯᐊ ᓄᓇᓖᑦ ᖃᓄᐃᓐᓂᖏᓐᓄᑦ 
ᑕᕝᕙ ᒫᓐᓇᐅᔪᖅ ᐊᐅᓪᓗᑎᔭᕗᑦ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ Premier. ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ ᒥᔅᑕ ᑐᑐ. 
 
ᐊᐱᖅᑯᑦ 255 - 2(4): ᒥᑭᔪᒥᒃ ᐱᕕᖃᕐᓂᕐᒧᑦ ᓇᓗᓇᐃᔭᐅᑦ ᓂᕆᐅᓇᓐᖏᑦᑐᓄᑦ ᐱᑐᐃᓐᓇᕆᐊᓕᓐᓂᑦ 

ᑮᓇᐅᔭᐃᑦ ᑐᓴᒐᒃᓴᖏᓐᓂᑦ (ᑐᑐ) 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᐅᔪᒧᑦ ᑮᓇᐅᔭᓕᕆᔨᒃᑯᓐᓄᑦ 
ᑐᓴᖅᑎᑦᑎᔾᔪᑎᒋᓚᐅᖅᑕᖏᓐᓄᑦ ᑮᓇᐅᔭᐃᑦ ᒥᒃᓵᓄᑦ. 
 
ᐅᖃᖅᑎ, ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ, ᒪᑉᐱᒐᕐᒥ ᐱᖓᓱᓂ ᐅᖃᐅᓯᕆᓚᐅᖅᑕᖏᓐᓂ $37.1 ᒥᓕᐊᓐ ᑖᒃᑯᐊ 
ᐊᖏᖅᑕᐅᕋᑖᓚᐅᖅᑐᑦ ᔪᓐᓂᐅᑎᓪᓗᒍ ᐊᒻᒪᓗ ᐱᕕᖃᖅᑎᑦᑎᒋᓪᓗᑎᒃ ᓂᕆᐅᓇᖏᑦᑐᓄᑦ. ᑕᐃᒪᓕᖃᐃ 
ᓇᓗᓇᐃᖅᓯᒍᓐᓇᖅᐳᖅ ᖃᓄᑎᒋᐅᖕᒪᖔᑦ ᑕᐃᒃᑯᐊ ᒥᑭᔪᑦ ᐱᕕᖃᖅᑎᑕᐅᕌᕐᔪᒃᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ'ᓇ ᐅᖃᖅᑎᑦᓯᔩ. ᐃ, ᑖᒻᓇ ᖃᑉᓯᓪᓚᕆᖕᓂ ᑮᓇᐅᔭᖅᑕᖃᕐᒪᖔᑦ ᑎᐊ'ᓇ 
ᐋᖅᑭᒃᓯᒪᔪᖅ ᐊᐅᓚᔨᖏᐊᓪᓚᑲᑉᑯ ᑕᑯᒋᐊᕆᐊᖃᕐᓂᐊᕋᒃᑯ. ᒪᓕᒐᓕᐅᖅᑎᐅᖃᑎᒐ ᐅᑉᓗᒥᓘᓐᓃᑦ 
ᑐᑭᓯᑎᓐᓂᐊᖅᐸᕋ. ᒪ'ᓇ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᕆᐊᕈᑦ, ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ ᑕᕝᕙᓂᔅᓴᐃᓐᓇᖅᑕᐅᖅ ᐱᒋᐊᖅᑕᐅᕙᓪᓕᐊᓂᐊᖅᑐᓂᒃ 2007ᒥ  
 
ᑕᐃᒪᑦᑕᐅᖅ ᑖᒃᑯᓄᖓ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐃᒃᓯᕙᐅᑕᕆᔭᐅᓪᓗᖓ ᐊᑐᖃᑦᑕᕋᑦᑎᒍᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᐊᕐᕌᒍᑕᒫᑦ. ᕿᒥᕐᕈᕙᑦᑐᒋᑦ ᐅᖃᐅᓯᖃᖅᓯᒪᒻᒥᖕᒪᑕᓗ.  
 
ᒥᓂᔅᑕᐅᔪᖃᐃ ᑐᓴᖅᑎᑦᑎᔪᓐᓇᖅᑯᖅ ᑖᒃᑯᐊ ᖃᓄᐃᓕᐅᕐᒪᖔᑕ ᑕᐃᒪᐃᓕᐅᕋᓱᓪᓚᕆᑦᑐᑎᒃ 
ᓴᙵᖅᑎᑦᑎᕙᓪᓕᐊᒐᓱᐊᖅᑐᑎᒃ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ. ᖁᔭᓐᓇᒦᒃ. 
     
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 9-ᖑᒻᒪᑕ ᑖᒃᑯᐊ ᐱᓕᕆᐊᖑᓂᐊᖅᑐᑦ 
ᓴᖅᑭᑕᐅᓯᒪᔪᑦ. 
 

• ᐃᒫᒃ ᓵᑕᔅᓴᐅᖃᑦᑕᕈᓐᓇᕐᓂᖏᓐᓄᑦ  
• ᐊᒻᒪᓗ ᑕᐃᒃᑯᐊ ᑮᓇᐅᔭᖁᑎᒋᔭᐅᔪᑦ  
• ᐋᖅᑭᒃᓯᒪᓂᖏᓪᓗ ᐊᒻᒪᓗ  
• ᑕᒪᒃᑯᐊ ᐊᖏᔪᖅᑲᐅᑕᐅᔪᑦ ᖁᑦᑎᓂᖅᓴᐅᔪᑦ  
• ᐊᔾᔨᒌᓕᖅᑎᔅᓯᒪᔪᑦ ᓴᓐᖏᓂᖃᖅᑎᑕᐅᔪᑦ ᐃᖅᑲᓇᐃᔭᖅᑏᑦ 
• ᐃᖅᑲᓇᐃᔭᖅᑐᓕᕆᓂᕐᒧᑦ ᑕᒪᒃᑯᐊ ᐊᔾᔨᒌᓕᖅᑎᑕᐅᓪᓗᑎᒃ ᐃᖅᑲᓇᐃᔮᖑᔪᑦ  
• ᐊᒻᒪᓗ ᐊᑐᓕᖅᑎᑦᑎᓪᓗᑎᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ,  
• ᖃᐅᔨᓴᕐᓂᕐᒧᑦ ᑮᓇᐅᔭᐃᑦ ᖃᓄᐃᓕᖓᓂᖏᓐᓄᑦ ᐊᒻᒪᓗ ᖃᓄᐃᓕᖓᓂᕆᔭᖏᑦ ᐊᒻᒪᓗᑦᑕᐅᖅ 

ᒐᕙᒪᒃᑯᓐᓄᑦ ᑎᒥᐅᔪᑦ. 

ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᕐᒥᑦ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᔪᖓ ᐅᖃᖅᑏ, ᐊᕐᕌᓂᐅᓚᐅᖅᑐᖅ ᓄᑦᑎᖅᓯᓂᐊᖅᑐᓯ ᑕᒪᒃᑯᐊ 
ᓯᐊᕐᒪᖅᑕᐅᓯᒪᔪᑦ ᓴᓐᖓᑎᑦᑎᑕᐅᕙᓪᓕᐊᓇᓱᐊᖅᑐᓂᒃ ᑕᒪᓐᓇ ᑮᓇᐅᔭᓕᕆᓂᓕᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᖅᑭᒋᐊᒃᑲᓐᓂᕐᓗᖓᓗ. ᐅᖃᕋᑖᕋᒪ ᓯᕗᓪᓕᖅᐹᖑᓂᕋᖅᑐᒍ ᐅᐃᒍᒋᐊᕈᑦ, ᑖᓐᓇ 
ᐊᐃᑉᐸᕆᕋᑖᖅᑕᖓ ᐅᐃᒍᒋᐊᕈᑎᕕᑦ. ᑮᓇᐅᔭᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᒪᓐᓇ ᐱᕚᓪᓕᕈᑎᒋᓯᒪᔭᕗᑦ ᑮᓇᐅᔭᓕᕆᓂᕐᒥᑦ ᑕᒪᓐᓇ 
ᑕᐃᒪᓐᓇ ᐋᖅᑭᒋᐊᖅᓯᒪᓕᖅᑐᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᑕᐅᓯᐊᒃᑲᓐᓂᕋᔭᖅᑐᑯᓘᖅᑲᐅᒐᓗᐊᖅᑐᖓ ᖃᐅᔨᒻᒥᒐᕕᑦ. ᐅᖃᖅᑏ, 
ᐄ, ᑕᐃᒪᓗ ᖃᐅᔨᒪᓪᓗᖓ ᐃᖅᑲᓇᐃᔮᖑᔪᑦ ᓄᑦᑎᖅᑕᐅᓚᐅᖅᑐᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓂᓪᓗ ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᐹ ᑖᒃᑯᐊ ᐃᖅᑲᓇᐃᔮᖑᔪᓕᒫᑦ ᑕᐃᒃᑯᐊ ᓱᓕ ᑕᐃᑲᓃᑉᐹᑦ, 
ᐊᐅᓚᓂᖃᑦᑎᐊᖅᑳ ᑕᒪᔅᓱᒥᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓄᑦᑎᑎᕐᓂᐅᔪᑦ ᐃᓄᓕᕆᔨᒃᑯᓐᓂᑦ 
ᑮᓇᐅᔭᓕᕆᔨᒃᑯᓐᓂᑦ, ᐋᓐᓂᐊᖅᑐᓕᕆᔨᒃᑯᓐᓂᑦ ᑮᓇᐅᔭᓕᕆᔨᒃᑯᓐᓄᑦ ᐱᔭᕇᖅᓯᒪᓕᖅᑐᖅ. 20-ᖑᔪᑦ ᐃᖅᑲᓇᐃᔮᑦ 
ᓄᑦᑎᖅᑕᐅᓚᐅᕐᖓᑕ ᐊᓯᖏᓐᓂᑦ, ᐱᖓᓱᑦ ᐊᖏᖅᓯᒪᓕᖅᑐᑦ ᑕᕝᕗᖓ ᐃᓄᓕᕆᔨᒃᑯᓐᓄᑦ, ᒪᕐᕉᒃ 
ᐋᖅᑭᓱᖅᑕᐅᓚᐅᖅᑎᓐᓇᒍ ᑕᐃᒃᑯᐊ ᓄᖅᑲᕐᓂᐊᓚᐅᖅᓯᒪᔪᑦ ᓄᖅᑲᖅᓯᒪᓕᖅᑐᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ, ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 
7. ᑎᑎᖅᑲᒃᑯᑦ ᐊᐱᖅᑯᑏᑦ. ᑎᑎᖅᑲᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 008 - 2(4): ᑲᑎᒪᓂᐅᔪᑦ ᐊᒻᒪᓗ ᑎᓕᔾᔪᑕᐅᓯᒪᔪᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐊᒻᒪ 

ᑲᑎᒪᔨᕋᓛᖏᓐᓄᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᔭᕋ ᑎᑎᖅᑲᑎᒍᑦ ᑐᕌᖓᔪᖅ ᓯᕗᓕᖅᑎᒨᖓᔪᖅ. 
ᐅᖃᖅᑏ, ᐊᑎᖃᖅᑐᖅ ᑲᑎᒪᓂᐅᔪᑦ ᐊᒻᒪᓗ ᑎᓕᔾᔪᑕᐅᓯᒪᔪᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ,  

1. ᑲᑎᒪᔨᕋᓛᖏᓪᓗ ᖃᑦᑎᐊᑎᖅᑐᑎᒃ ᑲᑎᒪᓂᖃᖅᓯᒪᓕᖅᑲᑦ ᑕᒫᓂ ᐊᐅᓚᑦᑎᔩᑦ ᓄᓇᕗᒻᒥ ᐊᑯᕐᖓᓂ ᔫᓂ 
7, 2007 ᐊᒻᒪ ᓯᑎᐱᕆ 10, 2007 ᐊᒻᒪᓗ ᑕᐃᒃᑯᐊ ᑭᒃᑯᑦ ᐅᐸᔅᓯᒪᓚᐅᖅᑲᑦ?  

 
2. ᖃᑦᑎᐊᖅᑎᖅᑐᑎᒃ ᑲᑎᔅᓯᒪᓕᖅᑲᑦ, ᑲᑎᒪᓯᒪᕙᑦ ᑲᑎᒪᔨᕋᓛᖑᔪᑦ ᐊᐅᓚᑦᑎᔨᒃᑯᑦ ᐊᑎᖃᖅᑐᑦ 

ᑮᓇᐅᔭᐅᓕᕆᔨᒃᑯᑦ ᑲᑎᒪᔨᖏᑦ¹ ᐊᑯᓐᓂᖓᓂ ᔫᓂ 7, 2007 ᐊᒻᒪ ᓯᑎᐱᕆ 10, 2007 ᐊᒻᒪ ᓇᓕᐊ 
ᒥᓂᔅᑕᐅᔪᖅ ᐱᖃᑕᐅᓚᐅᖅᐸ. 

 
3. ᖃᑦᑎᐊᑎᖅᑐᑎᒃ ᑲᑎᒪᓯᒪᓕᕆᕙᑦ ᑲᑎᒪᔨᕋᓛᕆᔭᖏᑦ ᐊᐅᓚᑦᑎᔨᐅᔪᑦ ᐊᑎᖃᖅᑐᑦ ᒥᓂᔅᑕᐃᑦ 

ᑲᑎᒪᔨᕋᓛᖏᑦ ᒪᓕᒐᓕᕆᓂᕐᒧᑦ ᐊᑯᕐᖓᓐᓂ ᔫᓂ 7, ᓯᑎᐱᕆ 10, 2007 ᐊᒻᒪᓗ ᓇᓕᐊ 
ᐅᐸᔅᓯᒪᓚᐅᖅᑲ?  

 
4. ᑕᕝᕙᓂ ᑐᑭᓕᐅᖅᑕᐅᓯᒪᔪᓂᒃ ᒪᓕᒐᓕᐅᖅᑎ ᐊᒻᒪᓗ ᐊᐅᓚᑦᑎᔩᑦ ᐱᖁᔭᕐᔪᐊᖓᓐᓂᑦ ᖃᓄᖅ 

ᑎᓕᔾᔪᑕᐅᓯᒪᕙᑦ ᐅᖃᐅᔾᔭᐅᓯᒪᕙᑦ ᑕᐃᒪᓐᖓᑦ ᓄᓇᕗᒻᒥ ᔮᓐᓄᐋᕆ 1, 2000-ᒥᑦ ᐱᔾᔪᑎᖃᖅᑐᒥᑦ 
ᓄᓇᕗᑦ ᒐᕙᒪᒃᑯᓐᓂ, ᑎᒥᖁᑎᖏᓐᓂᑦ.  

 
5. ᑐᑭᓕᐅᖅᓯᒪᔪᖅ ᒪᓕᓪᓗᒍ ᑮᓇᐅᔭᓕᕆᓂᕐᒧᑦ ᐱᖁᔭᕐᔪᐊᖅ ᖃᓄᐃᑦᑐᖅ ᑎᓕᔾᔪᑕᐅᔪᖅ ᐅᖃᐅᓯᕆᔭᐅᔪᑦ 

ᓴᓇᔭᐅᓯᒪᓕᖅᑲᑦ ᑕᐃᒪᓐᖓᑦ ᔮᓐᓄᐊᕆ 1, 2007 ᐱᔾᔪᑎᖃᕐᑐᑦ ᓄᓇᕗᑦ ᒐᕙᒪᒃᑯᖏᑦ ᐱᓕᕆᕕᖏᓐᓄᑦ 
ᑎᒥᖁᑎᖏᓄᓪᓗ? 

 
¹ᓇᓗᓇᐃᖅᑕᐅᔪᖅ ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᒪᓕᒐᕐᒥ ᐃᓚᖓ 3-ᖓt 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. 
ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᕈᑎᒧᑦ. ᑲᑎᒪᔾᔪᑎᔅᓴᕗᑦ 10. 
ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᔅᓴᕗᑦ 11. ᑲᑎᒪᔨᕋᓛᓂᑦ ᐅᓂᒃᑳᑦ. ᑲᑎᒪᔾᔪᑎᔅᓴᕗᑦ 12. ᑲᑎᒪᔨᕋᓛᑦ 
ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ. ᑲᑎᒪᔾᔪᑎᔅᓴᕗᑦ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 121 - 2(4): ᓯᕘᖅᑐᖃᑦᑕᕐᓂᖅ ᑲᖏᖅᖠᓂᐅᑉ ᖃᖓᑕᓲᒃᑯᕕᖓᓂ - 

ᖃᕆᓴᐅᔭᒃᑯᑦ ᑎᑎᖅᑲᐅᓯᐊᖅ ᐄᒪᓕ ᖃᕆᑕᖅ-ᑕᒍᓐᓈᒥᒃ (ᑰᓕ) 
 
ᑰᓕ: ᖁᔭᓐᓇᒦᒃ. ᐅᓇ, ᐅᖃᖅᑏ, table-ᒍᒪᓪᓗᒍ ᓴᖅᑭᑦᑐᒪᔭᕋ ᑖᓐᓇ email-ᑖᕆᓚᐅᖅᑕᕗᑦ ᑖᓐᓇᓗ 
ᓂᕈᐊᖅᑕᐅᖃᑎᒋᓯᒪᔭᕋ ᑲᖏᖅᖠᓂᕐᒥᑦ, ᐃᒪᓕ ᖃᕆᑕᖅ-ᑕᒍᕐᓈᖅ, ᑖᒃᑯᐊ ᓱᐴᖅᑐᖅᑕᐃᓕᓂᐅᑉ ᒥᔅᓵ 
ᓯᖁᒥᑕᐅᖃᑦᑕᕐᓂᖓᓄᑦ ᑕᐃᑲᓂ ᑲᖏᖅᖠᓂᐅᑉ ᒥᑦᑕᕐᕕᖓᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑎᑎᖅᑲᖓ ᒪᐅᓐᖓᖅᑕᐅᑲᐃᓐᓇᓂᐊᕐᖓᑦ. ᖁᔭᓐᓇᒦᒃ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 

ᓴᖅᑭᖅᑎᑕᐅᔪᖅ ᑎᑎᖅᑲᒃ 122 - 2(4): ᑎᑎᖅᑲᒃ ᒥᓂᔅᑕᒧᑦ ᑮᓇᐅᔭᓕᕆᓂᕐᒧᑦ ᑐᒃᓯᕋᐅᑎᒥᒃ ᑐᓴᒐᒃᓴᓂᑦ 

ᐃᒥᐊᓗᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ ᑲᑎᒪᔨᕋᓛᑦ ᒥᒃᓵᓄᑦ ᓄᓇᕗᑦ ᐃᒥᐊᓗᓕᕆᓂᕐᒧᑦ ᒪᓕᒐᖓᑕ 
ᐊᑖᓂ (ᐲᑕᓴᓐ) 

 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᑎᑎᕋᕋᑖᓚᐅᖅᑕᓐᓂ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐱᔾᔪᑎᖃᕐᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖑᒐᔭᖅᑐᓂᑦ ᐃᒥᐋᓗᓕᕆᓂᕐᒧᑦ ᑲᑎᒪᔨᕋᓛᖑᒐᔭᖅᑐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑕᐃᒃᑯᐊ ᑎᑎᖅᑲᐅᔪᑦ ᒪᐅᓐᖓᖅᑕᐅᓕᑦ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐃᖃᓗᒃᑑᑦᑎᐊᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 123 - 2(4): ᐅᑭᐅᖅᑕᖅᑐᒥᐅᑦ ᑖᒃᓯᓄᑦ ᐃᓚᓐᖓᐃᒍᑎᑦ: ᐋᔩᖃᑎᖃᕐᓂᕐᒧᑦ 

ᑎᑎᕋᖅᑕᐅᔪᖅ ᐅᑐᐱᕆ 11, 2007 - ᓄᓇᕗᒥ ᐱᕈᖅᐸᓪᓕᐊᔪᓕᕆᓂᕐᒧᑦ ᑲᑎᒪᔩᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃᑲᓐᓂᖅ, ᐅᖃᖅᑏ. ᐅᖃᖅᑏ, ᓴᖅᑮᔪᒪᔪᖓ ᐅᖃᖃᑎᒌᕈᑕᐅᔪᓂᑦ 
ᐅᑭᐅᖅᑕᖅᑐᒥᐅᑕᐅᓂᖏᓐᓄᑦ ᑖᒃᓰᔭᕐᓂᕐᒧᑦ ᓴᓇᔭᐅᓯᒪᔪᑦ ᐅᑭᐅᖅᑕᖅᑐᒥ.  
 
ᒪᕐᕉᓂᓪᓗ ᐱᖁᔨᕗᖔᕈᑕᐅᓚᐅᖅᑐᓂᑦ ᔭᓗᓇᕝ-ᒥᑦ NTI-ᑯᓐᓂ ᓄᓇᕗᑦ ᒐᕙᒪᒃᑯᖏᓐᓂ ᐊᐱᕆᓯᒪᔪᑦ ᑖᒃᑯᐊ 
ᐲᔭᐃᓂᕐᒧᑦ ᐊᒥᓱᕈᖅᑕᐅᒋᐊᖔᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑎᑎᖅᑲᖅ ᒪᐅᓐᖓᖅᑕᐅᓂᐊᕐᖓᑦ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 124 - 2(4): ᐳᐃᔾᔪᕌᕐᕕᒃᓴᖅ ᐃᒃᐱᐊᖅᔪᒻᒥ - ᑎᑎᖅᑲᒃ ᐃᒃᐱᐊᖅᔫᑉ 

ᒪᐃᔭᖓᓂᒃ (ᐹᓇᐸᔅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 125 - 2(4): ᐃᓄᑐᖃᐃᑦ ᑲᑎᒪᕕᒃᓴᖓᑦ ᐃᒃᐱᐊᖅᔪᒻᒥ - ᑎᑎᖅᑲᒃ 

ᐃᒃᐱᐊᖅᔫᑉ ᒪᐃᔭᖓᓂᒃ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᕐᕉᓐᓂᒃ ᓴᖅᑮᔪᒪᔪᖓ ᑎᑎᖅᑲᐅᔫᓐᓂᒃ ᐱᖁᑎᕐᔪᐊᒧᑦ ᑭᓐᖒᒪᑦᑎᓂᖏᓐᓄᑦ 
ᐃᒃᐱᐊᕐᔪᒻᒥ. ᐊᑕᐅᓯᖅ ᐱᔾᔪᑎᖃᕐᑐᖅ ᐃᓐᓇᑐᖃᒃᑯᕕᔅᓴᐅᔪᒥᑦ ᐊᒻᒪ ᐳᐃᔾᔪᕋᕐᕕᒻᒧᑦ ᐃᒃᐱᐊᔪᒻᒧᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑲᑎᒪᔾᔪᑎᔅᓴᕗᑦ 13. ᑲᑎᒪᔾᔪᑎᔅᓴᕗᑦ 14. ᑲᑎᒪᔾᔪᑎᔅᓴᕗᑦ 15. 
ᑲᑎᒪᔾᔪᑎᔅᓴᕗᑦ 16. ᑲᑎᒪᔾᔪᑎᔅᓴᕗᑦ 17. ᑲᑎᒪᔾᔪᑎᔅᓴᕗᑦ 18. ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᐃᑦ ᐊᒻᒪ ᐊᓯᖏᑦ. Bill 16, ᒥᔅᑕ ᐹᓇᐸᔅ, ᐃᒃᓯᕙᐅᑕᐅᓂᐊᖅᑐᖅ. ᒫᓐᓇ 
ᑲᑎᒪᑐᐃᓐᓇᓚᐅᓐᖏᓂᑦᑎᓐᓂ 20-ᒥᓂᔅᓯᒥᑦ ᓄᖅᑲᖓᑲᐃᓐᓇᓂᐊᖅᑐᒍᑦ.  
 
ᐃᖅᓱᒃᑎ. 

>>ᓄᖅᑲᑲᐃᓐᓇᖅᑐᑦ 15:29ᒥ ᑲᔪᓯᒃᑲᓂᖅᑐᑎᓪᓗ 15:54ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ): ᖁᔭᓐᓇᒦᒃ. ᒫᓐᓇ ᑲᑎᒪᓂᖅ ᐱᒋᐊᖅᑎᓚᐅᕐᓂᐊᕐᒥᒐᑦᑎᒃᑯ. 
 
(ᑐᓵᔨᒃᑯᑦ) ᑲᑎᒪᑐᐃᓐᓇᑎᓪᓗᑕ ᐅᑯᓂᖓ ᐱᓕᕆᐊᒃᓴᖃᕋᑦᑕ, ᐱᖁᔭᔅᓴᖅ 16, ᖃᓄᐃᓕᐅᕈᒪᓕᖅᐸᑦ ᑲᑎᒪᔨᕋᓛᓐ? 
ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓛᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔾᔪᑎᒋᔪᒪᔭᕗᓐ ᐱᖁᔭᔅᓴᖅ 16, ᕿᒥᕐᕈᓇᓪᓗᑕ 
ᐊᑭᑐᔪᖅᑐᕈᑎᔅᓴᐃᑦ ᐊᑐᖅᑕᐅᓂᐊᖅᑐᓐ ᓄᓇᓕᓕᕆᔨᒃᑯᓐᓄᓐ. ᐱᕕᒃᓴᖃᕈᑦᑕ ᑕᐃᒪ ᐱᔭᕇᖅᐸᓐ 
ᕿᒥᕐᕈᓇᓐᓂᐊᕐᓗᑎᒍ ᐊᑭᑐᔪᖅᑐᕈᑎᔅᓴᖏᑦ ᐊᕙᑎᓕᕆᔨᒃᑯᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᕙᕈᑕᐃᓚᒃ. ᒫᓐᓇ ᐊᐱᕆᔪᒪᔪᖓ ᐊᖏᖃᑎᒌᒻᒪᖔᑦᓯ ᑖᒃᓱᒧᖓ ᓯᕗᓪᓕᖅᐹᒥ 
ᐱᓕᕆᐊᖑᔪᒧᑦ, ᑖᒃᑯᐊ ᑮᓇᐅᔭᖅᑐᕈᑎᔅᓴᖏᑦ ᑖᒃᑯᐊ ᓄᓇᓕᓐᓂ ᒐᕙᒪᓕᕆᓂᕐᒧᓐ ᐱᔨᑦᑎᕋᓐᓂᕐᒧᓐ.  
 
ᐃᓚᖏᑦ ᒪᓕᒐᓕᐅᖅᑏᓐ: ᐊᖏᖅᐳᑦ. 

ᐃᓱᒪᖅᓴᖅᓯᐅᖅᑕᐅᓂᖓ - ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 
 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇᓕ ᐊᐱᕆᔪᒪᓕᕐᒥᔭᕋ ᒥᓂᔅᑕ ᐸᕋᐅᓐ. ᑖᒃᑯᐊ ᐊᕕᑦᑐᖅᓯᒪᔪᖁᑎᒋᔭᖏᑦ 
ᓄᓇᓕᓐᓄᑦ ᐊᒻᒪ ᒐᕙᒪᓕᕆᓂᕐᒧᑦ ᐱᔨᑦᑎᕋᓐᓂᕐᒧᓐ ᓯᕗᓪᓕᖅᐹᒥᒃ ᒪᑐᐃᖅᓯᓐᖓᐅᑎᒥᒃ ᐅᖃᐅᓯᒃᓴᖃᒻᒪᖔᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᐄ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑏ ᑲᔪᓯᒋᐊᕆᑦ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑖᖅ, ᐱᔪᓐᓇᖅᑎᑕᐅᒐᒪ ᑕᒫᓂ ᑕᑯᒃᓴᐅᓗᖓ ᐅᓪᓗᒥ, ᑖᒃᑯᐊ 
ᐅᖃᐅᓯᕆᓂᐊᕐᕋᒃᑭᓐ ᐅᓪᓗᒥ 2008-ᒥ 2013-ᒧᑦ ᐊᑐᒐᔅᓴᐃᓐ, ᑕᓪᓕᒪᓄᑦ ᐅᑭᐅᓂᖕ ᐸᕐᓇᒍᑎᓐ ᐊᑭᑐᔫᑎᓂᖕ. 
ᐊᒻᒪᓗ ᐱᓗᐊᖅᑐᒥᖅᑲᐃ ᑖᓐᓇ 2008-09-ᒧᑦ ᐊᑭᑐᔫᑎᓐ ᓴᖅᑭᑕᐅᓚᐅᕐᓂᖏᓐᓄᑦ ᑖᒃᑯᓄᖓ ᓄᓇᓕᓐᓂ 
ᒐᕙᒪᒃᑯᓐᓂᖕ ᐱᔨᑦᑎᕋᖅᑎᓄᑦ.  
 
ᑖᒃᑯᐊ ᓄᓇᓕᓐᓂ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑏᖕ ᐊᒥᓱᐊᓗᓐᓂ ᑲᒪᒋᔭᖃᑦᑐᓐ ᑕᒪᒃᑯᓂᖓᓗ ᐊᑭᑐᔫᑎᓄᑦ 
ᐱᓗᐊᖅᑐᓄᑦ ᑖᒃᑯᓄᖓ ᒐᕙᒪᒃᑯᓐᓄᓐ. ᑖᒃᑯᐊ ᓴᓇᔨᒋᔭᒃᑲ ᓯᕕᑐᔪᓂᖕ ᐱᔨᑦᑎᕋᖃᑦᑕᖅᑐᓐ ᑖᒃᑯᓄᖓ 
department-ᑯᓗᒃᑖᖏᓐᓄᖕ. ᑕᒪᒃᑯᐊ ᓴᖅᑭᑦᑎᓕᕌᖓᑦᑎᒍ ᐊᑭᑐᔫᑎᓐ ᐸᕐᓇᐅᑎᓐ.  
 
ᑕᒪᓐᓇ ᐱᔨᑦᓯᕋᓐᓂᖅ ᐊᖏᔫᒻᒪᓂᓛᒃ ᐊᒻᒪᓗ ᓇᓗᓇᐃᔭᖅᓯᒪᓪᓗᑎᒃ ᑖᒃᑯᐊ ᐱᓕᕆᐊᔅᓴᓐ ᐊᒻᒪᓗ ᓴᖅᑭᐸᓪᓕᐊᔪᓐ 
ᑕᒪᒃᑯᓄᖓ ᑕᐃᔭᐅᔪᓄᑦ technical-ᓕᕆᔨᒃᑯᓐᓄᑦ ᖃᐅᔨᓴᐅᑏᓐ ᐊᒻᒪᓗ ᐱᓕᕆᐊᔅᓴᓐ ᐊᐅᓚᑕᐅᑦᑎᐊᕐᓂᖏᓐᓄᑦ. 
ᐊᒻᒪᑦᑕᐅᖅ ᓱᓕ ᐃᑲᔪᖅᐸᑉᐳᑦ ᑖᒃᑯᓂᖓ ᒐᕙᒪᒃᑯᑦ department-ᓗᒃᑖᖏᓐᓂᒃ ᑖᒃᑯᐊ ᓄᓇᓕᓐᓂ, ᒐᕙᒪᒃᑯᓐᓂ. 
ᑖᒃᑯᐊ CGS-ᑯᓂᓛᒃ. ᑕᒪᒃᑯᓂᖓ ᑲᒪᒋᐊᖃᖃᑦᑕᕋᒥᒃ ᐊᒻᒪᓗ ᒥᐊᓂᖅᓯᔨᐅᓪᓗᑎᒃ ᑮᓇᐅᔭᖃᑦᓯᐊᓂᕐᒧᑦ. 
ᐊᕐᕌᒍᑕᒫᖅ ᐊᑭᑐᔫᑎᓄᑦ ᐱᔭᐅᔪᒪᔪᓄᑦ ᓄᓇᓕᓐᓄ ᑲᒪᔨᐅᖃᑦᑕᕐᒪᑕ. ᑕᒪᓐᓇ ᐃᖏᕐᕋᓂᕆᓇᓱᒃᑕᕗᓐ 
ᐃᑲᔪᖅᓯᐊᖃᑦᑕᖅᐳᓐ ᐱᕈᖅᑎᑦᑎᓇᓱᐊᖅᖢᑎᒃ ᑕᐱᕇᑦᑎᐊᕐᓗᑎ `ᖕ ᐱᓕᕆᖃᑎᒌᑦᑎᐊᕐᓗᑎᒃ ᑖᒃᑯᐊ ᒐᕙᒪᒃᑯᓐ ᐊᒻᒪ 
ᓄᓇᓕᓐᓂᖕ. ᑕᒪᓐᓇ ᐱᕈᖅᐸᓪᓕᐊᓂᖓ ᓯᕗᓂᒃᓴᕗᓐ ᐱᑦᔪᑕᐅᑉᓗᓂ. 

(ᑐᓵᔨᒃᑯᑦ) ᖃᐅᔨᒪᔪᒃᓴᐅᒐᑦᓯ ᐊᑐᓕᖅᑎᑦᑎᓯᒪᓚᐅᕐᕋᑦᑕ ᑲᓇᑕᐅᑉ ᒐᕙᒪᒃᑯᖏᓐᓂ ᐊᖏᖃᑎᒌᒍᑎᓂᒃ ᒑᓴᓖᓄᑦ 
ᐊᒻᒪ ᓄᓇᓕᓐᓄ ᐅᖓᓯᒋᔭᐅᔪᓄᑦ ᐱᖁᑎᕐᔪᐊᖅᑖᕈᑎᔅᓴᐅᔪᓄᑦ ᑮᓇᐅᔭᖅᑖᖅᖢᑎᒃ ᑲᑎᑦᖢᒋᑦ $52.5 ᒥᓕᐊᓐᓂᒃ 
ᓄᑖᓂᒃ ᐊᕐᕌᒍᓄᑦ ᑕᓪᓕᒪᓄᑦ ᐊᑐᖅᑕᐅᓂᐊᖅᑐᓐ ᓄᓇᓕᓐᓂ ᐱᓕᕆᔾᔪᑕᐅᓗᑎᒃ. ᑖᒃᑯᐊ ᐱᓕᕆᔾᔪᑏᓐ 
ᑮᓇᐅᔭᖃᑦᑎᑕᐅᔪᓐ ᐊᖏᖃᑎᒌᒍᑎᑎᒍᑦ ᐊᑐᓕᖁᔭᓕᐅᖅᑕᐅᓯᒪᔪᑦ ᓄᓇᕘᒻᒥ, ᓄᓇᕗᒻᒥᓄᓇᓖᑦ 
ᐱᖁᑎᕐᔪᐊᕐᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ. ᑖᒃᑯᐊ ᑲᑎᒪᔨᖃᑦᑐᑦ ᐱᖓᓱᓂᒃ ᒪᐃᔭᐅᔪᓂᒃ ᐊᒻᒪ 
ᐱᖓᓱᓂᒃ ᓄᓇᕘᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓂᒃ. 
 
ᐃᓚᒋᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ ᑐᓴᖅᑎᑦᑎᕋᑖᓚᐅᖅᑐᓐ ᑲᓇᑕᒥ ᓴᓇᕙᓪᓕᐊᓂᕐᒧᑦ ᐸᕐᓇᐅᑎᒧᑦ ᓯᕕᑐᔪᒧᑦ. 
ᑖᒃᑯᐊ ᑮᓇᐅᔭᖃᑦᑎᑦᑎᓂᐊᖅᑐᓐ ᐱᖁᑎᕐᔪᐊᕐᓄᑦ ᑲᓇᑕᐅᑉ ᐊᒡᒍᑐᖅᓯᒪᓂᖏᓐᓄᑦ ᐊᒻᒪ ᐅᑭᐅᖅᑕᖅᑐᒥ 
ᒐᕙᒪᐅᔪᓄᑦ. ᑖᒃᑯᐊ ᓄᓇᓕᓕᕆᔨᒃᑯᑦ ᓯᕗᒃᑲᑕᖅᑎᐅᓂᐊᖅᑐᓐ ᑕᒪᑐᒧᖓ ᐱᓕᕆᖃᑎᒋᓪᓗᑎᒍ 
ᐱᕙᓪᓕᐊᔪᓕᕆᔨᒃᑯᑦ ᓄᑦᑕᐅᓯᕆᔨᒃᑯᓪᓗ ᒫᓐᓇᐅᔪᖅ ᐊᖏᖃᑎᒌᒐᓱᐊᓕᖅᑕᕗᓐ ᐋᖅᑭᒃᓯᒪᓂᕆᓂᐊᖅᑕᖓᓂᒃ 
ᒐᕙᒪᒃᑯᑦ ᑲᓇᑕᒥ. ᑕᕝᕙᓂ ᓯᕗᓪᓕᖅᐹᒥ ᐊᕐᕌᒎᔪᒥ ᑖᒃᑯᐊ ᐊᖏᖃᑎᒌᒐᓱᐊᕐᓂᖅ ᐱᓕᕆᖄᓪᓗᒋᑦ ᐊᒻᒪᓗ 
ᐊᑎᓕᐅᖅᑕᐅᓗᑎᒃ. 
 
ᐅᖃᖅᑎᑦᑎᔩ, ᐱᑦᔪᑎᒋᓪᓗᒋᑦ ᐊᑭᑐᔪᖅᑐᕈᑎᔅᓴᖏᑦ ᐱᓕᕆᕕᒻᒪ ᐊᕐᕌᒍᓄᑦ ᑕᓪᓕᒪᓄᑦ ᐅᑦᔨᕈᓱᒃᓯᒪᔪᒍᑦ ᓄᑖᓂᒃ 
ᑮᓇᐅᔭᓂᒃ ᑐᓂᔭᐅᓯᒪᒻᒪᑕ ᕼᐋᒻᓚᐅᔪᑦ. ᑖᒃᑯᐊ ᐊᖏᔫᑕᐅᓂᓴᐃᓐ ᓄᓇᕘᑦ ᒐᕙᒪᒃᑯᖏᓐᓂ ᐊᑭᑐᔪᖅᑐᕈᑎᔅᓴᐃᑦ 
ᑮᓇᐅᔭᐃᓐ ᐱᓕᕆᔭᐅᖃᑦᑕᕐᒪᖔᑕ ᐊᒻᒪ ᖃᓄᖅ ᑮᓇᐅᔭᐃᑦ ᐊᑭᑐᔪᖅᑐᕈᑎᔅᓴᐃᑦ ᑐᓂᐅᖅᑲᖅᑕᐅᖃᑦᑕᕐᒪᖔᑕ 
ᐊᒻᒪᓗ ᑎᑎᕋᖃᓯᐅᔾᔭᐅᓯᒪᒻᒪᖔᑕ ᐃᓘᓐᓇᖏᓐᓄᑦ ᐱᓕᕆᐊᓂᑦ.  
 
ᑕᐃᒪ ᑮᓇᐅᔭᓂᑦ ᑐᓂᓯᑎᓪᓗᑕ ᓄᑖᓂ ᐊᒻᒪ ᒥᐊᓂᖅᓯᑎᓪᓗᑕ ᓂᕆᐅᒋᔭᐅᔪᓄᑦ ᐅᑉᐱᕈᓱᑦᑐᒍᑦ ᑖᒃᑯᐊ 
ᐊᖑᒻᒪᑎᓕᕐᓂᖅᓴᐅᓂᐊᕐᒪᑕ ᓄᓇᓖᑦ ᑭᖕᖒᒪᔮᖏᓐᓂ. 
 
ᐃᒃᓯᕙᑖᖅ, ᑖᒃᑯᐊ ᐃᒪᕐᒧᑦ ᐊᑦᑕᑯᓄᑦ ᐱᓕᕆᔾᔪᑏᑦ ᐱᓕᕆᐊᖑᓕᖅᑐᑦ ᑖᒃᑯᐊ ᓄᑖᕈᕆᐊᖅᑕᐅᓂᐊᕐᓗᑎᑦ 
ᑰᒑᕐᔪᓐᓂ ᑭᓈᓗᒃᑯᕕᒻᒧᑦ ᑯᕕᑦᑕᕐᕕᒃ ᐊᒻᒪ ᖁᕐᓗᖅᑑᒥ ᐃᒪᖓᓄᑦ ᓴᓗᒻᒪᖅᓴᐃᕕᒃ ᐊᒻᒪ ᑭᓈᓗᓄᑦ ᑯᕕᑦᑕᐅᕕᒃ 
ᐊᒻᒪ ᐊᑐᖅᑐᒍᑦ ᑲᑎᑦᑐᑎᒍ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖁᑎᖏᑦ ᑲᓇᑕᐅᓪᓗ ᒐᕙᒪᒃᑯᖏᑦᑕ ᑮᓇᐅᔭᖁᑎᖏᑕ.  
 
ᑖᒃᑯᐊ ᐅᖅᓱᐋᓗᓕᕆᔨᒃᑯᑦ ᐱᓕᕆᕕᖏᑦ, ᐅᓄᑲᓪᓚᑦᑐᓂᑦ ᓯᕗᓪᓕᐅᔾᔨᓯᒪᔪᑦ ᒫᓐᓇᐅᔪᖅ ᐱᓕᕆᐊᕆᔭᐅᔪᑦ 
ᐸᕐᓇᐅᓂᐊᖅᑐᓪᓗ ᐊᕐᕌᒍ ᑕᓪᓕᒪᑦ ᐃᓗᐊᓂ ᐊᕐᕆᖅᑐᓂᑦ. 
 
ᐅᖅᓱᐋᓗᓐᓄᑦ ᖃᑦᑕᐅᔭᖃᕐᕕᖃᕐᒪᑕ ᐃᓘᓐᓇᖏᓐᓂ ᓄᓇᓕᓐᓂ, ᓄᑖᓪᓗ ᐊᒻᒪᓗ ᐊᓯᔾᔨᐸᓪᓕᐊᓪᓗᑎᑦ 
ᒪᓕᒐᕋᓛᖏᑦ ᑖᒃᑯᓄᖓ ᐊᒃᓱᕉᓴᐅᑎᖃᓕᕐᒪᑕ ᐱᓕᕆᕕᖏᑦᑎᓐᓂ ᓄᑖᕈᕆᐊᖅᓯᔭᕆᐊᖃᕐᓗᑎᑦ 
ᐊᖑᒻᒪᑎᓕᕐᓂᐊᖅᒪᑕ ᒪᓕᒐᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᑦᑕ. ᓄᓇᓕᒃᐳᑦ ᐅᓄᖅᓯᕙᓪᓕᐊᑎᓪᓗᒋᑦ ᐅᖅᓱᐋᓗᓐᓂᑦ 
ᐅᓄᕐᓂᖅᓴᓂᑦ ᐱᕙᓪᓕᐊᔭᕆᐊᖃᐃᓐᓇᖅᐳᑦ. ᑖᓐᓇ ᐱᔾᔪᑎᒋᓪᓗᒍ, ᐊᖏᓂᖅᓴᓂᑦ ᖃᑦᑕᐅᔭᖃᕐᕕᖃᕆᐊᖃᓕᖅᑐᒍᑦ 
ᐅᖅᓱᐋᓗᖃᐅᑎᓂᑦ. 
 
ᐃᒃᓯᕙᐅᑖᖅ, ᑖᒃᑯᐊ ᐅᖃᐅᓯᕆᔭᒃᑲ ᓇᐃᑦᑑᒐᓗᐊᑦ ᐃᒻᒪᖃ ᐱᓕᕆᕕᑦᑎᓐᓂ ᑖᒃᑯᐊ ᐊᑐᖅᑕᐅᔭᕆᐊᓖᑦ 
ᐊᑭᑐᔪᖅᑐᕈᑎᔅᓴᓄᑦ ᑮᓇᐅᔭᓄᑦ ᐊᒃᓱᕉᓴᐅᑎᒋᔭᐅᒻᒥᒻᒪᑕ ᓯᕗᓪᓕᐅᔾᔨᓇᓱᑦᑐᑎᑦ ᐱᓕᕆᐊᔅᓴᓂᑦ.  
 
ᖃᐅᔨᒪᔪᒍᑦ ᑭᓐᖒᒪᔭᐅᔪᓂᑦ ᐊᖏᔫᑕᐅᒻᒪᑕ ᐊᒃᓱᕉᓴᐅᑕᐅᔪᓪᓗ ᓄᓇᓕᓐᓂ ᐊᒃᓱᕉᑕᐅᓲᖑᒻᒪᑕ ᖃᓄᖅ 
ᐊᑭᑐᔪᖅᑐᕈᑏᑦ ᐸᕐᓇᒃᑕᐅᒐᔭᕐᒪᖔᑕ. ᑖᓐᓇ ᑕᐅᑐᓐᖑᐊᖅᑕᕗᑦ ᓯᕗᓂᔅᓴᑎᓐᓂ ᑕᐱᕇᓪᓗᑕ 
ᐃᑲᔪᖅᑐᐃᓂᖅᓴᐅᓂᐊᕋᑦᑕ ᓄᓇᕗᒻᒥ ᓄᓇᓕᓐᓂ ᐊᒻᒪ ᓄᓇᕗᒻᒥᐅᓂᑦ.  
 
ᐊᐱᖅᑯᑎᔅᓴᖃᕈᔅᓯ ᐅᑕᖅᑭᑐᐃᓐᓇᓂᐊᖅᑐᖓ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒫᓐᓇ ᐊᐱᕆᔪᒪᔭᒋᑦ, ᑖᒃᑯᐊ ᐃᑲᔪᖅᑎᒋᓂᐊᖅᑕᑎᑦ ᑕᕝᕗᖓ 
ᐊᐱᖅᓱᖅᑕᐅᕕᒻᒨᖃᑎᒋᒍᒪᒻᒪᖔᖅᐱᒋᑦ?  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᐄ. 

ᐃᒃᓯᕙᐅᑕᖅ: ᑲᑎᒪᔨᕋᓛᑦ ᐊᖏᖃᑎᒌᑉᐹᑦ ᑖᒃᑯᐊ ᐊᐱᖅᓱᖅᑕᐅᕕᒻᒧᐊᖅᑕᐅᖁᓪᓗᒋᑦ ᐃᖅᑲᓇᐃᔭᖅᑎᖏᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᒃᑎ, ᑖᒃᑯᐊ ᐃᓯᖅᑎᓚᐅᕐᒥᒃᑭᑦ ᑕᕝᕗᖓ ᐊᐱᖅᓱᖅᑕᐅᕕᒻᒧᑦ. 
 
ᖁᔭᓐᓇᒦᒃ, ᐃᖅᓱᒃᑏᑦ. ᒥᓂᔅᑕ ᑖᒃᑯᐊ ᑎᑎᕋᖅᑕᐅᓯᒪᓂᐊᕐᒪᑕ ᐊᑎᖏᑦ ᓇᓗᓇᐃᕈᓐᓇᖅᐱᒋᑦ ᐃᑲᔪᖅᑎᒋᔭᑎᑦ? 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓂ ᐃᔅᓯᕙᔪᖅ, ᑐᒡᓕᕋ ᑕᐃᕕᑦ ᐊᕿᐊᕈᖅ 
ᐊᒻᒪ ᑕᓕᖅᐱᓃᑦᑐᖅ ᑖᓐᓇᓕ ᒥᔅᑕ ᔮᓐ ᑖᓪ ᐊᒻᒪ ᑕᕝᕙᓂ ᑲᒪᒋᔮᓕ ᑐᑭᒧᐊᖅᑎᑦᓯᔨ ᑕᒪᒃᑯᓄᖓ ᐸᕐᓇᐅᑎᓄᑦ 
ᐊᑭᑐᔫᑎᓄᑦ ᐊᒻᒪᑦᑕᐅᖅ ᐃᒃᓯᕙᐅᑖᖅ ᐊᕙᓃᑦᑐᑦ ᑕᐃᓐᓇ ᖃᐅᔨᒪᔭᐅᑦᑎᐊᖅᑐᖅ ᓵᓐ ᒪᐃᓕ, ᑐᒡᓕᒻᒪ 
ᑐᒡᓕᑲᓐᓂᐊ, ᑕᒪᒃᑯᓄᖓ ᓄᓇᓕᓐᓂᓕ ᐃᑲᔪᖅᑎᐅᔪᖅ, ᐊᒻᒪ ᓴᓂᐊᓃᑦᑐᖅᑕᐅᑕᐃᑲ ᑕᐃᓐᓇᑦᑕᐅᖅ 
ᕿᑎᕐᒥᐅᓃᓐᖔᖅᑐᖅ ᐳᕆᐊᓐ ᐴᑎ, ᐊᒻᒪᑦᑕᐅᖅ ᑐᒡᓕᒻᒪ ᑐᒡᓕᑲᓐᓂᐊ. ᑖᓐᓇ ᑲᒪᒋᔭᖏᑦ Technical Services. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᑐᓐᖓᓱᒋᑦᑎ. ᑖᓐᓇ ᐊᐱᕆᔪᒪᔭᕋ ᑖᓐᓇ ᐃᒃᓯᕙᐅᑕᕆᔭᐅᔪᖅ 
ᑖᒃᑯᓄᖓ ᑲᑎᒪᔨᕋᓛᖏᓐᓄᑦ ᒪᑐᐃᖅᓯᓐᖓᐅᑎᓂᑦ ᐅᖃᐅᓯᔅᓴᖃᕐᒪᖔᑦ? ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᑦᑕᐅᖅ ᐃᒃᓯᕙᐅᑖᖅ, ᑐᓐᖓᓱᑦᑎᒍᒪᔭᒋᑦ ᒥᓂᔅᑕ, ᑖᒃᑯᐊᓗ Deputy 
Minister, ᑖᓐᓇᓕ Director-ᖑᖅᑰᕐᒪᑦ ᐊᖏᔪᖅᑳᖃᑎᓯ ᐊᒻᒪ ᑕᐃᒃᑯᐊ ᑕᐅᕙᓂ Brent Bordy ᐊᒻᒪ ᓵᓐ ᒪᐃᓕ 
(ᑐᓵᔨᒃᑯᑦ): ᐊᓕᐊᓇᐃᑦ ᑕᕝᕙᓂ ᑕᑯᔪᐋᓐᓅᒐᑦᑕ ᑖᕙᓐᖓᑦ ᐊᕙᓐᖔᓘᖅᓱᓯ.  
 
ᐃᒃᓯᕙᐅᑖᖅ, ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓄᑦ ᐱᖁᑎᕐᔪᐊᓕᕆᓂᕐᒥᑦ ᐃᓪᓗᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᓪᓗ. ᖁᕕᐊᓱᑦᑐᖓ ᑖᒃᑯᓂᖓ ᒪᑐᐃᕆᐊᕈᑎᔅᓴᓄᑦ ᐅᖃᐅᓯᖃᕆᐊᔅᓴᖅ 
ᑲᑎᒪᑐᐃᓐᓇᓕᖅᑎᓪᓗᑕ 2008-09 ᐊᑭᑐᔪᖅᑐᕈᑎᔅᓴᖏᑦ ᓄᓇᓕᓕᕆᔨᒃᑯᑦ.  
 
(ᑐᓵᔨᒃᑰᕈᓐᓃᑦᑐᖅ) ᐃᒃᓯᕙᐅᑖᖅ, standing committee-ᑯᑦ ᑖᒃᑯᐊ ᑲᑎᖃᑎᖃᕈᓐᓇᓚᐅᕐᒪᑕ September-
ᖑᑎᓪᓗᒍ ᖃᐅᔨᓴᒃᑲᓐᓂᖅᖢᑎᒍ department ᐸᕐᓇᒍᑎᒋᔭᖏᑦ ᑖᒃᑯᐊ ᐅᖃᐅᓯᕆᕋᑖᖅᑕᕗᑦ 2008/2009-
ᖑᑎᓪᓗᒍ. ᐃᖏᕐᕋᔾᔪᑎᖏᑦ ᑖᔅᓱᒪ department-ᖑᔫᑉ ᐊᖏᔪᑲᓪᓚᖕᒥ ᐃᒃᐱᒋᔭᐅᖃᑦᑕᕐᒪᑕ ᑖᒃᑯᐊ ᑮᓇᐅᔭᑦ 
ᐱᖁᑎᓄᑦ ᑐᕌᖅᑐᑦ ᐊᒻᒪᓗ ᐸᕐᓇᐅᑕᐅᔪᑦ ᓄᓇᕗᑦᒧᑦ.  
 
ᑖᓐᓇ ᑲᑎᒪᔨᕋᓛᖅ ᑭᓯᐊᓂ ᐃᓱᒫᓗᒋᔭᖃᐅᕐᒪᑦ ᑕᒪᒃᑯᐊ ᐃᓚᖏᑦ ᐱᕙᓪᓕᐊᔪᑦ ᐊᒻᒪᓗ ᐊᐅᓚᑦᑎᔨᐅᔪᑦ ᐊᒻᒪᓗ 
ᑕᐃᒃᑯᐊ ᑮᓇᐅᔭᑦ ᐊᑐᖏᓐᓂᑯᕕᓃᑦ ᑕᐃᑯᖓᒧᑦ ᐅᐃᒍᓕᐅᑕᐅᑐᐃᓐᓇᖃᑦᑕᓕᖅᖢᑎᒃ. 
 
ᔪᓐᖑᑎᓪᓗᒍ (June) ᑖᓐᓇ ᑲᑎᒪᕝᕕᒡᔪᐊᖅ ᐊᖏᓚᐅᖅᓯᒪᒐᑦᑕ 18 ᒥᓕᐊᓐᓂᒃ ᐊᖏᓂᖃᖅᑐᓂᒃ ᓲᕐᓗ ᐊᕐᕌᓂ 
ᐱᐊᓂᒃᑕᐅᖏᓐᓂᑯᕕᓃᑦ ᑕᐃᑯᖓ ᐅᐃᒍᓕᐅᑎᑐᐃᓐᓇᖅᖢᑎᒃ ᑕᒡᕗᖓ ᒫᓐᓇ ᑮᓇᐅᔭᖅᑑᑎᒋᔭᑦᑎᓐᓄᑦ. ᑖᑦᓱᒧᖓ 
one department ᑐᕌᖅᑐᖅ. ᑕᒡᕙᓂ ᐅᒃᑯᐃᖅᓯᓂᕐᒧᑦ ᐅᖃᖅᑎᓪᓗᒍ ᒥᓂᔅᑐ ᑖᓐᓇ ᑮᓇᐅᔭᓕᕆᓂᕐᒧᑦ ᒥᓂᔅᑐ 
ᐅᖃᓚᐅᕐᒪᑦ ᑕᒪᒃᑯᐊᒎᑦ ᑮᓇᐅᔭᑦ ᐊᑐᖅᑕᑦ ᐱᐊᓂᖏᓐᓂᑯᕕᓃᑦ ᑕᐃᑯᖓ ᓄᒃᑎᖅᑕᐅᓂᑯᑦ 
ᐊᖏᔪᑲᓪᓚᐅᓂᖏᓐᓂᑦ ᑖᒃᑯᐊ ᒫᓐᓇ ᐅᑭᐅᖑᖃᐅᔪᑦ ᒪᕐᕉᒃ. (ᑐᓵᔨᒃᑯᑦ) ᐃᒃᓯᕙᐅᑖᖅ, ᓇᓗᓇᐃᖅᓯᖃᐅᓪᓗᓂᓗ 
ᑕᐃᒃᑯᐊ ᐱᔭᕐᓂᖏᑦᑐᓕᕆᔨᖏᑦ ᓄᓇᓕᓕᕆᔨᒃᑯᑦ ᐱᓕᕆᕕᖓᓐᓂ ᕿᒥᕐᕈᓇᖕᓂᐊᕐᒪᑕᒎᖅ ᐃᓘᓐᓇᖏᓐᓂᒃ 
ᓇᓗᓇᐃᖅᓯᔾᔪᑎᓂᒃ ᑎᑎᕋᖅᓯᒪᔪᓂᒃ ᐊᕐᕋᒍᒧᑦ ᐊᑕᐅᓯᐅᖏᑦᑐᒧᑦ ᐊᑭᔪᓄᑦ ᐱᓕᕆᐊᒃᓴᐅᓂᐊᖅᑐᓄᑦ ᐅᑯᓂᖓ 
ᖃᐅᔨᒋᐊᕐᓂᐊᕐᓗᑎᒃ. 
 



ᕿᑎᖅᑰ, ᐅᑐᐱᕆ 25, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  1927 
 

 

ᐊᕐᕋᒍᑕᒫᑦ ᑮᓇᐅᔭᖅᑖᕆᔭᐅᕆᐊᖃᖅᑕᖏᑦ ᐱᓪᓚᑦᑖᖑᒐᓗᐊᕐᒪᖔᑕ ᓄᓇᓖᑦ ᐊᔪᖏᒃᑲᓗᐊᕐᒪᖔᑕ ᐊᒻᒪ 
ᐱᓕᕆᐊᓄᑦ ᒥᐊᓂᖅᓯᔨᐅᔪᑦ ᐃᖅᑲᓇᐃᔭᖅᑎᑦ ᑲᒪᔪᓐᓇᑦᑎᐊᖃᓗᐊᕐᒪᖔᑕ.  
 
ᑕᐃᒪᓐᓇ ᐅᖃᕐᓂᖅᖢᓂ ᒫᓐᓇᕋᑖᕕᓂᐅᓚᐅᖅᑐᖅ ᒥᓂᔅᑕ ᑎᑎᕋᕈᓘᔭᓚᐅᕐᒪᑦ ᐊᔾᔨᒌᖏᑦᑐᓄᑦ ᑲᑎᒪᔨᕋᒫᓄᑦ 
ᐅᓄᑲᓪᓚᒃᑐᑦ ᐊᑭᑐᔪᖅᑐᕈᑎᒃᓴᐃᑦ ᑭᖑᕙᖅᑕᐅᓯᒪᓕᕐᒪᑕ ᐊᑭᑐᓂᖅᓴᐅᓚᐅᕐᒪᑕᒎᖅ ᓂᕆᐅᒋᔭᐅᔪᓂᑦ 
ᑳᓐᑐᕌᒃᑕᐅᓂᐊᖅᑐᑦ ᐊᑭᖏᓐᓂ ᐅᕝᕙᓘᓐᓃᑦ ᑕᖃᒃᑯᓇᖓᑦ ᓇᓚᐅᑦᑖᖅᑎᑦᑎᑎᓪᓗᒋᑦ ᑳᓐᑐᕌᒃᓄᑦ 
ᐱᓇᓱᒋᐊᕐᓂᐊᖅᑎᓪᓗᒋᑦ ᐅᖓᑕᐅᔾᔨᓯᒪᓚᐅᕐᒪᑕ ᐊᖏᖅᑕᐅᓯᒪᔪᑦ ᑮᓇᐅᔭᖅᑐᕈᑎᒃᓴᐃᑦ. ᑖᒃᑯᐊ ᐱᔾᔪᑏᑦ 
ᑭᖑᕙᕆᐊᖅᑎᑦᑎᓯᒪᔪᑦ ᐱᓕᕆᐊᓂᒃ ᕿᑎᕐᒥᐅᑦ ᑐᔪᕐᒥᕕᒃᓴᖏᓐᓄᑦ ᐃᓅᓕᓴᖅᑕᐅᔭᖅᑐᖅᑐᑦ ᐊᒻᒪᓗᑦᑕᐅᖅ 
ᐊᑭᑦᑐᖅᕆᐊᖅᑎᑦᑎᓯᒪᓪᓗᑎᒃ ᒥᑦᑎᒪᑕᓕᖕᒥ ᐱᙳᐊᕐᕕᒃᓴᒧᑦ ᐱᓕᕆᐊᖑᔪᒧᑦ.  
 
ᑲᑎᒪᔨᕋᓛᖑᔪᑦ ᖃᐅᔨᒪᔪᑦ ᐊᒃᑐᐃᓂᕆᔭᖓᓂᒃ ᑕᐃᒪᓐᓇᐃᑦᑐᓂᒃ ᐊᑭᑦᑐᕆᐊᕈᑎᐅᔪᓄᑦ ᐊᑭᑦᑐᖅᐸᓪᓕᐊᔪᓄᑦ 
ᓴᕕᕋᔭᐃᑦ ᐅᖅᓱᐊᓗᐃᓪᓗ ᐊᑭᖅᑐᕆᐊᖅᓯᒪᓕᕐᒪᑕ ᐊᒻᒪᓗᑦᑕᐅᖅ Alberta-ᒥ ᑮᓇᐅᔭᓕᐅᕐᖢᑎᒃ 
ᐱᓕᕆᕕᒡᔪᐊᓕᕐᒪᑕ ᑕᐃᒪᓐᓇ ᐊᒥᒐᖅᓯᓕᕋᑦᑕ ᓴᓇᔨᓂᒃ ᐱᓕᕆᔪᓐᓇᖅᑐᓂᒃ ᐊᒃᓱᐊᓗᒃ ᐊᑭᖏᓐᓂᒃ 
ᐊᒃᑐᐃᓯᒪᓕᕐᒪᑦ ᓄᓇᕗᒥ. 
 
ᒫᓐᓇᕋᑖᖑᓚᐅᖅᑐᖅ ᕿᒪᕉᑎᓯᒪᓪᓗᑎᒃ ᑲᑎᒪᓚᐅᕐᒪᑕ ᓯᑎᐱᕆᐅᑎᓪᓗᒍ ᐊᕐᕌᒍᒋᔭᑦᑎᓐᓂ ᒥᓂᔅᑕᐃᑦ ᑲᑎᒪᔨᖏᑦ 
ᑐᓴᖅᑎᑦᑎᓚᐅᕐᒪᑕ ᓄᓇᓕᕆᔨᒃᑯᑦ ᐱᓕᕆᕕᖏᓐᓂᒃ ᐃᒪᐃᖁᓪᓗᒋᑦ "ᑐᓂᓗᒋᑦ ᐋᖅᑭᒋᐊᕈᑏᑦ ᓯᕗᓂᒃᓴᑦᑎᓐᓂ 
ᒥᐊᓂᕆᔭᐅᓂᐊᖅᑐᑦ ᐊᖏᔫᑏᑦ ᐱᓕᕆᐊᑦ ᐊᒻᒪᓗᑦᑕᐅᖅ ᐃᒡᓗᒃᓴᐃᑦ ᓄᒃᑎᖅᑕᐅᓂᐊᖅᑎᓪᓗᒋᑦ 
ᐊᑕᐅᑦᑎᒃᑰᖅᑕᐅᖃᑦᑕᕐᓗᑎᒃ ᓂᐅᕕᖅᑕᐅᖃᑦᑕᕐᓗᑎᒃ ᐃᑲᔪᕋᔭᕐᒪᑦ". 
 
ᑕᐃᔅᓱᒪᓂ ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᐱᓕᕆᕕᒃ ᐃᖅᑲᓇᐃᔭᓕᖅᑐᒡᒎᖅ 
ᐅᓄᖅᓯᒋᐊᖅᑕᐅᖁᓪᓗᒋᑦ ᐃᖅᑲᓇᐃᔭᖅᑎᖏᑦ ᐊᔪᕈᓐᓃᕐᐹᓪᓕᕐᓂᐊᕐᒪᑕ ᐱᓕᕆᐊᓄᑦ ᒥᐊᓂᖅᓯᓂᕐᒥᒃ. 
ᑲᑎᒪᔨᕋᓛᖑᔪᑦ ᑲᔪᓯᓂᐊᖅᑐᑦ ᓇᐅᑦᑎᖅᓱᐃᓂᕐᒥᖕᓂᒃ ᑕᒪᑐᒧᖓ ᑲᑎᒪᔨᐅᔪᓪᓗ ᖃᐅᔨᒪᔪᑦ ᐱᒻᒪᕆᐅᖕᒪᑕ 
ᑳᓐᑐᕌᒃᑕᐅᓯᒪᔪᓄᑦ ᖄᒃᑲᓐᓂᐊᒍᑦ ᑳᓐᑐᕌᒃᑕᐅᓯᒪᔪᑦ ᐱᕕᒃᓴᖃᒃᑲᓐᓂᖁᓗᒋᑦ ᒥᑭᑦᑑᑕᐅᓂᖅᓴᐃᑦ ᓄᓇᕗᒥ 
ᑲᒻᐸᓂᐅᔪᑦ. 
 
ᐃᒃᓯᕙᐅᑖᒃ ᑲᑎᒪᔨᕋᓛᖑᔪᑦ ᓇᓗᓇᐃᖅᓯᓚᐅᖅᑐᑦ ᐃᓱᒫᓗᑎᒥᖕᓂ ᒥᓂᔅᑕ ᓵᖓᓅᖅᑎᓪᓗᒍ ᒫᓐᓇᕋᑖᖑᓚᐅᖅᑐᑦ 
ᑐᓴᖅᑎᑦᑎᓚᐅᕐᒪᑕ ᐱᕙᓪᓕᐊᔪᒃᑯᑦ ᑖᒃᑯᐊ ᒪᓕᒐᖅᑎᒍᒡᒎᖅ ᐊᖏᕆᐊᖃᖅᑕᖏᑦ ᐱᔾᔪᑎᒋᓪᓗᒋᑦ ᐱᓕᕆᕕᖕᒥ 
ᐊᒃᑐᐊᓂᖃᖅᑐᑦ ᑕᐃᒃᑯᓄᖓ ᑭᓈᓗᖕᓄᑦ ᑯᕕᖅᑕᕐᕕᐅᔪᓄᑦ. 
 
ᑖᒃᑯᐊ ᐱᓕᕆᐊᖑᔪᑦ ᓇᓗᓇᐃᖅᓯᔪᑦ ᓄᓇᕗᒥ ᐃᒪᓕᕆᔨᒃᑯᑦ ᐊᑐᓕᖁᔭᓕᐅᖅᓯᒪᖕᒪᑕ ᑲᓇᑕᐅᑉ ᒐᕙᒪᒃᑯᖏᑦᑕ 
ᐱᓕᕆᕕᖏᓐᓂ ᐃᓄᓕᕆᔨᑐᖃᒃᑯᖏᑦ ᓴᖏᔪᒃᑯᑦ ᐃᒪᓐᓇ ᐅᖃᖅᖢᑎᒃ, ᓴᖏᔪᒃᑯᑦ ᐃᕐᙲᓐᓇᕐᓗ 
ᓱᒋᐊᖅᑕᐅᖁᓪᓗᒋᑦ ᓄᓇᕘᑉ ᒐᕙᒪᒃᑯᖏᑦ ᒪᓕᓚᐅᖏᒻᒪᑕ ᑕᐃᒃᑯᓂᖓ ᓚᐃᓴᓐᓯᑖᕋᓱᐊᕐᓂᕐᒧᑦ. 
 
ᑖᓐᓇ ᒥᓂᔅᑕ ᑲᑎᒪᔨᕋᓛᑦ ᓵᖓᓃᑎᓪᓗᒋᑦ ᑲᑎᒪᔨᕋᓛᑦ ᑐᓴᖅᑎᑕᐅᓚᐅᖅᓯᒪᔪᑦ. ᑖᒃᑯᐊ ᐱᓕᕆᕝᕖᑦ 
ᒪᓕᓐᓂᐊᕐᓂᕋᖅᖢᓂᒋᑦ ᒪᓕᒐᖏᑦ, ᒪᓕᑦᑕᐅᔭᕆᐊᓕᖕᓂᑦ. 
 
ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᐱᑐᐃᓐᓇᐅᓐᖏᒻᒪᑕ ᑕᒪᒃᑯᐊ ᒪᓕᒐᐃᑦ ᑕᒫᓂ ᓄᓇᕗᒻᒥ ᐊᒻᒪᓗ ᑕᒪᓐᓇ 
ᐊᑦᑐᐃᓂᖃᓪᓚᕆᓲᖑᒻᒥᔪᖅ ᐅᔭᕋᓐᓂᐊᕐᓂᐅᑉ ᐱᕙᓪᓕᐊᓂᖓᓂᑦ. 
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐊᔭᐅᖅᑐᐃᔪᑦ ᒥᓂᔅᑕᒥᑦ ᑕᖅᑲᐅᖓ ᓇᓗᓇᐃᖁᓪᓗᒍ ᒐᕙᒪᓕᕆᔨᒃᑯᑦ 
ᑐᑭᒧᐊᕈᑎᖏᓐᓂᑦ ᐊᒻᒪᓗ ᒪᓕᒃᓯᒪᒐᓗᐊᕐᒪᖔᑦ ᒪᓕᒋᐊᖃᖅᑕᒥᓐᓂᒃ. ᐊᒻᒪᓗ ᓇᓗᓇᐃᖅᓯᓪᓗᓂ ᖃᓄᐃᑦᑐᓂᒃ 
ᐸᕐᓇᐅᑏᑦ ᐊᑐᖅᑕᐅᒻᒪᖔᑦ ᐊᒻᒪᓗ ᑭᒃᑯᓐᓂᒃ ᐃᖅᑲᓇᐃᔭᕐᒪᖔᑦ ᑕᒪᒃᑯᐊ ᒪᓕᒐᓕᕆᔾᔪᓯᖏᑕ ᐱᕙᓪᓕᐊᔾᔪᓯᖏᑦ 
ᑐᑭᒧᐊᖅᓯᒪᓂᐊᕐᒪᑕ. 

ᐆᑦᑑᑎᒋᓗᒍ, ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᒫᓐᓇ 2007-08 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᓄᓇᕗᑦ 
ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓄᑦ ᓇᓗᓇᐃᖅᓯᓯᒪᔪᑦ ᐃᖅᑲᓇᐃᔭᖃᑎᖃᕐᓂᕋᖅᓯᒪᓂᕋᖅᖢᑎᒃ ᓄᓇᕗᑦ 
ᐃᒪᓕᕆᔨᒃᑯᑦ ᑲᑎᒪᔨᖏᓐᓂᑦ. ᐊᒻᒪᓗ ᕿᒥᕐᕈᓇᒃᖢᑎᑦ ᐃᒥᕐᒧᑦ ᓚᐃᓴᑖᖅᑎᑦᑎᖃᑦᑕᕐᓂᕐᒧᑦ ᒪᓕᒐᓪᓗ 
ᐱᓕᕆᐊᖑᓂᐊᖅᑐᓄᑦ ᐊᑐᖅᑐᑦ ᐊᑕᐅᓯᐅᓐᖏᑦᑐᒥᓪᓗ ᑕᒪᒃᑯᐊ ᐊᑐᓕᖁᔭᓕᐅᕐᕕᐅᓯᒪᓪᓗᑎᒃ.  
 
ᐃᒃᓯᕙᐅᑖᖅ, ᐃᒥᖅᐳᑦ, ᐃᒥᖅᐸᒃᑕᕗᑦ ᐊᑦᑕᓇᕐᔭᐃᖅᓯᒪᑦᑎᐊᕆᐊᖃᖅᑐᖅ. ᑕᒪᓐᓇᓗ ᐱᓕᕆᐊᓪᓚᕆᐅᓪᓗᓂ 
ᒐᕙᒪᒃᑯᓐᓄᑦ. ᒐᕙᒪᓕᕆᔨᒃᑯᑦ ᓄᓇᓕᓕᕆᔨᒃᑯᑦ ᐊᑭᑐᔪᖅᑐᕈᑎᖏᑦ ᒪᓕᑦᖢᒋᑦ ᓄᑖᓂᒃ ᐃᒥᕐᒧᑦ ᓴᓗᒻᒪᖅᓴᐅᒻᒥᑦ 
ᓴᓇᔪᒪᓂᐊᖅᑐᑦ ᖁᕐᓗᖅᑐᕐᒥ ᐊᒻᒪᓗ ᑖᒃᑯᐊ ᓄᓇᓕᓕᕆᔨᒃᑯᑦ ᓇᓗᓇᐃᒃᑯᑕᖏᑦ ᑖᒃᑯᓄᖓ ᐊᑐᖅᑐᒃᓴᐃᑦ ᑕᐃᓐᓇ 
ᒫᓐᓇ ᐃᒥᖅ ᐱᐅᔪᓂᒃ ᐃᒪᓕᐅᕈᓐᓇᖏᒻᒪᑦ ᐊᓐᖑᑎᓯᒪᔪᓂᒃ ᑲᓇᑕᒥ ᐃᒥᖅᑕᐅᓂᐊᖅᑐᖅ ᐃᒥᖅ 
ᐱᐅᔭᕆᐊᖃᕐᓂᖏᓐᓂᑦ. ᑖᒃᑯᐊ ᓄᑖᕈᕆᐊᖅᑎᑕᐅᓚᐅᖅᑐᑦ 2004-ᒥ.  
 
ᐃᒃᓯᕙᐅᑖᖅ, ᓇᓗᓇᖅᑐᖅ ᖃᑦᓰᑦ ᓄᓇᓖᑦ ᓄᓇᕗᑦ ᐃᓗᐊᓃᑦᑐᖅ ᑕᒪᒃᑯᓂᖓ ᒪᓕᒐᓂᒃ ᐊᓐᖑᑎᓯᒪᒐᓗᐊᕐᒪᑦ 
ᐊᒻᒪᓗ ᖃᑦᓯᑦ ᐊᓐᖑᑎᓯᒪᓐᖏᒻᒪᖔᑦ. ᑕᖅᑲᒃᑯᓄᖓ ᐃᒥᐅᓂᐊᖅᑐᑦ ᒪᓕᒐᖏᑦ ᓴᓇᔭᐅᖃᑦᑕᖅᑐᑦ ᐊᑐᖅᑐᓂᔾᔪᑦ 
ᐅᖁᒪᐃᓐᓂᓂᐊᕐᓂᕐᒧᑦ ᐱᖁᔭᕐᔪᐊᕐᒥ ᐊᒻᒪᓗ ᑖᒃᑯᐊ ᒪᓕᒐᐃᑦ ᑎᒍᓚᐅᖅᓯᒪᔭᕗᑦ ᓄᓇᕗᑦᓯᐊᑉ ᒐᕙᒪᒃᑯᖏᓐᓂᑦ 
1999-ᖑᑎᓪᓗᒍ. 
 
ᑲᑎᒪᔨᕋᓛᑦ ᐅᔾᔨᕆᓚᐅᒻᒥᔪᑦ ᒫᓐᓇᕈᓘᓚᐅᖅᑐᖅ ᐅᓂᒃᑳᓕᐊᑦ ᓴᖅᑭᑕᐅᔪᖅ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ 
ᓇᓗᓇᐃᖅᓯᓚᐅᖅᑐᑦ ᐊᑕᐅᓯᐅᓐᖏᑦᑐᑦ ᓄᓇᑦᓯᐊᕐᒥ ᓄᓇᓖᑦ ᐊᓐᖑᑎᓯᒪᓐᖏᓐᓂᖏᓐᓂᑦ ᒪᓕᒐᓂᒃ 
ᖃᐅᔨᓴᐅᓂᐊᖅᑎᓪᓗᒋᑦ ᐃᒥᖅᑕᐅᔪᒃᓴᒥᑦ ᐃᒥᕐᒥᑦ. 
 
ᑖᒃᑯᐊ ᐅᓂᒃᑳᑦ ᓇᓗᓇᐃᖅᓯᓚᐅᕐᒥᔪᑦ ᓄᓇᑦᓯᐊᕐᒦᑦᑐᓕᒫᑦ ᓄᓇᓖᑦ ᐊᓐᖑᑎᔪᓐᓇᕋᓗᐊᖅᑎᓪᓗᒋᑦ ᑲᓇᑕᐅᑉ 
ᒪᓕᒐᖏᓐᓄᑦ ᐊᓐᖑᑎᔪᓐᓇᖏᑦᑐᑦ. ᑖᒃᑯᐊ ᑲᑎᒪᔨᕋᓛᑦ ᓴᓐᖏᓈᖅᓯᓪᓗᑎᒃ ᐊᑐᓕᖁᔭᓕᐅᖅᑐᖅ ᑖᓐᓇ ᒥᓂᔅᑕ 
ᑖᒃᑯᓄᖓ ᓄᓇᓕᓕᕆᔨᒃᑯᓐᓄᑦ ᕿᒥᕐᕈᓇᖁᓪᓗᒋᑦ ᓄᓇᕗᑦ ᐃᓗᐊᓃᑦᑐᓂᒃ. ᐊᒻᒪᓗ ᑕᐃᒃᑯᐊ ᐅᓂᒃᑳᑦ ᑕᒪᐅᖓ 
ᒪᓕᒐᓕᐅᕐᕕᐅᑉ ᐃᓗᐊᓄᑦ ᓴᖅᑭᑕᐅᖁᓪᓗᒋᑦ.  
 
ᐃᒃᓯᕙᐅᑖᖅ, ᓄᓇᑦᓯᐊᑉ ᒐᕙᒪᒃᑯᖏᑦᑕ ᐅᓂᒃᑳᓕᐊᖏᑦ ᑕᐃᓐᓇ ᑕᐃᔭᕋ ᐅᖃᖅᓯᒪᔪᖅ ‘ᓄᓇᕗᑦ’ ᐊᒻᒪᓗ 
‘ᓄᓇᑦᓯᐊᖅ’ ᒐᕙᒪᖃᕐᕕᓕᒫᓂᑦ ᑲᓇᑕᒥ ᐱᖁᔭᕐᔪᐊᒃᑯᑦ ᐊᐅᓚᑦᑎᔾᔪᑏᑦ ᓇᓗᓇᐃᒃᑯᑕᖅᑖᖅᑎᑕᐅᒋᐊᑐᓐᖏᑦᑐᑦ 
ᐃᒥᕐᒥᑦ ᓴᓗᒻᒪᖅᓴᐃᕕᖕᒥ ᐃᖅᑲᓇᐃᔭᕋᓗᐊᖅᑎᓪᓗᒋᑦ. 
 
ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᑖᓐᓇ ᒥᓂᔅᑕ ᐅᖃᕐᒪᑦ ᑕᐃᒃᑯᐊ ᓄᓇᓕᓐᓂ ᐃᓕᓐᓂᐊᖅᑎᑦᑎᔩ 
ᑮᓇᐅᔭᖃᖅᑎᑕᐅᔪᑦ ᑖᒃᓱᒪ ᐱᓕᕆᕝᕕᖓᓐᓄᑦ ᐋᖅᑭᒃᓯᓯᒪᓕᕐᓂᖏᓐᓂᑦ ᐃᓕᓐᓂᐊᕈᑎᒃᓴᓂᒃ 
ᐊᑐᖅᑕᐅᔪᒃᓴᐅᑕᐅᓂᐊᖅᑐᓂᒃ ᓄᓇᕗᒻᒥ. ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔭᓕᐅᕐᒥᔪᑦ 2008-09 ᐱᓕᕆᐊᖑᓂᐊᖅᑐᑦ 
ᐸᕐᓇᐅᑎᖏᑦ ᓄᓇᓕᓕᕆᔨᒃᑯᓐᓄᑦ ᑕᒪᑐᒧᖓ ᓇᓗᓇᐃᖅᓯᒋᐊᖁᓪᓗᒋᑦ.  
 
ᑲᑎᒪᔨᕋᓛᑦ ᖃᐅᔨᒪᖕᒥᔪᑦ ᓄᑖᑦ ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᖏᑦ ᐱᔾᔪᑎᓖᑦ ᑲᓇᑕᓕᒫᒥᑦ ᒪᓕᒐᑦ ᑕᒪᒃᑯᓄᖓ 
ᑭᓈᓗᖃᕐᕕᓐᓄᑦ ᓴᓗᒻᒪᖅᓴᐅᑎᓄᑦ ᓄᑖᕈᕆᐊᖅᑎᐅᓂᐊᕐᒪᑕ. 
 
ᑲᑎᒪᔨᕋᓛᓪᓗ ᐅᔾᔨᕆᓚᐅᕆᓪᓗᑎᒃ ᓯᑎᐱᕆ 12, 2007-ᒥ ᒥᓂᔅᑕᐃᑦ ᐊᕙᑎᓕᕆᓂᕐᒧᑦ ᑲᓇᑕᒥ ᑲᑎᒪᔨᖏᑦ 
ᐃᓱᒫᓘᑎᖃᕐᓂᕋᖅᖢᓂᒋᑦ ᐊᒻᒪᓗ ᐱᐅᓯᕚᓪᓕᖁᔨᓪᓗᑎᒃ ᑕᒪᒃᑯᓂᖓ ᐃᒥᕐᓂᒃ ᓴᓗᒪᓐᖏᑦᑐᓂᒃ ᐊᒻᒪᓗ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐸᕐᓇᐅᓯᓕᐅᕐᓂᐊᕐᓂᖏᓐᓂᑦ ᒪᑭᒪᑦᑎᐊᕐᓗᑎᒃ ᑮᓇᐅᔭᖃᖅᑎᑕᐅᒍᓐᓇᕐᓂᐊᕐᒪᑕ. 
 
ᐃᒃᓯᕙᐅᑖᖅ, ᓄᓇᓕᓐᓂ ᐱᖁᑎᕐᔪᐊᓕᕆᓂᕐᒧᑦ ᑲᑎᒪᔨᕋᓛᑦ ᓴᖅᑭᑕᐅᓚᐅᖅᓯᒪᔪᑦ ᐊᐃᐳᕈ, 2005-ᒥ, ᑖᒃᑯᐊ 
ᐃᒃᓯᕚᖅᑎᖃᑦᑐᑦ ᑭᒡᒐᖅᑐᐃᔪᓂᒃ ᓄᓇᕗᒻᒥ ᕼᐋᒻᓚᒃᑯᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᑦ. 
ᐃᓚᐅᖃᑕᐅᓯᒪᒻᒥᔪᑦ ᓯᕗᓪᓕᐅᔾᔭᐅᔪᒃᓴᓂᒃ ᐋᖅᑭᒃᓱᐃᑎᓪᓗᒋᑦ ᑮᓇᐅᔭᖅᑖᖅᑎᑕᐅᔪᒃᓴᐅᑕᐅᓂᐊᖅᑐᓐ ᑲᓇᑕᐅᑉ 
ᒐᕙᒪᒃᑯᖏᑕ ᒑᓰᓐ ᑖᒃᓰᔭᐅᑎᖏᑦᑎᒍᑦ ᐊᒻᒪᓗ ᓄᓇᓕᓐᓂ ᐱᖁᑎᕐᔪᐊᕐᓄᑦ ᑮᓇᐅᔭᒃᑯᕕᑎᒍᑦ.  

ᑲᑎᒪᔨᕋᓛᑦ ᐅᑦᔨᕆᓚᐅᕐᒥᔪᑦ 2007-08 ᐱᓕᕆᐊᖑᓂᐊᖅᑐᓐ ᐸᕐᓇᐅᑎᖏᓐ ᓄᓇᓕᓕᕆᔨᒃᑯᓐᓄᑦ 
ᐃᒪᐃᓕᓯᓯᒪᒻᒪᑕ ᓯᕗᓪᓕᐅᔾᔨᓯᒪᓪᓗᑎᒃ ᐃᖅᑲᓇᐃᔭᖃᑎᖃᐃᓐᓇᕈᒪᓪᓗᑎᒃ ᓄᓇᕗᒻᒥ ᓄᓇᓕᓐᓂ 
ᐱᖁᑎᕐᔪᐊᕐᓕᕆᓂᕐᒧᑦ ᖃᐅᔨᒪᔨᑕᕆᔭᐅᔪᓐ ᑲᑎᒪᔨᕋᓛᖏᓐᓄᑦ.  
 
ᑖᒃᑯᐊ ᑲᑎᒪᔨᕋᓛᓐ ᐅᑦᔨᕈᓱᒃᑲᓗᐊᖅᑎᓪᓗᒋᑦ ᓄᓇᓖᑦ ᑭᓐᖒᒪᔭᖏᓐ ᐅᓄᕐᒪᑕ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᖏᑦᑕ ᐅᖓᑕᐅᑎᓯᒪᓂᖏᑦ ᑲᑐᔾᔨᖃᑎᒌᓐᓂᒃᑯᑦ ᐋᖅᑭᒃᓱᕆᐊᖃᑦᑕᕗᑦ ᐊᑭᑐᔪᖅᑐᕈᑎᔅᓴᐃᑦ ᐊᒻᒪᓗ 
ᓯᕗᓪᓕᐅᔾᔭᐅᔪᔅᓴᐃᓐ.  
 
ᑲᑎᒪᔨᕋᓛᑦ ᐊᔭᐅᖅᑐᐃᕗᓐ ᒥᓂᔅᑕᒥᒃ ᐊᒃᓱᕉᑎᒌᓐᓇᖁᓪᓗᒍ ᑕᒪᓐᓇ ᐅᖃᐅᓯᒋᖃᑦᑕᐃᓐᓇᕐᓗᒍᓗ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᑐᓴᖅᑕᐅᓂᐊᕐᒪᑕ ᓄᓇᕗᑦ ᐱᖁᑎᕐᔪᐊᓕᕆᓂᕐᒧᑦ ᐊᑮᑦᑐᖏᓐᓂᒃ. ᑕᐃᒃᑯᐊ ᐸᕐᓇᐅᑏᓐ 
ᑕᐃᔭᐅᓚᐅᖅᑐᓐ ᒐᕙᒪᒃᑯᓐᓄᑦ 2007 ᐊᑐᕈᒫᓐᓂᐊᖅᑐᓕᐅᖅᑎᓪᓗᒋᓐ. ᐃᑲᔫᑎᓪᓚᕆᐅᓂᐊᖅᑐᓐ ᐱᕚᓪᓕᕐᓂᐊᕐᕋᑦᑕ 
ᑕᒪᒃᑯᑎᒎᓇ.  
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᖁᕕᐊᓱᓚᐅᕐᒥᔪᓐ 2007-2008 ᐱᓕᕆᐊᕐᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ 
ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ. ᓇᓗᓇᐃᖅᓯᓯᒪᒻᒪᑕ ᓯᕗᓪᓕᐅᔾᔨᖃᑕᐅᓯᓯᒪᓂᕐᒥᓂᒃ, ᑐᐊᐸᑦᑕᖅᕕᓐᓄᑦ 
ᐊᑐᖅᑐᒃᓴᓂᒃ ᐋᖅᑭᒃᓯᓗᑎᒃ. ᒫᓐᓇ ᑕᐃᒪᐃᑦᑐᖅᑕᖃᖏᒻᒪᓐ. ᑮᓇᐅᔭᖅᑕᖃᖏᒃᑲᓗᐊᖅᑎᓪᓗᒍ ᑕᒪᒃᑯᓄᖓ 
ᑐᐊᐸᓕᕆᓂᕐᒧᑦ ᐊᑐᖅᑐᔅᓴᓐ 2007-08 ᐊᑭᑐᔪᖅᑐᕈᑎᔅᓴᖏᓐᓂᒃ, $192,000.00 ᐊᑐᕈᒫᖅᑐᓕᐊᕆᔭᐅᓚᐅᖅᓯᒪᔪᓐ 
2008-09, ᑐᐊᐸᓕᕆᓂᕐᒧᑦ ᐊᑐᖅᑐᔅᓴᐃᓐ ᓄᓇᕗᑦᓕᒫᒥ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓱᓚᐅᕐᒥᔪᓐ ᑖᒃᑯᐊ ᓄᓇᓕᓕᕆᔩᓐ ᐃᓕᓴᖅᓯᓯᒪᒻᒪᑕ ᑕᒪᒃᑯᐊ ᑐᐊᐸᐃᓐ 
ᐱᐅᓂᖏᓐ ᐊᑦᔨᒌᖏᑐᖅᔪᐊᕐᒪᕆᐊᓘᒻᒪᑕ ᓄᓇᓕᓐᓂ ᐊᒻᒪᓗ ᐱᒋᐊᖅᑎᑦᑎᓯᒪᓕᖅᖢᑎᒃ ᓄᓇᕘᓕᒫᒥ ᑕᒪᑐᒥᖓ 
ᖃᐅᔨᓵᖑᓂᐊᖅᑐᓂᒃ.  
 
ᑲᑎᒪᔨᕋᓛᑦ ᓂᕆᐅᑉᐳᓐ ᑖᓐᓇ ᒥᓂᔅᑕ ᐅᓂᒃᑳᓂᒃ ᓴᖅᑭᑦᑎᓛᕐᒪᓐ ᐱᔪᓐᓇᖅᓯᑐᐊᕐᕈᓂ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᑦᔨᕆᓚᐅᕐᒥᔪᓐ 2007-08, ᑭᖑᓪᓕᖅᐹᖑᓪᓗᓂ ᐊᕐᕌᒍ ᓄᓇᕗᑦ ᒐᕙᒪᒃᑯᑦ 
ᐃᖃᓗᐃᓪᓗ ᐊᑭᑐᔪᖅᑐᕈᑎᔅᓴᖏᑦᑕ ᐊᖏᕈᑎᖏᑦ ᐃᓱᓕᒃᕕᖃᒻᒪᑕ. ᑖᓐᓇ ᐊᑐᖅᑕᐅᓪᓗᓂ ᐃᓗᐃᒃᑲᓂᒃ 
ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ ᓄᓇᓕᐸᐅᔭᐃᑦ ᐊᑭᑐᔪᖅᑐᕈᑎᔅᓴᓄᑦ. 
 
ᑲᑎᒪᔨᕋᓛᑦ ᑐᑭᓯᐅᒪᔪᓐ ᒫᓐᓇᒎᖅ ᑕᒪᓐᓇ ᐊᖏᕈᑦ ᐅᖓᕙᕆᐊᖅᑕᐅᓂᐊᕐᓂᖓᓄᑦ ᐋᔩᕈᑎᖃᑉᐸᓪᓕᐊᔪᓐ. $2.4 
ᒥᓕᐊᓐ ᓴᓂᖅᕙᑦᑕᐅᓯᒪᔪᓐ ᐊᑐᐃᓐᓇᕈᖅᑎᑕᐅᓂᐊᖅᖢᑎᒃ ᐃᖃᓗᐃᑦ ᓄᓇᓕᐸᐅᔭᖏᓐᓄᑦ 2008-09-ᒥ.  
 
ᑲᑎᒪᔨᕋᓛᑦ ᐊᑐᓕᖁᔨᔪᒪᔪᓐ ᒥᓂᔅᑕ ᐅᓂᒃᑳᓂᒃ ᓴᖅᑭᑦᑎᓗᓂ ᐱᑦᔪᑎᓕᓐᓂᒃ ᓄᓇᓕᐸᐅᔭᐃᓐ 
ᑮᓇᐅᔭᖅᑐᕈᑎᒋᖃᑦᑕᖅᑕᖏᓐᓂᒃ ᑖᒃᑯᓄᖓ ᑖᒃᑯᐊ ᐊᖏᕈᑏᓐ ᐃᓗᐊᒍᑦ. ᒪᓕᒐᓕᐅᖅᑎᓕᒫᓐ ᐊᒻᒪᓗ ᑕᖅᑲᒃᑯᐊ 
ᑐᑭᓯᑦᑎᐊᕐᓂᐊᕐᒪᑕ ᖃᓄᖅ ᑕᒪᒃᑯᐊ ᑮᓇᐅᔭᓐ ᑭᓱᓄᑦ ᐊᑐᓪᓚᕆᖃᑦᑕᕐᒪᖔᖏᓐᓂᒃ. 
 
ᑲᑎᒪᔨᕋᓛᓐ ᐊᔭᐅᖅᑐᐃᒻᒥᔪᓐ ᓄᓇᓕᓕᕆᔨᒃᑯᓐᓂᑦ ᐃᓱᒪᔅᓴᖅᓯᐅᓂᒃ ᐊᐅᓚᑦᑎᔪᓐᓇᓂᕐᒥᒃ 
ᓇᓗᓇᐃᖅᓯᓯᒪᑦᑎᐊᖅᑐᓂᒃ.  
 
ᑖᒃᑯᐊ ᑲᑎᒪᔨᕋᓛᑦ ᐅᑦᔨᕆᓚᐅᕐᒥᔪᓐ 2008-09 ᐊᑭᑐᔪᖅᑐᕈᑎᔅᓴᖏᑦᑕ ᓇᓕᖅᑯᑕᖅᑕᐅᓯᒪᓂᖏᓐ 
ᐃᓚᓕᐅᔾᔨᓯᒪᔪᓐ, $3.895 ᒥᓕᐊᓂᑦ ᑮᓇᐅᔭᓂᒃ ᐊᑐᖅᑐᔅᓴᓂᒃ ᒥᑭᔫᑎᓄᑦ ᐊᑭᑐᔪᖅᑐᕈᑎᔅᓴᓄᑦ. ᐃᓚᐅᓕᖅᖢᒋᑦ 
ᒪᑯᐊ ᖃᑦᑎᕈᑏᓐ, ᓄᓇᓯᐅᑏᓐ, ᓄᓇᓕᓐᓂ ᐸᕐᓇᐃᓂᕐᒧᑦ ᖃᐅᔨᓴᐅᑏᑦ ᐊᒻᒪᓗ ᑐᐊᐸᓕᕆᓂᕐᒧᑦ ᐊᑐᖅᑐᔅᓴᐃᓐ. 
 
ᑲᑎᒪᔨᕋᓛᑦ ᐊᔭᐅᖅᑐᐃᕗᓐ ᒐᕙᒪᒃᑯᓐᓂᑦ ᑕᒪᒃᑯᐊ ᑎᑎᖅᑕᐅᓯᒪᑦᑎᐊᕐᓗᑎᒃ ᐊᕐᕌᒎᑕᒫᖅᓯᐅᑎᓂᒃ 
ᐊᑭᑐᔪᖅᑐᕈᑎᔅᓴᐃᑦ ᓇᓕᖅᑯᑕᖅᑕᐅᓯᒪᓂᖏᓐᓂᒃ ᑖᒃᑯᐊ ᓴᖅᑭᑕᐅᖃᑦᑕᕐᒪᑕ ᒪᓕᒐᓕᐅᖅᕕᒻᒧᓐ ᐊᒻᒪᓗ 15-ᐳᓴᓐ 
ᑖᒃᑯᓇᓐᖔᖅᑐᓐ ᑲᑎᓕᒫᖅᖢᒋᑦ ᐊᑐᖅᑕᐅᔪᒃᓴᓐᖑᖅᑎᑕᐅᓯᒪᔪᓐ. 

ᐃᒃᓯᕙᐅᑖᖅ, ᒪᓕᒐᓕᐅᖅᑎᓕᒫᑦ ᐱᓯᒪᓕᖅᑐᓐ ᐃᓛᓐᓂᓚᐅᓱᖓᖅ ᑎᑎᕋᖅᑕᐅᖃᑦᑕᓯᒪᔪᕕᓂᓐᓂᒃ ᓄᓇᕗᑦ 
ᒐᕙᒪᒃᑯᓐᓂᑦ ᓇᓗᓇᐃᔭᐃᓯᒪᔪᓐ ᐊᑐᕈᒫᓐᓂᐊᖅᑐᓐ ᓄᑦᑎᖅᑕᐅᖃᑦᑕᕐᓂᖏᓐᓂ ᐊᑭᑐᔪᓂᒃ ᐱᓕᕆᐊᕐᕆᔭᐅᔪᓂᒃ 
ᐊᕐᕌᒎᑉ ᐃᓗᐊᓂ. 
 
ᑖᒃᑯᐊ ᑲᑎᒪᔨᕋᓛᑦ ᐅᖃᐅᓯᖃᐃᓐᓇᖃᑦᑕᖅᑐᑦ ᑕᒪᒃᑯᐊ ᑎᑎᖅᑲᐃᑦ ᐊᑐᐃᓐᓇᕈᖅᑎᑕᐅᓗᑎᑦ ᐊᒻᒪᓗ 
ᐃᓗᓕᖃᕐᓂᖅᓴᐅᓗᑎᑦ ᐅᓂᒃᑳᖅᓯᒪᑦᑎᐊᕐᓗᑎᑦ. ᒪᓕᒐᓕᐅᖅᑏᑦ ᑐᓴᐅᒪᑦᑎᐊᕐᒪᑕ ᖃᓄᐃᓕᖓᓕᕋᓗᐊᕐᒪᖔ 
ᐊᑭᑐᔪᑦ ᐱᓕᕆᐊᖑᓯᒪᔪᑦ ᐊᒃᑐᖅᑕᐅᖃᑦᑕᖅᑐᑦ ᑕᐃᒪᐃᑦᑐᓄᑦ ᓄᑦᑕᖅᑕᐅᕙᑦᑐᓄᑦ. 
 
ᐃᒃᓯᕙᐅᑖᖅ, ᖁᕕᐊᓱᑦᑎᐊᖅᑐᒍᑦ ᓄᓇᓕᓐᓂ ᐱᓐᖑᐊᕐᕖᑦ ᑕᒪᒃᑯᐊ ᑮᓇᐅᔭᓂᑦ ᐃᓕᐅᖅᑲᐃᕕᐅᒻᒪᑕ ᑲᑎᒪᔨᕋᓛᑦ 
ᑕᐃᒪᓐᖓᓕᒫᖅ ᓯᕗᓪᓕᐅᔾᔭᐅᑎᑦᑎᔪᒪᓯᒪᔪᑦ ᐱᓐᖑᐊᕐᕕᓐᓂ ᐊᒃᑐᐃᓂᖃᖃᑦᑕᕐᒪᑕ ᓄᓇᓖᑦ ᒪᑭᒪᑦᑎᐊᕐᓂᖏᓐᓄᑦ 
ᐃᓅᓯᖃᑦᑎᐊᓂᕐᓂᖏᓐᓄᓪᓗ.  
 
ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᑖᒃᑯᐊ ᐱᓕᕆᕝᕖᑦ ᑲᑎᒪᔾᔪᑎᖃᖃᑦᑕᕆᐊᖃᕐᓂᖏᓐᓂ ᐃᓗᐃᑦᑐᓂᑦ 
ᐅᖅᓱᐋᓗᖃᐅᑎᖃᕐᕕᓐᓂ ᓄᓇᓖᑦ ᐱᕈᖅᐸᓪᓕᐊᓂᖏᓐᓄᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᖏᑦ 
ᐅᓄᖅᓯᕙᓪᓕᐊᓂᖏᓐᓄᑦ ᓄᑖᕐᖑᕆᐊᖅᑎᑕᐅᖃᑦᑕᖅᓯᒪᔪᑦ ᑕᐃᒃᑯᐊ ᐅᖅᓱᐋᓗᖃᐅᑎᖃᕐᕖᑦ ᐊᒻᒪᓗ 
ᐊᖏᓪᓕᒋᐊᖅᑕᐅᓪᓗᑎᑦ. 
 
ᓯᕗᓂᔅᓴᑎᓐᓂ ᑕᐃᒪᓐᓇ ᐱᐅᓯᕚᓪᓕᖅᑎᑕᐅᑎᓪᓗᒋᑦ ᖃᖓᑕᓲᒃᑯᑦ ᑎᑭᑎᑦᑎᔭᕆᐊᖃᕉᓐᓃᕋᔭᖅᑐᑦ ᐅᖅᓱᐋᓗᓐᓂᑦ 
ᓄᖑᕈᑎᔭᕌᖓᑕ ᓄᓇᕗᒻᒥ ᐊᑕᐅᓯᐅᓐᖏᑦᑐᑦ ᒥᕝᕖᑦ ᐅᖅᓱᐅᕈᑎᓕᓚᐅᕋᓗᐊᕐᒪᑕ. 
 
ᐊᒃᑑᕝᕙ 22, 2007-ᖑᑎᓪᓗᒍ ᒐᕙᒪᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ ᑕᒪᑐᒪ ᐊᕐᕌᒎᑉ ᐅᖅᓱᐋᓘᑉ ᐊᑭᖏᓐᓂ 
ᐊᑭᑦᑐᕆᐊᕐᓂᐊᕐᓂᖓᓂᑦ. ᑲᑎᒪᔨᕋᓛᑦ ᖃᐅᔨᒪᔪᑦ ᒪᓕᒐᐃᑦ ᒪᓕᑦᑕᐅᓗᑎᑦ ᓄᓇᕗᑦ ᒐᕙᒪᒃᑯᖏᑦ 
ᐊᑐᓕᖅᑎᑦᑎᔪᓐᓇᓂᐊᖅᑐᑦ ᓄᑖᓂᑦ ᐊᑭᑭᓐᓂᖏᓐᓂ ᓂᐅᕕᖅᐸᒌᕈᑎᔅᓴᖏᓐᓂ ᑖᒃᑯᐊ ᓴᖅᑭᑕᐅᓚᐅᖅᓯᒪᒻᒪᑕ ᔫᓐ 
2007-ᖑᑎᓪᓗᒍ ᓄᓇᕗᑦ ᒐᓯᐊᑦ-ᑯᑦ. ᓂᕆᐅᒃᐳᒍᑦ ᖃᓄᖅ ᑕᒪᓐᓇ ᐃᖏᕐᕋᑎᐊᕐᓂᖃᕐᒪᖔᖅ ᐆᒻᒪᖅᑯᑏᑦ 
ᐊᑭᑐᔫᕕᔾᔪᐊᕌᓘᑎᓪᓗᒋᑦ.  
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᒋᐊᕈᑎᒃᑲ 2008-09 ᐊᑭᑐᔪᖅᑐᕈᑎᔅᓴᓕᕆᔪᑦ ᑖᒃᑯᓄᖓ ᓄᓇᓕᓐᓂ ᒐᕙᒪᒃᑯᓄᓪᓗ 
ᐱᔨᑦᑎᖅᑎᖏᓐᓄᑦ. ᖁᔭᓐᓇᒦᒃ,  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᓚᐅᓐᖏᓂᑦᑎᓐᓂ ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᐅᑯᓂᖓ ᒪᓕᒃᖢᒍ 77(1) 10-
ᒥᓂᔅᓯᖃᕐᑐᓯ ᐊᒻᒪᓗ ᒪᓕᒐᖅ 77(2) ᐃᓱᒪᖅᓲᑎᒋᔭᐅᓗᓂ ᐃᒃᓯᕙᐅᑕᕐᒧᑦ ᑖᓐᓇ ᒪᓕᒐᓕᐅᖅᑎ 
ᐊᑕᐅᓯᐊᓐᖏᓪᓗᓂ ᐅᖃᓪᓚᒍᓐᓇᖅᑐᖅ ᑕᒪᑐᒧᖓ ᐅᖃᐅᓯᕆᔭᐅᔪᒧᑦ ᑭᓯᐊᓂ ᐊᓯᓕᒫᖏᑦ ᓂᓪᓕᕈᒪᔪᑦ 
ᓂᓪᓕᖅᑐᐃᓐᓇᐅᓯᒪᓕᖅᐸᑕ.  
 
ᖃᖓᑐᐃᓐᓇᖅ ᐊᔪᕐᓇᖏᑦᑕᕌᖓᑦ ᐅᑯᐊ ᒪᒃᐱᖅᑐᒐᖏᑎᒍᑦ ᕿᒥᕐᕈᓇᑦᑕᐅᓂᖏᓐᓂ ᐊᐱᖅᓱᖃᑦᑕᓂᐊᖅᐳᓯ 
ᐊᐱᖅᑯᑎᔅᓴᖃᕈᔅᓯ. ᑭᓱᑐᐃᓐᓇᕐᓂᑦ ᑐᕌᖓᔪᓂᖃᐃ ᓂᓪᓕᐅᑎᖃᕐᑐᖃᕈᒪᕙ? ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑐᓐᖓᓱᒋᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᑲᑎᒪᑐᐃᓐᓇᓂᑦᑎᓐᓄᑦ. ᖁᕕᐊᓲᑎᒋᔪᒪᔭᕋ ᑖᓐᓇ ᒥᓂᔅᑕᕆᔭᐅᔪᖅ ᐊᒃᓱᕉᑎᖃᓚᐅᕐᒪᑦ ᐊᑭᑐᔪᖅᑐᕈᑎᔅᓴᓂᑦ 
ᐋᖅᑭᓱᐃᕙᓪᓕᐊᓪᓗᓂ ᓴᓇᖅᑯᑎᖃᑦᑎᐊᖏᐱᔅᓯᓐᓇᐅᒐᓗᐊᖅᑎᓪᓗᓂ  
 
ᖃᐅᔨᒪᔪᐃᓐᓇᐅᔪᒍᑦ ᑖᒃᑯᐊ ᐊᑭᓕᔅᓴᐃᑦ ᐱᖁᑎᕐᔪᐊᓄᑦ $500-600-ᒥᓕᐊᓐᖏᓐᓃᐸᓪᓚᐃᓕᕐᒪᑕ. 
ᐃᑲᔪᕋᓱᑦᑐᑎᓪᓗ 25-ᓂᑦ ᓄᓇᓕᓐᓂ ᒪᑯᓂᖓ ᐅᖅᓱᐋᓗᖃᐅᑎᖃᕐᕖᑦ, ᐱᓐᖑᐊᕐᕖᑦ, ᐊᓐᓂᑭᑦᑕᕐᕖᑦ, ᐃᒥᖅᑕᕐᕖᑦ, 
ᑯᕕᑦᑕᕐᕖᑦ, ᑕᒪᒃᑯᐊᕈᓘᔭᐃᑦ ᓴᖅᑭᑕᐅᕙᓪᓕᐊᓇᓱᖃᑦᑕᕐᒪᑕ $20-ᒥᓕᐊᓐᖏᓐᓃᐸᓗᑦᑐᑎᑦ.  
 
ᐊᒥᕋᖅᑐᖅᔪᐊᒻᒪᕆᐋᓘᖃᑦᑕᕐᒪᑕᐃᒃᑯᐊ ᑮᓇᐅᔭᑦ ᐅᓄᒃᑲᓂᖅᑐᓂᓪᓗ ᑲᓇᑕᐅᑉ ᒐᕙᒪᒃᑯᖏᓐᓂ ᐱᔪᓐᓇᖏᑐᑕ 
ᐃᓄᐃᑦ ᑕᐃᒫᒃ ᓄᓇᓕᖃᑦᑎᐊᕐᓗᑎᑦ ᐱᔪᓐᓇᓂᐊᕐᒪᑕ ᐊᓯᕗᓪᓕ ᑲᓇᑕᒥᐅᑕᐅᖃᑎᕗᑦ ᑕᐃᒪᓐᓇ 
ᐱᖃᓗᐊᕐᓂᑯᒧᓪᓕ ᐃᓱᒪᓐᖑᐊᖃᑦᑕᖏᒻᒪᑕᓘᓐᓃᑦ. 

ᖃᐅᔨᒪᓪᓗᖓᓗ ᒪᐃᔭᕕᓂᐅᓪᓗᖓ ᐊᒻᒪᓗ ᓄᓇᕗᒻᒥ ᓄᓇᓕᑦ ᑲᑐᔾᔨᖃᑎᒌᖏᓐᓃᖃᑦᑕᖅᓯᒪᓪᓗᖓ 
ᐊᑕᐅᓯᐊᕐᓇᖓ ᐋᑐᕚ-ᒧᑦ ᐊᔭᐅᕆᒋᐊᖅᑐᕋᓱᖃᑦᑕᖅᓯᒪᔪᖓ ᒐᕙᒪᑐᖃᒃᑯᓐᓂ ᒥᓂᔅᑕᖏᓐᓂᓪᓗ.  
 
ᐊᒻᒪᓗ ᒫᓂ $265-ᒥᓕᐊᓐᖑᖅᑰᒪᐅᖅᓯᒪᒻᒪᑕᐃᒃᑯᐊ ᐅᓂᒃᑳᕋᑦᑕ ᑕᐃᒃᑯᓄᖓ ᑮᓇᐅᔭᓕᕆᔨᒃᑯᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ Ottawa-ᒥ ᑕᐃᓐᓇ Prime Minister-ᖑᓵᖅᑎᓪᓗᒍ ᑲᓇᑕᒧᑦ ᑕᐃᒪᐃᑦᑑᖕᒪᑦ ᖁᑦᑎᓐᓂᕐᐹᓄᑦ 
ᑕᒃᑯᐊ ᐅᖃᐅᓯᕆᓚᐅᕐᓯᒪᔭᕗᑦ ᑲᓇᑕᒥ. ᒪᑯᐊ ᐱᖁᑎᕐᔪᐊᓄᑦ ᐊᑐᖅᑐᒃᓴᐃᑦ ᐅᓄᙱᑦᑐᕐᔪᐊᒻᒪᕆᐊᓘᑎᓪᓗᒋᑦ 
ᓄᓇᕗᒥᑦ ᐱᓗᐊᙳᐊᖅᑎᓪᓗᒍᐃᓛ.  
 
ᑕᐃᒃᑯᐊ ᐊᖓᔪᖅᑲᕆᓚᐅᕐᓯᒪᔭᕗᑦ ᐊᒻᒪᓗ ᓄᓇᓖᑦ ᐃᑲᔪᕐᓱᕐᓕᓚᐅᕐᓯᒪᔪᑦ ᐅᕙᑦᑎᓐᓂ ᐊᒃᓱᕈᕐᓇᖅᑐᕐᓯᐅᕐᓂᕗᑦ 
ᑐᑭᓯᔭᐅᒐᒥ ᐊᒻᒪᓗ ᐊᔭᐅᕆᖃᑕᐅᓕᓚᐅᕐᓯᒪᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᖕᓂᒃ. 1% ᑖᓐᓇ ᐅᓄᖅᑯᔨᙱᑦᑑᒐᓗᐊᖅ 
ᑭᓯᐊᓂ $2-ᕕᓕᐊᓐᑖᓚᓂ ᐅᖃᐅᓯᖃᖅᑎᓪᓗᒋᑦ 1% $20-ᒥᓕᐊᓐᖏᓐᓃᑦᑐᖅ ᐃᓄᐃᑦ ᐅᓄᕐᓂᖏᑦ ᒪᓕᒡᓗᒋᑦ.  
 
ᑲᓇᑕᐅ ᒐᕙᒪᑯᖏᓂᒃᑯᐊ ᐃᑲᔪᕐᓚᕆᒋᐊᓖᑦ ᐅᕙᑦᑎᓐᓂᒃ ᐃᓕᓴᕐᓯᙱᑦᑑᒍᓐᓇᖅᑯᖏᒻᒪᑕ ᑭᖒᒪᔭᕆᕗᑦ 
ᐅᓄᖅᑐᖅᔪᐊᒻᒪᕆᐊᓘᖕᒪᑕ ᒪᑯᓄᖓ ᐊᑐᖅᑐᒃᓴᐃᑦ ᐱᖁᑎᕐᔪᐊᓄᑦ. ᐊᒻᒪᓗ, ᓄᓇᖃᕐᖢᑕ 
ᐅᐸᒐᕐᓂᖏᑦᑐᒥᐅᑕᐅᓪᓗᑕ. ᐱᖁᑎᕗᓪᓗ ᐊᑐᕆᐊᓖᑦ ᑕᒪᔾᔭᐅᖕᒪᑕ ᓱᒃᑯᓴᕋᐃᖢᑎᒡᓗ ᓂᒡᓚᓱᑐᒥᐅᑕᐅᒐᑦᑕ, 
ᓯᓚᕗᓂᓛ ᑐᙵᓇᙱᑦᑑᖃᑕᕐᒪᑦ.  
 
ᒫᓂᓗ ᐃᒡᓗᓕᐅᕈᑦᑕ ᒪᕐᕈᐊᖅᑎᓗᐊ ᐱᖓᓱᐊᖅᑎᓪᓗᐊᕐᓘᓐᓃᑦ ᐊᑭᑐᓂᕐᓴᐅᓲᖑᖕᒪᑕ ᖃᓪᓗᓐᓈᑦ ᓄᓇᖏᑦ 
ᑕᑯᓐᓇᕈᑦᑎᒃᑯᑦ. ᖁᑦᑎᓐᓂᕐᐹᖑᖕᒪᑕ ᐊᑭᓕᕐᓱᖅᑕᕗᑦ ᑲᓇᑕᒥ. ᖃᐅᔨᒪᓪᓗᖓᓗ ᑕᓐᓇ ᒥᓂᔅᑕ ᐋᑐᕚᓕᐊᕈᒪᔪᖅ 
ᐊᔭᐅᖅᑐᐃᒃᑲᓐᓂᕆᐊᖅᑐᕐᖢᓂ ᐊᔾᔨᒌᖏᑎᑕᐅᓚᐅᕐᒪᑕ ᐅᑭᐅᖅᑕᖅᑐᒥᐅᑦ ᐊᒻᒪᓗ ᖃᓪᓗᓐᓈᑦ ᓄᓇᖓᓐᓂ 
ᓄᓇᓖᑦ.  
 
ᑕᐃᒪ ᐱᕕᖃᖃᑦᑕᕈᓐᓇᕋᑦᑕ ᑐᓴᓚᐅᕋᑦᑕ ᐊᐅᔭᖅ ᓴᖅᑭᑎᑕᐅᖅᑯᔪᒥ ᑲᓇᑕᐅᑉ ᒐᕙᒪᖓᑦ ᐊᖏᔪᖅᑲᕐᔪᐊᖓᑦ 
ᑐᓚᒃᑕᕐᕕᖕᒥ ᓇᓂᓯᕕᖕᒥ ᐃᑎᔪᒧᑦ ᑕᕆᐅᕐᒥ ᐊᑐᖅᑕᐅᔪᒃᓴᖅ. ᐊᒻᒪ, ᐊᓯᐊᓂ ᑐᓚᑦᑕᕐᕕᒃᓴᒥᒃ ᑭᓯᐊᓂ 
ᓴᐳᒥᔭᐅᓂᐊᖅᑎᓪᓗᒍ ᐅᑭᐅᖅᑕᖅᑐᖅ ᓄᓇᓖᑦ 31-ᑕᐅᓴᓐᖑᖕᒪᑕ ᓄᓇᕗᒻᒥᐅᑦ.  
 
ᑕᒃᐸᓐᓇᓗ ᐊᖅᑯᑕᐅᖃᑦᑕᖅᑐᖅ ᖁᑦᑎᒃᑐᒥᐅᓄᑦ ᐊᐅᓱᐃᑦᑐᒥ ᐃᒪᖓᓂ ᐊᒻᒪᓗ, ᑕᒃᐸᖕᓇ ᑲᓇᑕᒧᑦ ᐃᓛ 
ᐱᓯᒪᔭᐅᓪᓚᕆᓐᓂᐊᕐᐸᑦ ᐅᑭᐅᖅᑕᖅᑐᖅ ᑕᑯᒃᓴᐅᑎᑦᑎᔭᕆᐊᖃᖅᑐᒍᑦ ᐃᑲᔪᐃᓗᑎᒡᓗ ᐅᕙᑎᓐᓂᖕ ᓄᓇᓕᕗᑦ 
ᐱᕙᓪᓕᐊᑎᓐᓂᕐᓴᐅᓗᒋᑦ ᐱᕈᕐᐸᓪᓕᐊᑎᓪᓗᒋᓪᓗ. ᑕᐅᕗᖓ ᓯᕗᓂᒃᓴᒃᑎᓐᓄᑦ ᐅᑭᐅᓄᑦ ᖃᐃᔪᓄᑦ ᐅᕙᓐᓄᑦ 
ᑕᒪᓐᓇ ᐃᓛ ᖃᐅᔨᒪᔭᕐᔪᐊᕌᓘᔭᕆᐊᖃᙱᒻᒪᕆᒃᑲᑦᑕ ᑕᒃᑯᐊ ᐃᓕᑦᑎᓯᒪᑦᑎᐊᕐᓗᑎᒍ.  
 
ᐃᒪᓐᓇ ᒥᓂᔅᑕ ᒐᕙᒪᓕᕆᔨᒃᑯᓐᓂ ᓄᓇᓕᓕᕆᔨᒃᑯᓐᓂ ᐊᕐᕌᒍᑕᒫᑦ ᐃᒡᓗᒃᓴᓄᑦ ᓇᓚᐅᑦᑕᖃᑦᑕᕐᒪᑕ ᑭᓇᐅᔭᓂᒃ 
ᓄᓇᓕᖕᓄᑦ ᑐᕌᕐᓂᐊᖅᑐᓂᒃ. $25-ᒥᓕᐊᓐ ᓲᕐᓗ ᐊᑭᓕᒃᓴᐅᑎᓪᓗᒍ ᓄᓇᓕᖕᓂ ᒐᕙᒪᒋᔭᐅᔪᓂᒃ ᑕᓐᓇ ᓲᕐᓗ 
ᓇᓪᓕᑭᑕᕋᓱᖃᑦᑕᕐᒪᑕ ᓱᓇ ᐱᒻᒪᕆᐅᓛᖑᑎᑕᐅᓂᐊᕐᒪᖔᑦ.  
 
ᐊᒻᒪ, ᑕᒃᑯᐊ ᑕᐃᒪ Doug ᐅᖃᓚᐅᕐᓯᒪᖕᒪᑦ ᑕᒪᒃᑯᐊ ᑭᓇᐅᔭᑦ ᓇᓕᐊᓐᓄ ᓅᑕᐅᒋᐊᖃᖃᑦᑕᓚᐅᕐᒪᑕ 
ᑐᐊᕕᕐᓇᖅᑐᖃᓕᕌᖓᓪᓗ ᑐᕌᖅᑐᓪᓗ ᑕᒪᔅᓱᒧᖓ ᑕᐃᒪ ᑲᓇᑕᐅ ᒐᕙᒪᒃᑯᖏᓪᓕ ᒪᓕᒐᓕᕆᔨᖃᕐᒪᑕ ᐊᑐᐊᒐᒃᓴᓂᒃ 
ᑲᒪᔨᐅᔪᓂᒃ ᒪᐃᔭᓂᒡᓕ ᓇᓂᓯᔪᓐᓇᕐᖢᑎᒃ ᓄᓇᓕᖕᓂ ᑕᑯᔪᓐᓇᕐᒪᑕ ᓯᖁᒥᑦᑎᔪᑦ ᐊᑐᐊᒐᓂᒃ ᒪᓕᒐᓂᒃ 
ᐱᑕᖃᖃᑦᑕᕐᒪᑦ, ᒪᑯᐊᓗ ᖁᖅᑕᕈᑏᑦ.  

ᑕᐃᒪ ᐱᓇᓱᐊᖅᑕᓯ ᑕᒪᒃᑯᐊ ᐊᒻᒧᒍᑎᒋᒐᓚᓚᐅᕋᒃᑭᑦ ᑭᓯᐊᓂ ᐃᓕᑦᑎᔭᕆᐊᖃᖅᑕᕋ ᑕᒪᓐᓇ. ᐃᖃᓗᒃᑐᑦᑎᐊᖅ 
ᓲᖃᐃᒻᒪ ᐱᖁᑎᕐᔪᐊᖃᕆᐊᖃᒻᒥᒻᒪᓐ 30-ᖑᓕᕐᒪᑕ ᐊᕐᕌᒎᑦ ᒪᑭᑕᔪᑦ ᑕᒪᒃᑯᐊ ᐃᓪᓗᕐᔪᐊᖅᔪᐊᑦ ᐊᒻᒪᓗ 
ᐃᖅᑲᐅᒪᖃᑦᑕᖅᓯᒪᒐᒪ ᐊᒥᓱᐃᖅᖢᖓ ᓄᓇᓖᑦ ᐊᖏᓂᖅᓴᐃᓪᓗ, ᐃᓄᒋᐊᓐᓂᖅᓴᐃᓐ ᓄᓇᓖᑦ 1,700-ᓂᑦ ᐃᓄᓖᑦ 
ᓲᕐᓗ ᐊᒻᒪᓗ ᕿᑎᕐᕕᒃ, ᐱᓐᖑᐊᖅᕕᒃ 1987-ᒥ ᓴᓇᔭᐅᓂᑯ. ᐊᕙᑎᓄᑦ ᐅᑭᐅᓄᑦ ᒪᑭᑕᔭᕆᐊᓕᐅᒐᓗᐊᖅ  
 
ᑭᓯᐊᓂ ᓱᕈᖅᓯᒪᓕᖅᑎᓪᓗᒍ ᐃᑯᐊᓪᓚᓂᕐᒧᓐ. ᐃᓛᒃ ᖃᓄᐃᑦᑑᔭᓗᐊᖏᑦᑑᒐᓗᐊᖅ ᒪᑭᑕᓂᐊ, ᐃᓕᖓᓂᐊ, ᑭᓯᐊᓂ 
ᒥᑭᔫᒻᒪᓐ.  
 
ᑕᐃᒪ ᐊᐱᕆᓂᐊᕐᑐᒃᓴᐅᔭᒋᑦ ᐅᓪᓗᒥᒧᓄᓈ ᓇᓕᒧᓕᖅᓯᒪᔪᓂᒃ ᑕᐃᓐᓇ ᐊᒃᑕᖅᕕᒃ, ᖁᕝᕕᓄᑦ ᑯᕕᑦᑕᖅᕕᒃ ᖃᓄᖅ 
ᑲᒪᒋᔭᐅᓂᐊᕐᒪᖔᖅ ᐊᒻᒪᓗ ᑮᓇᐅᔭᖃᖅᑰᔨᑎᓪᓗᒍ ᐃᖅᑲᐅᒻᒪᒐᒪ. ᐅᖃᖃᑎᒋᔪᒪᓂᐊᕐᕋᒃᑭᓐ ᑕᐃᒃᑯᐊᓗ 
ᓴᕕᕋᔭᓐᓄᑦ ᐊᒃᑕᖅᕖᓐ.  
 
ᐅᑉᓚᒍᓐᓇᓚᐅ, ᑕᑉᐸᐅᖓ Mt. Pelly ᑕᐃᓐᓇ ᑭᓐᖑᐊᖓᓄᑦ, ᐃᖃᓗᒃᑑᑦᑎᐊᕐᒥ. ᑕᐃᓐᓇ 
ᐅᓐᓂᖅᑕᐅᔪᓐᓇᓚᐅᕐᒪᓐ. ᐊᒻᒪᓗ ᑕᐃᓐᓇ ᐳᓚᕋᑦᑎᓄᑦ ᐃᒪᓐᓇ ᑕᑯᔭᖅᑐᖅᑐᓄᑦ ᑕᑯᔭᐅᔪᒪᓪᓚᕆᓲᖑᒻᒪᓐ. 
ᑕᒪᓐᓇᓗ ᐊᕙᑎᐊ ᐃᔨᖅᓯᒪᔭᕆᐊᖃᒻᒪᓐ ᑕᐃᒃᑯᓄᖓ ᐊᖅᑯᓵᖅᑐᓄᑦ ᑐᑯᔭᐅᖁᖏᑦᖢᒍ.  
 
ᑕᕝᕙ ᑕᐃᒫᒃ ᐃᓕᖓᓂᕆᔭᕗᓐ ᓄᓇᓯᐅᑏᓐ, ᓄᓇᒃᑰᕈᑏᓐ, ᐃᓪᓗᕐᔪᐊᕐᓗ ᒪᑭᑕᔪᓐ ᓴᕕᕋᔭᐃᓪᓗ ᑕᑉᐹᓃᒻᒪᑦ. ᑕᐃᒪ 
ᖃᖓᑕᕗᓐ ᖁᓛᒍᑦ ᐃᖃᓗᒃᑑᑦᑎᐊᑉ ᓴᓗᒪᓐᖏᑐᓪᓚᕆᒃ, ᑕᑯᔪᓐᓇᖅᑕᓯ. ᖁᔭᓐᓇ ᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐅᖃᐅᓯᒃᓴᐃᑦ ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒃᑎᑦᑎᒪᔭᕋ ᒥᓂᔅᑕ ᐊᒻᒪᓗ ᐊᖓᔪᖅᑲᐅᑎᖏᑦ ᑖᒃᑯᐊ ᐊᒻᒪ 
ᑲᑎᒪᑐᐃᓐᓇᑎᓪᓗᑕ ᐃᖏᕐᕋᓚᐅᕐᒪᑕ ᖃᓪᓗᓈᑦ ᓄᓇᖓᓐᓂᒃ, ᖃᓪᓗᓈᖏᓐᓂᒃ ᑕᒪᐅᖓ.  
 
ᐃᓛᒃ ᓱᕐᓗ, ᐊᑭᐊᖅᑎᓪᓗᒍ ᐅᖃᖅᑲᓐᓂᕈᒪᔪᖓ ᑕᒪᒃᑯᐊ ᓵᑕᐅᓯᒪᔾᔪᑏᑦ ᐆᑦᑐᖅᑕᐅᖅᔪᑎᐅᖃᑦᑕᖅᑐᓐ 
ᐊᒃᓱᕈᓐᓇᖅᑐᓐ ᓵᑕᐅᓯᒪᔾᔪᑎᒋᓪᓚᕆᖃᑦᑕᕋᑦᑎᒍ.  
 
ᒥᔅᑕ ᐲᑕᓴᓐ ᐅᖃᖅᑲᐅᒻᒪᓐ ᐊᑭᓕᒃᓴᐃᓐ ᐱᖁᑎᕐᔪᐊᓄᑦ ᐃᓕᖓᔪᑦ ᐊᒻᒪᓗ ᑖᒃᑯᐊᓗ ᐅᓇᑕᖅᑐᔅᓴᓕᕆᔨᒃᑯᓐ 
ᖃᐅᔨᓴᖅᑎᖏᑦ ᑕᒫᓂ ᐃᓄᓪᓚᕆᐅᒻᒥᒻᒪᑕ.  
 
ᑕᐃᒪᑦᑕᐅᖅ ᐃᓚᖓ ᐅᖃᐅᓯᐅᖅᑲᐅᔪᖅ ᐃᒃᓯᕙᐅᑕᕐᒧᓐ ᒐᕙᒪᒃᑯᓐᓄᑦ ᑕᒪᒃᑯᐊ ᐊᐅᓚᑕᐅᔪᓐ ᐱᑦᔪᑎᒋᓪᓗᒋᑦ 
ᓄᑦᑎᖅᑕᐅᖃᑦᑕᖅᑐᓪᓗ ᐊᕐᕌᒍᒧᓐ ᓯᕗᒧᓐ ᐅᑭᐅᓄᑦ ᐊᒥᓱᒐᓚᓐᓄᑦ ᖄᖏᖅᓯᒪᓕᖅᑐᓂ ᕿᒥᕐᕈᓪᓗᑕ 
ᐊᐱᖅᑯᑎᒋᖃᑦᑕᖅᕕᒋᓯᒪᒐᑦᑎᒍ ᖃᓄᖅ ᕿᒥᕐᕈᓂᐊᕐᒪᖔᑕ ᐱᓕᕆᐊᖑᔪᑦ ᓴᓇᔭᐅᔪᓄᑦ 
ᐊᖏᓪᓕᒋᐊᕈᓐᓇᕐᕋᒻᒪᖔᑕ.  
 
ᑕᐃᒪ ᐅᓇ ᐊᐱᖅᑯᑎᒋᔪᒪᑐᐃᓐᓇᖅᑕᕋ ᐊᒃᑐᐊᔪᖅ ᐱᓕᕆᐊᓗᒃᑖᖑᔪᓄᑦ ᐊᐅᓚᑕᐅᔪᓄᑦ,  

ᐊᒻᒪ ᐅᕙᓃᓯᒪᓕᕋᒪᐃᓛᒃ ᐱᒋᐊᓕᖅᑎᓪᓗᒍ ᐅᓇ ᒪᓕᒐᓕᐅᖅᕕᒃ. ᑕᒪᒃᑯᐊ ᐃᖅᑲᐅᒪᒐᒪ ᐊᓖᔮᔪᐃᑦ ᑕᒪᒃᑯᐊ 
ᐸᐃᑉᐹᑦ. ᐅᖃᖅᑲᐅᒐᕕᓐ ᐅᒃᑯᐃᕈᑎᓐᓂ ᑖᒃᑯᐊ ᐱᓕᕆᔾᔪᓯᕆᔭᓯ ᐃᓕᖓᔪᓪᓗ ᓴᖅᑭᑦᑎᕙᓪᓕᐊᔭᓯ 
ᓇᓗᓇᐃᖅᓯᒪᔪᑦ ᑕᒪᒃᑯᐊ ᐱᓕᕆᐊᕐᕆᔭᐅᓂᐊᖅᑐᓄᑦ ᐊᐅᓚᑦᑎᔨᐅᔪᓄᑦ ᐱᓕᕆᐊᕐᖑᓂᖅ ᐊᐅᓚᑦᑎᓂᕐᒧᑦ.  
 
ᑕᐃᒪ ᐊᐱᖅᑯᑎᔅᓴᖃᖃᑦᑕᕋᒪ, ᖃᓄᖅ ᐃᖏᕐᕋᓕᕐᒪᖔᖅ ᑕᒪᓐᓇ. ᖃᓄᖅ ᐱᕙᓪᓕᐊᓂᖏᓐᓂ 
ᓴᖅᑭᑉᐸᓪᓕᐊᓂᖏᓐᓄᑦ ᑕᐃᒪᓐᓇ ᐱᓕᕆᔪᒃᓴᐅᒐᓗᐊᖅᑐᓯ ᑭᓯᐊᓂ ᕿᒥᕐᕈᓪᓗᓯᓪᓗ, ᕿᒥᕐᕈᓪᓗᓂ ᐊᒻᒪ 
ᐊᐱᖅᑯᑎᖃᓪᓗᓂ ᖃᓄᖅᑑᕈᑎᒋᔪᓐᓇᕋᔭᒻᒪᖔᑦᑎᒍ ᐊᓯᔾᔩᓗᑕ ᐋᖅᐹᓪᓕᕈᑎᔅᓴᓂᓪᓗ ᐊᒻᒪ ᐊᑕᐅᓯᖅ 
ᐅᖃᐅᓯᐅᖃᑦᑕᖅᑲᐅᔪᖅ ᐱᓕᕆᐊᖑᔪᓄᑦ ᓇᓗᓇᐃᖅᓯᒪᔪᓐ ᒫᓐᓇ ᐅᑭᐅᖑᓂᐊᖅᑐᒧᓐ ᐊᒥᓲᒻᒪᑦ, ᐃᓛᒃ 
ᐱᐅᔫᒐᓗᐊᖅ ᑕᐃᑲᓃᑎᑕᐅᓗᒋᑦ ᐱᓕᕆᐊᕆᔭᐅᓂᐊᖅᑐᓕᒫᑦ ᐊᒻᒪ ᐅᑭᐅᓐᓄᑦ ᒪᕐᕉᓐᓄᒃ ᐊᑐᖅᓯᒪᓕᕋᑦᑎᒍ ᑕᒪᓐᓇ 
ᑳᓐᑐᕌᖅᑕᕈᑕᐅᓇᓱᖃᑦᑕᖅᑐᑦ ᑕᒪᓐᓇ ᐊᑐᖃᑦᑕᖅᑕᕗᑦ ᓱᓕᕚ? ᑕᒻᒪᐅᔭᖅᓯᒪᓐᖏᓛᖅ?  
 
ᐊᒻᒪ ᑕᐃᒪᓐᓇᐃᖏᑉᐸᑦ ᖃᐃᖏᓐᓇᐅᔭᖃᑦᑕᕐᒪᑦ ᐅᕙᑦᑎᓐᓄᑦ ᑎᑭᐅᑎᓪᓗᓂ ᐊᒻᒪᓗ ᑮᓇᐅᔭᑦ ᐱᓪᓗᒍ 
ᐅᕝᕙᓘᓐᓃᑦ ᐊᑐᖅᑕᕗᑦ ᑕᒻᒪᓂ ᐃᖏᕐᕋᓂᑦᑕ ᐃᓗᐊᓂ ᑕᒪᐅᔭᖅᓯᒪᔪᖃᕐᑐᖅᓴᐅᔪᖅ ᐊᒻᒪ 
ᐋᖅᑭᒐᓱᖃᑦᑕᖅᑕᕋᓗᐊᕗᑦ ᓲᖃᐃᒻᒪᑦ ᓈᒻᒪᖏᑦᑐᑦ ᐊᒻᒪ ᓇᓗᓇᐃᖅᓯᒪᓗᑦᑖᕐᓗᒋᑦ ᐱᓕᕆᐊᕆᔭᐅᔪᑦ ᒐᕙᒪᒃᑯᓕᒫ 
ᑕᐅᑐᖢᖑ ᐊᑕᖏᖅᖢᒍ ᐊᒻᒪ ᐅᓪᓗ ᐱᐊᓂᑉᐸᑦ ᓲᕐᓗ ᖁᑉᐸᖏᑦ ᐱᐊᓂᑦᑕᐅᒐᔭᖅᑐᔅᓴᐅᔪᑦ ᑮᓇᐅᔭᓄᑦ ᕿᒥᕐᕈᓗᒋᑦ 
ᑭᓯᐊᓂ ᑕᐃᒪ ᐱᓕᕆᐊᕆᓗᒃᑖᖅᑕᕗᑦ ᑕᖅᑳᓃᑦᑑᒐᓗᐊᑦ ᐱᓕᕆᐊᖑᔪᑦ ᖁᕕᐊᓇᕈᓐᓃᖃᑦᑕᕐᒪᑕ ᐃᓚᖏᑦ ᓱᕐᓗ 
ᐱᐊᓂᑦᑕᐅᖏᑦᑕᕌᖓᑕ ᑲᑕᑐᐃᓐᓇᖃᑦᑕᕌᖓᑕᓘᓐᓃᑦ ᐱᓕᕆᐊᔅᓴᐅᔫᒐᓗᐊᑦ ᐱᓕᕆᐊᖑᔪᑦ ᐊᒻᒪ 
ᐱᓇᓱᑦᑎᐊᖃᑦᑕᕋᓗᐊᖅᑐᒍᑦ ᓂᕆᐅᒋᔭᐅᔪᑦ ᒪᓕᑦᑐᒋᑦ ᓄᓇᕗᓕᒫᒥᑦ ᐱᓇᓱᐊᑦᑎᐊᕐᓗᑕ ᐊᑐᐃᓐᓇᐅᕈᐃᖃᑦᑕᕐᓗᑕ 
ᓱᓕᔪᓂᑦ ᓴᖅᑭᑎᑦᑎᓂᕐᒥᑦ ᑐᑭᓯᒍᑎᓂᓪᓗ. 
 
ᐃᒃᓯᕙᐅᑖᖅ, ᐅᖃᐅᓯᒃᑲ ᐅᒃᑯᐃᕈᑎᒃᑲᓄᑦ ᑕᐃᒪᓐᓇ ᐃᓕᖓᑎᑲᐃᓐᓇᓂᐊᖅᑕᒃᑲ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᖏᑦ 
ᐅᖃᕐᓂᐊᕐᒪᑕ ᑕᒪᔅᓱᒧᖓ ᐊᐱᖅᑯᑎᒋᔭᑦᑎᓐᓄᑦ ᐊᑐᓃᑦᑕᓂᕐᒧᑦ ᑎᑭᓚᐅᖅᑎᓐᓇᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᐅᖃᐅᓯᒃᓴᐃᑦ. ᒫᓐᓇ ᑕᕝᕙ J-6-ᒦᓐᓇᑦᑕ. ᓄᓇᓕᓐᓂ ᒐᕙᒪᒃᑯᓂᓗ 
ᐱᔨᑦᓯᕋᖅᑎᒃᑯᑦ ᐊᑭᑐᔫᑎᓄᑦ ᐸᕐᓇᓐᓂᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᒪᑐᐃᕈᑎᒃᑲᓂᑦ ᐊᒻᒪ ᒥᓂᔅᑕ ᐅᒃᑯᐃᖅᓯᓂᖓᓂᑦ 
ᐅᖃᖅᑲᐅᒻᒪᑦ ᐊᑐᐃᓐᓇᐅᑎᑦᑎᕋᐃᓪᓗᓂ ᐊᖏᔫᑎᓂᑦ ᐱᓕᕆᐊᕆᔭᖏᓐᓂ. ᑖᒃᑯᐊ ᐱᓕᕆᔾᔪᑕᐅᔪᖅ 
ᓇᓗᓇᐃᖅᓯᒪᔪᑦ ᐱᕙᓪᓕᐊᔪᓪᓗᑦ ᑕᒪᒃᑯᐊ ᐊᔪᕐᓇᒐᕋᓚᖃᑦᑕᑐᓪᓗ ᐱᓕᕆᐊᒧᑦ. 

ᐃᒻᒪᖃ ᐅᖃᐅᓯᐅᔪᓐᓇᖅᑲᑦ ᖃᓄᖅ ᐃᓕᖓᓕᕐᒪᖔᑕ ᐊᑕᖏᖅᖢᒋᑦ ᓇᑭᑦ ᓄᓇᓕᓐᓂ ᐱᒋᐊᕐᓂᖓᓂᑦ 
ᐱᐊᓂᓐᓂᖏᓐᓄᑦ ᑎᑭᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᕐᓈᖅ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᑕᐃᓐᓇ Member ᐊᐱᖅᓱᖅᑐᖅ.  
 
(ᑐᓵᔨᒃᑯᑦ): ᑖᒃᑯᐊ ᐱᒋᐊᖅᓯᓯᒪᒻᒪᑕ ᑖᒃᑯᐊ ᓱᓇᑐᐃᓐᓇᓕᕆᔩᑦ ᒫᓐᓇᒧᑦ ᐊᑭᑐᔫᑎᓄᑦ ᓇᓗᓇᐃᔭᖅᓯᒪᔪᑦ 
ᐃᓕᖓᔪᑦ. ᐅᖓᑕᐅᔾᔨᓯᒪᔪᑦ ᑮᓇᐅᔭᐃᓪᓗ ᒥᔅᓵᓄᑦ ᑳᓐᑐᕌᖑᖃᑦᑕᖅᑐᓄᑦ ᐃᓕᖓᔪᑦ ᐊᑐᐊᒐᒃᓴᑦ ᐊᒻᒪᓗ 
ᐱᔪᓐᓇᕐᓂᖃᕐᑐᑦ ᐃᒫᒃ ᐋᔩᒍᑕᐅᒃᑲᓂᕈᓐᓇᕐᓗᑎᑦ. ᖁᔭᓐᓇᒦᒃ, ᑕᐃᒪᐃᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ ᕿᒥᕐᕈᒻᒪᑕ ᐊᓯᔾᔨᕙᓪᓕᐊᓂᕐᒧᑦ ᑕᒪᓐᓇ 
ᓱᓕᖃᑦᑕᖅᓯᒪᓐᖏᒻᒪᑕ ᐃᓕᖓᔪᑦ ᑎᑎᖅᑐᖅᓯᒪᔪᑦ ᑖᒃᑯᐊ ᐸᐃᑉᐹᕌᓗᐃᑦ ᐅᑯᐊ ᐅᖃᓕᒫᒐᐃᑦ 
ᐊᔾᔨᒌᓐᖏᓐᓂᐅᔪᓪᓗ ᑎᑎᕋᖅᓯᒪᔪᑦ ᓇᓗᓇᐃᖅᓯᒪᔪᑦ ᐱᖃᑦᑕᕋᑦᑎᒍ.  
 
ᑕᒻᒪᕈᒪ ᐋᖅᑭᒋᐊᖅᑕᐅᓂᐊᖅᐳᖓ ᑖᒃᑯᐊ ᐊᖏᔪᖅᑲᐅᑏᑦ ᓄᓇᓕᓕᕆᔨᒃᑯᓐᓂ ᒪᑯᐊ ᐱᓕᕆᔾᔪᑕᐅᖃᑦᑕᖅᑐᓄᑦ 
ᓱᓄᑐᐃᓐᓇᓄᑦ ᑮᓇᐅᔭᐃᑦ ᐸᕐᓇᑕᐅᓯᒪᔪᑦ ᐊᒻᒪᓗ ᑖᒃᑯᐊ ᐊᔾᔨᒌᓐᖏᓐᓂᕆᔭᖓ ᐊᕕᑦᑐᖅᓯᒪᔪᖏᓐᓂ ᒐᕙᒪᒃᑯᑦ 
ᓱᓇᓂᑦ ᐱᓕᕆᐊᖃᕐᒪᖔᑕ ᓇᒧᓪᓗ ᓄᑦᑎᖅᑕᐅᓂᐊᕐᒪᖔᑕ ᐱᓕᕆᐊᔅᓴᐅᔪᑦ ᑕᐃᑲᓐᖓᑦ ᑕᐃᒃᑯᐊ 
ᐱᒋᐊᖅᑎᓪᓗᒋᑦ.  
 
ᐊᓯᖏᓐᓂ ᒐᕙᒪᒃᑯᑦ ᑎᒥᖁᑎᒋᔭᖏᓐᓂ ᑕᒪᓐᓇ ᖃᓄᖅ ᐃᖏᕐᕋᓂᖃᑉᐸ. ᑖᒃᑯᓂᖓ ᓇᓗᓇᐃᔭᖅᓯᒪᔪᓂᒃ 
ᐸᐃᑉᐹᓂᒃ ᐱᖃᑦᑕᕋᑦᑕ ᐊᒻᒪ ᑕᐃᒃᑯᓄᖓ ᓱᓕᓪᓚᑖᖅᑐᓂᒃ ᐊᒥᓲᓂᖃᑦᑐᓂᒃ ᑮᓇᐅᔭᓂᒃ ᑐᕌᖅᑐᓄᑦ ᐱᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑑ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ. ᑖᓪ ᑭᐅᖁᔭᕋ ᑖᒃᓱᒥᖓ. 
 
ᐃᒃᓯᕙᐅᑕᖅ: ᒥᔅᑕ ᑖᓪ. 
 
ᑖᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᕋᑖᖅᑕᖓ ᒪᓕᒐᓕᐅᖅᑎᐅᔫᑉ ᑐᑭᓯᐅᒪᖃᑎᒌᒐᑦᑕ. 
ᒪᕐᕉᓐᓂᖏᓛᒃ ᐱᓕᕆᒻᒪᓐ ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᓪᓗ ᐱᔨᑦᑎᖅᑏᓐ, ᑖᒃᑯᓄᖓ ᑮᓇᐅᔭᖁᑎᒋᔭᑦᑎᓐᓄᑦ 
ᐊᒻᒪᓗ ᑕᐃᒃᑯᐊ ᐱᔭᕆᐊᑐᓂᖅᓴᐅᔪᓂᒃ ᐱᓕᕆᖃᑦᑕᕐᖓᑕ ᐊᑦᔨᒌᖏᑦᑐᓄᑦ ᐱᓕᕆᕕᐅᔪᓄᑦ ᐊᒻᒪᓗ ᑖᓐᓇ 
ᐊᐱᖅᑯᑎᒋᔭᖓ ᑐᑭᓯᑦᑎᐊᕈᒃᑯ. ᑕᒪᒃᑯᐊ ᐱᓕᕆᕕᐅᔪᓐ ᓇᓗᓇᐃᖅᓯᓪᓗᑎᒃ ᖃᓄᕐᓗ ᐊᑭᖃᕐᓂᐊᕐᒪᖔᑕ 
ᑕᕝᕙᓐᖓᓪᓕ ᑖᒃᑯᐊ ᐱᔨᑦᑎᖅᑎᐅᔪᓂᓛᒃ.  
 
ᑕᐃᒃᑯᐊ ᐱᖃᑎᒋᓗᒋᑦ ᐱᔭᕆᐊᑐᓂᖅᓴᓂᒃ ᐅᖃᐅᑎᖃᑦᑕᕐᓗᒋᑦ ᑕᐃᒃᑯᐊ ᐊᑭᒋᒐᔭᖅᑕᖏᑦ ᓈᒻᒪᒻᒪᖔᑕ 
ᐅᕝᕙᓘᓐᓃᑦ ᖃᓄᑎᒋᑦ ᑲᒪᒋᔭᐅᓂᐊᕐᓗᑎᒃ. ᐋᖅᑭᒃᓯᓗᑎᓪᓗ ᑖᒃᑯᓂᖓᐃᓛᒃ ᑕᑯᕙᑦᑕᓯᓐᓂᒃ ᓇᓗᓇᐃᖅᓯᒪᔪᓂᒃ 
ᑕᒪᒃᑯᓇᓐᖓᓪᓗ ᐱᓕᕆᕕᐅᖃᑎᒌᑦᑐᓐ ᑲᑎᒪᔨᕋᓛᖑᓪᓗᑎᒃ ᕿᒥᕐᕈᖃᑦᑕᖅᑐᓐ.  

ᕿᒥᕐᕈᓇᑉᐸᑦᑐᑦ ᑕᒪᒃᑯᓂᖓ ᐊᒻᒪᓗ ᑕᐃᒃᑯᓄᖓ ᐱᔭᕆᐊᑐᓂᖅᓴᓂᒃ ᑲᒪᕙᑦᑐᓄᑦ ᐃᒫᒃ ᒥᔅᓴᐅᓴᔅᓯᒪᔪᓄᑦ 
ᖃᑦᑏᓐᓇᐅᓗᐊᖅᑐᒋᔭᐅᑉᐸᑕ, ᖁᕝᕙᓯᓗᐊᖅᑐᒋᔭᐅᑉᐸᑕᓘᓐᓃᑦ, ᐃᓛᒃ ᖃᓄᐃᑦᑑᑉᐸᑦ.  
 
ᑕᐃᒪᓕ ᑕᕝᕙᓃᓕᖅᑎᓪᓗᒋᑦ ᑕᕝᕙᓐᖓᑦ ᓄᐊᑕᐅᓕᖃᑦᑕᖅᑐᓐ ᑕᕝᕗᖓ ᐃᓚᓕᐅᔾᔭᐅᓗᑎᒃ ᑮᓇᐅᔭᓕᕆᔨᒃᑯᓐᓂᑦ 
ᑕᕝᕗᖓ ᓴᖅᑭᐸᑦᑐᑦ ᑕᕝᕙᓂ ᑲᑎᒪᑐᐃᓐᓇᓕᕋᐃᒐᑦᑕ ᑲᒪᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖᓪ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑐᕐᓂᐊᕐᕋᒃᑯ ᐆᑦᑑᑎᒋᑐᐃᓐᓇᕐᓗᒍ ᑕᕝᕙᓂ ᓇᓗᓇᐃᖅᓯᒪᔪᓂ 
ᐃᓚᖏᑦ ᑖᒃᑯᐊ ᑕᕝᕙᓂ ᑎᑎᕋᓯᒪᖃᑦᑕᖅᑐᓐ ᑭᓲᓂᖏᓐᓄᑦ ᑕᒪᒃᑯᐊ ᖃᓄᐃᖏᑦᑐᓐ ᓈᓴᐅᑎᖓᓗ 717066-
ᖑᒻᒪᑦ.  
 
ᑕᐃᒪ ᓇᓗᓇᐃᖅᑕᐅᓯᒪᓕᖅᑲ ᐱᓕᕆᕕᐅᔪᒧᑦ ᑖᒃᑯᐊ ᓈᓴᐅᑎᖏᑦ ᑐᓂᔭᐅᖃᑦᑕᖅᑲᓐ ᑖᒃᑯᓇᓐᖓᑦ ᓄᓇᓕᓂᒃ, 
ᒐᕙᒪᒃᑯᓂᓪᓗ ᐱᔨᑦᑎᖅᑎᐅᔪᓂᒃ ᓇᓗᓇᐃᒃᑯᑕᕆᔭᐅᓂᐊᕐᓗᑎᒃ ᐱᓕᕆᐊᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒫᒃ ᓱᓕᔪᖅ 
ᓇᐃᓴᐅᑎᖏᑎᒎᖅᑕᐅᕙᑦᑐᓐ ᐱᓕᕆᕕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᓇᓗᒋᖅᑲᐅᒐᒃᑯᐃᓛᒃ ᑕᕝᕘᓇ 
ᓇᓗᓇᐃᒃᑯᑎᖃᑦᑎᑕᐅᕙᒻᒪᖔᑕ ᓈᓴᐅᑎᑎᒍᑦ ᑖᒃᑯᐊ ᑐᓂᓯᖃᑦᑕᖅᑲᓐ ᓱᓇᐅᕝᕙ ᓄᓇᓕᓐᓂ ᒐᕙᒪᒃᑯᓂᓗ 
ᐱᔨᑦᑎᖅᑎᐅᔪᓐ. ᑕᕝᕗᖓ ᐃᓚᓕᐅᔾᔭᐅᕙᑦᑐᓐ ᖃᐅᔨᒋᐊᕈᑕᐅᕙᑦᑐᑎᓪᓗ ᓈᓴᐅᑎᖏᑎᒍᑦ ᐱᓕᕆᐊᖑᔪᓐ. ᕼᐃ, 
ᑕᐃᒪᒃ ᐅᖃᕋᑖᕐᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐸᕋᐅᓐ. 

ᐊᖓᔪᖅᑳᖅ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓂᒃ ᐱᓕᕆᕕᐅᔪᖅ ᐃᒻᒥᓂᒃ 
ᓈᓴᐅᑎᒥᓐᓂᒃ ᑐᓂᓯᖃᑦᑕᑐᓪᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍᓗ ᓇᓗᓇᐃᖅᓯᑎᐊᕐᖓᓐ. ᑕᐃᒪᑦᑕᐅᖅ 
ᒥᔅᓴᐅᓴᑦᑕᐅᓯᒪᔪᓐ ᑮᓇᐅᔭᑦ ᐊᑖᓂᑦᑕᐅᖅ ᐱᑕᖃᕋᔪᒻᒥᒻᒪᑦ ᖃᓄᑎᒋ ᓴᓇᔭᐅᔭᕆᐊᖃᕐᓂᐊᕐᓂᖓᓄᑦ ᐱᓕᕆᐊᖅ 
ᑖᒃᑯᐊ ᑮᓇᐅᔭᑦ ᑕᕝᕙᓂ ᐱᖃᓯᐅᔾᔨᓯᒪᕙᑉᐸᑦ ᐊᑐᖅᑕᐅᒌᖅᓯᒪᔪᑦ ᐊᒻᒪᓗ ᖃᓄᑎᒋ ᓴᓇᔭᐅᔭᕆᐊᖃᕐᓂᖏᑦ 
ᑖᒃᑯᓇᖓᑦ ᑐᓂᔭᐅᕙᑉᐹᑦ ᐱᓕᕆᕕᒋᔭᖏᓐᓂᑦ ᐃᓕᔅᓯᓐᓄᑦ? 
 
ᑖᒃᑯᐊᓗ ᐃᓚᓕᐅᑎᓪᓗᒋᑦ ᑕᐃᒃᑯᓄᖓ ᐱᖃᓯᐅᔾᔭᐅᓕᖅᑐᑎᒃ ᓴᓇᕙᑦᑐᓄᑦ, ᖁᔭᓐᓇᒥᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑐᑐ. ᒪᑖᒻ ᒥᓂᔅᑐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᒥᔅᑕ ᑖᓪ ᑭᐅᓂᐊᕐᖓᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒪᑖᒻ ᒥᓂᔅᑐ. ᒥᔅᑕ ᑖᓪ. 
 
ᑖᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᒪᓕᒐᓕᐅᖅᑎᐅᔫᑉ ᐅᖃᐅᓯᕆᔭᖏᑦ 
ᒪᓕᒃᑲᔭᖅᑐᖅ ᖃᓄᐃᑦᑑᒻᒪᖔᖅ ᐱᓕᕆᐊᖑᔪᖅ ᐊᒻᒪᓗ ᓇᓕᐊᓐᓂᖔᕐᒪᖔᑦ ᐱᓕᕆᕕᐅᔪᓂᑦ ᐊᒻᒪᓗ ᖃᓄᑎᒋ 
ᐱᔭᕆᐊᑐᑎᒋᓂᕆᒐᔭᖅᑕᖓ ᓇᓗᓇᐃᖅᑕᐅᒍᓐᓇᖅᑐᖅ ᐃᒫᒃ ᐋᓐᓂᐊᖅᑐᓕᕆᔨᒃᑰᑉᐸᑕ ᓇᓗᓇᐃᖅᓯᒐᔭᖅᑐᖅ 
ᑭᓲᒐᔭᕐᒪᖔᖅ ᐃᑲᔪᕋᔭᖅᑐᔅᓴᐅᓪᓗᑎᒃ ᖃᓄᖅ ᐃᒫᒃ ᑐᓂᒍᓐᓇᖃᔭᕋᑦᑎᒍᑦ ᑕᐃᒃᑯᓄᖓ ᐱᔭᕆᐊᑭᓪᓕᑎᕆᔨᓄᑦ 
ᑕᐃᒪ ᐱᓕᕆᐊᖑᑎᒋᔭᕆᐊᖃᕐᓂᐊᖅᑐᖅ ᑲᒪᒋᔭᐅᒐᔪᑦᑐᖅ ᑕᐃᒃᑯᓇᖓ ᐱᓕᕆᐊᕆᔭᐅᒐᔪᓂᒃ 
ᐃᓕᓐᓂᐊᖅᑐᓕᕆᔨᒃᑰᑉᐸᑕ ᑭᒃᑰᑉᐸᑕᐃᓛᒃ ᑭᓯᐊᓂᓗ ᑮᓇᐅᔭᖃᖅᑎᑕᐅᓂᖏᓐᓄᓗ ᑖᒃᑯᐊ ᐱᔭᕆᐊᑐᓂᖅᓴᓂᒃ 
ᑲᒪᔨᐅᔪᑦ ᐱᖃᑕᐅᓕᖃᑦᑕᖅᑐᑦ ᑖᒃᑯᐊ ᐱᓕᕆᕕᐅᔪᑦ ᐃᓱᒪᓕᐅᖃᑦᑕᖅᑐᑦ ᑕᐃᒪᐃᓕᖓᓂᐊᖅᑎᓪᓗᒋᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑖᓪ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ); ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᖅᑐᒍᓗ ᒥᔅᑕ ᑖᓪ ᑭᐅᒻᒪᑦ. ᑖᒃᑯᐊ ᐱᓕᕆᕕᐅᔪᑦ 
ᕿᒥᕐᕈᖃᑕᕐᖓᑕ ᖃᓄᖅ ᐃᖅᑲᓇᐃᔮᖑᔭᕆᐊᖃᕐᓂᖓᓂᒃ.  

ᐆᑦᑑᑎᒋᓗᒍ ᐱᓕᕆᐊᖅᑕᖃᓚᐅᕐᖓᑦ ᓈᓴᐅᒻᒥᓪᓗ ᓴᓂᕐᕙᐃᓯᒪᕕᐅᓪᓗᓂ ᐃᒫᒃ ᑕᐃᒃᑯᐊ ᕼᐊᑭᕐᕕᒻᒥ 
ᓴᓗᒻᒪᖅᓴᐃᕐᔪᑏᑦ ᓯᑯᖓᓂ ᐃᓪᓗᕈᓯᐅᓂᐊᖅᑐᒥ ᐃᒫᒃ ᓇᓗᓇᐃᖅᓯᒪᓗᑎᒃ ᖃᓄᑎᒋᐅᓂᐊᕐᒪᖔᑕ 
ᖃᓄᐃᓕᐅᕆᐊᖃᕐᓂᐊᕐᒪᖔᑕ ᑕᐃᒫᒃ ᐱᑕᖃᖅᑐᓂ ᑕᐃᒃᑯᐊ ᐅᖓᕙᕆᐊᖅᑕᐅᓚᕿᓕᓚᐅᖅᑐᑦ 
ᖁᑦᑎᓗᐊᖅᑐᐊᓘᓐᓂᖓᑕ ᑲᓐᑐᕌᒃᑖᕈᒪᔪᔪᑦ ᑕᐃᒪᓕ ᓴᖅᑭᑕᐅᒃᑲᓐᓂᖅᑐᓂ ᐅᖓᕙᕆᐊᓕᕆᕙᕗᑦ 
ᐊᓐᓂᑭᑦᑐᕐᕕᐅᔪᖅ.  
 
ᐃᓱᒪᒋᔭᐅᒐᔭᖅᑳ ᐃᓛᒃᑯᑦ ᐊᑦᑐᐊᖏᑦᑐᒥ ᐱᓕᕆᐊᖑᓗᓂᓗ, ᐅᕝᕙᓘᓐᓃᑦ ᐃᓚᓕᐅᔾᔭᐅᓗᓂ 
ᑲᒪᒋᔭᐅᖃᓯᐅᔾᔭᐅᒍᓐᓇᖃᑦ ᐱᓕᕆᐊᔅᓴᕆᔭᐅᖏᑦ ᐊᔾᔨᒌᒍᓐᓃᕋᓗᐊᖅᑎᓪᓗᒋᑦ? 
 
ᑐᑭᓯᔪᔅᓴᐅᒐᓗᐊᖁᓯ ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑐᑐ. ᒪᑖᒻ ᒥᓂᔅᑐ. 
 
ᐊᖓᔪᖅᑳᖅ ᓚᕖᓐᓂᐊ ᐳᕋᐅᓐ: ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇᔅᓴᐃᓐᓇᖅ ᑭᐅᑎᓚᐅᕐᓂᐊᕋᑉᑯ ᑖᓐᓇ ᐊᖑᑎ 
ᑖᓪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒪᑖᒻ ᒥᓂᔅᑐ. ᒥᔅᑕ ᑖᓪ. 
 
ᑖᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᒍᒃᑯ ᐊᐱᖅᑯᑎᖓ, ᐃᒪᐃᓲᖑᔪᖅ ᑮᓇᐅᔭᑦ … 
ᓇᓗᓇᐃᖅᑕᐅᓯᒪᓕᖅᑎᓪᓗᒋᑦ ᑮᓇᐅᔭᓂᒃ ᐊᑐᖅᑐᔅᓴᐅᔪᓂ ᐃᒪᐃᓲᖑᔪᑦ ᐱᓕᕆᕕᐅᔪᖅ ᑖᒃᑯᐊ ᐃᓱᒪᓕᐅᕋᔭᖅᑐᖅ, 
ᐱᓕᕆᕕᐅᔪᕐᓕ ᐃᒪᐃᒍᓐᓇᕆᓪᓗᑎᒃ ᐱᒋᐊᑦᑎᐊᒃᑲᓐᓂᕐᓗᑎᒃ ᑐᑭᓕᐅᒃᑲᓐᓂᕐᓗᒍ ᖃᓄᑎᒋ 
ᐱᓕᕆᐊᖑᔭᕆᐊᖃᕐᓂᖓ ᒥᔅᓴᐅᓴᒃᑕᐅᓂᖓᓗ ᓲᕐᓗ ᓄᑖᖑᓗᒍ ᐋᖅᑭᒋᐊᖅᑕᐅᓯᒪᔪᓂᑦ ᐃᒫᒃ 
ᓄᑖᖑᖅᑎᑕᐅᓲᖑᓪᓗᑎᒃ ᐱᑐᖃᐅᖏᖔᕐᓗᒋᑦ ᐊᓯᐊᒎᕈᓐᓇᕐᒥᔪᖅ. 
 
ᐊᒡᒍᖅᓯᒪᓗᒋᑦ ᐃᓛᒃᑯᑦ ᒫᓐᓇ ᓴᓇᓗᑎᒃ ᐃᒪᐃᑦᑐᒥ ᐃᓪᓗᕈᓯᐅᓂᐊᖅᑐᒥᒃ ᐅᐊᑦᑎᐊᕉᓕᖃᖃᐃ ᐃᒪᐃᑦᑐᒥᒃ 
ᓴᓇᓛᑐᐃᓐᓇᕐᒥᓗᓂ. ᐊᒥᓱᑲᓪᓚᐅᔪᓂᓛᑦ ᐊᑐᕋᑦᓴᐅᔪᑦ ᐃᓛ ᑕᐃᒪᐃᑦᑐᒧᑦ.  
 
ᑕᐃᒪᓕ ᐅᖃᐅᔾᔨᒋᐊᕈᓐᓇᖃᑦᑕᕐᒥᔪ ᑕᒪᒃᑯᓂᖓ ᐱᔭᕆᐊᑐᓂᖏᓂ ᐱᓕᕆᖃᑦᑕᖅᑐᖅ ᖃᓄᕐᓗ ᐊᑭᖃᕋᔭᕐᓂᖓᓂᒃ 
ᖃᖓᒃᑯᓪᓗ ᐱᔭᕇᕐᓯᒪᒋᐊᖃᕐᓂᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕ. ᒥᔅᑕ ᑐᑐ. ᑕᐃᒃᑯᐊ  

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕ ᐊᒻᒪᓗ ᖁᔭᓐᓇᒦᖅᑐᒍ ᒥᔅᑕ Dawe ᑭᐅᒻᒪᑦ. ᑕᐃᒪ ᐱᓕᕆᐊᖅᑕᖃᕐᐸᑦ 
ᐊᔾᔨᒋᙱᒻᒪᕆᑦᑕᖓᓂᒃ ᐱᓕᕆᐊᖑᔭᕆᐊᖃᕐᓂᐊᕐᓗᓂ ᕿᒥᕐᕈᔭᐅᑉᐸᑦ ᐊᓯᐊᒎᖓᒋᐊᖃᕋᔭᖅᑲ? 
ᑕᕙᓂᓴᐃᓐᓈᙱᓪᓗᓐᓂ ᓇᓗᓇᐃᕐᓯᒪᔪᒥᒃ ᐱᓕᕆᐊᖑᓂ ᓲᕐᓗ ᐊᕐᕌᓂᐅᓚᐅᖅᑐ.  
 
ᐃᓛᒃᑯᖓᔭᖅᑲ ᑕᓐᓇ ᐱᓕᕆᐊᖑᓂᖓ? ᑕᒃᑯᐊ ᕿᒥᕐᕈᓪᓗᒋᑦ ᑕᐃᔅᓱᒪᓂᐅᓚᐅᕐᖓᑦ ᐊᕐᕌᓂᐅᓚᐅᖅᑐᖅ 
ᐱᔭᔅᓴᐅᓂᕆᓚᐅᖅᑕᖏ ᐊᔾᔨᒋᒍᓐᓃᑎᓪᓗᒋᑦ ᑕᐃᒃᑯᐊ ᐅᖃᐅᑎᓗᒋᑦ ᐱᓕᕆᕕᐅᔪᑦ ᐃᒫᒃ ᐊᔾᔨᒋᙱᒻᒪᕆᓕᕐᖓᒍ 
ᐃᒪᐃᑦᑑᒋᐊᖃᓚᐅᖅᑑᒐᓗᐊᖅ ᑲᒪᒋᔭᕆᐊᖃᖅᑲ ᐊᔾᔨᒋᙱᒻᒪᕆᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑐᑐ, Madam ᒥᓂᔅᑕ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᓐᓇ ᑭᐅᓂᐊᖅᑐᖅ ᒥᔅᑕ Dawe. ᖁᔭᓐᓇᒦᒃ. 
 
ᑖᓪ (ᑐᓵᔨᑎᒍᑦ): ᐅᕙᓂᓕ ᕿᒥᕐᕈᔪᒍᒃ ᒪᕐᕉᒃ ᐊᔾᔨᒌᙱᑦᑐᒃ ᐱᓕᕆᐊᖑᓐᓂᖅᑲᑎᒃ ᑕᓐᓇ ᐱᓕᕆᐊᖑᔫᑉ ᐊᑎᖓ 
ᐃᓛ ᐱᓕᕆᐊᖑᔭᕆᐊᖃᕐᓂᖓ ᐊᓯᔾᔨᓂᖅᑲᑦ ᖃᓄᑎᒋᓗ ᐱᔭᕆᐊᑐᑎᒋᓂᐊᕐᒪᖔᖅ.  
 
ᑕᐃᒃᑯᐊ ᐱᔭᑦᓴᕆᔭᖏᑦ ᐊᓯᔾᔨᑐᒻᒪᕆᐅᑉᐸᑦ ᓄᑕᖑᓕᕋᔭᖅᑯᖅ ᐱᓕᕆᐊᖑᓗᓂ. ᐊᒻᒪᓗ, ᑭᓇᐅᔭᓂᒃ 
ᐊᑐᕋᔭᖅᑐᓴᐅᓪᓗᓂ ᐊᔾᔨᒋᙱᑕᖏᓐᓂᑦ ᓈᓴᐅᑎᖃᕋᔭᖅᑐᓴᐅᓪᓗᓂᓗ ᐊᔾᔨᒋᙱᑕᖓᓂ.  
 
ᑐᓂᔭᐅᒃᑲᓄᖅᑲᓪᓕ ᐱᔾᔪᑎᒋᓪᓗᒍ ᑕᐃᒃᑯᐊ ᐱᓕᕆᕕᐅᔪᑦ ᒥᔅᓴᐅᓴᕐᓯᓂᖅᑲᑕ ᐊᑉᐸᓯᓗᐊᖅᑐᓂᒃ ᑐᓂᔭᐅᓕᖅᑭᐸᑦ 
ᑕᐃᒫᓴᐃᓐᓴ ᐱᔭᔅᓴᖃᕋᓗᐊᖅᓗᑎᒃ ᑭᓯᐊᓂ ᐊᒡᒍᕐᓯᒪᓂᐊᓕᕐᓗᑎᒃ ᑐᓂᓯᒃᑲᓐᓂᕋᔭᖅᑐᑦ ᐃᒪᐃᓕᖓᓗᑕ 
ᐱᓕᕆᒍᒪᒐᓗᐊᖅᑐᒍᑦ ᑕᔅᓱᒥᖓ ᑕᐃᒃᑯᐊᓕ ᐱᓕᕆᕕᐅᔪᑦ ᑕᒃᑯᓂᖓᔅᓴᐃᓐᓇᖅ ᓇᓗᓇᐃᕐᓯᓯᒪᒐᔭᖅᑐᑦ 
ᐱᓕᕆᐊᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕐᓗᒍ ᓇᓗᓇᐃᕐᓯᑎᐊᕐᖓᑦ ᑐᓴᖅᑕᒃᑯᑦ ᑕᒃᑯᐊ 
ᐱᓕᕆᐊᖑᔭᕆᐊᖃᖅᑐᑦ ᑎᑭᑉᐸᑕ ᐊᔾᔨᒋᙱᒻᒪᕆᑉᐸᒍ ᑕᐃᔅᓱᒪᓂᐅᓚᐅᕐᓯᒪᒻᒪᓂᑦ ᐅᖃᐅᑎᒐᔭᖅᑭᓯᐅᒃ 
ᐊᔾᔨᒋᙱᑦᑕᕆᐊᖃᕐᓂᕋᕐᓗᒍ ᐱᓕᕆᐊᖑᔪᑦ ᐊᒻᒪ ᓈᓴᐅᑎᖃᕆᐊᖃᖅᑐᓂᓗ ᐊᔾᔨᒋᙱᑕᖓᓂᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒪᑕᒻ ᒥᓂᔅᑕ.  

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑦᓯᐊᖏᓐᓇᒃᑎᒍᑦ ᑕᒻᓇ ᐃᒻᒪᖄ ᐅᒪ ᑭᐅᓂᐊᕐᐹ, 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑕ.  
 
ᑖᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓕᕈᔪᒃᐸᓪᓚᐃᒐᓐᓄᒃ ᖃᓄᐃᑦᑐᒥᒃ ᐅᖃᕐᒪᖔᓐᓄᒃ. ᑕᒪᒃᑯᓄᖓ 
ᐃᑲᔪᕈᑕᐅᒍᓐᓇᖅᑐᓂᒃ ᐱᔭᕆᐊᑐᓂᕐᓴᐅᔪᓂᒃ ᑕᐃᒃᑯᐊ ᐱᓕᕆᔪᒪᓂᐊᖅᑲᑕ ᐱᓕᕆᕕᐅᔪᑦ 
ᐊᓯᔾᔨᓪᓗᐊᑲᓪᓚᑦᑐᒥᓂᐅᑉᐸᑦ ᓄᑕᖑᖁᔭᐅᓕᕋᔭᖅᑐᖅ.  
 
ᑖᓐᓇ ᐊᐱᕆᕙᓪᓚᐃᔫᒐᓗᐊᖅ ᐊᖏᖅᑕᐅᕙᒌᕐᓯᒪᔪᒧᖅᑲᐃ ᐱᓕᕆᐊᒧᑦ ᑕᐃᒃᑯᐊ ᓇᓗᓇᐃᖅᑐᐃᓯᒪᓂᖏᑦ ᑕᐃᒫᖑ 
ᐃᓛ ᐱᔾᔪᑎᒋᓗᐊᖏᓪᓗᒋᑦ ᓇᓗᓇᐃᕐᓯᒋᐊᒃᑲᓐᓂᕈᓐᓇᖅᑭᐃ ᑖᔅᓱᒧᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖᓪ. ᒥᔅᑕ ᑐᑐ ᐅᖃᐅᓯᕆᔭᐃᑦ ᐅᖃᒃᑲᓐᓂᓚᐅᕈᒃ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᓇᓱᑦᑐᖓ ᐃᖏᕐᕋᓂᕆᔭᖓᓄᑦ ᖃᓄᖅ ᑕᒪᓐᓇ 
ᕿᒥᕐᕈᓇᒃᑕᐅᔪᓐᓇᓲᖑᒻᒪᖔᑦ.  
 
ᑕᒪᒃᑯᐊ ᐃᖏᕐᕋᓂᕆᔭᖓᑦ ᑎᑭᑦᑕᕌᖓᑦ ᐊᑐᖅᑕᐅᕙᒃᑐᖅ ᖃᖓᒃᑯᑦ ᐃᓱᒪᑐᐃᓐᓇᕋᑖᖅᑐᖓ 
ᐃᖏᕐᕋᓂᖅᑕᖃᕐᒪᖔᑦ ᐊᑐᖅᑕᐅᖃᑦᑕᖅᑐᒥᒃ ᐊᑭᑐᔪᖅᑐᕈᑎᔅᓴᓄᑦ ᐱᔭᕐᓂᖏᑦᑐᓕᕆᔨᒃᑯᑦ ᐱᓕᕆᕕᖓ, ᐱᓕᕆᕕᒃ 
ᖃᐃᑉᐸᑦ ᐱᓕᕆᐊᖃᕐᓂᐊᕐᓗᑎᒃ ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔭᕐᓂᐊᖅᑕᖓᑕ, ᐃᖅᑲᓇᐃᔭᓚᐅᖅᑕᖓᑕ ᐊᕐᕌᓂᓴᐃᑦ 
ᑭᓱᒧᒃᑭᐊᖅ ᐱᒡᔪᑎᖃᕐᓗᑎᒃ ᐃᖏᕐᕋᓂᖅᑕᖃᖅᐹ ᐱᓕᕆᕕᖕᒧᑦ ᐊᑐᖃᑦᑕᖅᑐᒥᑦ. ᑕᐃᒃᑯᐊ ᐱᓕᕆᕕᒃ ᐊᓯᐊᓂᒃ 
ᓴᖅᑭᑦᑎᓕᕌᖓᒥ ᐊᕐᕌᓂ ᑎᑎᕋᖅᓯᓂᒪᓚᐅᖅᑐᑦ ᐊᔾᔨᒋᔪᓐᓃᖅᖢᓂᐅᒃ, ᓄᑖᖑᓕᖅᖢᓂ ᐱᓕᕆᐊᖅ. ᑕᕝᕙ 
ᑐᑭᓯᓇᓱᑦᑕᕋ ᑕᒪᑐᒪ ᐃᖏᕐᕋᓂᕆᔭᖓ.  
 
ᐃᒻᒪᖄᖃᐃ ᓇᓗᓇᐃᖅᓯᖅᑲᐅᒐᕕᑦ ᐃᖏᕐᕋᓂᕆᔭᖓᓂᑦ, ᐃᒻᒪᖄᖃᐃ ᓇᓗᓇᐃᒃᑲᓐᓂᕈᓐᓇᖅᐸᐅᒃ. 
ᓇᓗᓇᐃᒃᑲᓐᓂᖅᑕᒃᓴᕆᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᔪᓯᓂᐊᖅᑐᖅ, ᒥᔅᑕ ᑖ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑖᓪ. 

ᑖᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒐᓕᐅᖅᑏᒃ ᓱᓕ ᒪᕐᕉᒻᒪᑎᒃ ᐃᖏᕐᕋᓂᐅᖃᑦᑕᖅᑑᒃ 
ᐊᑐᖅᑕᐅᕙᑦᑑᒃ. ᓄᑖᓐᖑᖅᐸᑦ ᐱᓕᕆᐊᖅ ᑖᒃᑯᐊ ᐊᖏᖅᑕᐅᔭᕆᐊᖃᕐᓂᖓ ᓇᓗᓇᐃᖅᓯᔾᔪᑎ ᑎᑎᕋᖅᑕᐅᓯᒪᔪᖅ 
ᓇᓗᓇᐃᖅᑕᐅᓗᑎᒃ ᐱᔭᕐᓂᖏᑦᑐᓕᕆᔨᒃᑯᑦ ᑖᒃᑯᐊ ᑖᓐᓇᓴᐃᓐᓇᐅᓐᓂᖏᑉᐸᑦ ᐱᓕᕆᐊᖅ 
ᐱᓕᕆᔭᐅᒃᑲᓐᓂᕈᓐᓇᖁᓪᓗᒍ. ᑖᓐᓇ ᐱᔪᓐᓇᕐᓂᕐᒥᒃ ᐱᖃᓐᖏᑦᑐᖅ ᑭᓯᐊᓂ ᐱᓕᕆᐊᒃᓴᐅᔪᖅ ᑖᓐᓇ 
ᑲᔪᓯᑎᑕᐅᓕᖅᐸᑦ ᐊᒻᒪᓗᑦᑕᐅᖅ ᒥᐊᓂᖅᓯᔨᐅᓂᐊᖅᑐᓄᑦ ᐱᓕᕆᐊᓄᑦ ᑕᒪᓐᓇᐅᑉᐸᑦ. 
 
ᒥᐊᓂᖅᓯᔨ ᐱᓕᕆᐊᓄᑦ ᐱᔪᓐᓇᕐᓂᖃᖅᑐᖅ ᐋᖅᑭᒋᐊᕐᓗᒋᑦ ᖃᑦᓯᐳᓴᓪᓗᐊᖏᑎᒍᑦ ᐊᑐᕐᓗᓂ. ᐊᓯᖏᑦ ᑕᒪᒃᑯᐊ 
ᐱᔭᕇᖅᑕᐅᑐᐃᓐᓇᕆᐊᓖᑦ ᐆᑦᑑᑎᒋᓗᒍ ᑭᖑᓂᑦᑎᓐᓂ ᐋᖅᑭᒋᐊᖅᓯᑎᓪᓗᒋᑦ ᑳᓐᑐᕌᖑᔪᓂᑦ ᒥᑭᔫᑕᐅᓂᖅᓴᓂᒃ 
ᑲᒻᐸᓂᐅᔪᓪᓗ ᒥᑭᔫᑕᐅᓂᖅᓴᐃᑦ ᐱᕕᒃᓴᖃᕐᓂᖅᓴᐅᖁᓪᓗᒋᑦ, ᒥᑭᔫᑕᐅᓂᖅᓴᓂᒃ ᐊᓯᔾᔨᖅᓯᑉᐸᑕ ᑐᐊᕕᖅᑐᓪᓗ 
ᓱᒃᑲᔪᒃᑯᑦ ᐱᓕᕆᔭᐅᔭᕆᐊᖃᖅᐸᑦ, ᐃᓚᒋᐊᖅᑕᐅᔭᕆᐊᖃᖅᐸᑦ ᑳᓐᑐᕌ ᐃᓚᖏᖅᑕᐅᓗᑎᒃ. 
 
ᑕᐃᒪᓐᓇ ᐊᓯᔾᔨᒐᓚᖃᑦᑕᖅᑐᑎᒃ ᐃᖏᕐᕋᓂᕆᖃᑦᑕᖅᑕᖓᑦ ᑕᐃᒪᓐᓇ, ᐃᑲᓐᖓᑦ ᐲᖅᓯᖔᖅᐸᑕ ᐱᓕᕆᐊᒥᒃ 
ᐃᓛᒃᑰᖓᓗᒍ ᑳᓐᑐᕌᑦᑕᐅᓂᐊᕐᒪᑕ ᒥᑭᔫᑕᐅᓂᖅᓴᐅᓕᕐᓗᓂ.  
 
ᑕᒪᒃᑯᐊ ᒫᓐᓇ ᐊᔾᔨᒌᓐᖏᑦᑐᑦ ᐊᖅᑯᑎᐅᓲᖑᔪᑦ ᐱᓕᕆᔪᓐᓇᖅᑕᐅᔪᑦ ᐋᖅᑭᒋᐊᖅᓯᔪᓐᓇᖅᑎᑕᐅᔪᑦ ᒪᓕᒐᐃᑦ 
ᒪᓕᑦᑕᐅᓪᓗᑎᒃ ᑐᑭᒧᐊᖅᑎᑦᑎᔾᔪᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᓇᓗᓇᐃᕋᕕᐅᒃ ᑕᒪᓐᓇ. ᐃᒻᒪᖃ ᐊᓯᔾᔨᖅᑕᐅᓐᓂᖅᐸᑕ 
ᐱᓕᕆᐊᒃᓴᖏᑦ ᐱᔾᔪᑏᖅᑲᐃ ᐊᑭᑦᑐᕐᓂᖅᓴᐅᖃᑦᑕᖅᑐᓇᐃ ᐱᓇᓱᒍᑎᐅᖃᑦᑕᖅᑐᑦ ᒥᒃᓴᐅᓴᒃᑕᐅᓚᐅᖅᑐᓂᒃ, 
ᐊᓯᔾᔨᖅᑕᐅᓐᓂᖅᐸᑕ ᐱᓕᕆᐊᒃᓴᖏᑦ. ᓇᐃᓴᐅᑎᖏᓐᓂᑦ ᐃᓱᒪᖃᓯᐅᑎᓐᓂᖏᑉᐸᑕ ᑕᒫᓂ ᑕᑯᔭᑦᑎᓐᓂᑦ ᑮᓇᐅᔭᐃᑦ 
ᐊᑐᕈᒫᖅᑐᑦ ᐅᓄᕐᓂᖏᖅᑲᐃ ᐃᒻᒪᖃ ᐊᑭᑐᓂᖅᓴᐅᓕᖅᐳᕐᖓᐃ ᑕᐃᒪᓐᓇ ᐊᑐᕈᒫᖅᑕᓂᒃ 
ᓇᓕᖅᑯᑎᖅᑕᐅᓚᐅᖅᑐᓂᒃ. 
 
ᐃᒻᒪᖃ ᑖᒃᑯᐊ ᕿᒥᕐᕈᓇᒃᑯᔅᓯᐅᒃ, ᐄ ᐊᓯᔾᔨᖅᑕᐅᔪᖅ ᐃᖅᑲᓇᐃᔭᕐᓂᕆᔭᐅᓂᐊᖅᑐᖅ ᓈᓴᐅᑏᑦ 
ᕿᒥᕐᕈᓇᒃᑕᐅᖃᑦᑕᖅᑐᑦ ᑕᒪᒃᑯᐊ ᐱᖃᓯᐅᔾᔭᐅᓪᓗᑎᒃ, ᐊᓯᔾᔨᖅᑕᐅᔪᖅ ᑕᐃᓐᓇ ᐊᖑᒻᒪᑎᓕᕐᓂᐊᕐᒪᑦ ᑖᒃᑯᑎᒎᓇ 
ᒥᑭᔫᑎᓄᑦ ᐃᓚᒋᐊᕈᑎᓄᓪᓘᓐᓃᑦ. ᓱᓕᕗᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ ᑕᐃᒪᓐᓇ ᐅᓂᒃᑳᖅᓯᒪᔪᖅ 
ᓇᓚᐅᑖ. ᑭᓯᐊᓂ ᐃᓚᒋᐊᖅᓯᔪᒪᔪᖅ ᑖᓐᓇ ᒥᔅᑕ ᑖᓪ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑖᓪ. 
 
ᑖᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ. ᑮᓇᐅᔭᖅᑐᕈᑎᔅᓴᐃᑦ ᑐᓂᐅᖃᖅᑕᐅᓕᖅᑎᓪᓗᒋᑦ 
ᐱᓕᕆᐊᔅᓴᒧᑦ ᐃᓗᓕᕆᔭᖓ ᓇᓗᓇᐃᖅᑕᐅᓯᒪᔭᕆᐊᓕᒃ ᖃᓄᐃᓕᐅᖅᑕᐅᒋᐊᖃᕐᒪᖔᑕ ᖃᐅᔨᒪᔭᕇᖃᑦᑕᕐᒪᑕ 
ᑭᓱᓕᕆᔭᕆᐊᖃᕐᒪᖔᑕ ᓇᓗᓇᐃᖅᓯᔾᔪᑎᑦ ᑎᑎᕋᖅᓯᒪᔭᖏᓐᓂ.  
 
ᐅᖃᐅᓯᖃᖃᑦᑕᖅᓯᒪᔪᑦ ᐊᓯᔾᔨᒐᓚᓐᓂᖏᓐᓂ ᐃᓗᓕᖏᑦ ᑖᒃᑯᐊ ᓯᕗᕐᖓᒍᑦ ᒫᓐᓇᒧᑦ ᑎᑭᓪᓗᒍ ᑕᐃᒃᑯᐊ 
ᐱᓕᕆᐊᔅᓴᐅᑉ ᐃᓗᐊᓃᑦᑐᑦ ᓇᓗᓇᐃᖅᑕᐅᖃᑦᑕᖅᑐᑎᑦ ᐱᓕᕆᕕᐅᔪᓪᓗ ᑮᓇᐅᔭᖅᑐᕈᑎᔅᓴᓂᑦ ᐱᓐᓇᓱᓕᖅᑐᓂ. 
ᑮᓇᐅᔭᖅᑐᕈᑎᔅᓴᖏᓐᓄᑦ ᐊᑭᖏᑦ ᓇᓕᖅᑯᕐᑎᓯᒪᓐᖏᑉᐸᑕ ᐃᖅᑲᓇᐃᔭᕐᓂᕆᔭᖓᑕ ᐱᓕᕆᐊᔅᓴᐅᓂᖓᑕ 
ᑖᔅᓱᒧᖓᐅᓐᖏᑦᑐᖅ ᐱᔾᔪᑎᖃᕐᑐᓂ.  
 
ᐃᓛᓐᓂᒃᑯᑦ ᐃᖅᑲᓇᐅᔭᖅᑕᐅᔭᕆᐊᓖᑦ ᑕᒪᒃᑯᐊ ᕿᒥᕐᕈᓇᖅᑕᐅᓪᓗᑎᑦ ᑎᑎᕋᐅᔭᖅᓯᒪᓂᖏᑦ ᕿᒥᕐᕈᓇᖅᑕᐅᓪᓗᑎᑦ 
ᐋᖅᑭᓱᖅᑕᐅᑦᑎᐊᒃᑲᓂᕐᓗᑎᓪᓗᑎᓪᓗ ᑭᓯᐊᓂ ᒪᓕᒐᖅᑕᖃᕐᑐᖅ ᐊᑐᐊᒐᖅᑕᖃᕆᓪᓗᓂᓗ ᑖᔅᓱᒧᖓ 
ᐱᓕᕆᔾᔪᑎᔅᓴᐅᔪᒥᑦ. ᐋᒃᑲ, ᒫᓐᓇᒥ ᑮᓇᐅᔭᖅᑐᕈᑎᔅᓴᖃᕐᑐᖅ ᐱᓕᕆᐊᔅᓴᖅ ᓇᓗᓇᐃᖅᑕᐅᓪᓗᓂ 
ᐊᑐᕈᒫᖅᑕᖃᕐᓗᑎᓪᓗ.  
 
ᑕᐃᒪᓐᓇ ᐊᑭᑦᑐᕆᐊᕈᑎᐅᖃᑦᑕᖅᑐᑦ ᐱᔾᔪᑎᖃᕐᑐᓂ ᐊᑭᑦᑐᕆᐊᖅᑐᓂᑦ ᐃᒪᓐᓇ ᑮᓇᐅᔭᖅ ᐃᒪᓐᓇ ᑕᐃᒪᓐᓇ 
ᑕᐃᒪᐃᓕᖃᑦᑕᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖᓪ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃ ᑐᓴᕋᒃᑯ ᑕᒪᓐᓇ.  
 
ᐃᓚᖓᑦᑕᐅᖅ ᑕᕝᕗᖓ ᐋᖅᑭᔅᓱᐃᔾᔪᑕᐅᖃᑦᑕᖅᑐᖅ ᐊᑭᑐᔪᖅᑐᕈᑎᔅᓴᓄᑦ ᑕᐃᒪᓐᓇᐃᑦᑐᒐᓚᓐᓃᓐᖔᖅᑐᓂᑦ, 
ᒪᑐᐃᖅᓯᑎᓪᓗᒍ ᐱᔭᕐᓂᖏᑦᑐᓕᕆᔾᔪᑎᒡᒎᖅ ᕿᒥᕐᕈᓇᖅᑕᐅᖃᑦᑕᕐᒪᑕ ᒐᕙᒪᒃᑯᓐᓂ ᐃᓪᓗᖁᑎᒋᔭᖏᓐᓂ.  
 
ᑐᑭᓯᔪᖓ ᐃᒻᒪᖃ ᑖᒃᑯᐊ ᐱᔾᔪᑎᒋᓪᓗᒍ ᖃᓄᐃᓕᖓᒻᒪᖔᑕ ᖃᐅᔨᓴᖅᑕᐅᓗᑎᑦ ᐱᓕᕆᕕᒃ 
ᑕᐃᒪᐃᓕᐅᕆᖃᑦᑕᖅᐹ ᐊᓯᖏᓐᓄᑦ ᐱᓕᕆᕝᕕᐅᔪᓄᑦ? ᖃᓄᖅ ᑕᒪᓐᓇ ᐋᖅᑭᔅᓯᒪᕙ? 
 
ᖃᐅᔨᒋᐊᕐᓂᐊᑎᓪᓗᒋᑦ ᓱᕐᓗ ᑕᐃᒃᑯᐊ ᐱᓕᕆᕝᕕᐅᔪᑦ ᑕᐃᒃᑯᐊ ᕿᒥᕐᕈᓇᖁᔨᑎᓪᓗᒋᑦ ᐱᔭᕐᓂᖏᑦᑐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳ ᓕᕖᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᑭᐅᑎᓐᓂᐊᖅᑕᕋ ᑐᑉᓕᕋ, ᑕᐃᕕᑦ ᐊᕿᐊᕈᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᓄᖓ ᐱᓕᕆᐊᓄᑦ ᐃᑲᔪᖅᑕᐅᓪᓗᑎᑦ ᐱᔭᕐᓂᖏᑦᑐᓕᕆᔨᒃᑯᓐᓂ 
ᒫᓐᓇ ᑕᐃᒪᓐᓇᐃᑦᑐᓂᑦ ᓇᓗᓇᐃᖅᓯᔾᔪᑎᓂᑦ ᑐᓂᓯᖃᑦᑕᖅᑐᒍᑦ.  

ᐅᖃᐅᔾᔨᒋᐊᖃᑦᑕᖅᖢᑎᑦ ᑮᓇᐅᔭᐃᑦ ᐃᖏᕐᕋᓂᖓᓂᑦ ᐊᐅᓚᔾᔪᑎᓂᓪᓗ ᒥᔅᓴᐅᓴᑦᑕᐅᓯᒪᔪᑦ.  
 
ᑖᓐᓇ ᑎᑎᕋᖅᓯᒪᔪᑎᒎᓂᖅᓴᐅᓕᖅᑐᖅ ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐊᑭᑐᔪᖅᑐᕈᑎᔅᓴᖏᓐᓄᑦ 
ᐸᕐᓇᐃᔾᔪᑎᖃᕐᑐᑦ ᐊᔾᔨᒌᓐᖏᑦᑐᓂᑦ ᐃᖏᕐᕋᓂᖃᖃᑦᑕᖅᑐᑦ ᐱᓕᕆᐊᕆᔭᐅᕗᑦ ᓄᓇᓕᓕᕆᔨᒃᑯᑦ 
ᐱᔭᕐᓂᖏᑦᑐᓕᕆᔨᒃᑯᖏᑦ ᑕᐃᒃᑯᐊ ᑕᕝᕙ ᐱᓕᕆᐊᔅᓴᖏᑦ ᕿᒥᕐᕈᓇᕐᓗᑎᑦ ᓇᓗᓇᐃᖅᓯᔾᔪᑏᑦ ᑎᑎᕋᖅᓯᒪᓂᕆᔭᖓ 
ᐅᖃᐅᔾᔨᒋᐊᖃᑦᑕᕐᓗᑎᓪᓗ ᐱᓕᕆᕕᒻᒧᑦ ᑕᒪᒃᑯᐊ. 
 
ᐱᓕᕆᕕᑦᑎᓐᓄᑦ ᐊᒻᒪ ᑕᐃᒃᑯᓄᖓ ᐊᓯᖏᓐᓄᑦ ᐱᔨᑦᓯᑕᖅᑎᓄᑦ ᐱᓕᕆᕕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᑕᐃᕕᑦ ᑭᐅᒐᕕᑦ. ᐊᐱᕆᒃᑲᓐᓂᕈᒪᒻᒥᒐᒪ 
ᐱᕕᔅᓴᐃᕈᓚᐅᓐᖏᓂᓐᓂ. ᑖᒃᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᔾᔪᑏᑦ ᐱᔭᕌᖓᔅᓯᐅᒃ ᐱᓕᕆᕕᒻᒦᓐᖔᖅᑐᒥᑦ, 
ᖃᐅᔨᒪᔪᖓ ᑭᖑᓂᑦᑎᓐᓂ ᐊᕐᕌᒍᓃᖔᖅᓯᒪᔪᑦ ᑎᑎᕋᖃᓯᐅᔾᔭᐅᓯᒪᖃᑦᑕᕐᒪᑕ ᐊᒻᒪᓗ ᐊᕐᕌᒎᓛᑐᒧᑦ ᐊᒡᒋᖅᑐᓄᑦ 
ᕿᒥᕐᕈᓇᖅᑐᑎᑦ 2008-2009-ᒧᑦ ᓱᕐᓗ ᐊᕐᕌᒍ ᑕᓪᓕᒪᑦ ᐃᓗᐊᓄᑦ ᐊᒻᒪ ᓯᕗᓂᔅᓴᑎᓐᓂ ᐊᑭᒋᔭᖓ.  
 
ᐱᓕᕆᕕᔅᓰ ᐱᓕᕆᖃᑕᐅᖃᑦᑕᖅᐸᑦ ᕿᒥᕐᕈᓇᖅᑎᓪᓗᒋᑦ ᓱᕐᓗ ᐃᓛᓐᓂᒃᑯᑦ ᐃᒪᓐᓇᐃᖃᑦᑕᖅᓯᒪᒻᒪᑦ, ᐱᓕᕆᐊᑦ 
ᑎᑎᕋᖅᑕᐅᓯᒪᓲᔭᓕᕐᒪᑕ ᐊᕐᕌᒍᓄᑦ ᐅᓄᑲᓪᓚᑦᑐᓄᑦ ᓱᕐᓗ ᐃᓛᒃᑰᑕᖅᑕᐅᓪᓗᑎᒃ ᐱᓕᕆᔭᐅᓪᓗᑎᒃ 
ᑎᑎᕋᐅᔭᖅᓯᒪᓂᖓ, ᐃᓚᒋᐊᕈᑎᑎᒍᑦ ᑮᓇᐅᔭᖅᑐᕈᑎᔅᓴᑎᒍᑦ ᐃᓚᔭᐅᕙᓪᓕᐊᓪᓗᑎᒃ ᐱᓕᕆᐊᒃᓴᐃᓐ. 
ᐱᓕᕆᕕᑦᓯᓐᓂ ᐱᔭᕐᓂᖏᑦᑐᓕᕆᔨᒃᑯᖏᑦ ᐊᑭᑐᔪᖅᑐᕈᑎᓄᓪᓗ ᐸᕐᓇᐃᔨᒃᑯᑦ ᐱᓕᕆᖃᑕᐅᖃᑦᑕᖅᐹᓐ? 
ᓯᕗᒧᐊᑦᑎᐊᖁᓪᓗᒋᑦ ᑕᐃᒃᑯᐊ ᓇᐃᓴᐅᑏᓐ ᓇᓕᖅᑯᑦᑎᔅᓯᒪᑦᑎᐊᕐᓂᐊᕐᒪᑕ ᑭᖑᓂᑦᑎᓐᓂ ᐊᕐᕌᒍᓂ $400,000.00-
ᕋᓗᐊᕐᓗᓂ. ᐊᕐᕌᒍᒥ ᐱᒋᐊᕐᓂᖓᓂᒃ ᑕᕝᕙᓂ ᓂᐅᕕᓐᖏᒃᑲᓗᐊᕐᓗᑎᒃ ᐊᕐᕌᒎᒥᓕ ᑭᖑᕐᒥ ᖃᓄᐃᓕᕐᓂᖅᐸᓐ 
ᓯᕗᒧᐊᓐᓂᖏᑉᐸᑦ, ᑲᔪᓯᓐᓂᖏᑉᐸᓐ.  
 
ᑕᐃᒪᓐᓇ ᐱᓕᕆᖃᑕᐅᖃᑦᑕᖅᐱᓰ ᓇᓕᖅᑯᑦᑎᓯᒪᑦᑎᐊᕐᓂᐊᕐᒪᑕ ᓇᐃᓴᐅᑏᓐ ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᑦᑐᓂᒃ ᐱᓕᕆᖃᑦᑕᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑕᕝᕙᓃᓐᓇᑦᑕ J-6.  
 
(ᑐᓵᔨᒃᑯᑦ): ᒫᓐᓇ ᒪᑉᐱᒐᖅᑎᒎᓐᓂᐊᕐᓕᕋᑦᑕ ᐱᓕᕆᕕᒃ, J-6-ᒥᑦ ᐱᒋᐊᕐᓗᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐊᐱᖅᑯᑎᔅᓴᖃᕋᒪ ᒥᓂᔅᑕᒧᑦ ᐊᒻᒪ ᐱᔭᕐᓂᖏᑦᑐᓕᕆᔨᒃᑯᖏᓐᓄᑦ. ᓲᕐᓗ ᐃᒥᕐᒧᓐ 
ᓴᓗᒻᒪᔅᓴᐃᔾᔪᑎᐅᖃᑦᑕᖅ, ᐃᒥᕐᒧᓂᓛᒃ ᐅᖃᐅᓯᕆᖅᑲᐅᔭᕋ, ᐃᒃᓯᕙᐅᑕᕆᔭᐅᑎᓪᓗᖓ ᑲᑎᒪᔨᕋᓛᖑᔪᓄᑦ. 
 
ᑕᐃᑲᓂ ᐃᓱᒪᒋᔭᒃᑯᓪᓕ ᖃᓄᖅ ᐱᑦᑎᐊᖅᑎᒋᓯᒪᕙᓐ ᖃᐅᔨᓴᐃᓂᖅ ᐱᒋᐊᓚᐅᖅᑎᓐᓇᑦᑕ. ᖃᓄᖅ 
ᐅᖓᓯᓐᓂᖃᑦᑎᒋᕕᑕ ᓄᓇᓖᑦ ᐃᒪᖁᑎᖏᑦ ᐊᖑᒻᒪᑎᕙᓐ ᒪᓕᒐᕐᓃᒃ, ᐃᒪᖃᑦᑎᐊᕐᕆᐊᖃᕐᓂᕐᒧᑦ. ᐊᒥᒐᔅᓯᕕᑖ  

ᐃᒪᖃᑦᑎᐊᕐᕆᐊᖃᕐᓂᕐᒧᑦ ᒪᓕᒐᖏᓐᓄᑦ ᓇᒻᒥᓂᖅ ᒪᓕᒐᕋᓛᖃᑉᐱᑖ ᓄᓇᕗᒻᒥ ᓄᓇᑦᓯᐊᕐᒥᓗ. ᐱᒻᒪᑕ 
ᓄᓇᑦᓯᐊᕐᒥᐅᑦ ᑕᐃᒃᑯᐊ ᐃᖅᑲᓇᐃᔭᕇᖅᓯᒪᓕᕐᒪᔾᔪᒃ ᑕᒪᑐᒥᖓᓕᕆᓂᖅ. ᖃᓄᑎᒋᓕ ᒥᓂᔅᑕ 
ᐃᖅᑲᓇᐃᔭᖅᑎᖏᓪᓘᓐᓃᑦ ᐱᕐᔪᐊᖃᑦᑎᒋᕙᓐ ᐃᒪᖃᑦᑎᑕᐅᓂᕐᒧᑦ ᒪᓕᒐᕋᓛᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᖃᑦᑎᐊᑐᒻᒪᕆᐊᓘᔪᒍᑦ ᓄᓇᕗᒻᒥ, 
ᓄᓇᓕᓐᓂ ᐊᒻᒪ ᒪᓕᒃᓯᒪᔪᒍᑦ ᐊᐅᓚᑦᑎᔾᔪᑎᓂᒃ ᒪᓕᒐᕋᓛᖏᓐᓂᒃ. ᖃᐅᔨᓴᐃᖃᑦᑕᖅᑐᓐ ᖃᐅᑕᒫᓐ ᐃᒪᕐᒥᒃ 
ᐃᒥᖅᑕᐃᕕᐅᑉᐸᓐ ᓄᓇᓯᐅᒻᒥᓘᓐᓃᑦ ᐅᕝᕙᓘᓐᓃᑦ ᐊᖏᕐᕋᕆᔭᐅᔪᓂ. ᑖᒃᑯᐊ ᖃᐅᔨᓴᖅᑕᐅᓚᐅᖅᖢᑎᒃ 
ᐅᑎᖅᑎᑕᐅᖃᑦᑕᖅᑐᓐ ᖃᐅᔨᔭᐅᓯᒪᔪᓪᓗ ᕿᒥᕐᕈᓇᒃᑕᐅᕙᑦᑐᑎᒃ ᐃᒪᖅ ᑕᒪᓐᓇ ᐊᑦᑕᓇᓐᖏᑎᐊᖅᑐᖅ. 
ᐅᖃᕈᓐᓇᖅᑐᖓ ᓱᓕᓗᖓ ᒪᓕᒃᓯᒪᓂᕆᔭᖓ ᐅᓪᓗᒥᒧᓐ ᐊᖑᒻᒪᑎᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐊᓕᐊᓇᐃᑦ ᑐᓴᕋᒃᑯ ᑕᒪᓐᓇ. ᓴᖅᑭᔮᑦᑎᐊᑲᓐᓂᓂᖅᓴᐅᔭᕆᐊᓕᒃ ᑕᐃᒃᑯᐊ ᐅᓂᒃᑳᓂᒃ ᐱᑕᖃᑉᐸᓐ 
ᓴᖅᑭᑦᑎᔭᕆᐊᓕᐊᒐᓗᐊᖅ. ᑕᒪᒃᑯᐊ ᐊᓐᖑᒪᑎᒐᓗᐊᕐᒪᖔᑦᑎᒍ ᐱᔭᓐᓂᖏᑦᑐᓄᑦ ᒪᓕᒃᑕᐅᔭᕆᐊᓕᓐᓄᑦ 
ᐃᒪᖃᑦᑎᐊᕐᕆᐊᖃᕐᓂᕐᒧᑦ. ᓄᓇᑦᑎᐊᕐᒥᐅᑦ ᒐᕙᒪᒃᑯᖏᑦ ᐅᖃᖅᓯᒪᓕᕐᒪᑕ ᐅᓄᑲᓪᓚᑦᑐᐃᒡᒎᖅ ᓄᓇᑦᓯᐊᕐᒥ ᓄᓇᓖᑦ 
ᐊᖑᒻᒪᑎᔭᕆᐊᖃᒻᒪᑕ ᒥᑭᓐᓂᖅᐹᒥᒃ ᖃᐅᔨᓴᖅᑕᐅᔭᕆᐊᖃᓐᓂᖓᑕ ᒪᓕᒐᖓᓐᓄᑦ. ᐱᑦᔪᑎᒋᓪᓗᒍ 
ᖃᐅᔨᓴᐃᖃᑦᑕᕋᓗᐊᕐᓗᑎᒃ ᐊᑯᓚᐃᒃᑐᒃᑯᑦ ᑐᑭᖃᖏᑦᑐᖅ ᐊᖑᒻᒪᑎᓕᕐᒪᖔᑦᑎᒍ ᐊᑦᔨᒌᓕᖅᑎᑕᐅᓯᒪᔪᓐ ᒪᓕᒐᐃᓐ. 
ᑭᓯᐊᓂ ᖃᐅᔨᔭᐅᓯᒪᓕᖅᐹᓐ ᓴᖅᑭᑐᓐᓇᖅᑕᓯ ᑎᑎᕋᖅᓯᒪᔪᑦ ᒪᓕᒐᓕᐅᖅᕕᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᑐᒡᓕᕋ ᑭᐅᑎᓚᐅᕐᓂᐊᕐᒥᒐᒃᑯᑦ ᑖᑉᓱᒪ 
ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ ᓄᓇᓕᓐᓂ ᓇᔅᓯᐅᔾᔨᕕᐅᖃᑦᑕᕋᑦᑕ ᑖᒃᑯᓄᖓ Regional 
Office-ᑎᓐᓄᑦ. ᑕᒪᒃᑯᐊ ᖃᓄᐃᓕᐅᖅᐸᓪᓕᐊᓯᒪᔪᓂᒃ ᑲᑎᖅᓱᓚᐅᕐᓗᑎᒍ ᑕᐃᒪᓐᓇ ᐅᓂᒃᑳᓕᐅᖅᓯᒪᔪᒥᒃ 
ᓴᖅᑮᓇᓱᒃᑐᒍᑦ. ᖁᔭᓕᓪᓗᑕᓗ ᑕᐃᑲᓂ ᐃᓯᒃᕚᖃᑎᒌᑦᑐᑕ ᑖᓐᓇ ᓴᖅᑭᑕᐅᓚᐅᕐᒪᓐ ᑕᐃᒪᓐᖓᓗ 
ᓴᖅᑮᖃᑦᑕᕈᒪᓕᖅᓱᑕ ᑕᐃᒪᓐᓇᐃᓕᖓᑎᓪᓗᒍ ᑖᓐᓇ ᓂᕆᐅᒋᔭᕗᑦ ᓴᖅᑭᓐᓂᐊᖅᑐᖅ ᐅᓂᒃᑳᖅ ᑕᑉᕙᓂ ᑕᑉᕗᖓ 
ᐃᒡᓗᕐᔪᐊᕐᒧᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕿᐊᕈᖅ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᕌᓂ ᐅᑭᐅᖅ ᐃᓛᒃ, ᑲᖏᖅᖠᓂᕐᒥ ᐊᖏᓂᖅᐹᖑᖃᑕᐅᓪᓗᓂ ᑲᖏᖅᖠᓂᖅ 
ᐃᒥᖅᑕᕐᕕᖃᑦᑎᐊᐸᓗᒃᑐᕈᓘᓚᐅᕈᓗᐊᖅᑐᒍᑦ ᑭᓯᐊᓂ ᑕᐃᖕᓇ ᐅᖓᓯᖕᓂᖓᓄᑦ ᑭᓱᒥᒃ ᐱᔾᔪᑎᖃᖅᖢᓂᑭᐊᖅ 
ᐊᑲᐅᓚᐅᖏᒻᒪᑦ, ᑕᐃᓐᓇ ᐃᒥᕐᒧᑦ ᓴᓗᒻᒪᖅᓴᐃᕕᒃ. 

ᐊᒻᒪᓗ ᑲᓇᑕᒥ ᐃᒥᖅᑕᐅᓂᐊᖅᑐᑦ ᐱᐅᔭᕆᐊᖃᖅᑎᑕᐅᓂᖏᑦ ᒪᓕᒐᖅᑎᒍᑦ ᓴᖅᑭᑎᑕᐅᔪᓐᓇᓚᐅᖏᑦᑐᖅ ᐅᑯᓄᖓ 
ᒐᕙᒪᐅᔪᓄᑦ ᑭᓯᐊᓂ ᐃᒥᕐᒧᑦ ᒪᓕᒐᐃᑦ ᐱᐅᖏᓐᓂᖅᓴᐅᔪᒃᓴᐅᖕᒪᑕ ᐊᑦᑎᖕᓂᖅᓴᐅᔪᖅ ᑕᐃᒪ ᒥᓂᔅᑕ ᐊᐱᕆᔪᒪᔭᕋ 
ᑕᐃᒃᑯᐊ ᐅᖁᒪᐃᓐᓂᕐᓂᐊᕐᓂᕐᒧᑦ ᐊᑦᑕᓇᐃᔾᔭᐃᖅᓯᓯᒪᓂᕐᒧᑦ ᐱᓗᐊᕐᒪᑦ ᐃᒥᕐᒧᑦ ᓯᕗᓪᓕᐅᔾᔭᐅᑎᑕᐅᔪᓐᓇᖅᐹ 
ᑕᐃᓐᓇ ᐅᓂᒃᑳᖅ ᑕᕝᕗᖓ ᓴᖅᑭᑕᐅᓂᐊᕐᓂᖓ ᐊᒻᒪᓗ ᖃᐅᔨᓵᖑᔪᒃᓴᓂᒃ ᐋᖅᑭᒃᓯᓗᓯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐃ, ᑕᐃᒪᐃᓕᐅᕋᓱᒍᓐᓇᖅᑐᒍᑦ 
ᑲᑎᖅᓱᕐᓗᑎᒃᑯᓪᓗ ᑕᐃᒃᑯᐊ ᓄᓇᓕᖕᓂ ᐱᖃᑦᑕᖅᑕᕗᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᕐᒪᑕ ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒪᑖᒻ ᒥᓂᔅᑐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐃᖕᓇ ᐊᑕᐅᓯᐊᑐᐃᓐᓇᕐᓗᒍ ᓴᖅᑭᑦᑕᕆᐊᖃᖏᒻᒪᑦ, ᐊᕐᕌᒍᑕᒫᑦ ᐅᕝᕙᓘᓐᓃᑦ 
ᐊᑯᓚᐃᑦᑐᒃᑯᑦ ᓴᖅᑭᑕᐅᖃᑦᑕᕐᓗᒍ ᐃᒻᒪᖄ ᐊᕐᕋᒍᖅ ᐊᑕᐅᓯᐊᕐᓗᒍ, ᑕᖅᑲᒃᑯᐊ ᖃᐅᔨᒪᑦᑎᐊᕆᐊᖃᕐᒪᑕ ᐃᒥᖅᐳᑦ 
ᐱᐅᒍᓗᐊᕐᒪᖔᑦ ᐃᓐᓇᕐᓄᑐᐃᓐᓇᐅᖏᑦᑐᖅ ᒪᑯᓄᖓᓗ ᒪᒃᑯᒃᑐᓄᑦ ᐊᐱᖅᑯᑎᖃᒃᑲᓐᓂᕈᒪᖕᒥᔪᖓ ᑕᐃᒃᑯᐊ 
ᐱᔭᕆᐊᑐᔪᑦ ᒪᓕᒃᑕᐅᔭᕆᐊᖃᖅᑎᑕᐅᓲᑦ ᒐᕙᒪᒃᑯᓐᓄᑦ ᐊᐅᔭᐅᕙᓪᓚᐃᔪᖏᓐᓇ ᓄᓇᕗᒻᒥ ᐃᒪᓕᕆᔨᒃᑯᑦ 
ᑲᑎᒪᔨᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᐱᕆᔪᒪᓚᐅᖅᓯᒪᖕᒪᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑖᒃᑯᐊ 
ᐃᖅᑲᖅᑐᐃᕕᒃᑎᒎᖅᑎᑕᐅᓗᑎᒡᓘᓐᓂᑦ ᐃᒥᕐᓄᑦ ᒪᓕᒐᐃᑦ ᒪᓕᒃᑕᐅᖏᓗᐊᕐᓂᖏᑦ ᐱᔾᔪᑎᒋᓪᓗᒋᑦ. 
 
ᑖᓐᓇ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐅᖃᖃᐅᖕᒪᑕ ᐊᖏᖃᑎᒌᕌᓂᕈᔪᒃᓯᒪᓕᖅᑐᒡᒎᖅ ᑖᓐᓇ ᒥᓂᔅᑕᕆᔭᐅᔪᖅ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᑖᔅᓱᒧᖓ ᓂᓪᓕᑲᐃᓐᓇᕐᓖᑦ ᒪᓕᒃᓯᒪᒐᓗᐊᕐᒪᖔᑦᓯ ᓄᓇᕗᒻᒥ ᐃᒪᓕᕆᔨᒃᑯᑦ 
ᑲᑎᒪᔨᖏᑦᑕ ᒪᓕᒐᖏᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᖅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ.  ᒪᑖᒻ ᒥᓂᔅᑐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᒪᒥᐊᓇᖅ ᒥᔅᑕ ᑖᓪ ᑭᐅᓂᐊᖅᐹ.  ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒪᑖᒻ ᒥᓂᔅᑕ, ᒥᔅᑕ ᑖᓪ. 

ᑖᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑖ, ᑭᙵᕐᓄᑦ ᑐᕌᖓᕙᓪᓚᐃᖕᒪᓂᓐᓇ ᑯᕕᖅᑕᕐᕕᖕᒧᑦ 
ᑕᐃᓐᓇ ᑯᕕᖅᑕᕐᕕᒃ ᑕᐃᑲᓃᒃᑲᓗᐊᖅᑎᓪᓗᒍ ᐊᑐᔾᔮᖏᑕᕗᑦ ᑭᓯᐊᓂ ᓚᐃᓴᑖᕈᑦᑕ ᐱᔪᓐᓇᐅᑎᑖᕈᑦᑕ. 
ᐃᖅᑲᓇᐃᔭᖅᑎᕗᑦ ᑕᐃᒪ ᒫᓐᓇ ᑐᓴᐅᒪᔾᔪᑎᓂᒃ ᑐᒃᓯᕌᕆᔭᐅᓯᒪᔪᓂᒃ ᓄᓇᕗᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ 
ᑲᑎᖅᓱᖅᑕᐅᕙᓪᓕᐊᔪᑦ ᐃᒻᒪᖄ ᔭᓐᓄᐊᕆᒥ ᑕᐃᑲᓂ ᓚᐃᓴᓐᓯᑖᕐᓂᐊᖅᑐᒃᓴᐅᔪᒍᑦ ᐊᒻᒪᓗ ᒪᓕᓕᕐᓗᑕ 
ᒪᓕᒋᐊᓕᑦᑎᓐᓂᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑖᓪ.  ᒥᔅᑐ ᑰᓕ. 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑲᑎᒪᔨᓂᖃᖅᑎᓪᓗᒋᑦ ᕿᒥᕐᕈᓇᒃᑎᓪᓗᑕᓗ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂ ᓯᑉᑕᒻᒪᐅᓚᐅᖅᑐᒥ ᑖᒃᑯᐊ ᓚᐃᓴᓐᓯᑖᖅᑎᑕᐅᓂᐊᕐᒪᖔᖏᑦ 
ᑲᑎᒪᔾᔪᑎᒋᔭᐅᓕᓚᐅᕐᒪᑕ ᑕᐃᒃᑯᓄᖓ ᑲᑎᒪᔨᕋᓛᖑᖃᑕᐅᔪᓄᑦ. ᖃᖓ ᐃᕝᕕᑦ ᐃᓱᒪᖓᒍᑦ ᑕᐃᒃᑯᐊ ᐱᔪᓐᓇᐅᑏᑦ 
ᑐᒃᓯᕋᐅᔭᕆᐊᖃᕐᑐᒋᕕᒋᑦ? ᓱᕐᓗ ᓯᕗᓪᓚᐅᔾᔭᕆᐊᖃᕐᒪᖔᖅ? ᑖᓐᓇ ᐱᔪᓐᓇᐅᑦ ᐱᓯᒪᔭᕆᐊᖃᕐᐱᓯᐅᒃ ᑕᐃᒃᑯᐊ 
ᒪᓕᒐᓕᒫᑦ ᑭᓯᐊᓂ ᒪᓕᑦᑕᐅᓕᖅᐸᑕ ᐅᕝᕙᓘᓐᓃᑦ ᖃᖓᑐᐃᓐᓇᖅ?  
 
ᐃᕝᕕᑦ ᐃᓱᒪᒃᑯᑦ ᖃᓄᐃᓕᖓᕕᓪᓕ ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓕᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑖᓪ ᑕᒪᑐᒧᖓ ᑭᐅᓂᐊᖅᐳᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑖᓪ. 
 
ᑖᓪ (ᑐᓵᔨᒃᑯᑦ): ᑭᐅᒋᐊᕐᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᑖ. ᑕᐃᒃᑯᐊ ᒪᓕᒐᐃᑦ ᐊᖏᖅᑕᐅᕙᓪᓕᐊᓂᖏᑦ ᒪᓕᑦᑐᒋᑦ 
ᑕᒪᕐᒥᒃ ᓴᖅᑭᔮᖅᑐᐃᓐᓇᐅᔭᕆᐊᖃᕐᓂᐊᖅᑐᑦ ᐱᒋᐊᓚᐅᓐᖏᓂᑦᑎᓐᓂ. ᐱᔾᔪᑎᖃᕐᑐᑕ ᑕᐃᒪᐃᑦᑐᓐᓇᓚᐅᓐᖏᑦᑐᒍᑦ 
ᐊᒻᒪᓗ ᑭᓱᒥ ᐱᔾᔪᑎᖃᕐᑐᓂ ᓴᖅᑭᓚᐅᕐᒪᖔᖅ ᑖᓐᓇᐅᒻᒥᔪᖅ. 
 
ᒫᓐᓇ ᐃᖅᑲᓇᐃᔭᖅᑎᕗᑦ ᑕᐃᒪᐃᑦᑐᒥᑦ ᓴᖅᑭᖅᑐᖃᒃᑲᓂᕐᔮᓐᖏᒻᒪᑦ ᓚᐃᓴᑖᖅᑎᑕᐅᓂᐊᖅᑐᒍᑦ ᑕᐃᔅᓱᒧᖓ 
ᐃᓕᔭᐅᓂᐊᕐᓂᖓᓄᑦ ᐊᒻᒪᓗ ᑲᑎᒪᖃᑎᒋᖃᑦᑕᕐᒥᔭᕗᑦ ᐃᓄᓕᕆᔨᑐᖃᒃᑯᑦ ᑲᑎᒪᖃᑎᒋᖃᑦᑕᖅᑐᒋᓪᓗ ᓄᓇᕗᒻᒥ 
ᐃᒪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᑦ ᐊᕙᑎᓕᕆᔨᒃᑯᑦ ᒐᕙᒪᓕᕆᔨᒃᑯᓪᓗ 
ᑲᑎᒪᖃᑎᒋᖃᑦᑕᕐᒥᔭᕗᑦ ᖃᓄᖅᑑᕈᑎᒋᓗᑎᒃᑯ ᖃᓄᖅ ᐱᓕᕆᐊᕆᓂᐊᕐᒪᖔᑎᒃᑯ ᐃᒪᓕᕆᔨᒃᑯᓐᓄᑦ.  
 
ᑕᒪᒃᑯᐊ ᐱᔪᓐᓇᐅᑎᓕᒫᑦᑎᐊᑦ ᑭᓯᐊᓂ ᐱᑕᖃᐅᓕᖅᐸᑕ ᐱᒋᐊᓪᓚᕆᒐᔭᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᒥᔅᑕ ᑖᓪ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐳᖓᓗ ᑭᐅᔭᐅᒐᒪ. ᑐᑭᓯᓇᖅᓯᕙᓪᓕᐊᕙᓪᓚᐃᓕᕐᒪᑦ. 
 
ᑕᐃᒃᑯᐊ ᒪᓕᒐᐃᑦ ᑕᐃᑲᓃᑦᑐᔅᓴᐅᔪᑦ ᑕᖅᑲᒃᑯᐊ ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ ᐃᒥᖃᑦᑎᐊᕐᓗᑎᓪᓗ, ᐊᒻᒪᓗ 
ᒐᕙᒪᒃᑯᑦ ᒪᓕᒋᐊᓕᒻᒥᓂᑦ ᒪᓕᑦᑕᐃᓐᓇᖃᕐᓗᑎᑦ. 
 
ᓱᒻᒪᑦ ᒥᓂᔅᑕᐅᑉ ᐃᓱᒪᖓᒍᑦ ᐃᕝᕕᓪᓗ, ᑖᒃᑯᐊ ᐱᓕᕆᕝᕖᑦ ᐃᒪᖃᐅᑎᖃᕐᕕᓐᓄᑦ ᓴᓇᓂᐊᕈᑎᑦ ᓱᒻᒪᑦ 
ᓴᓇᖃᑦᑕᖅᐸᑦ ᐱᔪᓐᓇᐅᑎᖃᓐᖏᒃᖢᑎᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓕᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑖᓐᓇ ᓱᓕ ᑭᐅᒃᑲᓂᕐᓂᐊᖅᑖ ᑕᐃᓐᓇ 
ᐊᐱᖅᑯᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑖᓪ. 
 
ᑖᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓴᖅᑭᓚᐅᖅᓯᒪᔪᖅ ᐱᕙᓪᓕᐊᔪᑦ ᐊᑕᐅᓯᐅᓐᖏᑦᑐᑦ 
ᓴᖅᑭᓚᐅᖅᓯᒪᒻᒪᑕ ᑕᕝᕙᓂ ᐱᑐᐃᓐᓇᐅᖏᑦᑐᑦ ᐱᔾᔪᑎᒋᓪᓗᒋᑦ ᐊᐳᖅᑕᐅᑎᒋᖃᑦᑕᓕᒪᐅᖅᓯᒪᒐᑦᑎᒃᑯᑦ 
ᐃᒪᓕᕆᔨᒃᑯᓪᓗ.  
 
ᐃᓚᖏᓐᓂ ᐆᒃᑐᕋᐅᑎᓂᑦ ᑐᒃᓯᕋᐅᑎᓂᓂᓛᒃ ᕿᒥᕐᕈᓇᕈᓯᖏᑦ ᐊᓯᔾᔨᓚᐅᖅᓯᒪᒻᒪᑕ 
ᑳᓐᑐᕌᖅᑕᑎᑦᑎᓇᓱᓚᐅᖅᓯᒪᔪᒍᑦ ᐱᕕᖃᕐᑎᑎᐊᖅᑐᑎᒃᑯᑦ ᓴᓇᔭᐅᓕᐊᓂᕐᒪᑦ ᐱᕙᓪᓕᐊᔾᔪᓯᖓ ᑕᒪᓐᓇᐅᓚᐅᖅᐸᑦ 
ᑕᐃᓐᓇ ᐱᒍᓐᓇᐅᑖ ᐱᓯᒪᓕᕋᔭᖅᐳᖅ. ᑭᓯᐊᓂ ᑕᐃᒪᐃᑦᑐᖅᑕᖃᓐᖏᒻᒪᑦ ᖃᐃᑕᐅᓐᖐᓇᕐᒪᑦ 
ᑲᔪᓯᒥᐊᓕᓚᐅᖅᓯᒪᔪᒍᑦ ᑳᓐᑐᕌᖃᕐᑐᖅ ᐱᔾᔪᑎᒋᓪᓗᒍ ᑮᓇᐅᔭᓂᑦ ᐱᔾᔪᑎᖃᕐᑐᑕ ᑲᔪᓯᒥᐊᓕᓚᐅᖅᑐᒍᑦ. 
 
ᐊᑭᓕᐊᕆᐊᖃᓚᐅᕋᑎᒃᑯᑦ ᑳᓐᑐᕌᖅᑕᕐᒪᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦᑎᒍᑦ ᐱᔭᕇᕆᐊᖃᓚᐅᖅᑕᕗᑦ 
ᓯᖁᒥᑦᑎᓚᐅᓐᖏᑦᑐᒍᑦ ᒪᓕᒐᓂᑦ ᐊᑐᓕᕈᑦᑎᒃᑯ ᑭᓯᐊᓂ. 
 
ᐊᑐᔾᔮᓐᖏᑕᕗᑦ ᑭᓯᐊᓂ ᐱᔪᓐᓇᐅᑦ ᐱᓯᒪᓕᕈᑎᒃᑯᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖᓪ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᑖᓐᓇ ᑭᐅᔪᖅ. 
 
ᑕᐃᒪ ᒪᓕᒐᑦ ᒪᓕᑦᑕᐅᒋᐊᖃᕐᒪᑕ ᐃᓗᓕᖏᑦ ᑕᐃᒃᑯᐊ ᖃᐅᔨᓴᖅᑏᑦ ᐃᓚᐅᑎᓪᓗᒋᑦ ᐊᒻᒪᓗ ᑭᓇᑐᐃᓐᓇᖅ 
ᐃᒻᒥᑰᖅᑐᕐᓘᒐᓗᐊᖅ ᓴᓇᓂᐊᖅᑐᖅ ᓄᖅᑲᓪᓗᐊᕐᒪᑕ ᑲᓐᖑᓇᕐᒪᑦ ᒐᕙᒪᐅᓪᓗᑕ ᓴᓇᔪᐊᓘᓪᓗᑕ 
ᐱᔪᓐᓇᐅᑎᖃᓐᖏᖢᑕ. 

ᐊᑭᓕᒃᓴᖅᑖᑐᐃᓐᓇᕆᐊᖃᕐᓂᖅ ᐊᒻᒪᓗ ᑕᒪᓐᓇ ᓴᖅᑭᕐᓂᐅᓴᑐᐃᓐᓇᓲᖑᒻᒪᑦ.  
 
ᐊᒻᒪᓗ ᑕᒪᓐᓇ ᒪᓕᒐᐃᑦ ᑐᑭᖏᑦ ᒪᓕᑦᑕᐅᑦᑎᐊᕆᐊᖃᖅᑐᑦ ᐃᒻᒪᖄᓗ ᑲᔪᓯᑦᑎᐊᕐᓂᐊᖅᐸᑦ ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ ᓇᓗᓇᐃᕈᓐᓇᖅᐳᖅ ᒪᓕᒐᐃᑦ ᒪᓕᑦᑕᐅᖃᑦᑕᕐᓂᐊᕐᓂᖏᓐᓂᑦ 
ᓇᓗᓇᐅᒪᔪᖃᕐᓂᐊᓐᖏᒻᒪᑦ ᑐᑭᖏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᓕᐅᕐᓂᐊᖅᐳᒍᑦ. 
ᐅᖃᓪᓚᖃᑎᒌᓐᓇᕋᑦᑎᒃᑯᓂᒃᑯᐊ ᒪᓕᒐᕐᓂᒃ ᑲᒪᔨᐅᔪᑦ ᑎᒥᓐᖑᖅᑎᑕᐅᓯᒪᔪᑦ. ᐊᒻᒪᓗ 
ᑐᓴᐅᒪᖃᑎᒌᑦᑎᐊᕐᓂᖅᓴᐅᓂᐊᖅᖢᑕ ᑕᐃᒪᐃᑦᑐᒥᒃ ᓴᖅᑭᖅᑐᖃᒃᑲᓂᔾᔮᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓴᖅᑭᑦᑎᒃᑲᓐᓂᕈᒪᖅᑲᐅᒻᒥᔪᖓ ᒪᑐᐃᖅᓯᒋᐊᕈᑎᓐᓂᑦ. ᐅᖃᖅᑲᐅᒐᒪ 
ᖁᕕᐊᓱᑦᑐᒍᒃ ᑖᓐᓇᓗ ᒥᓂᔅᑕ ᐅᖃᖅᑲᐅᒻᒪᑦ ᑕᐃᒃᑯᐊ ᓄᓇᓕᖕᓂ ᕼᐋᒻᒪᓚᒃᑯᓐᓂᖏᓛᒃ 
ᐃᓕᓐᓂᐊᖅᑎᑦᑎᖃᑦᑕᖅᑐᑦ, ᐃᓕᓐᓂᐊᖅᑎᑦᑎᖃᑦᑕᕐᒪᑕ ᒪᑯᓄᖓ ᐃᒪᕐᓂᒃ ᑲᒪᓲᓂᒃ ᑕᐃᒃᑯᐊ ᒪᓕᒐᐃᑦ 
ᒪᓕᑦᑕᐅᔭᕆᐊᓖᓪᓘᓐᓃᑦ ᓇᑭᓐᖔᖅᐸᑦ? ᐃᒃᑯᐊ ᐃᒥᕐᒥᑦ ᖃᐅᔨᓴᐃᔩᑦ ᓇᓗᓇᐃᒃᑯᑕᖃᖅᐹ ᐅᕝᕙᓘᓐᓃᑦ 
ᐱᔪᓐᓇᐅᑎᖃᖅᐸᑦ ᑲᓇᑕᒥᓗ ᒪᓕᒐᕐᓂᒃ ᒪᓕᖃᑦᑕᖅᐹᑦ ᐅᕝᕙᓘᓐᓃᑦ ᒐᕙᒪᒃᑯᑦ ᒪᓕᒐᖏᓐᓂᑦ? 
ᖃᓄᐃᓕᐅᕐᓂᐊᖅᐱᓯ ᑕᐃᒃᑯᐊ ᐱᔪᓐᓇᐅᑎᖃᕐᓗᑎᒃ ᐃᒥᕐᓂᒃ ᖃᐅᔨᓴᐃᖃᑦᑕᕈᓐᓇᕐᓂᐊᕐᒪᑕ ᓄᓇᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕚᓗᒃ ᑲᓇᑕᒥ 
ᐃᓕᓴᕆᔭᐅᓯᒪᔪᓂᒃ ᑕᐃᒃᑯᓇᓐᖓᑦ ᑐᓴᖅᑎᑕᐅᖃᑦᑕᖅᑐᒍᑦ ᑕᐃᑲᓐᖔᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᓂᒃᑳᕐᕕᐅᓯᒪᔪᒍᑦ ᒥᓂᔅᑕᒧᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ. 
ᐃᓗᓕᖃᕐᓂᖅᓴᐅᔪᓂᒃ ᓇᓗᓇᐃᖅᓯᑦᑎᐊᖅᓯᒪᓂᖅᓴᐅᔪᓂᒃ ᐃᓕᓐᓂᐊᕈᑎᒋᔭᐅᖃᑦᑕᖅᑐᓂᒃ ᐅᓂᒃᑲᐅᑎᖃᕈᓐᓇᖅᐲᑦ 
ᑐᑭᓯᐅᒪᑦᑎᐊᕐᓂᐊᕋᑦᑕ ᖃᓄᐃᑦᑐᑦ ᐃᓕᓐᓂᐊᕈᑏᑦ ᓴᖅᑭᖅᑕᐅᕙᓪᓕᐊᒻᒪᖔᖏᑦ? ᐃᒪᓐᓇᕈᓗᑐᐃᓐᓈᖅᓯᒪᔪᒥᒃ 
ᐃᓕᓐᓂᐊᒐᓛᑦᑎᑕᐅᑐᐃᓐᓇᖃᑦᑕᖏᒃᑲᓗᐊᕐᒪᖔᑕ ᑐᑭᓯᓂᐊᕈᑦᑕ. ᑐᑭᓯᑦᑎᐊᕈᒪᒐᑦᑕ. 
ᐃᓕᓐᓂᐊᖅᑎᑕᐅᑦᑎᐊᖃᑦᑕᕐᒪᖔᖏᓐᓂᑦ ᑐᑭᓯᔪᒪᓪᓗᑕ. ᒪᓕᒐᓕᐅᕐᕕᒻᒧᖅᑲᐃ ᑕᐃᒃᑯᐊ ᓴᖅᑭᑕᐅᔪᓐᓇᕐᓂᐊᖅᐳᑦ 
ᐃᓄᐃᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦᑕ ᒥᒃᓵᓅᖓᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᑦᑐᓐᓇᕐᓂᐊᓕᖅᐳᒍᑦ, ᑕᒪᓐᓇ 
ᐱᖁᔭᐅᔪᖅ ᖃᐃᓐᓂᐊᓕᖅᐸᕗᑦ ᓇᓗᓇᐃᔭᑦᑎᐊᕐᓗᒍ ᐅᓂᒃᑳᓕᐅᖅᓯᒪᑦᑎᐊᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ.  
 
ᑕᕝᕙᓃᓐᓇᑦᑕ J-6-ᒥ. 
 
ᒪᓕᒐᓕᐅᖅᑎᐅᖃᑎᒃᑲ ᒫᓐᓇ ᓇᓗᓇᐃᖅᓯᔪᒪᔪᖓ (ᑐᓵᔨᑎᒍᑦ) ᐅᔾᔨᖅᓱᖅᑎᐊᖁᔨᓪᓗᖓ ᐅᖃᖔᔅᓯ, ᐅᖃᐅᓯᖅᑕᖅ 
ᐊᑐᕌᖓᔅᓯ ᐃᕝᕕᑦ ᐃᓱᒪᖓᒍᑦ ᑖᓐᓇ ᐃᒻᒥᓃᖅᑭᓪᓗᓂ ᐃᓱᒪᒋᔭᖓᓂ ᑐᒃᓯᕌᖃᑐᐃᓐᓇᕆᐊᖃᕐᒪᑦ. ᓱᒻᒪᑦ, ᖃᓄᕐᓗ 
ᑖᒃᑯᐊᖔᖅ ᐊᑐᖅᑕᐅᖃᑦᑕᖅᐸᑕ ᐱᐅᓂᖅᓴᐅᓂᐊᖅᑐᖅ. ᐅᔾᔨᖅᓱᕆᐊᖁᔨᑐᐃᓐᓇᖅᑐᖓ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐅᕙᖓ ᐃᓱᒪᖓᒍᑦ, ᐃᒃᓯᕙᐅᑖᖅ. ᑖᓐᓇ ᐊᑐᖅᑲᐅᔭᕋ ᐱᑦᔪᑎᔅᓴᖃᑦᑎᐊᖅᑐᖓ. ᓲᕐᓗ ᓯᕗᓂᐊᓂ 
ᓂᓪᓕᐅᑎᒋᔭᐅᖃᑦᑕᕐᑐᓐ ᑕᐃᒪᐃᑦᑑᒻᒪᓐ. ᑐᖏᓕᐊ ᑕᐃᓐᓇ ᓴᓐᖏᓂᖅᓴᒐᓛᖑᓂᐊᖅᖢᓂ ᑭᓱᑐᐃᓐᓇᕐᓄᑦ 
ᑐᕌᖓᓪᓗᑎᒃ ᐅᖃᐅᓯᕆᓵᖅᑕᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕈᑏᓐ ᐊᑭᑐᔪᖅᑐᕈᑎᔅᓴᐃᓐ 
ᐱᑐᐃᓐᓇᐅᖏᑦᑐᓄ, ᑐᓐᓂᖅᑯᓯᐊᓐ, ᐃᑲᔫᓯᐊᓪᓗ ᕿᑭᖅᑖᓗᒻᒧᓐ, ᑲᑎᓕᒫᕐᓗᒍ ᕿᑭᖅᑖᓗᒻᒧᓐ, $2.400.000. 
ᑕᐅᓴᓐ. ᒥᔅᑕ  ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔪᒪᒐᒪ ᒥᓂᔅᑕᒥᒃ, ᐅᖃᓯᕆᖃᐅᔭᒃᑲᓂᒃ ᐅᖅᑯᐃᕈᑎᒐᓂ. ᑖᒃᑯᐊ 
ᐊᑭᑐᔪᑦ ᐱᖁᑎᕐᔪᐊᑦ ᐃᓕᖓᓂᑦ ᐱᓪᓗᒋᑦ. ᑖᒃᑯᐊ ᒐᕙᒪᓕᕆᔨᒃᑯᑦ, ᓄᓇᓕᓕᕆᔨᒃᑯᑦ, $23 ᒥᓕᐊᓐᓂᒃ 
ᓴᓂᖅᕙᐃᓯᒪᒻᒪᑕ ᐅᑭᐅᖑᓂᐊᖅᑐᒧᓐ. ᐅᖃᖅᑲᐅᒻᒪᓐ ᐅᒃᑯᐃᕈᑎᖏᓐᓂ ᒥᓂᔅᑕᐅᑉ ᓄᓇᕗᒻᒥ ᐱᓕᕆᐊᖑᔪᓐ 
ᐱᕈᑎᕐᔪᐊᕐᓄ ᐃᓗᓕᖃᑦᑐᑦ ᐱᖓᓱᑦ ᒪᐃᔭᓐ, ᐱᖓᓱᑦ ᒐᕙᒪᓐᓂᒃ ᐱᓕᕆᔩᑦ, ᐃᖅᑲᓇᐃᔭᖅᑏᓐ. ᑕᐃᓐᓇ ᐊᕐᓇᖅ 
ᒪᐃᔭ ᖃᐅᔨᒪᔭᕗᑦ ᐊᒥᓱᒐᓚᐅᒻᒪᑕ ᒪᐃᔭᐅᓯᒪᔪᑦ ᒫᓂ. 25-ᖑᒻᒪᑕ ᒪᐃᔭᑦ ᓄᓇᕗᒻᒥ. ᖃᓄᕐᓕ ᑕᐃᒪ ᒥᓂᔅᑕ 25-
ᓂᑦ ᒪᐃᔭᓂᒃ ᐊᖏᖃᑎᒌᓕᖅᑎᑦᑎᖃᑦᑕᖅᐸ. ᑮᓇᐅᔭᖏᑦ ᐅᓄᓐᖏᑦᑐᑯᓘᒐᓗᐊᖅᑎᓪᓗᒋᑦ ᑕᒪᓐᓇ ᐱᓕᕆᐊᖓ 
ᑲᔪᓯᑎᑕᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᑎᓐᓂᐊᖅᑕᕋ ᒥᔅᑕ ᑖᓪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑖᓪ.  
 
ᑖᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑐᖃᑦᑕᖅᑕᕗᑦ ᐱᓕᕆᐊᑦᑎᓐᓂ ᐱᓕᕆᐊᖑᔪᓂ 
ᐅᖃᖃᑎᖃᓚᐅᖅᖢᑕ ᐊᕕᑦᑐᖅᓯᒪᔪᖏᓐᓂ ᓄᓇᕗᑦ ᐃᖅᑲᓇᐃᔭᖅᑎᕗᓪᓗ ᐊᒻᒪᓗ ᓄᓇᓖᓪᓗ ᑕᐃᒃᑯᐊ 
ᐃᑲᔪᖅᑎᐅᖃᑦᑕᖅᑐᓐ ᐅᖃᐅᔾᔪᐃᔩᑦ. 26 ᒪᐃᔭ ᐅᖃᖅᑲᐅᔭᖏᑦ, ᐱᖓᓲᒻᒪᑕ ᒪᐅᔭ ᑕᐃᒃᑯᐊ ᑲᑎᒪᔨᖏᓐᓂᒃ 
ᑖᒃᑯᐊ ᑲᑎᒪᔨᕋᓛᓂᒃ ᐃᓚᓕᐅᓯᒪᔪᑦ ᐱᖓᓱᐃᑦ ᒐᕙᒪᒃᑯᓐᓂ ᐃᖅᑲᓇᐃᖅᑏᓐ ᐊᒻᒪᓗ CGS-ᑯᓐᓂᖔᖅᑐᓐ  

ᑮᓇᐅᔭᓕᕆᔨᒃᑯᓐᓂᓪᓗ ᒐᕙᒪᒃᑯᓐᓂ ᐊᓯᐊᓂᓪᓗ ᐅᖃᖃᑎᒌᓚᐅᖅᖢᑎᒃ ᓄᓇᓕᓐᓄᑦ ᑲᑎᑦᖢᒋᑦ ᑐᑭᓯᔾᔪᑏᑦ, 
ᑐᓴᕈᑏᑦ.  
 
ᑕᐃᓐᓇ ᐱᓕᕆᐊᖅ ᑕᑯᔪᒪᔭᖓᓐ ᐅᖃᐅᓯᕆᓗᒍ. ᑕᒪᓐᓇ ᐊᑐᖃᑦᑕᖅᑕᕗᑦ ᓯᕗᓪᓕᐅᑎᑦᑎᓪᓗᑕᓗ 
ᓴᓂᖅᕙᐃᓇᓱᐊᖃᑦᑕᖅᑐᒍᑦ ᑕᒪᒃᑯᐊ ᑮᓇᐅᔭᐃᑦ ᐃᓱᒪᒋᔭᕗᑦ ᓈᒻᒪᒋᓱᒋᔭᕗᑦ ᐊᒻᒪᓗ CGS-ᑯᓐᓃᖔᖅᑐᓐ ᐊᒻᒪᓗ 
ᑖᒃᑯᐊ ᑲᑐᔾᔨᖃᑎᒌᖑᔪᑦ ᒪᐃᔭᓄᑦ ᑲᒪᔨᐅᔪᑦ. ᑕᐃᒃᑯᐊ ᐃᒃᓯᕚᖃᑎᒌᑦᖢᑎᒃ ᑕᒪᒃᑯᓂᖓ ᐅᓂᒃᑳᓕᐅᖃᑦᑕᖅᑐᓐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖᓪ. ᒥᔅᑕ ᐲᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᒥᔅᑕ ᑖᓪ ᑭᐅᒻᒪᑕ. ᑐᑭᓯᐅᒪᔭᕋ ᑕᒪᓐᓇ ᐊᑐᖅᑕᐅᓂᕆᖃᑦᑕᖅᑕᖓ 
ᒪᐃᔭ ᓄᓇᕗᒻᒥ ᓇᓂᑐᐃᓐᓇᖅ. ᓄᓇᕗᒻᒥ ᓄᓇᓖᑦ ᕼᐋᒻᓚᒃᑯᑦ ᐊᓪᓚᒡᕕᖓᓐᓂ ᐃᖅᑲᓇᐃᔭᕈᒪᑉᐸᑕ 
ᐱᓕᕆᐊᖃᑉᐸᑕ. ᑕᐃᒪ ᐱᓯᒪᔭᕆᐊᖃᕋᑦᑎᒍ ᑕᒪᒃᑯᐊ 25-30-ᓂᑦ ᐅᑭᐅᓂᒃ ᒪᑭᑕᓕᕐᒪᑕ ᐃᓪᓗᕐᔪᐊᑦ ᐊᒻᒪᓗ 
ᓄᑖᓐᖑᕆᐊᓖᑦ.  
 
ᑕᐃᒪ ᑕᑎᒋᒐᑦᓯ ᐅᑉᐱᕆᓪᓗᓯᓗ, ᐅᑉᐱᕆᔪᒪᓪᓗᓯ. ᑕᐃᒃᑯᐊ ᑲᑎᒪᔨᕋᓛᓃᖏᑦᑐᑦ ᒪᐃᔭ ᖃᓄᕐᓕᑕᐃᒻᒪ 
ᖃᐅᔨᒪᖃᑦᑕᖅᐸ. ᑕᐃᒪ ᓄᓇᓕᒐᓄᑦ ᐊᐱᕆᔭᐅᓯᒪᒐᓄᑦ ᐱᓂᐊᕐᓂᖏᓐᓂᒃ ᐱᑎᑕᐅᓂᐊᕐᓂᖏᓐᓂᒃ 
ᐃᓱᒪᔅᓴᖅᓯᐅᕈᑎᔅᓴᓂᒃ ᑕᒪᑦᓱᒧᖓ. ᑕᐃᒪ ᓯᕗᓪᓕᐅᑎᑕᐅᔪᑦ ᐃᒪᓐᓇ ᐊᕐᕌᒎᒧ ᐅᑯᐊ ᐃᓕᔭᐅᓂᐊᖅᑐᓐ. 
ᐃᒪᓐᓇᐃᓕᐅᖃᑦᑕᕐᒥᒻᒪᑕ. ᑕᐃᒪ ᐱᓕᕆᐊᕐᕆᔭᕗᑦ ᐱᒻᒪᕆᐅᒻᒪᑕ ᓄᓇᓕᓐᓄᑦ ᐱᖁᑎᕐᔪᐊᕐᓄᑦ ᒐᕙᒪᒃᑯᓄᓪᓗ 
ᓯᕗᓪᓕᐅᑎᑕᐅᔪᑦ. ᑕᒪᔾᔭ ᐊᕐᕌᒎᑕᒫᑦ ᐊᑐᖃᑦᑕᕐᒪᑕ ᒐᕙᒪᒃᑯᑦ. ᐊᒻᒪ ᓯᕗᓪᓕᐅᑎᑕᐅᔪᒪᔪᑦ ᐊᒻᒪᓗ ᐲᖅᑕᐅᓪᓗᑎᒃ 
ᐊᒻᒪ ᐊᓯᐊᓂᒃ ᓴᖅᑭᑎᑦᑎᓪᓗᑎᒃ. ᑕᐃᒪᓗ ᐃᒪᓐᓇ ᐊᓯᐊᒍᑦ ᐃᒻᒪᖄ ᐊᕐᕕᓂᓕᑦ ᐃᓄᐃᑦ ᐱᓕᕆᓪᓗᑎᒃ 
ᓇᑲᑎᕆᕙᓪᓕᐊᔪᑦ ᐱᔭᐅᔪᒪᔫᒐᓗᐊᓂᒃ ᐱᓕᕆᐊᖑᓂᐊᖅᑐᓄᑦ ᑕᐃᒪᓕ ᒪᐃᔭᐅᓐᓂᕈᒪ ᐱᓕᕆᐊᒃᑲ 
ᓯᕗᓪᓕᐅᑎᑕᐅᖁᓇᔭᕋᒃᑭᑦ ᐊᕐᕌᒍᒥᐅᖏᑦᑐᖅ ᑭᖑᓪᓕᕐᒧᑦ ᐊᕐᕋᒍᒧᑦ ᓯᕗᒧᑦ ᐃᒻᒪᓐᓇᐃᓕᐅᖃᑦᑕᕐᒪᑕ ᑖᓐᓇ 
ᐱᓕᕆᐊᖅ ᐱᔾᔪᑎᒋᓪᓗᒍ ᖄᖓᓅᖅᑎᑕᐅᖁᓇᔭᕋᒃᑯ, ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ . ᒪᑖᒻ ᒥᓂᔅᑐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔᖅ ᐃᒃᓯᕙᐅᑖᖅ ᑖᓐᓇ ᑲᔪᓯᑦᑎᓐᓂᐊᖅᑕᕋ ᒥᔅᑕ ᑖᓪ. ᖁᔭᓐᓇᒦᒃ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐳᕋᐅᓐ, ᒥᔅᑐ ᑖᓪ. 
 
ᑖᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᑕᐃᒪ ᐃᓱᒪᓕᐅᖃᑦᑕᕐᒪᑕ ᐃᒪᓐᓇᐃ … ᑕᐃᒪ ᑭᒃᑯᑐᐃᓐᓇᐃᑦ 
ᑕᐅᑐᒃᖢᒋᑦ ᐃᓕᖓᓂᖓ ᐅᖃᐅᓯᕆᔭᑎᑦ ᐱᓪᓗᒋᑦ, ᖃᓄᖅ ᐊᑕᐅᓯᖅ ᒪᐃᔭ ᐊᓯᐊᓂᒃ ᒪᐃᔭᐅᔪᒥᒃ ᖃᓄᖅ 
ᐊᔾᔨᒌᒃᑐᓂᒃ ᐱᖃᑦᑕᖅᐸᑦ? ᐅᓇ ᐱᓕᕆᐊᖑᔪᓕᒫᑦ ᑕᐃᒃᑯᐊ ᐱᓕᕆᐊᒃᓴᓕᒫᖅ ᐊᐅᓚᑦᑎᔾᔪᑏᑦ ᐊᒻᒪᓗ 
ᐱᓕᕆᐊᖑᔪᓕᒫᑦ ᑕᕝᕘᓈᖅᑎᑕᐅᖃᑦᑕᕐᒪᑕ ᑭᒃᑯᓕᒫᓄᑦ ᐃᓕᖓᔪᓄᑦ ᐃᓕᔭᐅᓪᓗᑎᒃ ᐊᑭᖓ ᑕᐅᑐᒃᑕᐅᓪᓗᓂ 
ᐊᓯᖏᑦᑎᒍᑦ. 
 



ᕿᑎᖅᑰ, ᐅᑐᐱᕆ 25, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  1950 
 

 

ᖃᓄᖅ ᐱᓕᕆᐊᕆᐊᔭᐅᔪᓐᓇᕐᒪᖔᑦ ᐊᑦᑕᓇᕐᓂᖃᖅᐹ ᒪᑯᐊ ᑕᑯᒃᓴᐅᖃᑦᑕᕐᒪᑕ ᑕᑯᔭᐅᔾᔪᑎᒃᓴᐃᑦ ᑕᐃᒃᑯᐊ 
ᐊᔾᔨᒌᖏᑎᑦᑎᓂᕐᒥᒃ ᐱᑦᑕᐃᓕᒪᖃᑦᑕᕋᑦᑕ ᐊᒻᒪᓗ ᒥᑭᒡᓕᑎᖅᖢᒋᑦ ᑕᒪᒃᑯᐊ ᐊᑐᓕᖁᔭᐅᔪᓪᓗ ᒪᓕᒃᖢᒋᑦ 
ᓯᕗᓪᓕᐅᑎᑕᐅᖁᔭᐅᔪᑦ ᓱᓇᐃᓪᓗ ᑮᓇᐅᔭᐃᑦ ᖃᓄᖅ ᐊᑐᐃᓐᓇᐅᒃᐸᑕ ᑕᐅᑐᒃᖢᒋᑦ ᑕᐃᒪ ᑕᐃᒃᑯᐊ 
ᐊᖏᖅᑕᐅᖏᑦᑐᑦ ᐱᓕᕆᐊᕆᔭᐅᔪᒪᔪᑦ ᐊᖏᖅᑕᐅᖏᑉᐸᑕ ᑕᐃᒪ ᓄᒃᑎᕐᓇᓱᖃᑦᑕᖅᑕᕗᑦ ᐊᑭᑐᔫᑎᓄᑦ ᑮᓇᐅᔭᓄᑦ 
ᐸᕐᓇᐅᑎᓄᑦ ᓇᑭᑦ ᑮᓇᐅᔭᖅᑖᕈᓐᓇᕐᒪᖔᑕᓗ ᐱᓇᓱᒃᐸᒃᖢᑕ ᐃᓕᑕᖅᓯᖃᑦᑕᖃᑦᑕ ᓇᓪᓕᐊᒃ 
ᐃᓕᑕᕆᔭᐅᓂᐊᕐᒪᖔᑦ ᓯᕗᓪᓕᐊᑎᔭᐅᓂᐊᕐᒪᖔᑦ ᓯᕗᓪᓕᐅᑎᔭᐅᓂᐊᕐᒪᖔᑦ ᐅᑭᐅᖑᓂᐊᖅᑐᒧᑦ ᐊᒻᒪ ᓄᓇᓕᖕᓄᑦ 
ᐊᖏᔫᑎᓄᑦ ᐱᓕᕆᐊᕆᔭᐅᓂᐊᖅᑐᓄᑦ, ᓯᕗᓪᓕᐅᑎᔭᐅᔪᑦ ᓯᕗᓪᓕᐅᑎᑕᐅᖏᑦᑐᓪᓗ ᑕᑯᒃᓴᐅᖃᑦᑕᕐᒪᑕ ᓲᕐᓗ 
ᑲᐃᕙᑐᐃᓐᓇᓕᖃᑦᑕᕐᒪᑦ ᑕᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐳᕋᐅᓐ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑖᓪ ᐊᒻᒪ ᐃᒃᓯᕙᐅᑖᖅ. ᐃᓱᒫᓗᑎᒋᖏᑕᕋᓗᐊᕋ ᑕᒪᓐᓇ 
ᐊᑐᖅᑕᐅᓂᕆᖃᑦᑕᖅᑖ ᑭᓯᐊᓂ ᐊᐱᖅᑯᑎᒋᔭᕋ ᐱᓕᕆᐊᕆᔭᐅᖁᔭᕋ ᒪᐃᔭᐅᓗᖓ ᐊᔭᐅᖅᑐᐃᖃᑦᑕᖅᓯᒪᒐᑦᑕ 
ᐅᑭᐅᑦ ᓯᑕᒪᑦ ᓈᓯᒪᓕᖅᑐᑦ 27 years-ᓂ ᐅᑭᐅᖃᓕᕐᒪᑕ ᐃᒡᓗᕐᔪᐊᑦ ᐃᓚᖏᑦ. 
 
ᐊᒻᒪᓗ ᒪᐃᔭᑦ ᐅᖃᖃᑦᑕᕐᒪᑕ ᐅᑯᐊ ᐱᓂᐊᕐᓂᕋᓚᐅᕋᓗᐊᕋᔅᓯᐅᒃ ᐊᒻᒪᓗ ᐃᒪᓐᓇ ᓇᓪᓕᕈᑎᓂᒃ 
ᑕᑯᔪᒪᖃᑦᑕᕋᓗᐊᕋᑦᑕ ᐱᒻᒪᕆᐅᔪᓂᒃ ᑕᒪᔅᓱᒧᖓ ᐊᒻᒪᓗ ᑐᑭᓯᐅᒪᒐᒪ ᑕᒪᓐᓇ ᐅᑕᕿᓂᐅᖃᑦᑕᖅᑐᖅ ᐱᓪᓗᒍ 
ᐃᓱᒪᒐᒪ ᐃᒃᓯᕙᐅᑖᖅ, ᐊᐱᕆᓚᐅᖅᓯᒪᒐᓗᐊᕐᒥᔭᕋ ᑕᒪᓐᓇ, 25-ᖑᖕᒪᑕ ᓄᓇᓖᑦ ᓄᓇᕗᒥ ᐃᒻᒪᖄ ᒥᓂᔅᑐ 
ᐃᖅᑲᓇᐃᔭᖅᑎᖏᓪᓗ ᐃᒪᓐᓇᐃᓐᓇᓱᒍᓐᓇᖅᐸᑕ, ᖃᐅᔨᓴᕐᓗᑎᒃ ᐱᖁᑎᕐᔪᐊᓕᒫᓂ ᐃᓕᖓᔪᑦ ᓱᓇᐅᖕᒪᖔᑕ, ᓱᓇᑦ 
ᑕᐃᑲᓃᑦᑕᕆᐊᖃᖅᐸᑦ ᓱᓇ ᓄᑕᐅᖏᓗᐊᓕᖅᐸ ᐊᒻᒪᓗ ᐱᖁᑎᕐᔪᐊᑦ ᑕᒪᑯᐊ ᐃᓕᖓᔪᑦ ᒪᑭᑕᔪᑦ ᓱᓇᑐᐃᓐᓇᐃᑦ 
ᐱᖁᑎᑦ ᖃᓄᕐᓗ ᐃᓱᓕᕝᕕᖃᖅᐸᑦ ᐆᒪᓂᒃᓴᖓ ᑖᔅᓱᒪ ᐊᑐᖅᑕᐅᓂᒃᓴᖓ ᓄᓇᓕᒃ ᖃᓄᕐᓗ 
ᐃᓇᖏᖅᑕᐅᔪᓐᓇᕐᒪᖔᑕ ᐃᒃᓯᕙᐅᑖᖅ. 
 
ᑕᐃᒪ ᐱᕕᖃᕈᓐᓇᕈᒪ, ᓄᓇᕗᒥ ᓄᓇᓕᒃ ᓲᕐᓗ ᐱᖓᓱᑦ ᓄᓇᓕᑦ ᐊᔾᔨᒌᖏᑦᑑᑎᑦ ᐃᓄᒋᐊᖕᓂᖏᑦ ᑕᐅᑐᒡᓗᒋᑦ 
ᖃᓪᓗᓈᓪᓗ ᓄᓇᖏᓐᓂ ᖃᓄᖅ ᓇᓕᒧᒃᑎᓪᓗᒋᑦ ᖃᓄᖅ ᐊᔾᔨᒌᖏᑎᒋᖕᓂᖃᕐᒪᖔᑕ ᑕᒪᒃᑯᐊᓗ ᐱᖁᑎᕐᔪᐊᖑᔪᑦ 
ᑕᐅᑐᒃᖢᒋᑦ ᐃᒪᓐᓇ ᐋᖅᑭᒃᐹᓪᓕᕈᓐᓇᖁᓪᓗᒋᑦ ᐃᓅᖃᕐᕕᐅᔪᓐᓇᕐᓂᖏᑦ ᓄᓇᓖᑦ ᐊᑲᐅᓂᖅᓴᒧᑦ ᑕᒪᒃᑯᐊ ᑕᒡᕙ 
ᐃᓱᒪᒋᕕᓯᐅᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐅᖃᐅᓯᕆᐊᓪᓚᓪᓚᒍ ᑖᓐᓇ 
ᑭᐅᔨᐊᑦᓯᐊᓂᐊᕐᒪᑦ ᐆᒧᖓ. 
 
(ᑐᓵᔨᒃᑯᑦ) ᐅᖃᕈᒪᖅᑲᐅᒐᒪ 25-ᓂᑦ ᓄᓇᓕᓐᓂ ᐅᖃᐅᓯᖅᑲᐃᓇᕐᒪᑦ ᓄᓇᕗᒻᒥ. ᓄᓇᓕᒃ ᐊᑕᐅᓯᖅ ᓄᓇᕗᒻᒥ 
ᑲᔪᓯᓯᒪᑦᑎᐊᖃᑦᑕᕐᒪᑕ ᐊᑭᑐᔫᑎᓄᑦ ᑮᓇᐅᔭᓂᑦ ᐃᓕᔭᐅᓂᕐᒥᑦ ᐊᕐᕌᒍᑕᒫᖅ ᐱᓕᕆᐊᖃᓕᕌᖓᑕ ᐸᕐᓇᐃᓪᓗᑎᑦ 
ᐊᑭᑐᔫᑎᓄᑦ ᓯᕗᓪᓕᐅᑎᑦᑐᒪᔭᖏᑦ 1-ᒥᑦ 5-ᒧᑦ ᑕᐃᒃᑯᐊᓴᐃᓐᓇᐅᖃᑦᑕᕐᒪᑕ ᐊᖏᓂᖏᑦ 
ᐊᓯᔾᔨᐸᓪᓕᐊᖃᑦᑕᖏᓐᓇᑦᑎᒍ ᑲᑎᒪᔨᕈᓯᓄᑦ ᐊᔪᕐᓇᖏᓐᓂᖅᓴᐅᖃᑦᑕᕐᒪᑕ ᓇᓗᓇᐃᖅᓯᔾᔪᑎᓄᑦ ᐊᒻᒪᓗ ᓱᓇ 
ᓯᕗᓪᓕᐅᑎᑕᐅᓂᐊᕐᒪᖔᑕ. 
 
ᑕᒪᓐᓇ ᓴᖅᑭᑎᑦᑐᒪᑐᐃᓐᓇᕋᑖᖅᑕᕋ ᖃᐅᔨᒪᒐᒪ ᓄᓇᓕᒃ ᐊᑕᐅᓯᖅ ᑲᔪᓰᓐᓇᑎᐊᖅᑐᖅ ᓴᓐᖏᔫᓗᑎᓪᓗ 
ᐃᖏᕐᕋᑦᑎᐊᖏᓐᓇᖅᑐᑦ ᑕᕝᕙ ᐅᒃᑑᑎᑦᑎᐊᕙᒃ ᒪᓕᒐᒃᓴᐅᓪᓗᓂ.  
 
ᐊᓯᔾᔩᓚᐅᕐᒪᑕ ᓯᕗᓪᓕᐅᑎᔾᔪᒪᔭᖏᓐᓂ ᐅᑭᐅᖅ ᓂᕈᐊᖅᑕᐅᕌᖓᑕ ᒪᓕᒐᓕᐅᖅᑏᑦ ᓄᑖᑦ ᐊᓯᔾᔩᖃᑦᑕᕐᒪᑕ. ᑕᕝᕙ 
ᑕᒪᓐᓇ ᓯᕗᓂᑦᑎᓂ ᑕᐃᒪᓐᓇᐃᖃᑦᑕᖅᓯᒪᒻᒪᑦ ᓱᓕᓂᐊ ᐊᒻᒪᓗ ᒫᓐᓇ ᓯᕗᓪᓕᐅᑎᑕᐅᔪᒪᔪᑦ ᐸᕐᓇᐅᑎᓄᑦ 
ᐊᔪᕐᓇᖃᑦᑕᕐᒪᑕ ᐅᓇᐱᔪᒪᔭᖏᑦ ᐅᑭᐅᖅ ᐊᒻᒪ ᐊᕐᕌᒍ ᐊᓯᒋᓕᕐᓂᐊᖅᑐᓂᐅᒃ ᐱᔪᒪᔭᖓ.  
 
ᑭᓯᐊᓂ ᒥᔅᑕ ᑖᓪ-ᒧᑦ ᑐᓂᓂᐊᕋᒃᑯ ᑖᓐᓇ ᐃᓚᒋᐊᖅᓯᓂᐊᕐᒪᑦ ᐊᐱᖅᑯᑎᒋᔭᖅᐱᑦ ᒥᔅᓵᓄᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑖᓪ. 
 
ᑖᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒪᕐᕉᓐᓂᒃ ᐊᑐᖃᑦᑕᕋᑦᑕ ᐱᒋᐊᕈᑎᑦᑎᓐᓂ ᓈᓴᐃᓂᑦᑎᓐᓄᑦ 
ᐱᖁᔭᕐᔪᐊᓄᑦ ᓇᓪᓕᐅᒃᑯᒫᓪᓗ ᒪᓕᑦᑐᒋᑦ ᐸᕐᓇᐅᑏᑦ ᐃᓗᐊᓂ. ᐃᑲᔪᖃᑦᑕᕋᑦᑎᒍ ᓄᓇᓕᓐᓂ ᒐᕙᒪᒋᔭᐅᔪᑦ ᐊᒻᒪᓗ 
ᑕᐃᒃᑯᐊᓗ ᓈᒻᒪᓴᖅᑐᑎᑦ ᐱᖁᑎᓕᒫᖏᓐᓂ ᐊᒻᒪᓗ ᐅᕙᒍᑦᑕᐅᖅ ᑖᒃᑯᐊ ᓈᒻᒪᑦᑎᐊᖁᒐᓗᐊᖅᑐᑎᒍ ᖃᓄᖅ 
ᐊᑭᖃᕋᔭᕐᒪᖔᑕ. 
 
ᑖᓐᓇ ᐃᒡᓗᕐᔪᐊᖅ ᐊᒻᒪᓗ ᑕᐃᒪ ᐊᐅᓚᑦᑎᓂᕐᒧᑦ ᐃᓕᖓᔾᔪᑎᖃᕐᒥᒐᑦᑕ ᒪᑯᓄᖓ ᓴᓇᔭᐅᓯᒪᓂᖏᓐᓄᑦ 
ᑎᑎᖅᑐᖅᑕᐅᓯᒪᓂᖏᓐᓄᑦ. ᐃᒪᓐᓇ ᐱᖅᑯᑎᕐᔪᐊᓕᕆᓂᕐᒧᑦ ᐊᐅᓚᑦᑎᔩᑦ ᐱᓕᕆᐊᑦ ᐃᒪᓐᓇᐃᑦᑐᑦ 
ᓇᓗᓇᐃᖅᓯᖃᑦᑕᖅᑐᑦ ᓱᓇᓂᑦ ᐃᓗᓕᖃᕐᒪᖔᑕ ᓄᓇᓕᓐᓂ ᐱᖁᑎᓂᑦ ᐊᑭᑐᔫᑎᓂᑦ ᓴᓇᒋᐊᕐᓂᕐᒧᑦ 
ᐋᖅᑭᔅᓯᐅᔨᐅᓂᕐᒧᑦ ᖃᓄᕐᓗ ᐊᑯᓂᐅᑎᒋᒍᖅ ᒪᑭᑕᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᐊᑐᖅᑕᐅᓗᑎᑦ ᐊᒻᒪᓗ ᐃᓄᖏᑦ 
ᑕᐅᑐᑦᑐᒋᑦ ᑕᕝᕙ ᐊᑭᖏᓪᓗ. ᑕᒪᔾᔭ ᐱᓕᕆᐊᕆᔭᕗᑦ ᒫᓐᓇ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᒻᒪᓗ ᒥᔅᑕ ᑖᓪ ᑐᑭᓯᔾᔪᑎᓂᑦ ᓴᖅᑭᑎᑦᑎᒐᕕᑦ. 

ᐃᓛ, ᐃᓱᒪᒋᒐᒃᑯ ᑕᒪᓐᓇ ᐱᓕᕆᐊᖅ ᐃᓛᓐᓂᒃᑯᑦ ᐳᐃᒍᓕᖃᑦᑕᕋᑦᑕ ᐃᒪᐃᑎᒍᑦ ᐊᒻᒪ ᓄᓇᓕᓐᓂ ᕿᑎᕐᕕᑦᑖᕋᑦᑕ 
ᐱᓐᖑᐊᕕᒻᒥ ᑕᒪᒃᑯᐊᓕᒫᑦ ᑭᓯᐊᓂ ᐊᑯᓂᐋᓗᒃ ᒪᑭᑕᓕᕐᒪᑦ ᔭᒐᐃᓕᖅᐸᓪᓕᐊᖃᑦᑕᕋᑦᑕ ᑕᐃᒪᓐᖓᓂᑦ.  
 
ᑖᓐᓇ ᐱᖁᑎ ᓄᑕᐅᓐᖏᓕᖅᑎᓪᓗᒍ ᐃᓕᖓᓂᐊ ᐱᐅᓇᔭᖅᑐᖅ ᑕᒪᓐᓇ ᐊᑐᐃᓐᓇᐅᑎᑦᑎᒍᔅᓯ ᑕᒪᒃᑯᓂᖓ 
ᒪᐃᔭᓪᓗ ᐊᒻᒪ ᑲᑎᒪᔨᕋᓛᑦ ᐊᑐᖃᑦᑕᖅᑕᖏᑦ ᐸᕐᓇᐃᓂᕐᒧᑦ ᐃᓛᓐᓂᑯᓪᓗ ᐅᖃᓕᒫᖃᑦᑕᕐᓗᑕ ᐅᓂᒃᑳᓕᐊᖑᓯᒪᔪᒥᑦ 
ᑕᒪᔅᓱᒧᖓ ᐸᐱᓗᐊᖅᑐᒥᑦ ᓄᓇᓕᖁᑎᒃᑲᓄᑦ ᐃᓄᖁᑎᒃᑲᓄᑦ.  
 
ᒥᓂᔅᑕ ᑕᐃᒪ, ᐃᒃᓯᕙᐅᑖᖅ, ᐅᖃᖅᑲᐅᒻᒪᑦ ᒥᓂᔅᑕ ᑕᒪᒃᑯᐊ ᒑᓯᓄᑦ ᑖᒃᓯᔭᐃᔾᔪᑏᑦ ᐱᖁᑎᓄᓪᓗ ᑲᓇᑕᒥᓪᓗ 
ᐃᓪᓗᕐᔪᐊᓕᐅᕐᓂᕐᒧᑦ ᓴᓇᔾᔪᑎᓄᑦ ᓄᓇᓕᓐᓄᑦ ᑲᓇᑕᒥᓗ ᐃᑲᔫᑕᐅᖃᑦᑕᖅᑐᑦ ᐃᒪᓐᓇ ᐱᖁᑎᕐᔪᐊᓄᑦ 
ᐃᓕᖓᑎᑦᑎᓂᕐᒥᑦ ᐱᑕᖃᖅᑳ? ᐸᕐᓇᐃᒐᔅᓯ ᐸᐃᑉᐹᓂᑦ ᐅᖃᓕᒫᒐᓂᑦ ᐊᔭᐅᖅᑐᕈᑎᔅᓴᓂᑦ. ᐊᔭᐅᖅᑐᐃᕕᓰ ᐋᑐᕚᒥ 
ᕿᓄᓂᕐᒧᑦ ᖃᓄᖅ ᑲᓇᑕᒥ ᒐᕙᒪᒃᑯᖏᓐᓂ ᐱᖁᑎᕐᔪᐊᓄᑦ ᓄᓇᕗᑦ ᐱᔪᒪᓕᕐᓂᖅᐸᑦ ᐊᑭᑐᔪᓄᑦ ᑮᓇᐅᔭᓄᑦ 
ᐱᓇᓱᐊᕐᓂᕐᒥᑦ ᓴᖅᑭᑎᑦᑎᓂᕐᒥᑦ ᑖᒃᑯᐊ ᐅᓪᓗᒥᒨᓕᖓᔪᒥᑦ ᓇᓕᒧᖅᓯᒪᔪᓂᑦ ᐅᓪᓗᒥ ᐅᖃᕈᓐᓇᖅᐱᓰ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ. ᐃᓛᒃ ᑕᐅᓄᖓ ᑲᑎᒪᔭᖅᑐᓚᐅᓲᖑᒐᑦᑕ ᐊᕐᕌᒎᑕᒫᓐ ᐊᒻᒪ ᑕᐃᒃᑯᐊ 
ᒥᓂᔅᑑᖃᑎᒃᑲ ᑲᓇᑕᒥ ᑲᑎᓚᐅᓲᖑᒐᑦᑕ ᐊᒻᒪᑦᑕᐅᖅ ᑖᒃᑯᐊ ᐃᓛᑯᑦᑕᐅᖅ ᒪᑯᐊ ᐃᓱᒪᑕᐃᓐ ᑐᒡᓕᖏᑦ ᑕᐅᓄᖓ 
ᑲᑎᔭᖅᑐᖃᑦᑕᒥᒻᒪᑕ ᐃᒻᒪᖄ ᐅᕙᑦᑎᓂᓪᓘᓐᓃᑦ ᐊᒥᓲᑦᑕᓂᖅᓴᐅᕌᔾᔪᖃᑦᑕᖅᑐᓐ.  
 
(ᑐᓵᔨᒃᑯᑦ): ᑖᒃᑯᐊ ᐋᔩᖃᑎᖃᕋᓱᐊᓐᖓᑕ ᖃᓄᑎᒋ ᐊᑯᓂᐅᓂᖓᓂᒃ ᑲᑐᔾᔨᖃᑎᖃᑦᑐᑎᒃ. ᓂᕆᐅᑦᑐᑎᓪᓗ ᑖᒃᑯᐊ 
ᐊᖏᖃᑎᒌᓛᕆᐊᖏᓐᓂᒃ ᐅᑭᐅᒃᓵᖑᓕᖅᑲᓐ 2007-ᒥ. ᐊᒻᒪ ᐱᑕᖃᒻᒥᔪᖅᑕᐅᖅ ᐃᓪᓗᖃᑦᑎᑦᑎᓂᕐᒧᑦ 
ᐅᖃᐅᑕᐅᓯᒪᔪᖅ ᓯᕕᑐᔪᒧᓐ ᑮᓇᐅᔭᖃᑦᑎᑦᑎᒍᓐᓇᖅᑐᓐ ᐱᖁᑎᕐᔪᐊᖑᔪᓄᑦ ᐱᕙᓪᓕᐊᓂᕐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᑭᐅᒻᒪᖓ. ᐄ, ᑕᒪᓐᓇ ᐱᕙᓪᓕᐊᓯᒪᔪᕈᓘᒐᓗᐊᖅ ᐋᑐᕚᒥ ᑮᓇᐅᔭᖅᑕᖃᑦᑐᓂ 
ᐊᒥᓲᖏᑦᑑᒐᓗᐊᓂᒃ ᑖᒃᑯᓄᖓ ᐃᓪᓗᓕᐅᕐᓂᕐᒧᑦ ᑲᓇᑕᒥ ᖃᑦᑎᓂᒃ ᐊᑐᐃᓐᓇᐅᔪᖃᓲᖑᕙ ᓄᓇᕗᒻᒧᑦ ᐊᕐᕌᒍᑕᒫᑦ, 
ᐊᕐᕌᒎᓂᒃ ᑕᓪᓕᒪᓂᒃ ᓲᕐᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $215 ᒥᓕᐊᓐ ᑖᒃᑯᐊ ᐊᖏᖅᑕᐅᓯᒪᔪᓐ 
ᐱᖁᑎᕐᔪᐊᕐᓄᑦ ᑕᒫᓂ ᓄᓇᕗᒻᒥ. 2007-ᐸᒥ 2014-ᒧᑦ, $25 ᒥᓕᐊᓐ ᐊᕐᕌᒍ ᐊᑕᐅᓯᖅ, ᐊᕐᕌᒎᓂᒃ 7-ᐸᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑭᐅᒻᒪᖓ ᑖᒃᓱᒧᖓ. ᐄ, ᑮᓇᐅᔭᖅᔪᐊᓗᐊᕐᑲᓪᓛᓗᐃᑦ 
ᐊᑐᑦᑎᐊᕐᕋᔭᖅᑐᑎᓪᓗ ᑖᒃᑯᐊ ᑐᕌᖓᒋᕙᓐ ᑭᓱᓕᐅᕈᑎᔅᓴᐅᓪᓗᑎᒃ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᒧᓐ 
ᐱᖁᑎᕐᔪᐊᓕᐅᕈᑕᐅᒍᓐᓇᖅᑲᓐ ᓄᓇᕗᒻᒥ. ᐃᓱᒪᐃᓐᓇᖅᑭᑎᐅᒍᓐᓇᖅᑳᓐ ᑭᓱᑐᐃᓐᓇᕐᒥᒃ ᓴᓇᔾᔪᑕᐅᒍᒪᓗᑎᒃ. 
ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᐲᑕᓴᑦ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒡᓕᕋᓄᑦ ᑭᐅᑎᓚᐅᕐᓂᐊᕐᕋᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ): ᑖᒃᑯᐊ ᐱᔪᓐᓇᖅᑐᑦ ᐋᔩᖃᑎᒌᑉᐸᓪᓕᐊᓇᓱᐊᖅᑐᓐ ᒫᓐᓇᐅᔪᖅ.  
 
ᑖᓐᓇ ᒥᓂᔅᑕ ᐸᕋᐅᓐ ᐅᖃᕋᑖᕐᖓᓐ ᐋᔩᖃᑎᖃᑉᐸᓪᓕᐊᔪᒍᑦ ᐋᖅᑭᒃᓯᒪᓂᕆᓂᐊᖅᑕᖓᓄᒃ. ᑖᒃᑯᐊᓕ 
ᑕᑭᔪᕈᓘᒻᒪᓂᓛᒃ ᑖᓐᓇ ᑲᓇᑕᓕᒫᒧᑦ ᑐᕌᖓᒻᒪᓐ. ᐊᖁᑎᕐᔪᐊᓄᓪᓗ ᐊᕙᑎᒥ ᓱᕈᐃᓗᐊᖅᔭᐃᖅᓯᒪᓂᖅ. 
ᑕᒪᒃᑯᓄᖓᓗ ᑭᓈᓗᓐᓄᑦ ᐊᒻᒪᓗ ᐃᒥᕐᒧᓐ, ᐊᑦᔨᒌᖏᕈᓘᔭᖅᑐᐊᓗᓐᓄᑦ ᐃᓕᖅᑯᓯᓕᕆᓂᕐᒧᑦ, ᐳᓚᕋᖅᑐᓕᕆᓂᕐᒧᑦ, 
ᐊᕕᑦᑐᖅᓯᒪᔪᓂ ᖃᖓᑕᓲᒃᑯᕕᐅᔪᓂ. ᐊᑦᔨᒌᖏᑐᒻᒪᕆᐊᓗᓐᓂᒃ ᐊᑐᖅᑕᐅᒍᓐᓇᖅᑐᖅ ᐋᔩᖃᑎᒌᑉᐸᓪᓕᐊᒐᑦᑕ 
ᐋᖅᑭᒃᓯᒪᓂᖓᓄᑦ. ᓱᓕ ᐃᓛᒃ ᑭᓯᐊᓂ ᒫᓐᓇᐅᔪᖅ ᓄᓇᓕᓐᓂ ᐋᖅᑭᒃᓯᒪᓂᖏᓐᓄᑦ ᐱᖁᑎᕐᔪᐊᓄᓪᓗ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍ ᑭᐅᒻᒪᖓ ᑖᒃᓱᒧᖓ. ᑕᐃᒪᓕ ᖃᖓ ᓂᕆᐅᑉᐱᓯ 
ᑖᓐᓇ ᐱᔭᕇᖅᑕᐅᓛᕆᐊᖓᓂᒃ ᐊᐱᕆᓗᐊᕆᕗᖓ ᖃᐅᔨᒪᔪᒪᓪᓗᖓ ᖃᖓᐸᓗᒃ ᑮᓇᐅᔭᐃᓐ ᐊᑐᐃᓐᓇᕈᕋᔭᕐᒪᖔᑕ 
ᑕᕝᕙᓐᖓᑦ ᐊᑐᖅᑕᐅᔪᓐᓇᖅᓯᓗᑎᒃ ᓄᓇᕗᒻᒥ ᑕᒫᓂ ᐊᕐᕌᒎᓛᖅᑐᒥ ᐅᕝᕙᓘᓐᓃᑦ ᐅᖓᑖᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒡᓕᕋ ᑭᐅᓂᐊᕐᒪᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐅᖃᐅᓯᕆᔭᐅᓗᐊᖅᑐᖅ ᐱᒋᐊᕈᒫᕐᓂᐊᖅᑐᖅ ᑕᒫᓂ 
ᐊᕐᕌᒍᒥ, ᐋᔩᖃᑎᒌᑉᐸᓪᓕᐊᔪᒍᑦ ᐋᖅᑭᔅᓯᒪᓂᔅᓴᖓᓄᑦ. ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᓯᕗᓪᓕᖅᐸᐅᕙᓪᓚᐃᔪᒍᑦ ᑕᒫᓂ 
ᑲᓇᑕᒥ ᐊᖏᖃᑎᒌᕈᔪᔅᓯᒪᓪᓗᑕ. 
 
ᐃᓗᓕᖏᓐᓂᑦ ᕿᒥᕐᕈᓇᕐᓂᕐᒥᑦ ᐱᒐᓗᐊᖅᑐᒍᑦ ᑭᓯᐊᓂ ᐱᔭᕇᖅᐸᑦ ᐋᔩᖃᑎᒌᓕᕋᔭᖅᑐᒍᑦ 
ᑮᓇᐅᔭᖃᖅᑎᑕᐅᓂᖏᓐᓄᑦ ᑕᐃᒃᑯᐊ ᑮᓇᐅᔭᐃᑦ ᐊᖏᖃᑎᒌᒍᑕᐅᑉᐸᑕ ᒐᕙᒪᑐᖃᒃᑯᓐᓂ. ᑕᐃᒪᐃᓛᒃ ᓂᕆᐅᑦᑐᒍᑦ 
ᑮᓇᐅᔭᖅᑖᕐᓂᐊᖅᑐᒋᓪᓗᑕ ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗᒥ ᑭᐅᒻᒪᖓ. ᓇᓗᓇᐃᕆᐊᕐᓗᒍ ᑕᒫᓂ ᐊᕐᕌᒍᒥ, ᒫᓐᓇ 
ᐊᕐᕌᒍ ᐊᑐᖅᑕᕗᑦ 2006-07-08 ᐅᕝᕙᓘᓐᓃᑦ ᑭᖑᓪᓕᕐᒥ 2008-09. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓐᖓᑦ 2007-08 ᑎᑭᓪᓗᒍ (fiscal year)-ᖓᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᑕᕝᕗᖓ ᐅᑎᕐᓗᑕ J-6-ᒧᑦ. (ᑐᓵᔨᑎᒍᑦ) ᓄᓇᓕᓐᓂᑦ ᒐᕙᒪᒃᑯᓐᓂᓪᓗ 
ᐱᔨᑦᓯᖅᑏᑦ ᓇᓗᓇᐃᖅᓱᖅᓯᒪᔪᑦ ᐊᑭᑐᔫᑎᓄᑦ. ᐃᑲᔪᕈᑕᐅᔪᑦ ᕿᑭᖅᑖᓗᒃ, ᑲᑎᑦᑐᒋᑦ $2,400,000. ᑲᑎᓕᒫᖅᑐᒋᑦ 
ᑐᓂᕐᕈᑏᑦ, ᐃᑲᔫᑏᑦ $2,400,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑕᖏᓖᑦ ᒐᕙᒪᖃᕐᕕᐅᔪᒥ, ᐊᖏᔪᖅᑳᖃᕐᕕᐅᔪᒥ $3,895,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᕿᑭᖅᑖᓗᓕᒫᒧᑦ, J-7 ᐱᖃᓯᐅᑎᓗᒍ. ᑲᑎᓕᒫᖅᑐᒋᑦ ᕿᑭᖅᑖᓗᒻᒧᑦ $3,652,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑭᕙᓪᓕᕐᒧᑦ. ᑲᑎᑦᑐᒍ ᑭᕙᓪᓕᓕᒫᒧᑦ. $4,400,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᕿᑎᕐᒥᐅᓄᑦ. ᑲᑎᑦᑐᒋᑦ ᕿᑎᕐᒥᐅᓄᑦ $6,500,000. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖄᕐᔪᑦᑐᖓ. ᐃᖃᓗᑦᑑᑦᑎᐊᖅ ᑕᕝᕙᓃᓐᖏᑦᑑᒐᓗᐊᖅ 
ᑐᓴᕈᒪᖅᑲᐅᒐᒪ ᖃᓄᐃᓕᖓᓕᕐᓂᖓᓄᑦ. ᑕᕝᕙᓃᓚᐅᖅᓯᒪᒐᓗᐊᕐᖓᑕ ᑕᐃᓐᓇ ᑭᓈᓗᖃᕐᕕᐅᔪᖅ, 
ᑐᑭᓯᑎᒋᐊᕈᓐᓇᖅᐱᓐᖓᖃᐃ ᖃᓄᐃᓕᖓᓕᕐᒪᖔᑕ ᒫᓐᓇᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᔾᔪᑎᒋᓂᐊᖅᑕᕋ ᑖᒃᓱᒧᖓ ᑕᓕᖅᐱᓐᓃᑦᑐᒧᑦ, ᒥᔅᑕ 
ᑖᒧᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᒥᔅᑕ ᑖᓪ. 
 
ᑖᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᑯᔅᓴᐅᓐᖏᓚᕿᕗᖅ ᑮᓇᐅᔭᑦ ᑕᕝᕙᓂ ᑮᓇᐅᔭᖃᖅᑎᑕᐅᒻᒪᑕ 
ᒑᓯᓄᑦ ᑖᒃᓰᔭᖅᑎᑦᑎᖃᑦᑕᓂᕐᒧᑦ ᑮᓇᐅᔭᖃᖅᑎᑕᐅᒻᒪᑦ. ᐄ, ᓱᓕᔪᖅ ᐱᓕᕆᐊᒃᓴᓕᒻᒪᕆᐅᒐᓗᐊᖅ ᐃᖃᓗᑦᑑᑦᑎᐊᕐᒥ.  
 
ᒫᓐᓇᐅᔪᕐᓕ ᑕᒪᔅᓱᒧᖓ ᐃᒋᑦᑎᕕᐅᔪᓄᑦ ᐊᑦᑕᕐᕕᐅᔪᓂᖏᓛᒃ ᖃᓄᖅ ᐋᖅᑭᔅᓯᒪᒋᐊᖃᕐᓂᖓᓄᑦ ᐊᒻᒪᓗ 
ᓴᕕᕋᔭᑐᖃᒥᓂᕐᓄᑦ ᐊᑦᑕᕐᕕᐅᔪᖅ ᑕᐃᒃᑯᐊ ᐋᖅᑭᒃᓯᒪᕙᓪᓚᐃᓕᕇᖅᑐᑦ ᐱᑐᐃᓐᓇᕆᐊᖃᓕᖅᑎᓪᓗᒋᖅᑲᐃ. 
ᑭᓈᓗᒻᒧᓪᓕ ᑕᐃᓐᓇ ᐊᔾᔨᒋᑦᑎᐊᓐᖏᕈᔪᑦᑕᖓ, ᑮᓇᐅᔭᖅᑖᖅᑎᑕᐅᕋᑖᕐᓂᑰᒻᒪᓪᓕ ᑭᓯᐊᓂ ᑕᐃᒃᑯᐊ 
ᓴᓇᓯᒪᓂᕆᒐᔭᖅᑕᖓᓄᑦ ᐱᓕᕆᖃᑎᒋᓇᓱᑦᑕᕋᓗᐊᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑖᓪ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᒥᔅᑕ ᑖᓪ ᑐᑭᓯᑎᑦᑎᒋᐊᕐᒪᑦ. ᑭᖑᓪᓕᖅ 
ᐊᐱᖅᑯᑎᒋᔭᕋ, ᐅᖃᐅᓯᕆᖅᑲᐅᒻᒥᔭᕋ, ᑖᒃᑯᐊ ᑲᑎᒪᔨᕋᓛᖑᔪᑦ ᓯᕗᓪᓕᐅᑎᑦᑎᖃᑦᑕᕐᓂᖏᑦ, ᖃᐅᔨᒪᔪᖓ 
ᐃᖃᓗᒃᑑᑦᑎᐊᕐᒥ ᐱᔪᒪᖃᑦᑕᖅᓯᒪᒐᓗᐊᕋᑦᑕ ᐊᖏᓂᖅᓴᐅᔪᒥᑦ ᐱᓐᖑᐊᕐᕕᐅᔪᒥᑦ ᕼᐊᒻᒪᓚᒃᑯᓂᓪᓗ 
ᐊᓪᓚᕝᕕᒋᒐᔭᖅᑕᖏᓐᓂ ᐅᖃᐅᓯᖃᖅᓯᒪᓪᓗᑕᓗ ᓄᑖᖑᔪᒥᑦ ᐊᑦᑕᕐᕕᐅᒐᔭᖅᑐᓂᑦ.  

ᑕᐃᒪᓕ ᒥᓂᔅᑕ ᐅᕝᕙᓘᓐᓃᑦ ᒥᔅᑕ ᑖᓪ ᑭᐅᔪᓐᓇᕐᒪᖔᖅ, ᐃᓚ ᖃᐅᔨᒪᕈᔪᒻᒪᖔᖅ, ᑕᐃᒃᑯᐊ ᐱᖓᓲᒍᑦ 
ᐅᖃᐅᓯᕆᔭᒃᑲ ᓇᓕᐊᓐᓂ ᓯᕗᓪᓕᐅᔾᔭᐅᖁᔭᓂᑦ ᓱᑯᑦᑎᐊᓃᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᑖᓪ ᑭᐅᑎᓚᐅᕐᓂᐊᕐᒥᒐᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑖᓪ. 
 
ᑖᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᓴᕕᖃᔭᓐᓄᑦ ᐊᑦᑕᕐᕕᐅᔪᖅ ᐅᖃᐅᓯᕆᔭᐅᕋᑖᖅᑐᖏᓛᒃ 
ᑮᓇᐅᔭᖃᕐᑎᑕᐅᒌᖅᑐᖅ ᑕᕝᕗᖓ ᐃᓚᒋᒻᒪᒍ ᐊᑦᑕᕐᕕᐅᔪᓄᑦ ᐃᓚᒋᒻᒪᔾᔪᒃ.  
 
ᑕᐃᒃᑯᐊᓕ ᐊᓯᖏᑦ ᐱᓕᕆᐊᖑᔪᑦ ᐃᖃᓗᒃᑑᑦᑎᐊᕐᒥ ᐱᓯᒪᓐᖏᑦᑐᒍᑦ. ᑖᒃᑯᐊ ᐅᖃᐅᓯᕆᕋᑖᖅᑕᕋᓗᐊᖏᑦ ᑕᕝᕙᓂ 
ᐊᑭᑐᔪᖅᑐᕈᑎᓂᑦ ᐃᓛ, ᐸᕐᓇᒍᑕᐅᔪᓂᑦ, ᐅᖃᐅᑎᔪᓐᓇᖅᑕᕋ, ᐅᖃᖅᑲᐅᒐᒪᐃᓛᒃ. ᑕᐃᒪ ᑕᐃᒃᑯᓄᖓ 
ᓄᓇᓕᓐᓅᑲᓐᓂᕆᐊᖃᓕᕐᒥᒍᑦᑕ ᑲᑎᒪᖃᑎᒋᓗᒋᑦ ᐊᕐᕌᒎᓛᖅᑐᒧᑦ, ᑖᒃᑯᐊ ᓄᓇᓕᓐᓅᖃᑦᑕᕐᒥᓗᑕ ᑕᐃᒪᐃᓲᖑᒐᑦᑕ.  
 
ᑖᒃᑯᐊ ᐅᖃᐅᓯᕆᖅᑲᐅᔭᖏᑦ ᓄᓇᓕᓐᓂ ᐱᓕᕆᐊᖑᓂᐊᖅᑲᑕ ᐊᕐᕌᒍ ᐱᖓᓱᑦ ᑎᓴᒪᓪᓘᓐᓃᑦ ᓯᕗᓪᓕᖅᐹᒥ 
ᑕᐃᑲᓃᒃᑲᑦᑕ ᑮᓇᐅᔭᖃᕐᑎᑕᐅᓚᐅᕐᓂᖏᑉᐸᑕ ᑕᐃᒪ ᖃᐅᔨᓴᑦᑎᐊᑲᓐᓂᕆᐊᖃᖅᑕᕗᑦ ᐅᕝᕙᓘᓐᓃᑦ ᓄᑖᓂᑦ 
ᐊᓯᖏᓐᓂ ᐱᑕᖃᕆᐊᖃᕐᒪᖔᖅ. 
 
ᑕᒪᒃᑯᐊ ᖃᐅᔨᒪᒋᐊᖃᖃᑦᑕᕋᑦᑎᒍ ᐃᒫᒃ ᐊᓯᔾᔨᕆᐊᖃᕐᑐᒥᓂᐅᑉᐸᑕ ᑕᐃᒪᐃᒋᐊᖃᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑖᓪ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗᒍ ᒥᔅᑕ ᑖᓪ. ᐊᒃᓱᐋᓗᒃ ᑐᓴᕈᒥᓇᖅᑐᖅ ᐊᔅᓯᕕᐅᔪᒥᑦ 
ᐱᖃᓯᐅᔾᔨᓕᕐᖓᑦ, ᓴᕕᕋᔭᑐᖃᒥᓂᕐᓄᑦ ᐊᑦᑕᕐᕕᐅᒐᔭᖅᑐᖅ, ᑖᒃᑯᐊ ᐃᓚᖏᑦ 30 – 40 ᓂᓪᓘᓐᓃᑦ 
ᐅᑭᐅᖃᒻᒪᕆᓕᖅᑐᑦ ᐊᕐᕌᒍᒐᓴᔾᔪᐊᓂᑦ ᐃᒫᒃ, ᐊᐅᓪᓚᑎᑦᑎᖃᑦᑕᕈᓐᓇᕐᒪᖔᑕ ᓄᓇᓯᐅᑎᑐᖃᒥᓂᕐᓂᑦ 1950, 
1940-ᖏᓐᓂᓕᓴᕐᓂᑦ, ᑕᐃᑲᐅᒻᒪᑕ ᕿᒥᕐᕈᔭᐅᔪᒪᑐᐊᖅᑲᑕ.  
 
ᑕᐃᓐᓇᓕ ᐱᓐᖑᐊᕐᕕᐅᔪᖅ ᒫᓐᓇᐃᓛᒃ ᓇᐸᔪᖅ, ᐅᑭᐅᖃᓕᖅᑐᖅ 20-ᓂᑦ ᐱᐅᔪᖅ ᐊᒻᒪᓗ ᓄᓇᖃᕐᑐᑦ ᐊᒥᓱᑦ 
ᐃᓱᒪᔪᑦ ᒥᑭᓗᐊᖅᑑᑎᖃᑐᐃᓐᓇᓕᖅᑐᒍᑦ ᐱᓇᓱᐊᕈᓯᐅᓚᐅᖅᑐᒥᑦ ᑕᐃᑲᓃᓚᐅᕐᒥᒐᒪ ᓱᔪᖃᕐᑎᓪᓗᒍ ᓄᓇᓕᓐᓂ. 
 
ᐱᕕᑭᓗᐊᓕᓚᐅᕐᖓᑦ ᑲᑎᕝᕕᐅᓂᐊᕐᓗᓂ ᐊᒻᒪᓗ ᐃᓗᕕᖅᓯᔪᖃᕐᑎᓪᓗᒍ ᑕᐃᑲᓃᑦᑐᖃᓲᖑᒻᒥᒻᒪᑦ ᐃᓚᖏᑦ 
ᐊᓃᕆᐊᖃᓲᑦ ᑐᖅᓲᖓᓂᓗ ᒥᑭᓗᐊᓕᕐᓂᖓᓄᑦ ᐱᕕᑭᓗᐊᓕᕐᓂᖓᓄᑦ ᐃᓛ ᓄᓇᓖᑦ ᒪᓕᑦᑐᒋᑦ ᐊᖏᓂᖓ.  
 
ᕼᐊᒻᒪᓚᒃᑯᑦ ᐊᓪᓚᕝᕕᒋᔭᖓ ᐊᕐᕌᒍᓂᖅᑲᐃ 30-ᓂᖅᑲᐃ ᓇᐸᓕᕐᒥᔪᖅ ᑕᐃᓐᓇ ᐃᓪᓘᔪᖅ ᑕᐃᒫᑎᒋ 
ᐊᑯᓂᐅᓂᐊᕐᓗᑎᑦ ᐱᔭᕆᐊᖃᕐᓯᒪᕙᓪᓚᐃᔪᑦ, ᕗᐊᑦ ᓯᒥᑦ-ᒥᑦ ᑲᒪᒋᔭᐅᑎᓪᓗᒋᑦ ᓴᓇᔭᐅᓂᑰᔪᑦ, 1979, 1980- 

ᒥᓗᑭᐊᖅ ᒐᕙᒪᒃᑯᑦ ᐃᓄᒃᓱᒃ ᐃᓪᓗᒨᕐᖓᑕ ᕼᐋᒻᓚᒃᑯᓅᖅᑕᐅᓚᐅᖅᓯᒪᔪᖅ ᑭᓯᐊᓂ ᓴᓇᔭᐅᓚᐅᖏᒃᑲᓗᐊᕐᖓᓐ 
ᐊᓪᓚᒡᕕᐅᓂᐊᕐᓗᓂ ᕼᐋᒻᓚᒃᑯᓐᓄᑦ.  
 
ᕼᐋᒻᓚᒃᑯᑦ ᐊᖏᓪᓕᕚᓪᓕᖅᓯᒪᒻᒪᕆᓕᖅᑐᑎᒃ ᐃᓄᒋᐊᓗᐊᖅᐸᑦᑐᑎᓪᓗ ᓂᕐᓂᐅᕋᐅᑎᓪᓗᑎᒃ ᐊᓪᓚᒡᕕᒋᔭᖓᓗ 
ᐱᑐᖃᐅᓕᖅᑐᓂ. ᓄᑖᒥᒃ ᐱᔭᕆᐊᖃᓪᓚᕆᓕᕋᓗᐊᕐᖓᑕ.  
 
ᒪᐃᔭᐅᑎᓪᓗᖓᓕ ᑕᐃᒪ ᐅᑭᐅᓂᖅᑲᐃ ᖁᓕᓂᑦ ᐃᒫᒃ ᐊᑲᐅᖃᑦᑕᓚᐅᖏᑦᑐᖅ. ᓱᓕ ᓯᕗᓪᓕᐅᔾᔭᐅᖁᔭᐅᔫᒐᓗᐊᑦ 
ᓄᓇᓕᓐᓂ. ᒥᓂᔅᑕᐅᓗ ᐅᖃᐅᓯᕆᔭᖏᑦ ᖁᕕᐊᒋᔭᒃᑲ. ᐊᕐᕌᒍᑕᒫᓐ ᑖᑯᐊᓴᐃᓐᓇᐅᕙᑦᑐᑎᒃ ᓯᕗᓪᓕᐅᔾᔭᐅᖁᔭᐅᔪᓐ 
ᑕᐃᒪᐃᓕᒋᐊᖃᑦᑐᒍᖅᑲᐃ ᐃᖃᓗᒃᑑᑦᑎᐊᖅ ᐊᓯᔾᔨᓐᖏᖔᓗᒋᑦ ᑖᒃᑯᐊ ᓯᕗᓪᓕᐅᔾᔭᐅᖁᔭᐅᔪᑦ 
ᑖᒃᑯᐊᓴᐃᓐᓇᐅᓕᖅᑎᓪᓗᒋᑦ ᐱᓴᕋᐃᓐᓂᖅᓴᐅᒐᔭᖅᑐᓐ.  
 
ᑲᑎᒪᖃᑎᖃᓕᕈᑦᓯᖃᐃ, ᑖᓐᓇ ᐅᖃᐅᓯᕆᓛᕐᓗᒍ ᐱᓐᖑᐊᖅᕕᐅᔪᖅ ᐊᒻᒪᓗ ᕼᐋᒻᓚᒃᑯᑦ ᐊᓪᓚᒡᕕᖓᓐ, ᐊᓯᖏᓪᓗ 
ᐱᖁᑎᕐᔪᐊᖑᔪᓐ ᐱᑕᖃᕆᐊᖃᑦᑐᓐ ᐃᓪᓗᐃᓐ. ᑕᕝᕙ ᐊᐱᖅᑯᑎᔅᓴᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑦᔨᑐᓐᖏᐊᓚᒃᑲᒪ ᐊᐱᖅᑯᑎᒥᒃ ᐱᑕᖃᕋᓗᐊᕐᒪᖔᑦ. 
ᐱᑕᖃᖏᒪᓪᓗ ᐅᕝᕙᑭᐊᖅ. ᐅᓇᖃᐃ ᑭᐅᑎᒃᑯᒃᑯ, ᐅᓇ ᓴᓂᓕᓐᓂ, ᒥᔅᑕ ᑖᓪ. 
 
ᐃᒃᓯᕙᐅᑕᖅ: ᒥᓂᔅᑕ ᐸᕋᐅᓐ, ᐊᐱᖅᑯᑎᑕᖃᖏᑦᑐᖅ ᒪᒥᐊᓇᖅ. ᑕᕝᕙᓃᑦᑐᒍᑦ G-8-ᒥ, ᓄᓇᓕᓕᕆᔨᒃᑯᑦ. ᒥᔅᑕ 
ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᓇᓗᓇᐃᖅᓯᔪᒪᔪᖓ ᓄᖅᑲᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐱᖁᔨᕗᖔᖅᑕᖃᒻᒪᓐ ᓇᑎᕐᒥ. ᓄᖅᑲᐸᓪᓕᐊᔪᒪᓕᖅᑐᒥ. ᑖᓐᓇ ᐱᖁᔨᕗᖔᕈᑎ 
ᐊᐃᕙᔾᔪᑕᐅᔪᓐᓇᖏᒻᒪᑦ. ᓈᒻᒪᓴᖅᑐᑦ ᐱᖁᔨᕗᖔᕈᑎᒧᓐ ᐃᓵᓪᓕᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑎ ᑲᔪᓯᔪᖅ. ᒫᓐᓇ 
ᓇᖏᖅᓯᓂᐊᕐᓕᖅᑐᖓ ᑖᒃᑯᓂᖓ ᑲᑎᒪᔾᔪᑎᒋᕋᑖᖅᑕᑎᓐᓂᒃ ᐅᖃᐅᓯᖃᕐᓂᐊᕐᕋᒪ Speaker-ᒧᓐ.  
 
ᖁᔭᓐᓇᒦᒃ, ᒥᓂᔅᑕ ᐸᕋᐅᓐ ᐊᒻᒪ ᐃᖅᑲᓇᐃᔭᖅᑎᑎᓐ.  
 
ᐃᖅᓱᖅᑏ, ᑕᕝᕙᓐᖓᑦ ᐊᓂᑎᑦᑐᓇᖅᓯᔭᑎᓐ ᐊᐱᖅᓱᖅᑕᐅᕕᒻᒥᒃ. 
 
ᐅᖃᖅᑎ: ᒪᓕᒐᓕᐅᖅᑏᑦ ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᒡᔪᑎᔅᓴᕗᑦ 20, ᑐᓴᖅᑎᑎᔾᔪᑎᖏᓐ ᑲᑎᒪᑐᐃᓐᓇᑎᓪᓗᒋᑦ. 
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᕋᓛᖁᑎᑎᓐ ᐃᓱᒪᔅᓴᖅᓯᐅᕈᑎᖃᕋᑖᒻᒪᑕ ᐱᖁᔭᔅᓴᖅ 16-ᒥ 
ᐊᑭᑐᔪᖅᑐᕈᑎᔅᓴᓄᑦ ᐊᒻᒪ ᓄᖅᑲᐸᓪᓕᐊᔪᒪᓕᖅᖢᑎᒃ ᐊᒻᒪ ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ ᐅᓂᒃᑳᖏᑦ 
ᑲᑎᒪᔨᑐᐃᓐᓇᑎᓪᓗᒋᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᖁᔨᕗᖔᖅᑕᖃᕐᖓᓐ, ᐊᐃᑉᐲᔪᖃᒻᒪᖔᓐ. ᐊᐃᑉᐲᔪᖃᕐᒪᖔᑦ? ᖁᔭᓐᓇᒦᒃ, 
ᒥᔅᑕ ᑲᑦᑐᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. ᒥᔅᑕ 
ᑯᓘᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
 
ᑲᑎᒪᔾᔪᑎᒃᓴᐃᑦ ᐊᑦᑑᕙ 26.  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 16 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᓄᖅᑲᖓᑲᐃᓐᓇᕐᓂᐊᕋᑦᑕ ᖃᐅᓇᓱᓐᓂᖓᓂ ᐊᑦᑑᕙ 26. ᐅᓪᓛᒃᑯᑦ 10-ᒨᖅᑲᑦ 
ᐱᒋᐊᓛᕐᒥᔪᒍᑦ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:01ᒧᐊᖅᑎᓪᓗᒍ



 

 

 


